
ÖN SÖZ

“Əgər erməni əsgərləri ölmək istəmirlərsə Azərbaycan torpaqlarından çıxıb getsinlər” bu sitat Azərbaycan Respublikası prezidenti İlham Əliyevin 2016-cı il aprel döyüşlərini şərh edərkən söylədiyi nitqdən götürülmüşdür. Azərbaycanın 20 faiz torpaqlarını işğal edən Ermənistan Respublikası ilə 1994-cü ildə atəşkəs imzalansa da bu illər ərzində ermənilər dəfələrlə atəşkəsi pozmuş və bu tip təxribatları etməkdə davam edirlər. Belə təxribatlardan  biri də  2016-cı ilin aprel ayında baş verdi.  İşğalçı Ermənistanın təxribatlarına cavab olaraq 2016-cı il aprelin əvvəlindən başlayıb, 4-dək davam edən və tariximizə şanlı aprel döyüşləri kimi daxil olan hərbi əməliyyatlar Azərbaycan ordusunun bütün Qarabağı qısa müddətdə mənfur düşməndən azad etmək gücündə olduğunu aydın şəkildə göstərdi. Döyüş zamanı ermənilərin 30-dək tankı, 20-yə yaxın topu, çoxlu sayda hərbi texnikası sıradan çıxarılaraq məhv edildi. Düşmən bu döyüşdə  məğlub olaraq 300-dən çox döyüşçüsünü itirdi. Nəticədə Azərbaycanın yaşayış məskənlərini daima atəş altında saxlayan Talış kəndi yaxınlığındakı yüksəklik və Horadiz üçün böyük təhlükə yaradan Lələtəpə yüksəkliyi igid döyüşçülərimiz tərəfindən azad edilərək həmin yüksəkliklərə üçrəngli müqəddəs bayrağımız sancıldı. Baş verən bu hadisələr bir daha göstərdi ki, bu ərazilərə köçəndən bəri Azərbaycana qarşı ərazi iddiası ilə çıxış edən ermənilər bu gün də öz xəyanətkar və mənfur fikirlərindən  bir an belə geri çəkilməyiblər.
Müasir Azərbaycan tarixşünaslığının qarşısında duran əsas məsələlərdən biri hələ də davam edən  Ermənistan-Azərbaycan, Dağlıq Qarabağ münaqişəsinin öyrənilməsidir. Ermənistan- Azərbaycan münasibətlərinin, Dağlıq Qarabağla bağlı hazırki münaqişənin  tarixi kökləri, baş vermə səbəbləri obyektivcəsinə öyrənilməli, tədqiq edilməli və ictimaiyyətə, dünya siyasətçilərinə  bir daha çatdırılmalıdır. Ermənistanın Azərbaycana qarşı  ərazi iddiaları, yaxın illərin, onilliklərin  məsələsi deyildir. Bu iddialar XIX əsrin sonlarından daha mütəşəkkil, planlı şəkildə aparılır. Həm də ermənilər təkcə Azərbaycandan yox, Türkiyədən, Gürcüstandan  da ərazi istəyirlər. Böyük Ermənistan xülyası daşnak ermənilərini qonşu xalqlara, xüsusən də azərbaycanlılara qarşı vandallığa, işğalçılığa, soyqırımlar törətməyə gətirib çıxarmışdır.
XX əsrin əvvəllərində  bir tərəfdən Rusiyaya, bir tərəfdən də Avropa ölkələrinin dəstəyinə güvənən  ermənilər Azərbaycan ərazilərində qırğınlar törədir, minlərlə azərbaycanlı ailələrini  öz doğma ocaqlarından didərgin salırdılar.
Azərbaycan tarixşünaslığında ermənilərin Anadoluya, orta əsrlərdən isə Azərbaycana köç etmələri, rusların erməniləri məqsədyönlü şəkildə Azərbaycan ərazilərinə yerləşdirməsi, 1828-ci il 10 fevral Türkmənçay müqaviləsindən sonra Rusiya imperiyasının Azərbaycanın şimal hissəsini işğal etməsi və bu zaman ermənilərin ruslara dəstəyi, işğaldan sonra ermənilərin kütləvi şəkildə Osmanlı və Qacar imperiyası ərazilərindən köçürülməsi məsələləri işıqlandırılmışdır.
XX əsr boyu ermənilərin törədikləri vəhşiliklərin kompleks şəkildə tədqiq olunmasına  ehtiyac vardır. Dərs vəsaitində saymış olduğumuz bu məsələlər müxtəlif ilkin qaynaqlar, arxiv materialları və dövrün tarixşünaslığı əsasında müqayisəli təhlil  edilmiş  və müvafiq nəticələr əldə etmək qarşıya əsas məqsəd kimi qoyulmuşdur.
Erməni təcavüzü, erməni  terrorizmi,  ermənilərin Azərbaycan ərazilərinə köçürülməsi məsələləri həm yerli, həm də xarici tarixşünaslıqda yetərincə və çoxistiqamətli formada araşdırılmış və bu mövzuya dair müxtəlif kitab, monoqrafiya və çoxlu sayda elmi məqalələr yazılmışdır. Bunlara misal olaraq M. M. Nəvvab, A. İsgəndərov,  Y.Mahmudov, K.Şükürov,  Q.Hacıyev,  M. Abdullayev,   Ə. Abdullayev,  G. Nəcəfli,  A. Balayev,  O. Altstadt, Ə. Əlisahib,  Ş. Nəzərli, C. Həsənov,  T.  Köçərli, V. Quliyev,  N. Məmmədov,  N. Yaqublu,  U. Esat, N. Ertaş,  M. Buttino,  O. Kuznetsov,  M. Kroyisant, T. Deval və başqalarının əsərlərini göstərmək olar. Əsasən Azərbaycan, rus və ingilis dillərində yazılmış olan bu əsərlər elmi dəyərə malikdirlər. Bu müəlliflər araşdırmaqda olduğumuz mövzunun ayrı – ayrı problemlərinə müxtəlif  ciddi tədqiqat əsərləri həsr etmişdirlər.
1905-1906, 1918-1920-ci illərdə ermənilərin silahlanaraq yerli azərbaycanlılara qarşı apardıqları vandallıq, törətdikləri cinayətlərdərs vəsaitlərində  faktlarla  təhlil edilir, Bakıda və regionlarda xalqımıza qarşı törədilən kütləvi soyqırımı təsvir olunur. Dərs vəsaitinin  yarımbaşlığında aprel istilasından və Azərbaycan dövlətinin bolşeviklərin əlinə keçməsindən sonra erməni təcavüzləri, Qarabağ  və digər bölgələrimizdə sovet Rusiyasına qarşı baş vermiş üsyanlar və üsyanların yatırılmasında erməni amili və s. məsələlər əks olunmuşdur.
Bütün bunları nəzərə alaraq qeyd etmək lazımdır ki, ermənilərin Azərbaycan torpaqlarına yerləşdirilməsi və erməni  təcavüzünün başlanması problemlərini araşdırmaq və bu araşdırmalarla onların özünə cavab verərək kim olduqlarını xatırlatmaq zəruri hal almışdır. Araşdırılmağa cəhd olunan bu problem həm keçmiş, həm də müasir tariximizdə  cərəyan edən siyası proseslərlə birbaşa əlaqəli olduğuna görə olduqca aktualdır.
Hesab edilir ki, ermənilərin Azərbaycan torpaqlarına  köçürülməsi və təcavüz tarixinə dair bəzi məsələləri özündə əks etdirən  dərs vəsaiti tarixçi – mütəxəssislərin və geniş oxucu kütləsinin marağına səbəb olacaqdır. Dərs vəsaiti ali məktəb tələbələri  və geniş oxucu kütləsi üçün nəzərdə tutulmuşdur.













1. Rusiya imperiyasının Cənubi Qafqaza köçürmə siyasəti  və  onun  nəticələri

XVIII əsrdən etibarən Azərbaycan ərazisinə erməni axınları güclənmiş və ermənilər Rusiyanın birbaşa istəyi ilə Azərbaycanda dövlət yaratmaq planları həyata keçirirdilər. Ermənilərin bu ərazilərdə dövlət yaratması üçün şəraitin yaranmasına bir neçə amil təkan vermişdi. Bunlardan birincisi XVI əsrin sonu -XVII əsrin başlanğıcında Səfəvi – Osmanlı müharibəsinin baş verməsi,  bu müharibənin acı nəticələri və bu fürsəti əldən verməyən ermənilərin hər iki imperiyanın hakim təbəqələrindən yararlanması idi. Şah I Abbasın hakimiyyəti boyunca ermənilər müxtəlif müraciətlər etmiş, bunun nəticəsi olaraq dağınıq yaşayan ermənilər Səfəvi ərazisinə köçürülmüş və İsfahan şəhəri yaxınlığında Yeni Culfa adlanan erməni ərazisi salınmışdı. Bu tip məsələlərə tez – tez rast gəlinir.
İkinci bir amil ondan ibarət idi ki, daim erməni Qriqoryan kilsəsi Osmanlı ərazisindən kənarda yaşayan ermənilərə dəstək olurdu. Bunu sübut etmək üçün faktlar çoxdur. Buna misal olaraq erməni saytlarına baxmaq kifayətdir. Erməni kilsəsinin rəsmi internet saytında yazılır: “Erməni kilsəsi tarix boyu erməni xalqı ilə o qədər yaxın olmuşdur ki, indi onları bir birindən ayrı düşünmək mümkün deyil. Belə ki, yaranışdan ta bu günə kimi kilsə siyasi və ictimai müzakirələrin mərkəzi olmuşdur.” Onu da unutmaq olmaz ki, hər hansı bir ideyanın gerçəkləşdirilməsi üçün maddi vəsaitin olması əsas şərtlərdən bəlkə də birincisidir. İrəvanlı Simeon özünün “Cambr”  adlı əsərində məlumat verir ki, hələ XV əsrdə Qriqori dövründə hazırda ermənilərə məxsus olan torpaqlar azərbaycanlılara məxsus olmuşdur. (9)
Üçüncü amil isə dövrün mürəkkəb beynəlxalq vəziyyəti və Səfəvi imperiyasının tənəzzülü idi. XVIII əsrin əvvəllərində Azərbaycan Səfəvi dövləti daxili və xarici səbəblərdən tənəzzül dövrünü keçirirdi. Bu vəziyyət qonşu dövlətlərin, xüsusilə də Rusiyanın diqqətindən kənarda qalmamışdı. Digər bir tərəfdən isə Osmanlı dövləti də Rusiyanın bu əraziləri işğal edə biləcəyini öncədən görərək narahatlıq keçirirdi. (1,s.28-30). Cənubi Qafqazdakı xalqların əksəriyyəti ilə Osmanlı dövlətini etnik və din birliyinin yaxınlaşdırması bu imperiyanın Cənubi Qafqazda nüfuz dairəsinin artmasına səbəb oldu. Rusiya imperiyasının Cənubi Qafqaza qarşı nümayiş etdirdiyi həm daxili, dəm də xarici siyasəti müsəlmanlara və türklərə əks siyasət mövqeyində idi və əsasən işğalçılıq kontekstində yanaşma müşahidə olunurdu.  Buna görə də  Rusiya imperiyasının Cənubi Qafqazda, eləcə də Azərbaycanda mövqeyi olduqca zəif idi. Rusiya bu ərazilərdə yaşayan əksəriyyəti müsəlman olan xalqlara qarşı öz məkrli və işğalçı siyasətinə gürcüləri və tarixi torpağımız İrəvanda yerləşən Eçmiədzin (Üçkilsə) erməni kilsəsini alət etməyə çalışırdı. Vaxtilə tarixi Azərbaycan torpaqlarında yaradılan   Erməni kilsəsi Rusiya imperatoru I Pyotrla gizli əlaqələr saxlayır, Rusiyanın Azərbaycan əhalisi arasında  “xilaskar” obrazını yaratmağa səy göstərirdi, Azərbaycanın və bütövlükdə Cənubi Qafqazın müsəlman olmayan əhalisini rusların xristian xalqlarını müsəlmanların əsarətindən xilas edəcəyinə inandırmağa çalışırdı. Daima müsəlman imperatorluqlarının tərkibində öz varlığını, dilini və dinini saxlayan gürcülər və azlıqda olan ermənilər indi nankorcasına düşmən tərəfə keçərək Rusiyanın himayəsində üstün mövqe qazanmağa çalışırdılar. Məsələn, Səfəvi imperiyasından "Azərbaycan bəylərbəyi" titulu almış VI Vaxtanq Rusiya ilə belə bir gizli plan hazırlamışdı. Bu plana əsasən, əgər I Pyotr bölgəyə basqın edərsə, o, Azərbaycanın Rusiya tərəfindən  işğalını asanlaşdırmaq üçün qoşunla Şamaxıya hərəkət edib, orada Rusiyanın quru hərbi qüvvələri ilə birləşəcək.(2,s.239-243)
Q. A. Ezov yazırdı ki, birinci Pyotrun Yaxın Şərqə və Cənubi Qafqaza olan işğalçılıq siyasətinin arxasında həm də erməni faktoru dayanırdı. O yazırdı: “I Pyotr  Osmanlı imperiyası ilə mübarizədə yunan və slavyanların, Persia (Səfəvi imperiyası) ilə mübarizədə isə ermənilərin, xüsusilə də erməni din xadimlərinin  köməyinə   arxalanırdı.   I Pyotrun Səfəvi yürüşü bilavasitə ermənilərlə əlaqədar olduğu üçün xüsusi əhəmiyyət kəsb edirdi.” (1,s.41-46)
Ermənilər bu dövrdə Rusiya imperiyası ilə hakim dairələrini inandırmağa çalışırdılar ki, Osmanlı türklərinin Gəncə və Şamaxıya yollarını kəsmək mümkün olsa o zaman Dağıstan xalqlarını asanlıqla əsarət altına almaq mümkün olar. Onu da vurğulamaq lazımdır ki, I Pyotrun əldə etmək istədiyi Xəzəryanı ərazilərdə yaşayan əhalinin əksəriyyəti türk və Qafqaz mənşəli əhali təşkil edirdi.
XVIII əsrə qədər Rusiyanın elə də böyük bir hərbi gücü yox idi. Ona görə də onlar Azərbaycana sadəcə iqtisadı təsir edə bilirdilər. Bu dövrdən sonra isə artıq hərbi gücünün olması Rusiyanın Azərbaycana  qarşı ərazi iddiası etməsinə və Xəzər dənizini daxili dənizinə çevirmə istəyinin yaranmasına səbəb oldu.  I Pyotrun Xəzəryanı bölgələrə hücumunun digər bir səbəbi isə Səfəvilər dövlətinin müqavimət göstərəcək gücdə olmaması idi. O, Artemi Volnskini bu ərazilərə göndərmiş və müəyyən kəşfiyyat məlumatları əldə etdikdən sonra Azərbaycan ərazilərinə hücum etmişdi. Ermənilər I Pyoturun Xəzəryanı bölgələrə 1723-cü ildə baş tutan yürüşlərində də fəal iştirak etmişdilər. Bu yürüşün nəticəsi olaraq 1724-cü il 27 iyunda Rusiya imperiyası ilə Osmanlı imperiyası arasında İstanbul müqaviləsi imzalandı və bu müqaviləyə görə Xəzəryanı bölgələr Rusiyanın tabeliyinə keçdi.(3,s. 5-29).
İstanbul müqaviləsindən dərhal sonra I Pyotr ermənilərin bu ərazilərə köçürülməsi planını işə salmış oldu.  I Pyotrun 10 noyabr 1724-cü il fərmanında Xəzəryanı Azərbaycan torpaqlarına ermənilərin köçürülməsi, yerli əhalinin öz doğma yurdlarından qovularaq oraya ermənilərin məskunlaşdırılması, ən yaxşı münbit torpaqların və boşalmış evlərin xristian dayağı olacaq ermənilərə verilməsi və onların qorunması nəzərdə tutulmuşdu. O dövrdə daha çox əsrlərlə Osmanlı imperiyası ərazisində yaşamaqda olan ermənilərin köçürülməsi daha real və məqsədəuyğun idi. Bu məqsədlə Osmanlı dövlətindəki rus səfirinə orada yaşayan erməni əhalisi içərisində onların Xəzərboyu bölgələrə köçürülməsi ilə bağlı iş aparmaq haqqında xüsusi tapşırıq verilmişdi. Fərmanın həyata keçirilməsi nəticəsində Xəzərboyu bölgələrə, xüsusilə Quba və Dərbəndə çoxlu sayda erməni və gürcü köçürülüb gətirilmiş və onlara soydaşlarımızdan müsadirə edilmiş xeyli ev və torpaq sahəsi ayrılmışdı. Çox maraqlıdır ki, 1725-ci ildə ilk dəfə Dərbəndə daxil olan ermənilər keşiş Antoninin başçılığı ilə guya əvvəllər kilsə olub, sonradan müsəlmanlar tərəfindən məscidə çevrilmiş məbədin onlara qaytarılması tələbi ilə şəhər komendantına müraciət etmişdilər. Şəhərin müsəlman əhalisi məscidin bütün memarlıq layihəsi sənədlərini şəhər idarəsinə təqdim edəndən sonra komendant yerli əhalinin ciddi narazılığının etnik münaqişəyə çevrilməsindən ehtiyatlanaraq bu həyasız və əsassız tələbi rədd etmişdi. (1,s.41-42)
I Pyotrun ermənilərin Azərbaycan ərazilərində yerləşdirilməsini nəzərdə tutan fərman, sərəncam və məktub tipli çoxlu sənədlər mövcuddur. Bu sənədlərdən biri olan Pyotrun Rusiya imperiyası xarici işlər naziri A. Rumyantsevə yazdığı məktubda göstərilirdi: “Yeni ələ keçirdiyimiz ərazilərdə onların bizim səlahiyyətimiz altında yaşamalarına icazə verməliyik. Siz onlara bildirin ki, Rusiya sizə qoşunla kömək edə bilməz, amma Xəzərsahili əyalətlərdə yaşamağınıza razılıq veririk. Osmanlılar ermənilərə bu qədər diqqət göstərməyimizə, onların Xəzərsahili əyalətlərdə yerləşdirilməsinə razılıq verməyimizə öz iradlarını bildirsələr, siz onda deyərsiniz ki, ermənilərlə biz eyni dinə xidmət edirik. Onlar bizim himayəmiz altında olmağı özləri xahiş etmişlər.” (1,s.43-46).
Bu məsələni daha aydın göstərmək üçün Tiflisdəki erməni yeparxiyasının rəisi arxiyepiskop Minas Pervazyanın Vartaped Minasa məktubu ən dəqiq qaynaqlardan biridir. Həmin məktubda deyilirdi: “Sənə məlumdur ki, İrəvan İran (Səfəvi) torpaqlarını açarıdır və bizim niyyətimiz İrəvan qalasını ələ keçirməkdir. Əgər o bizim əlimizdə olarsa nə türklər, nə də iranlılar bizə heç nə edə bilməyəcəklər.” Buradan açıq- aydın görünir ki, İrəvan heç bir zaman erməni ərazisi olmayıb. Əgər belə olsaydı erməni yepiskopu bu şəhəri əldə etmək üçün heç bir mübarizə aparmazdı.(4,s.16-35)
İstər I Pyotrun Azərbaycana hücumu öncəsi, istərsə də elə yürüş boyunca ermənilərin Rusiya imperiyasına kömək etmələri haqqında yüzlərlə sübut mövcuddur. Misal üçün Zəngəzur məliklərinin knyaza göndərdikləri məktubun sonunda deyilirdi: “Bizim hər şeyimiz – pulumuz, əmlakımız, silah daşımağa qadir olan  adamlarımız var. Yalnız ölkəmizi idarə edəcək başçımız yoxdur. Gəlişiniz naminə bütün əmlakımızla, qanımızla və canımızla sizə xidmət etməyə hazırıq.” Bundan başqa İsrail Orinin planı da diqqət çəkicidir. Bilindiyi kimi, I Pyotrun Xəzəryanı ölkələrini tutma planını İ. Ori hazırlamışdı. “Moskva layihəsi” adlanan bu planın üçüncü bəndində qeyd olunmuşdu ki, Şamaxının tutulması gələcəkdə yaradılacaq erməni torpağına girmək üçün əsas açardır.  Bu plana əsasən demək olar ki, ruslar başda Gəncə, Naxçıvan, İrəvan və Təbriz olmaqla bir çox əraziləri tutmaq fikirində idilər. Göstərilmiş olan bu nümunələr bir çox şeyi təsdiq etmiş olur. (1,s.47-50)
I Pyotr öldükdən sonra da ermənilərin Azərbaycana köçürülməsi prosesi Rusiya imperiyası hakim dairələri tərəfindən davam etdirilirdi. Qaynaqların verdiyi məlumata əsasən demək olar ki, 1728 – 1729 – cu illərdə ermənilərin Azərbaycan ərazilərinə köçürülməsi prosesi davam etmişdir. Rusiya erməniləri Azərbaycan ərazilərinə köçürməklə bu ərazilərdə özünə dayaq yaratmaq və yeri gələndə onlardan vasitə kimi istifadə etmək istəyirdi.
Səfəvilərin son dövründə Gəncə - Qarabağ bəylərbəyiliyi tərkibində inzibati ərazi vahidliyi kimi beş xristian məliklik də olmuşdur. Bilindiyi kimi Muğan qurultayında məlikliklər Nadir şahın hakimiyyətini qəbul etməmişdilər və bunun nəticəsi olaraq Nadir şah bu məlikliklərin tabeçiliyini Gəncə - Qarabağ bəylərbəyliyindən almış və öz qardaşının idarə etdiyi Azərbaycan bəylərbəyliyinin idarəçiliyinə vermişdi. (5,s.87-89)
Ümumiyyətlə Qarabağ məliklikləri haqqında da müasir dövrdə qeyri – obyektiv informasiyalar mövcuddur. Erməni tarixçiləri bu məlikliləri erməni məlikliyi kimi təqdim etsə də onların alban olması haqqında bir çox material mövcuddur. İliya Petruşevski öz əsərində qeyd edir ki, Qarabağın alban adlandırılan xristian əhalisi  erməniləşdirməyə məruz qalmışlar. Rusların Xəzəryanı vilayətlərə yürüşü zamanı Sergey və İosif Çar I Pyotra yazdığı məktubda bildirir ki, xristian olan bu məlikliklər özlərini alban adlandırırdılar. (6, s.181-183)
1747 – ci ildə Nadir şahın öldürülməsindən sonra tarixi Azərbaycan torpaqlarında kiçik feodal dövlətlər – xanlıqlar yarandı. Xanlıqların yarandığı bir dövrdə ermənilər əsasən Qarabağ xanlığı ərazisinə köç edib möhkəmlənmək istəyirdilər. Həmçinin XVIII əsrin 50 – ci illərində ermənilər bütün Azərbaycan ərazisinə köç etməkdə davam etdi. (7,s.160-161)
Artıq XVIII əsrin 60 – cı illərində yeni bir erməni fikri meydana gəlmişdi. “Birləşmiş erməni – gürcü dövlətinin yaradılması” layihəsinin müəllifi əslən Həmədan ermənisi olan İosif Emin idi. Bu dövlət birliyinin əsas təminatçısı kimi qüdrətli Rusiya imperiyası göstərilirdi və əsaslandırılırdı ki, Cənubi Qafqazda erməni dövlətinin olması Osmanlı imperiyası ilə müharibə şəraitində Rusiya üçün böyük əhəmiyyət kəsb edə bilərdi. Gələcəkdə qurulacaq “erməni-gürcü dövlətin”in başçısı II İrakli olmalı idi. Bu mübarizəni aparmaq üçün əsas mərkəz Tiflis şəhəri idi. Bunun üçün Osmanlı imperiyası ərazisindən Qərbi Azərbaycan ərazilərinə çoxlu sayda erməni köçürülməli idi. Bu ərazilərdə möhkəmlənməklə ermənilər gələcəkdə özlərinə sərf edəcək infrastruktur işləri də görürdülər. 1779–cu il avqustun 5 – də İ. Lazarev yarımçıq erməni kilsəsinin inşasının başa çatdırılması üçün Sankt –Peterburq şəhərinə gəlmişdi. XVIII əsrin 80-ci illərində Rusiya hakim dairələrində “erməni məsələsi”nin gündəmə gəldiyi bir vaxtda İ. Lazarevin xidmətlərindən də istifadə edirdilər. (8,s.216-217)
Rusiya öz məkrli siyasətini həyata keçirmək üçün əsasən Qarabağ xanlığı ilə buranın xristian məliklikləri arasındakı ziddiyyətlərdən istifadə edirdi. O ziddiyyətləri gərginləşdirmək və erməniləri burada möhkəmləndirmək üçün guya “xristianları himayə”  məsələsindən istifadə edirdi. Xanlıq taxtına çıxan İbrahimxəlil xanın hakimiyyəti dövründə (1763-1806) Qarabağ xanlığı daha da gücləndi. O da atası Pənahəli xan kimi Kartli çarlığı və Rusiyanın himayə etdiyi xristian məliklərinin pozuculuq hərəkətlərinə son qoydu. XVIII əsrin 80-ci illərində qubalı Fətəli xanın bütün Azərbaycanı öz hakimiyyəti altında birləşdirmək siyasətinin tərkib hissəsi olan Qarabağ yürüşlərinin qarşısını aldı. Bu zaman ona müttəfiqi Kartli çarı II İrakli köməklik göstərmişdi. 1780-ci ildə müttəfiqlər Gəncə xanlığını ələ keçirdilər. İbrahimxəlil xan müəyyən dövrlərdə öz nüfuzunu Naxçıvan və Təbriz xanlıqlarına yaya bilmişdi. İbrahimxəlil xan Rusiya ilə də diplomatik əlaqələr saxlayaraq rusların Qarabağ xanlığı ərazisində “erməni çarlığı” yaratmaq cəhdlərinin qarşısını ala bilmişdi. İbrahimxəlil xanın dövründə Qarabağ xanlığı o dərəcədə güclənmişdi ki, tam müstəqil xarici siyasət yeridirdi. İbrahimxəlil xan, nəinki Kərim xan Zənd, hətta Ağa Məhəmməd xan Qacardan belə çəkinmirdi. Qonşuluqda olan iki güclü - Rusiya və Osmanlı dövlətləri özlərinin Qafqaz siyasətində bu xanlığın gücünü və nüfuzunu hökmən nəzərə almalı olurdular.
(7, s.166-170)
Rusiyanın ən çox dövlət yaratmaq istədiyi ərazi Çuxur-Səəd bəylərbəyliyi, sonradan isə İrəvan xanlığı idi. Bunun əsas səbəbi ermənilərin əsas katolikosluq mərkəzlərinin İrəvanda yerləşməsi idi. İkinci bir tərəfdən isə indiki Qərbi Azərbaycan adlandırdığımız ərazilər Osmanlı dövləti ilə sərhəddə yerləşdiyinə görə Rusiya üçün xüsusi əhəmiyyət kəsb edirdi. Məhz ona görə də, Rusiya hökumət nümayəndələri Qarabağ ərazisindən daha çox bu ərazilərdə ermənilərin yerləşdirilməsində maraqlı idilər. Təxminən 300 il ərzində ermənilər Üçkilsə (Eçmiədzin) mərkəz olmaqla 26 kənddə yerləşərək vəqf torpaqları əldə etmişdilər. XVIII əsr boyu bu torpaqların, eləcə də vəqflərin həcmi getdikcə artmaqda idi. Bu haqda məlumatlara Eçmiədzin monastırını 1763 – 1780–ci illərdə idarə etmiş İrəvanlı Simonun “Cambr” adlı əsərində rast gəlinir. O, bu əsərdə erməniləri XVIII əsr boyu İrəvan və ətraf ərazilərə daha geniş surətdə yerləşməsi, bu məqsədlə də Azərbaycanın türk – müsəlman əhalisindən torpaq sahələrinin satın alınması və ya onlara bu torpaqların  hədiyyə olunması haqqında ətraflı məlumat verir. Sənədlərin təhlili göstərir ki, ermənilərin Azərbaycanın türk – müsəlman əhalisindən torpaqların satın alınması və ya hədiyyə olunması xüsusi məhkəmələr hesabına gerçəkləşirdi. Bu məhkəmələrə Çuxur-Səəd bəylərbəyliyinin mərkəzi olan İrəvan şəhərində iqamət edən Qazı və Şeyxül-İslam başçılıq edirdi.  İrəvanlı Simon özünün “Cambr” əsərində XV əsrin ortalarından – XVIII əsrin sonlarına qədər ermənilərə ya satılmış, ya da hədiyyə edilmiş kəndlər haqqında təfərrüatlı məlumatlar verir. Azərbaycanın türk -müsəlman əhalisindən alınaraq ermənilərə verilən kəndlərdən bəzilərinin adlarını çəkmək mümkündür. Bunlardan Aştaraq, Batrindz, Naraqavit, Aqunatun, Kirəşli, Muqina, Mastara, Oşaqan, Kültəpə, Yayçı, Saatlı, Çiçəkli kimi kəndlərin adlarını çəkmək mümkündür. Bir çox kəndlərin adı isə dövrümüzə qədər gəlib çıxmamışdır. Bunun əsas səbəbi ondan ibarətdir ki, ermənilər bu kəndlərin orijinal türk adlarını dəyişdirmiş və erməni adları ilə əvəz etmişdilər. Bu cür məqamlar İrəvanlı Simonun əsərində də mövcuddur. Məsələn, bu əsərdə adı çəkilən Oşaqan kəndi bir tərəfdən Hacılar kəndi, o biri tərəfdən Şahverdi kanalı, digər bir tərəfdən isə Carpi kəndi ilə əhatələnirdi. Buradan aydın görünür  ki, ermənilərə hədiyyə olunan Oşaqan kəndi türk kəndlərinin içərisində yerləşir və bir zamanlar bu kəndin də adı türk mənşəli olmuşdur. İrəvanlı Simonun XVIII əsrin 60- 70 – ci illərinə dair məlumatları da mövcuddur. Onun 1760–cı ilə dair məlumatında deyilir: “Tanrının izni ilə Muğanlı kəndinin əhalisi buradan çıxardıldı və burada erməni əhalisi yerləşdirildi.” Ermənilərin iddia etdikləri Valarşabad kəndi haqqında İrəvanlı Simon məlumat verir ki, burada bir dənə də olsun erməni yox idi. (9,s.230-231)
Üçkilsə materiallarına əsasən demək olar ki, Keşişkənd adlandırılan bu kənd əslində Aydındərviş adlanırdı və burada türklər yaşayırdı. Aydındərviş kəndi Katolikos Akop tərəfindən 6 danq 2 tümənə Quluismayıl Ağadan satın alınmışdı. Digər bir məlumata əsasən demək olar ki, ermənilər tərəfindən Azərbaycan türklərindən alınan Çələbikənd isə zamanında Azərbaycan müsəlmanlarının yaşadığı bir kənd olmuşdu. (9,s.232)
Ərazilər sadəcə olaraq satılmırdı, həmçinin xüsusi qəbalələr və xüsusi fərmanlar vasitəsi ilə də hədiyyə edilirdi. Bu ötən əsrlər ərzində Eçmiədzin kilsəsinə vəqf olaraq kəndlər verilməmişdi, onlara otlaq sahələri, meşələr, kanallar və s. də hədiyyə olunmuşdu.  Zaman irəlilədikcə Eçmiədzin kilsəsi İrəvan xanlığı idarəetmə orqanlarında da möhkəmlənir və öz məkrli planlarını həyata keçirirdi.
İrəvan xanı Hüseynəli xan Eçmiədzin kilsəsi tarixində əhəmiyyətli olan, lakin ermənilərin bu ərazilərdə möhkəmlənməsini təmin edəcək bir fərman imzaladı. 1760 –cı ildə imzalanmış və 14 bənddən ibarət olan bu fərman Eçmiədzin kilsəsinin torpaqlarının toxunulmazlığını təmin edirdi. Qanuna əsasən əgər kimsə qeyri – qanuni bu kilsəyə məxsus torpaqlara sahib çıxsa onu dərhal geri qaytarmalı idi. Eçmiədzinə satılmış olan hər hansı bir vəqf torpağın  sahibi öləndən sonra həmin torpaqlar onun qohumlarına geri qaytarılmırdı. Müsəlman əhalisinin artıq erməniyə satılmış torpaqlardan hər hansı bir müavinəti istər könüllü, itərsə də zorakılıqla almaq ixtiyarı yox idi. Bununla bərabər nə ermənilərin, nə də müsəlmanların Eçmiədzin kilsəsinə məxsus olan bağ və bostanlarda əkin bicinlə məşğul olmaq və donuz saxlamaq hüququ yox idi.
Bütün bu proseslər nəticəsində Eçmiədzin monastırının təsərrüfatı İrəvan xanlığına qədər  xeyli inkişaf etdi. Hətta bu monastırın 275 hektarlıq ərazisi əkilib biçilməyə yaralı idi. İrəvanlı Simonun verdiyi məlumatlara görə, bu monastıra böyük binalar və məhsuldar torpaqlar aiddir. Ermənilərin Metsamor adlandırdıqları, əslində isə zamanında Qara çay kimi tanınan çayın burada mövcudluğu İrəvanlı Simona görə məhsuldarlığı birə  on qat artırır. Onun digər bir məlumatında isə bildirilir ki, Əlibəyli kəndindən keçib Qarasu çayı ilə birləşən Böyük kanal münbit torpaqlı ada yaradıb ki, burada müxtəlif tərəvəz və düyü becərmək mümkündür. Əlibəyli kəndinə məxsus olan bu adanı katolikos Astvatsatur 25 tümənə Əlibəyli kəndində satın almışdı. Bunu sübut edən və Azərbaycan türkcəsində yazılan qəbalə mövcuddur. Lakin, iki il sonra bu əraziləri geri qaytarmaq istəyən müsəlman əhaliyə bu torpaqlar baha qiymətə təklif olunmuşdu ki, bu da torpaqların geri qaytarılmasını imkansız edirdi.  Buradan olduqca açıq – aşkar görmək mümkündür ki, ermənilər burada möhkəmlənmək üçün maliyyə təminatına ehtiyac duyurdu və bu təminatın bir hissəsini əldə etmək üçün münbit torpaqları satın alırdı. (9,s.233)
1747-ci ildən sonra isə Əlibəyli kəndi iki azərbaycanlı tərəfindən satın alındı və oradan onda bir vergisi tələb olundu. Lakin  katolikos xanlığın Şeyxül-İslamına müraciət etdi və Hüseynəli xanın xüsusi icazəsi ilə qərar qəbul olundu. Bu qərara əsasən heç kəs Əlibəyli kəndindən vergi tələb edə bilməzdi. Buradan da aydın olur ki, özümüz də bilmədən ermənilərə öz yerlərini möhkəmləndirmək üçün şərait yaradırdıq. Azərbaycan xanının bu xeyirxah və qonaqpərvər davranışı gələcəkdə baş verəcək faciələrə yol açmış olurdu. Onu da vurğulamaq lazımdır ki, Eçmiədzin katolikosu heç bir Azərbaycan türkünə icazə vermirdi ki, monastır torpaqları ərazisində əkin – bicinlə məşğul olsun. Bu məsələ ilə bağlı bir çox faktlar mövcuddur. Belə faktlardan biri də Kültəpə kəndi ilə bağlıdır. Azərbaycan türkləri öz doğma kəndlərində binalar tikirlər və bu prosesə etiraz edən İrəvanlı Simon – Eçmiədzin monastırının başçısı- İrəvan xanının oğlu Hacı Mirzəyə müraciət edir. Hacı Mirzə də atasının yanına gedir və nəticədə İrəvan xanı Hüseynəli xanın xüsusi fərmanı ilə bu kənddə tikilən bütün binalar dağıdılır. Bu prosesdən bir müddət keçmiş ermənilər bu kəndi İrəvan xanından satın alırlar. İrəvanlı Simon bu prosesdən danışarkən yazır: “.....baxmayaraq ki, biz bura gəlməyik, xanın köməyi ilə türklər Kültəpədən birdəfəlik qovuldular və biz rahat yaşadıq.”  Bu kimi onlarla fakta rast gəlmək mümkündür. (9,s.234)
Bundan başqa ermənilər Azərbaycanın digər xanlıqları ərazisinə də yerləşməyə davam edirdilər. Lakin bu, Qarabağ və İrəvan xanlıqlarında olduğu kimi qabarıq deyildi.
Rusiyadan fərqli olaraq Osmanlı dövləti Azərbaycan xanlıqları ilə dostluq münasibətləri saxlayırdı. Osmanlı dövləti xanlıqlara qarşı heç bir ərazi iddiası irəli sürməyərək onların hərbi gücündən Rusiyanın Qafqazdakı təcavüzkar planlarının qarşısını almaq üçün istifadə etməyə çalışırdı. Osmanlı dövləti Qafqaz siyasətində Qarabağ xanlığının gücünü və nüfuzunu nəzərə almağa çalışırdı. Qarabağ hakimi İbrahimxəlil xan Kartli - Kaxetiya çarlığını 1783-cü il Georgiyevsk müqaviləsi ilə himayəsinə alan Rusiyanın bölgədə, xüsusilə Qarabağda "erməni çarlığı" və yaxud heç olmasa, "erməni əyaləti" yaratmaq planlarından xəbərdar idi. O, bu planın qarşısını almaq üçün Osmanlı dövləti ilə yaxın əlaqələr qurmağa çalışırdı. 1783-cü ilin sonlarında Cənubi Qafqaza Xəlil Əfəndinin başçılığı ilə gəlmiş Osmanlı nümayəndəliyi Rusiya və Kartli - Kaxetiya çarlığına qarşı Qarabağ, Şamaxı, İrəvan və Dağıstan hakimlərindən ibarət hərbi ittifaq yaradılması üçün ciddi danışıqlar aparmışdı. Maraqlıdır ki, Şuşa şəhəri Xəlil Əfəndinin bir növ qərargahına çevrilmişdi. Müttəfiqlərin Şuşada cəmləşmiş 8 min nəfərlik qoşununun 1784-cü ildə Kartli - Kaxetiyaya yürüşü Rusiyanın müdaxiləsi nəticəsində baş tutmamışdı. (10,s.184-186)
XIX əsrin əvvəllərində Azərbaycanda vəziyyət olduqca mürəkkəb idi. Bir – birləri ilə mübarizə aparmaqdan zəif düşən xanlıqlar özlərini müdafiə edə biləcək gücdə deyildi. Bu vəziyyətdən istifadə edən Rusiya öz xəyanətkar planını işə salıb Azərbaycanı işğal etmək istəyirdi. Rusiya imperiyası Osmanlı təsirini aradan qaldırmaq və işğalçılıq planın  rahat həyata keçirmək üçün 1799- cu ildə Osmanlılarla müqavilə imzaladı və bu müqaviləyə görə 1806-cı ilə qədər osmanlı Azərbaycan torpaqlarına müdaxilə edə bilməzdi.
Bu zaman Azərbaycanın cənub hissəsi Qacar imperiyası tərəfindən idarə olunurdu. Qacar şahı Fətəli şah öz oğlu Abbas Mirzəni orduya başçı təyin etmiş və keçmiş Səfəvi imperiyasının ərazisini bərpa etmək istəyirdi.
1801-ci ildə Rusiya imperatoru I Aleksandr Kartli – Kaxetiyanı Rusiya imperiyasına birləşdirdi. Bu zaman Azərbaycanın Qazax, Şəmşəddil, Pəmbək və Borçalı mahalları Kartli – Kaxetiyaya aid olduğuna görə dolayısı ilə Rusiya Azərbaycan ərazilərinin işğalını başlatmış oldu.  Daha sonra Rusiya imperiyası Azərbaycanın Quba – Dərbənd və Lənkəran xanlıqları ilə 1802-ci ildə Georgiyevsk müqaviləsini bağladı. Bu müqaviləyə görə Qacar imperiyası bu ərazilərə hücum edərsə bu xanlıqlar Rusiya imperiyasına kömək edəcəklərinə dair söz verirdilər. Ardından rus qoşunları şimal – qərbdən Azərbaycana daxil oldu və 1803- cü ildə Balakən, daha sonra isə Şəmkir ruslar tərəfindən işğal olundu. 1804- cü ilin əvvəllərində ruslar  Zaqatala üzərinə yürüş etdilər. Zaqatalalıların müqavimətinə rəğmən şəhər təslim oldu. Azərbaycan xanlıqları içərisində ruslara ən güclü müqavimət göstərən Gəncə xanlığı idi. Gəncə xanı Cavad xanın qəhrəmancasına mübarizəsinə baxmayaraq, 1804-cü ildə Gəncə xanlığı Ruslar tərəfindən tutuldu və Cavad xan öldürüldü. Gəncə xanlığının işğalında ermənilərin, xüsusilə erməni keşişlərinin rolu olduqca böyük olmuşdur. Onlar artıq coğrafiyaya bələd olduqları üçün rus əsgərlərinə bələdçilik edirdilər. (11)
Baş vermiş hadisələri izləməkdə olan Qacar imperiyası və onun başçısı Fətəli şah Azərbaycanın Rusiya tərəfindən işğalına göz yuma bilməzdi. Ona görə də o, Abbas Mirzənin başçılığı altında ordunu Azərbaycanın şimalındakı torpaqlara yeritdi. Beləliklə, birinci Rusiya – Qacar savaşı başlanmış oldu. 1804 – 1813 – cü illərdə baş vermiş bu savaşda Qacar imperiyası maksimum müqavimət göstərsə də həddən artıq güclü və sayca dəfələrlə artıq olan, texniki təminat baxımdan qat – qat üstün olan Rusiya imperiyası ordusunun önündə müqavimət göstərmək bir o qədər də asan olmadı. Müharibənin taleyini 1812-ci ildə Aslandüz adlı ərazidə baş vermiş  döyüş həll etdi. Bu döyüşdə məğlub olan qacarlar müqavilə bağlamağa məcbur oldular. 1813 –cü il oktyabr ayının 12-də  Gülüstan kəndində Rusiya imperiyası ilə Qacar imperiyası arasında müqavilə imzalandı. Müqaviləyə görə Naxçıvan və İrəvan xanlıqları istisna olmaqla Şimali Azərbaycan ərazisi Rusiyaya verildi, Cənubi Azərbaycan və bu iki xanlıq isə Qacar imperiyası tərkibində qaldı. Beləliklə, Azərbaycanın bir hissəsi ruslar tərəfindən işğal edilmiş oldu.
Birinci Rusiya – Qacar savaşı zamanı ermənilər daha çox fəallaşdılar və ənənələrinə sadiq qalaraq Rusiya imperiyasına kömək etdilər. Onlar bu zaman Qarabağın xristian əhalisini də öz tərəflərinə çəkmək üçün müxtəlif cəhdlər etmişdilər, lakin  bu, bir o qədər də əhəmiyyətli olmamışdı. (12,s.58)
Mövcud vəziyyətdən istifadə edən ermənilər prosesi öz tərəflərinə çəkmək üçün əllərindən gələni edirdilər. Hətta, ruslar tərəfindən işğaldan sonra Azərbaycan əhalisinə qarşı törədilən zorakılıqların təşkilində bilavasitə iştirak edirdilər.
Rusiya imperiyasının tapşırıq və göstərişlərini heç bir sorğu – sualsız yerinə yetirən  və  Şamaxı hakimi Mustafa xanı guya qacarlarla əlaqə saxlamaqda, əhalini ruslara qarşı silahlandırmaqda ittiham edən erməni əsilli R.Q. Mədətov xanı elə çıxılmaz vəziyyətə saldı ki, hökumət qarşısında özünü təmizə çıxarmağın mümkünsüzlüyünü görən Mustafa xan yaxın ətrafı ilə qaçaraq Cənubi Azərbaycanda Abbas Mirzəyə sığındı. Erməni R. Q. Mədətov Qarabağ hakimi Mehdiqulu xana qarşı xüsusilə amansız davranırdı. A. P. Yermolovla qurduqları məkrli plan əsasında 1818 - 1820-ci illərdə xandan knyaz R. Q. Mədətovun «Qarabağdakı dədə-baba torpaqlarını» geri qaytarmağı tələb edirdi. Çarəsiz Mehdiqulu xan A. P. Yermolovun tələbi ilə ata-babasından heç bir mülkü qalmayan və vergi verən zümrədən olan R. Q. Mədətova 1500 kəndli ailəsinin yaşadığı bir neçə kəndin "qaytarılması" haqqında saxta fərman imzalamağa məcbur oldu. Əsl saxtakarlıq bundan sonra başladı. Xan fərmanına R. Q. Mədətovun Qarabağda istədiyi kəndlərin adını əlavə etdikdən sonra belə bir qondarma sənəd A. P. Yermolovun xüsusi səyləri ilə  1821-ci ildə rus çarı I Aleksandr tərəfindən təsdiq edildi. Mənbələrdə yazıldığı kimi, heç bir əsil-nəcabəti olmayan R. Q. Mədətov bu üsulla az qala Qarabağın yarısına yiyələnmişdi. Knyaz R. Q. Mədətov Şirvanda həyata keçirtdiyi hədə - qorxu, şər yaxmaq taktikasını Qarabağda da işə saldı, Mehdiqulu xanın da cənuba - Abbas Mirzənin yanına qaçmasına nail oldu. (14,s.5-8)
Rusiya işğaldan  sonra xanlıqları bir – bir ləğv etmiş və burada öz idarə üsulunun tətbiqinə başlamışdı. Ləğv edilmiş üç xanlığın yerində Müsəlman əyalətləri hərbi dairə rəisliyi yaradıldı, iqamətgahı Şuşada yerləşən bu idarəyə rusların Qafqazdakı siyasətini uğurla yerinə yetirən və bunun üçün hər cür qəddarlığı edən   knyaz  R. Q. Mədətov başçı təyin edildi. Bundan sonra müsəlmanlar yaşayan torpaqlarda əsl rus - erməni siyasətinin yeridilməsinə başlandı. Müsəlman əyalətlərindəki rus qoşun dəstələrinin də başçısı sayılan R. Q. Mədətov xüsusilə Qarabağda müsəlman bəylərini sıxışdırır, vəzifədən uzaqlaşdırır, yerlərinə erməniləri təyin edir və müsəlman əhalisini amansızlıqla soyub talayırdı.(14,s.9-12)
Bütün bu proseslər ermənilərin Qarabağ ərazilərinə köç etməsinə daha bir təkan vermiş oldu. Hətta bura köçən ermənilər R. Q. Mədətovun dəstəyi ilə istədikləri özbaşınalıqları edə bilirdilər. R. Q. Mədətov bu siyasəti ilə Qarabağı və digər xanlıqları başsız qoymaq, başsız qalmış ərazilərdən əhalini çıxarmaq və erməniləri buraya köçürmək niyyətində idi.
1826-cı ildə Şimali Azərbaycanda rus müstəmləkəçiliyinə qarşı ümumi üsyan baş verərkən əhalinin hədsiz nifrətini qazanmış erməni Q. Mədətovun Qarabağda ələ keçirdiyi malikanələri əhali tərəfindən yandırılmışdır. Rus mənbələrinin yazdığına görə, "Mədətov əhalini o dərəcədə cana yığmışdı ki, müsəlmanlarda qəbirə toxunmaq ən böyük günah sayıldığı halda, R. Q. Mədətovun ata-babalarının qəbirləri dağıdılmış və murdarlanmışdı." Yuxarıda gətirilən faktlar Rusiyanın Azərbaycana gətirdiyi “əbədi xoşbəxtlik və firavanlığ”ın bir qismidir. Bu, həm də Qafqazda rus müstəmləkəçiliyinin erməni formasında təzahürünün bariz nümunələrindən biridir.(15,s.135-137)
1826- cı ildə Rusiyada Dekabristlər hərəkatı baş verdi. Bu zaman öz itirilmiş torpaqlarını bərpa etmək istəyən Qacar imperiyası vəziyyətdən istifadə edərək müharibəyə başlamaq qərarına gəldi. Abbas Mirzənin fikirlərinə görə Rusiyanın başı qarışdığına görə müharibə edib itirilmiş torpaqları geri qaytarmaq mümkün olardı. Beləliklə, 1826-cı ildə ikinci Rusiya -Qacar savaşı başladı. Savaşın əvvəlində üstünlük Qacar imperiyası tərəfdə idi. Lakin, Qacarlar Şuşa şəhərinin mühasirəsinin qırılmasına çox vaxt sərf etdilər və ötən bu qırx gün müddətində ruslar müvafiq ordu toplaya bildi. Bu andan etibarən qacarlar döyüşlərdə uduzmağa başladılar. (15,s.138-140)
Rusiya imperiyasına ən çox İrəvan xanlığı müqavimət göstərdi. İrəvanın sərdarı Hüseyn xanın başçılığı ilə qalanın müdafiəçiləri ciddi müqavimət göstərsələr də oktyabrın 1-də İrəvan ruslar tərəfindən ələ keçirildi. İrəvanın alınması Rusiya imperiyasının paytaxtı Peterburqda böyük sevinclə qarşılandı. Çar I Nikolay İrəvanın fəthi şərəfinə 1827-ci il noyabrın 4-də Ali fərman imzaladı. Ali fərmanla "rus silahının müsəlman xarabalıqları üzərində qələbəsi şərəfinə İrəvanın baş məscidinin pravoslav - yunan-rus kilsəsinə çevrilməsi" qərara alınmışdı. "Erevanski" ləqəbi ilə mükafatlandırılan qraf Paskeviç yazırdı ki, şəhər alınarkən burada 10 min müsəlman ailəsi və 3 min erməni ailəsi yaşayırdı. Həmin ermənilər ruslara casusluq etməklə yanaşı, İrəvan qalasının qapılarından birini rus qoşununun üzünə açmışdı. Buradan da aydın görünür ki, bu müharibənin gedişində də ermənilər Rusiya ilə əlbir olmuş və öz xislətli planlarını həyata keçirmişdilər. (15,s.141-146)
Daha sonra rus qoşunları Cənubi Azərbaycan ərazisinə daxil oldular və hətta Təbrizə qədər gəlib çıxdılar. Qacar imperiyası ikinci dəfə müqavilə imzalamağa məcbur oldu. Bu dəfə müqavilə 1828-ci il fevral ayının 10-da Türkmənçay kəndində imzalandı. Müqavilənin şərtlərinə görə, Naxçıvan və İrəvan xanlıqları da Rusiya imperiyasının tərkibinə qatılırdı. Baxmayaraq ki, bu müqavilədə Gülüstan müqaviləsinin qüvvədən düşdüyü yazılırdı, əslində demək olar ki, bu iki müqavilənin şərtləri eyni idi. Lakin Türkmənçay müqaviləsinə təzminat kimi maddələr əlavə olunmuşdu. Qacar imperiyası Rusiyaya 20 milyon gümüş manat həcmində təzminat ödəməli idi. Bundan başqa Qacar imperiyası Xəzər dənizindəki bütün hüquqlarını itirdi. Xəzər dənizində sadəcə Rusiya hərbi donmama saxlamaq hüququna malik idi. (16,s.442-446)
Türkmənçay müqaviləsinin 15-ci maddəsini xüsusi qeyd etmək lazımdır. Bu maddədə Qacar dövlətinin Azərbaycan vilayətinin (yəni Cənubi Azərbaycanın) əhalisinə Rusiyaya sərbəst keçə bilmək, keçərkən daşına bilən əmlakını gömrük və vergi qoyulmadan özü ilə aparmaq və ya bir il ərzində satmaq hüququ verilirdi. Onların daşınmaz əmlakının satılması üçün isə beş illik müddət müəyyən edilirdi. Bu maddədə söhbət, əlbəttə, Azərbaycan türklərindən deyil, ermənilərdən gedirdi. Müqavilədə açıq və konkret şəkildə ermənilərin adı çəkilməsə də, iki dövlət arasında ümumi razılıqda məhz ermənilərin köçürülməsi nəzərdə tutulmuşdu.
1828 - 1829-cu illər Rusiya - Osmanlı müharibəsi də rusların qələbəsi ilə başa çatdı. 1829-cu il Ədirnə müqaviləsinə görə Osmanlı dövləti bütün Cənubi Qafqazın Rusiya tərəfindən işğalını hüquqi baxımdan təsdiq etdi. Rusiya Qara dəniz sahillərini, xüsusilə Axalsıx vilayətinin bir neçə şəhərini ələ keçirdi. Ədirnə müqaviləsi ilə erməni əhalisinin Osmanlı dövlətindən Rusiyaya sərbəst şəkildə keçməsinə icazə verildi.
Çar hökuməti Şimali Azərbaycanın ayrı-ayrı bölgələrində - əsasən də Qərbi Azərbaycan və Qarabağ ərazilərində  xristian əhalidən ibarət sosial dayaq yaratmaq siyasətində müxtəlif üsullardan istifadə edirdi. Məsələn, 1827-ci ildə Şəmşəddil və Qazax distansiyalarında müsəlman bəylərinin sahiblik etdikləri müsəlman kəndlərinin idarəçiliyi erməni arxiyepiskopu Nersesin ixtiyarına verilmişdi və buna qəti etiraz edən müsəlman əhali hökumətin bu addımından dəhşətə gəlmişdi.  Belə bir siyasət ilk dəfə idi ki, Azərbaycan ərazisində baş verirdi və bilavasitə ermənilərin köçürülməsinə istiqamətlənmışdı. (11,s.512)
Rusiya dövləti tarixi Azərbaycan torpaqlarını “Böyük Ermənistan”ın bir parçasına  çevirmək üçün istənilən addımı atır və dövlətin bütün hərbi, siyasi və maliyyə imkanlarını demək olar ki, bu işə səfərbər etmişdi. Qacar dövləti ilə bağlanmış Türkmənçay müqaviləsinin XV maddəsi ermənilərin köçürülməsi məsələsinə həsr olunmuşdu. Bu müqavilədən ən çox udan da ermənilər oldu. Çünki Türkmənçay müqaviləsi bağlananadək etnik qrup olan ermənilərin ayrıca bir vətəni yox idi və onlar dünyanın müxtəlif ölkələrinə səpələnmişdilər. Əbəs yerə erməniləri bir xalq olaraq “Türkmənçayın övladları” adlandırmırlar. (7,s.187-189)
Türkmənçay müqaviləsinə əsasən ermənilər Azərbaycanın şimal torpaqlarına xüsusilə də Qarabağ və ətraf ərazilərə axın edir və burada məskunlaşdılar. Yeni gəlmiş erməni əhalısınə Rusiya hökumət dairələri qayğıkeşliklə yanaşır, ən münbit torpaqları onlara verir, yerli əhalini zor gücünə sıxışdırıb çıxarırdılar. Hətta erməniləri şirnikləndirmək üçün onları bir müddətlik vergidən azad edirdilər. Qarabağın münbit torpaqlarında yaşayan yerli türk əhalini isə öz ata baba yurdundan qovur və Mil – Muğan düzünə sürgün edirdilər. Beləliklə, get - gedə Qarabağın bir hissəsi süni şəkildə erməniləşməyə başlamışdı. (12,s.19)
Ədirnə sülhündən sonra isə  ermənilərin Osmanlı ərazilərindən indiki Qərbi Azərbaycan torpaqlarına kütləvi köçləri başlanmışdı. Qarabağda baş verən proseslər - əhalının sıxışdırılması, yurd – yuvalarından deportasiya edilməsi və ermənilərə çoxsaylı güzəştlərin edilməsi bu ərazidə də təkrar olunurdu.
1828-ci il Türkmənçay və 1829-cu il Ədirnə müqavilələrindən sonra Qacar dövlətinin Azərbaycan vilayətindən 40 min, Osmanlı ərazisindən isə 84 min nəfərdən çox erməni əhalisi Şimali Azərbaycana köçürülərək İrəvan, Naxçıvan və Qarabağ torpaqlarında yerləşdirilmişdi. Ermənilərin Azərbaycana köçürülməsində əsas rol oynayan və bu prosesi həyata keçirən rus diplomatı A. S. Qriboyedov məlumat verirdi ki, buraya köçürülən ermənilər ilk dəfədir ki, burada yaşayıb məskunlaşacaqlar və bu prosesdən müsəlman əhali heç bir qorxu hissi keçirməməlidir. Bu məqsədlə müsəlman əhalidə yaranacaq qorxunun aradan qaldırılmasını və köçürmənin yaratmış olduğu ağır fəsadlarla buranın yerli əhalisinin razılaşmasını mütləq təmin etməliyik. Rus tarixçisi N. N. Şavrov ermənilərin kütləvi köçürmələrinin bölgədəki demoqrafik vəziyyətə təsiri ilə bağlı yazırdı: "Müharibədən sonrakı iki ildə Cənubi Qafqaza  İran ərazisindən (Qacardan) 40 min, Osmanlıdan 84 min nəfər erməni köçürmüş və onları ermənilərin azlıq təşkil etdiyi İrəvan və Yelizavetpol (Gəncə) quberniyalarında… yerləşdirmişik…. XX əsrin əvvəllərində Zaqafqaziyada yaşayan 1,3 milyon nəfər erməninin bir milyonu diyarın yerli sakinləri olmayıb, bizim (yəni ruslar) tərəfimizdən məskunlaşdırılmışdır." Digər bir rus tarixçısı  N. N. Şavrova görə ermənilərə məskən salmaq üçün hökumət tərəfindən 200 min desyatin xəzinə torpağı ayrılmış və müsəlmanlardan 2 milyon manatlıqdan çox xüsusi sahibkar torpağı satın alınmışdı. (13,s.68-102)
Dövlət səviyyəsində və ardıcıl həyata keçirilən erməni köçürmələri müsəlman-türk əhalinin yaşadığı torpaqlarda demoqrafik vəziyyətə çox kəskin şəkildə mənfi təsir göstərmiş və erməni əhalisinin Azərbaycan türklərinə nisbətən artmasına səbəb olmuşdu. 1823-cü il siyahıyaalmasına görə belə qənaətə gəlmək olar ki, Qarabağ əyalətinin xristian – erməni əhalisinin xüsusi çəkisi 8,4 %-dən 1832-ci ildə 34,8 %-ə, 1897-ci il sayımına görə isə 53%-ə qalxmışdı. İşğaldan qabaq İrəvan xanlığının əhalisinin 78 %-dən çoxunu təşkil edən Azərbaycan türklərinin xüsusi çəkisi artıq 1834 - 1835-ci illərin rəsmi statistikasına görə 46 %-ə enmişdi. Bütün bunlar göstərir ki, baş verən proseslər nəticəsində ruslar istədiyinə nail olmuş və Osmanlı ilə Azərbaycan arasında bir xristian səddi yaratmışdılar. Ermənilər də bu situasiyadan yararlanmış, münbit torpaqlara sahib olmuş və heç bir zaman aid olmadıqları torpaqlarda məskunlaşmışdılar.(16,s.510)
Köçürmələr nəticəsində Azərbaycan türklərinin dədə - baba torpaqlarına yiyələnən  ermənilər Rusiya imperiyasının himayəsi altında ilk əvvəl bu ərazilərdə məskunlaşan türk – müsəlman əhalını sıxışdırmış və daha sonra bu ərazilərin yerli sakinlərinə qarşı torpaq iddiasına düşmüşdülər. Sonra isə elə bir məqsədyönlü soyqırım və deportasiya siyasəti yeritdilər ki, bizə məxsus olmuş tarixi İrəvan torpağında, yəni indiki Ermənistanda bir nəfər də olsun azərbaycanlı qalmamışdır. (16,s.542)
Rusiya Azərbaycanı işğal etdikdən sonra Şimali Azərbaycan kəndlilərinin torpaqla təminatı məsələsini göz ardı etmiş və torpaqsız kəndlilərin öz doğma yurdunda onlara torpaq payı ayrılması xahişini on illərlə qulaq ardına vurmuşdu. Rusiya imperiyası məqsədli şəkildə köçürüb gətirdiyi erməniləri isə  çox yüksək səviyyədə himayə edirdi. Azərbaycan torpaqlarına məqsədli şəkildə köçüb gələn erməni əhalisi daha sonra 6 il ərzində bütün vergi və mükəlləfiyyətdən azad edilmiş və hətta Qacar hökumətindən alınan təzminatın bir hissəsi əlavə vəsait kimi onlar üçün ayrılmışdı.
Ruslar Azərbaycan ərazilərinə sadəcə olaraq erməniləri köçürməmişdilər, onlar etnik vəziyyəti dəyişmək və əhalini xristianlaşdırmaq üçün Azərbaycan torpaqlarına almanları və rusları da köçürmüşdülər. Buraya köçürülən almanlar özlərinə Yelenendorf və Annenfeld kimi kəndlər qurmuş və indi də bu ərazilərdə yaşamaqdadırlar. 1830-cu il 20 oktyabr ali çar fərmanı ilə Rusiyanın mərkəzi quberniyalarından 4 il ərzində bidətçi sayılan təriqətlərə mənsub olduqlarına görə, rəsmi pravoslavlıq üçün təhlükəli sayılan 504 rus ailəsi (2522 nəfər) köçürülərək Azərbaycanın Şirvan və Qarabağ bölgələrində yerləşdirilmişdir. Təkcə Qarabağa köçürülən 39 təriqətçi ailəsinə yerləşmək üçün 160 desyatin, taxıl əkini və biçənək üçün 1000 desyatin torpaq sahəsi ayrılmışdı. Köçkün rus əhalisi bizim əhalinin hesabına ərzaq məhsulları ilə də təmin olunurdu. Çox zaman bidətçi rusların hökumət tərəfindən bəylərə məxsus yaylaq və qışlaqlarda bəylərin razılığı alınmadan yerləşdirilməsi maldarlıq təsərrüfatına böyük ziyan vurmuşdu.(1,s.204-214)
Rusların köçürmə siyasəti və rus məmurlarının özbaşınalıqları, həmçinin erməni və müsəlman əhalisi arasında etnik diskriminasiya bu ərazilərdə çoxsaylı üsyanların baş verməsinə səbəb olmuşdu. 1830 –ci ildə Car – Balakən ərazisində üsyan baş verdi. Bu üsyan Rusiya imperiyası tərəfindən yatırıldı. 1831 – ci ildə isə Lənkəranda daha bir üsyan baş verdi. Azərbaycan ərazisində bu dövrdə baş vermiş ən böyük üsyan 1837-ci ildə Quba üsyanı olmuşdur. Təəssüflər olsun ki, bu üsyan da Rusiyanın hərbi texnikası qarşısında aciz qalmış və dağıdılmışdı. Lakin Quba üsyanı rusları qorxuya salmış və əlavə qüvvələr cəlb etməsinə səbəb olmuşdu. Bu dövrdə daha bir üsyan 1838-ci ildə Şəkidə baş vermiş və bu üsyan da Rusiya tərəfindən yatırılmışdı. Bu üsyanın yatırılmasında da ənənəvi olaraq ermənilər iştirak etmiş və məkrli niyyətlərini açıqca göstərmişdilər.(10,s.208-216)
Üsyanlar yatırılsa da Rusiya hökuməti məcbur oldu ki, Azərbaycan və digər ərazilərdə müxtəlif tipli islahatlar həyata keçirsin.  Belə islahatlardan biri də çar I Nikolayın 1840-cı il aprelin 10-da imzalamış olduğu komendant idarə üsulunun ləğv edilməsi və Cənubi Qafqazda inzibati-məhkəmə islahatı haqqında qanun idi. 1841-ci il yanvarın 1-dən qüvvəyə minən bu qanuna görə komendant idarə üsulu ləğv olunur və Cənubi Qafqaz inzibati cəhətdən iki yerə bölünürdü:  Gürcüstan - İmeretiya quberniyası  və  Xəzər vilayəti.
Bu qanunda Şimali Azərbaycan torpaqlarının vahid inzibati bölgüdə birləşdirilməsi nəzərdə tutulmamışdı və xalqımızın sosial - hüquqi, etnik və mədəni xüsusiyyətləri çox az nəzərə alınmışdı. Şamaxı, Qarabağ, Şəki, Bakı, Quba, Lənkəran və Dərbənd qəzaları mərkəzi Şamaxı olan Xəzər vilayətinin tərkibinə, Yelizavetpol (Gəncə), Naxçıvan, İrəvan və Balakən qəzaları isə mərkəzi Tiflis olan Gürcüstan - İmeretiya quberniyasına daxil edilmişdi.  Bu qanuna görə İrəvan və Naxçıvanın Gürcüstan ilə eyni vilayətdə olması heç də boş – boşuna atılmış bir addım deyildi. Rusiya hökuməti əsasən ermənilərin və buraya köçürmüş olduqları digər xristian əhalinin daha da inkişaf edib və assimilyasiyanı sürətləndirməyi qarşılarına əsas məqsəd qoymuşdu. (15,s.200-210)
Hələ 1828-ci il martın 21-də I Nikolayın əmri ilə tarixi Azərbaycan torpaqları olan İrəvan və Naxçıvan xanlıqlarının ərazisində "erməni vilayəti" adlı inzibati bölgü yaradılmışdı. 10 aprel 1840-cı il qanununa görə “erməni vilayəti” ləğv edilmiş və yerində İrəvan və Naxçıvan qəzaları yaradılmışdı. (15,s.211-217)
XIX əsrin 50 – 70 –ci illərində Rusiya tərəfindən bir çox islahatlar həyata keçirildi. Bunlara misal olaraq məhkəmə, yeni inzibati islahat, şəhər islahatı və s. göstərmək olar. Bunların içərisində 1870-ci ildə həyata keçirilən kəndli islahatı daha önəmli idi. Bu islahata görə Azərbaycanda kapitalist münasibətləri yarandı neft sənayesi inkişaf etdi və mədəniyyət sahəsində uğurlar baş verdi. XIX əsrin sonlarında Həsən bəy Zərdabinin böyük əməyi nəticəsində ilk qəzet olan “Əkinçi” qəzeti nəşr olunmuş, Mirzə Fətəli Axundovun səyləri ilə ilk teatr yaradılmışdı. 1883-cü ildə nəşr olunmağa başlanılan “Kəşkül” qəzetində 1890 – cı ildə ilk dəfə olaraq “Azərbaycan milləti” ifadəsi işlədilmişdir ki, bu da millətin formalaşdığını və köçürmə siyasətinin iflasa uğradığını göstərir.
XIX əsrin sonlarında artıq Azərbaycan ərazilərinə yerləşmiş ermənilər yavaş – yavaş ərazi iddia etməyə başladılar və bunun üçün onlar siyasi təşkilatlar yaratmağı planlayırdılar. Get – gedə Rusiyanın və ermənilərin xəyalı olan  “Ermənistan” xülyasını reallaşdırmağa başlamışdılar. Bu prosesdə ermənilər hər cür vəhşilik edəcəkdilər.

2. Azərbaycanın  Qarabağ bölgəsi  tarixi mənbələrdə

Azərbaycan SSR-in Dağlıq Qarabağ Muxtar Vilayətinin (1923-1991-ci illər) tarixi  XX əsrin ən mürəkkəb və ziddiyyətli bir dövrünü əhatə edir. Bu dövrün 1920-1930-cu illərində Azərbaycanda (həmçinin onun ayrılmaz bir hissəsi olan Dağlıq Qarabağ Muxtar Vilayətində) idarəçiliyin yeni sistemi yaranmış, iqtisadiyyatda, cəmiyyətin ictimai-siyasi həyatında, mədəni-mənəvi aləmində köklü dəyişikliklər baş vermişdir. Eyni zamanda həmin dövrün xarakterik xüsusiyyətlərindən biri də 1941-1945-ci illəri əhatə edən Böyük Vətən müharibəsi, 1946-1991-ci illərdə isə quruculuq, mürəkkəb, ziddiyyətli inkişaf olunmuşdur. Yenidən, hərtərəfli dərin təhlil edilməsinə və qiymətləndirilməsinə ehtiyac olan əsas problemlərə peşəkar tarixçilərin prinsipial elmi münasibətlərinin müəyyənləşdirilməsi məsələsi bu gün daha kəskin xarakterik almışdır. Bəhs olunan dövrdə Dağlıq Qarabağda sovet hakimiyyətinin qurulmasını şərtləndirən amillər – “kollektivləşdirmə, sənayeləşdirmə və mədəni quruculuq”, azərbaycanlılara qarşı repressiyalar, dini-milli adət-ənənələrə qarşı mübarizə, süni surətdə azərbaycanlıların sayının azaldılması, Azərbaycanın qədim yer adlarının erməniləşdirilməsi, Dağlıq Qarabağın Azərbaycandan qoparmaq cəhdləri və onun törətdiyi ağır nəticələr, erməni və ruslardan ibarət totalitar rejimin bərqərar olması, Azərbaycanın ərazi bütövlüyünün pozulması və digər məsələlərin analitik təhlili və düzgün, obyektiv qiymətləndirilməsi mövzunun aktuallığını şərtləndirən amillərindəndir.
Azərbaycanın Dağlıq Qarabağ bölgəsinin tarixinin tədqiqi son dövrlər daha ciddi xarakter almışdır. Belə ki, Azərbaycan Respublikasının Prezidenti İlham Əliyev 27 aprel 2011-ci ildə AMEA-nın illik ümumi yığıncağındakı çıxışında qeyd etmişdir  ki, “Bu gün tarix elmləri ilə bağlı olan məsələlər daim diqqət mərkəzindədir. Biz bu məsələyə çox böyük diqqət göstəririk. Mən çox şadam ki, tarixçilərimiz çox sanballı və əsaslı əsərlər yaradırlar. Xüsusilə Ermənistan-Azərbaycan, Dağlıq Qarabağ münaqişəsinin mövcudluğu bizə diktə edir ki, bu sahəyə daha da böyük diqqət göstərək. Çünki, bu bölgənin tarixi ermənilər tərəfindən daim saxtalaşdırılır, daim təhrif olunur. Şadam ki, alimlərimiz mənim  çağırışıma müsbət cavab verərək qısa müddət ərzində Dağlıq Qarabağın tarixi ilə bağlı çox gözəl və real faktlara əsaslanmış əsərlər yaratmışlar. Bu gün Ermənistan dövləti bizə qarşı ərazi iddiası ilə çıxış edir. Torpaqlarımız işğal altındadır. Dağlıq Qarabağ bütövlükdə işğal edilib. Dağlıq Qarabağ əzəli Azərbaycan torpağıdır. Erməni təbliğatı bütün dünyada bizə qarşı işə salınıbdır. Biz sübut etməliyik ki, Ermənistan da, Dağlıq Qarabağ da bizim torpaqlardır. Bu sahədə görülən işlərlə kifayətlənmək olmaz. Dəyərli elmi araşdırmalar, elmi əsərlər, kitablar yazılmalıdır və mən deyərdim ki, bu çox vacibdir. Bu sahədə xeyli işlər görülmüşdür və çox şadam ki, bu istiqamətdə işlər gedir. Biz bu sahədəki işimizi daha da gücləndirməli, müasirləşdirməliyik. Həlli vacib olan məsələlərə nəinki alimlərimiz, hesab edirəm ki, bütün ictimaiyyət fəal qoşulmalıdır”. (2;8)
Qeyd edək ki, XX yüzilliyin 70-80-ci illərində humanitar-ictimai elmlər sahəsində mühüm nailiyyətlər əldə edilmişdir. Ramiz Mehdiyev, Ziya Bünyadov, Cəmil Quliyev, İqrar Əliyev, Yaqub Mahmudov, Tofiq Vəliyev, Adil Məmmədov, Nailə Vəlixanlı, Sara Aşurbəyli, Teymur Bünyadov, Tofiq Köçərli, Qaraş Mədətov, Mahmud İsmayılov, Kərim Şükürov, Oktay Sultanov, Qasım Hacıyev, Şahin Fərzəliyev, Havva Məmmədova, Nazim Məmmədov, Anar İsgəndərov, Hacı Həsənov, Tofiq Mustafazadə, Cəbi Bəhramov və başqalarının  Azərbaycan tarixinə, Məmmədağa Şirəliyev, Zərifə Budaqova, Əziz Əfəndizadə, Ağamusa Axundov, Əlövsət Abdullayev və Yusif Seyidovun Azərbaycan dilinə, Əziz Şərif, Məmməd Cəfər, Mir Cəlal, Həmid Araslı, Abbas Zamanov, Məmmədhüseyn Təhmasib, Mirzə İbrahimov, Kamal Talıbzadə, Əziz Mirəhmədov, Bəkir Nəbiyev, Yaşar Qarayev, Azadə Rüstəmova və başqalarının  Azərbaycan ədəbiyyatına, Aslan Aslanov, Firudin Köçərli, Fuad Qasımzadənin fəlsəfəyə, Əhməd Mahmudov, Asəf Nadirov, Ziyad Səmədzadə, Bəhman Axundov, Ağasəlim Ələskərov, Teymur Vəliyev və digərlərinin  iqtisadiyyata dair tədqiqat işləri xalqın mənəvi sərvətlərinə çevrilmişdir.
Bəhs olunan illərdə nəşr olunmuş üçcildlik “Müasir Azərbaycan dili» (1978-1981), üçcildlik «Cənubi Azərbaycan ədəbiyyatı antologiyası” (80-ci illərdə), üçcildlik “Rusca-Azərbaycanca lüğət” (1970-80-ci illərdə), dördcildlik “Azərbaycan dilinin izahlı lüğəti” (1964-1987), “Azərbaycan dilinin orfoqrafiya lüğəti” (1975), “Azərbaycan dilinin etimologiya və onomastikası məsələləri” (1990), “Sovet Azərbaycanın heykəltəraşlığı” (1973), “Azərbaycan etnoqrafiyası” (I cild, 1988), “Azərbaycan Dram Teatrı” (1974), ikicildlik “Azərbaycan teatrı salnaməsi” (1975-1983), üçcildlik “Azərbaycan xalçaları (1961, 1983, 1987)”, “Sovet Azərbaycanı  musiqi incəsənətinin oçerkləri” (1974, 1976), “Azərbaycan tarixi”, “Azərbaycan dekorativ-tətbiqi sənətləri”, “Cənubi Azərbaycan tarixinin oçerkləri” (1985), “Cənubi Azərbaycan tarixinin məsələləri” (1991) və başqa ümumiləşdirici əsərlər nəşr olunaraq yayılmışdır.
XX yüzilliyin 70-ci illərində respublika ərazisindəki maddi-mədəniyyət abidələri yenidən qeydə alındı, onların tədqiqinə, mühafizəsinə və səmərəli istifadə olunmasına diqqət artırıldı.
Bütün bunlara baxmayaraq ictimai elmlərin inkişafına “hakim ideologiya”nın güclü təzyiqi ciddi mənfi təsir göstərirdi. Xüsusən Azərbaycan tarixinin, ədəbiyyatının, incəsənətinin sovet dövrü birtərəfli öyrənilir, mövcud dərin ziddiyyətlər və onların kökü, ictimai quruluşun, təsərrüfatçılıq sisteminin qüsurları ilə bağlı səbəblər açıqlanmırdı. Məsələn, 70-ci illərdə müttəfiq respublikaların elmlər akademiyaları tarix institutlarının əksəriyyəti öz xalqlarının çoxcildlik tarixini hazırlamağı planlaşdırmışdılar, o cümlədən Azərbaycan EA Rəyasət Heyəti də  “Azərbaycan tarixi”nin yazılması qərarı ilə Baş redaksiya şurası yaratmışdı, cildlərin redaksiyaları, müəllifləri artıq fəaliyyətə başlamışdılar. Bu təşəbbüs Moskvanın çox narahat etmişdi. Hətta Sov. İKP Mərkəzi Komitəsində bu məsələ respublika rəhbərlərinin və tarixçilərinin iştirakı ilə müzakirə olunmuşdu. Müzakirədə hər respublikanın fərdi “çoxcildlik” tarixinin əvəzinə regionlar üzrə birgə kitabın yazılması məsləhət görülmüşdü. Bu səbəbdən bir müddət respublikalar üzrə çoxcildlik tarixin yazılması ləngidildi. Ancaq Azərbaycan KP MK birinci katibi H. Ə. Əliyevin Moskvaya məktubları sayəsində işə yenidən başlanıldı. Bu sahədə çox böyük işlər görüldü.
SSRİ dövründə Azərbaycanda elmin maddi-texniki bazasının inkişafına lazımi qədər vəsait ayrılmırdı. Elm milli gəlirin 0,4 faizindən də az (SSRİ-də 6 faiz idi) vəsait sərf olunurdu. Alimlərin əməyi kifayət qədər qiymətləndirilmirdi. Tədqiqat aparmaq üçün müasir avadanlıq, hesablama texnikası, cihazlar çatmırdı. Alimlərə xarici ədəbiyyatdan, arxivdən istifadə etmək, beynəlxalq aləmə çıxmaq çətin idi. Əsərlər mərkəzin diktəsilə yazılırdı.
Azərbaycan dövləti öz müstəqilliyini yenidən bərpa etdikdən sonra ictimai və humanitar elmlər “sovet dövrünün hakim” ideologiyası təzyiqindən xilas olaraq yeni, özü də çətin, ancaq çox mühüm, azad yaradıcılıq dövrünə başladı. Bu sahəyə diqqət artırıldı.
Keçən əsrin 90-cı illərində Azərbaycan tarixinin ən mürəkkəb və mübahisəli problemlərini şərh edən əsərlər yazılmışdı. Bu əsərlər tarix sahəsində elmi fikri daha da  zənginləşdirmişdir.
Azərbaycan arxeoloqları ilk dəfə “Azərbaycan arxeoloji abidələr Bankı»nı yaratmışdılar. Qobustan qayaüstü təsvirləri YUNESKO xətti ilə Ümumdünya Qayaüstü İncəsənət Arxivinə daxil edilmişdi. 1999-cu ildə Elmlər Akademiyası Rəyasət Heyəti nəzdində “Naxçıvan Ensiklopediyası” redaksiya heyəti təşkil olunmuşdu. 2002-ci ildə “Naxçıvan Ensiklopediyası” çap edildi. Həmin ildə Tarix İnstitutunda “Azərbaycanın tarixi coğrafiyası”, “Müstəqil Azərbaycan Respublikasının tarixi qarşılarına, “Qarabağ tarixi” və digər şöbələr təşkil olundu. Tarix İnstitutunun əməkdaşları xarici dövlətlərin arxivlərindəki əhəmiyyətli tarixi mənbələri Azərbaycana gətirərək onuları təhlil edib dünya ictimaiyyətinə çatdırdı.
Ümummilli liderimiz Heydər Əliyev tarixçi alimlər qarşısında fundamental “Azərbaycan tarixi»nin yaradılması kimi mühüm vəzifə qoymuşdu. Azərbaycanın siyasi, iqtisadi və mədəni tarixində çox mühüm dövr olan XIX və XX əsrlərin tarixinin əhatəli tədqiqi və nəşri üçün xüsusi qrant ayrılmışdı. Respublikanın ən görkəmli tarixçi alimləri bu işə cəlb olunmuşdu. Şərqdə ilk demokratik respublika olmuş Azərbaycan  Xalq Cümhuriyyətinin tarixi geniş şəkildə öyrənilməyə başlandı. Tarix İnstitutunda “Azərbaycan Xalq Cümhuriyyətinin tarixi” şöbəsi təşkil edildi. Azərbaycanın dövlət və siyasət  xadimləri, generalları, siyasi partiyaları haqqında yeni əsərlər meydana gəldi. 1997-ci ildə Azərbaycan EA Rəyasət Heyətin nəzdində yaradılmış “Azərbaycan tarixi” Baş Redaksiya Şurasının rəhbərliyi altında 7 cildlik “Azərbaycan tarixi” hazırlanmış və nəşr olunmağa başlanmışdı. Tarix İnstitutunda “Azərbaycan XX əsrin əvvəllərində. Müstəqilliyə aparan yollar”, “Azərbaycan Cümhuriyyəti, 1918-1920”, “İkinci Azərbaycan Respublikasının təşkili tarixinə dair”, “Azərbaycan tarixi. 1920-1991” və “Azərbaycan Respublikası: əsrə bərabər on il – 1991-2001”, “XVIII yüzillikdə – XIX yüzilliyin əvvəllərində Osmanlı Azərbaycan münasibətləri”, Azərbaycan Tarixi Muzeyində “Azərbaycanda dövlətçilik və onun rəmzləri” kitab-albomu, Arxeologiya və Etnoqrafiya İnstitutunda “Azərbaycan epiqrafik abidələrinin korpusu” və digər əsərlər hazırlanmış, nəşr olunaraq dünya ictimaiyyətinə çatdırılmışdır.
Bəhs olunan dövrdə Ermənistan azərbaycanlılarının soyqırımı və etnik tarixi, ərazilərdən deportasiyası haqqında çoxsaylı tədqiqat işləri aparılmış, “Ermənistan azərbaycanlılarının tarixi coğrafiyası”, “Türklər, azərbaycanlılar, ermənilər: tarixi həqiqətin soyqırımı” kimi dəyərli kitablar çap etdirilmişdi. Dünya siyasətçisi Heydər Əliyevin “Müstəqilliyimiz əbədidir” adlı çoxcildlik monumental külliyyatı müasir tarixin öyrənilməsi üçün çox qiymətli mənbədir. Heydər Əliyev Azərbaycan tarixçilərinin əməyini qiymətləndirərək yazırdı: “Keçid dövrünün çətinliklərinə, ağır proseslərə baxmayaraq, biz öz tarixi keçmişimizin çox dəyərli səhifələrini qısa bir müddətdə aça bilmiş və xalqa göstərməyə nail olmuşuq”.
Keçən əsrin 90-cı illərindən tarixi mənbələrin toplanması və araşdırılmasına diqqət daha da artırıldı. Azərbaycanda 7 respublika dövlət arxivi, onların 15 filialı, Naxçıvan MR arxivi və 56 rayon dövlət arxivi fəaliyyət göstərirdi. Bu arxivlərdə elmin, mədəniyyətin, iqtisadiyyatın və ictimai həyatın ən müxtəlif sahələrini əks etdirən sənədlər mühafizə olunurdu. 1999-cu ilin iyun ayında “Milli arxiv fondu haqqında” Qanun qəbul edilmişdi. 2002-ci il dekabrın 2-də Prezident Heydər Əliyev «Azərbaycan Respublikasında arxiv işinin təkmilləşdirilməsi haqqında” Fərman verdi. Baş Arxiv İdarəsinin bazasında Azərbaycan Respublikası Milli Arxiv İdarəsi yaradıldı. Arxivlərin maddi-texniki bazası möhkəmləndirildi və arxiv işçilərinin sosial vəziyyəti yaxşılaşdırıldı. “Azərbaycan tarixi: İlk mənbələr”, “Azərbaycan xalqına qarşı 1918-ci il mart soyqırımı (sənədlər toplusu)” 3 cilddə, “Naxçıvan”; “Gəncə-Qarabağ əyalətinin icmal dəftəri”, “Yeni siyasi xətt”, “Azərbaycan nefti dünya siyasətində”, “Qaçqınlar” və digər əsərləri, “Qayıdış – 1990-1993”, “Qəsd”, “Azərbaycan milli dövlət quruculuğu yollarında”, “Azərbaycan – 93” və digər qiymətli sənəd və material topluları hazırlanmış, nəşr olunaraq yayılmışdır.
Tədqiqatçılar “Ümumi türk tarixinə giriş”, “Cənubi Azərbaycan tarixinin qısa oçerkləri”, “Güney Azərbaycan” kitablarını hazırlamış və çap etdirmişdilər. Azərbaycan tarixçiləri 1999-cu ildə Ankarada nəşr olunmuş 12 cildlik “Osmanlı”, 2002-ci ildə nəşr olunmuş 21 cildlik “Türklər”, 10 cildlik “Genel Türk tarihi” kimi fundamental əsərlərin hazırlanmasında iştirak  etmişdilər.
Bütün bunlarla yanaşı “Üzeyir Hacıbəyov Ensiklopediyası”, “Kitabi-Dədə Qorqud Ensiklopediyası”, M.Füzuli əsərlərinin 6 cildliyi, “Azərbaycan ədəbi dili tarixi” nəşr edilmişdi. “Füzuli Ensiklopediyası” hazırlanmağa başlamışdı. “XIX əsr türk ədəbiyyatı oçerkləri” kitabı nəşr olunmuşdu. Tarix İnstitutunda “İrəvan xanlığı (Rusiya işğalı və ermənilərin Şimali Azərbaycana köçürülməsi”; “İrəvan əyalətinin müvəssər dəftəri”; «İrəvan əyalətinin icmal dəftəri”; “Qarabağ” (real tarix, sənədlər və faktlar)”, Dilçilik İnstitutunda “Azərbaycan dilinin orfoqrafik lüğəti” “Azərbaycan dilinin izahlı lüğəti”, “Azərbaycan dilinin işgüzar üslubu” kitabları hazırlanmışdı. Akademiyanın Dilçilik, Telekommunikasiya və İnformasiya institutları birlikdə “İngiliscə-Azərbaycanca, Azərbaycanca-İngiliscə maşın tərcüməsi sistemi” və digər əsərlər nəşr  etmişlər.
Görkəmli Azərbaycan filosofları, hüquqşünasları Azərbaycan fəlsəfi fikrinin və hüquq elminin inkişafında mühüm rol oynamışdılar. “Azərbaycan fəlsəfə tarixi”nin birinci cildi çapdan çıxmışdır. “Azərbaycanın inkişaf dinamikası”, “Azərbaycan: tarixi irs və müstəqillik fəlsəfəsi” və s. əsərlərində müasir cəmiyyətdə baş verən mürəkkəb proseslər dərindən təhlil olunur, fəlsəfi baxımdan mənalandırılırdı. Azərbaycan memarlıq və sənətşünaslıq elminin inkişafında da böyük uğurlar əldə  olunmuşdur. Elm sahəsində nailiyyətlər respublikada iqtisadiyyatın, mədəniyyətin inkişafını və mənəvi həyatın bütün sahələrini əhatə edərək inkişafa təkan vermişdir.
Başdan-ayağadək silahlanmış erməni cəlladları sovet canişinləri ilə əlbir olaraq əliyalın dinc azəri türklərinə qarşı soyqırımı aktını reallaşdıraraq, qəsbkarlıq, işğalçılıq və vəhşilik aktlarını XX əsrin qısa bir zaman kəsiyində həyata keçirdilər. Onlar növbəti dəfə Azərbaycan xalqına qarşı törətdikləri kütləvi zorakılıq və vəhşiliklərlə bizi dünyanın müasir inkişafından sapdırmağa “Böyük Ermənistan” yaratmağa  çalışdılar. Artıq iki yüz ildir ki, ermənilər Qafqazda türk və digər müsəlman xalqlarını məhv etmək və bu qədim türk diyarında “Xristian Böyük Ermənistan” yaratmaqla məşğuldurlar. Ermənilərin  özləri haqqında dediklərini xatırlamaq yerinə düşərdi. Akademik Manuk Avaqyan “Erməni xalqının ədəbiyyatı” (Erevan 1975) kitabında qeyd edir ki, “Erməni xalqının kökləri hardadır?... Ermənistana necə, haradan, hansı yolla gəlib?… Bizdə bunun dəqiq və aydın sübutları yoxdur. Tanınmış erməni tarixçisi Samvel Lexasi “Yol qeydləri”ndə (Moskva 1975) qeyd edir ki, “Moldaviyadan İstanbula, Romeliyadan Böyük Venesiyaya elə bir şəhər, kənd yoxdur ki, orada erməni olmasın. Biz ermənilər toz kimi bütün dünya torpaqlarına səpələnmişik”. (4) Əlbəttə, bu və ya digər tarixi faktlara müraciət edərək ermənilərin kimliyini dünya ictimaiyyətinə  çatdırmalıyıq.
Azərbaycanın Qarabağ bölgəsinin Ermənistan tərəfindən işğalı, bölgənin erməni müəllifləri tərəfindən saxtalaşdırma obyektinə çevrilməsi, erməni terrorunun dünyada təhlükəli qüvvəyə çevrilməsi DQMV-nin tarixinin tarixşünaslığını tədqiq etməyi zəruriləşdirdi.
Təəssüf hissi ilə qeyd etməliyik ki, DQMV-nin iqtisadi, siyasi və mədəni həyatına həsr olunmuş elmi tədqiqat əsərlərini nəzərdən keçirərkən məlum olur ki, həmin tədqiqat əsərlərinin demək olar ki, əksəriyyəti erməni müəlliflərinə “qismət» olmuşdur. DQMV-nin sosializm quruculuğu dövrünü tədqiq edən erməni “alimləri” – Q.B.Abramyan, Q.  A. İonesiyan, Q. Koçaryan, Q. Seyriyan, S. Avaqyan, Ş. M. Mkrtçyan (3) və digərləri Azərbaycan SSR-in DQMV-nin tarixini tamamilə təhrif etmiş, öz əsərlərində “Böyük Ermənistan” xülyasını əsaslandırmağa çalışmışlar. Yuxarıda adı gedən erməni müəlliflərinin əsərlərini nəzərdən keçirərkən məlum olur ki, həmin tədqiqat işlərindəki tədqiq olunan məsələlərə saxta erməni riyakarlığı mövqeyindən yanaşılmışdır. Erməni tədqiqatçı alimlərinin əsərlərində Dağlıq Qarabağda iqtisadi və mədəni inkişaf inkar edilmir, lakin bu inkişafda Azərbaycan hökumətinin, bölgədə yaşayan əliqabarlı, zəhmətkeş azərbaycanlıların adı çəkilmir, əksinə inkişafın başlıca amili kimi Ermənistanın və ermənilərin rolu yüksəklərə qaldırılır. Sosializm quruculuğu dövrünə həsr edilmiş erməni müəlliflərinin tədqiqat işləri birtərəfli, obyektivlikdən kənar aparılmışdır. Məsələn, S. Avagyanın 1962-ci ildə “Dağlıq Qarabağda mətbuat” mövzusunda yazdığı namizədlik elmi tədqiqat işində, Vilayətin ayrı-ayrı rayonlarında nəşr olunan qəzetlər haqqında geniş məlumat verilir, lakin qədim tarixə malik Şuşada nəşr olunmuş qəzetlərin adı belə çəkilmir. Dağlıq Qarabağda sosializm quruculuğu dövrünün tədqiqatçılarından sayılan Q. A. İonesiyan isə bir daha hadisələrə riyakar mövqedən yanaşaraq öz dissertasiyasında qabaqcıl kolxoz və kolxozçuların sırasında heç bir azərbaycanlılar yaşayan kənd və azərbaycanlı adı çəkilməmişdir.
Bəzi erməni tarixçiləri isə Dağlıq Qarabağın tarixinə dair yazdığı əsərlərində DQMV-nin tarixini Azərbaycan tarixi kimi yox, Ermənistan tarixinin bir hissəsi kimi yanaşmışlar. Belə tarixçilərə misal olaraq A. Akopyanı, İ. Aqayanı, Q. Qolayanı və başqalarını göstərmək olar. Onlar faktları təhrif etmiş, Azərbaycanın tarixi həqiqətlərini saxtalaşdırmışdılar. Bu tarixçilər Dağlıq Qarabağda və Azərbaycanın digər ərazilərində azərbaycanlılara qarşı qırğınlar törədən Dro, Njde və Andronikin çirkin əməllərini ört basdır edir və ya adını belə çəkmir, Nuru Paşa,  S. Sultanovun adları isə  cəfəng uydurmalarla  vurğulamışlar.
A. Ş. Mnatsakanyan 1969-cu ildə Yerevanda nəşr etdirdiyi 200 səhifəlik «Qafqaz Albaniyasının ədəbiyyatı haqqında” əsərində saxtakarlığın yüksək zirvəsinə çataraq “Böyük Ermənistan”dan ağızdolusu danışır, Dağlıq Qarabağı da, Ermənistanın bir hissəsi kimi qələmə verir və azərbaycanlıların “gəlmə” olması vurğulanır. Müəllif qeyd edir ki, “Böyük Ermənistan” Sasani və Bizans arasında bölüşdürülmüşdür. Bütün bunlar Yeremyanın “Ermənistan SSR” əsərində də, öz əksini tapmışdır.
S. P. Aqayanın 1978-ci ildə nəşr etdirdiyi “Erməni xalqının tarixi taleyində Rusiyanın rolu” kitabı sırf Azərbaycan əleyhinə yazılmış cəfəng bir uydurmadır. Əsərdə “Böyük Ermənistan” təbliğ olunur və belə bir bədxah ideya vurğulanır ki, “1812-ci ildən Lori, Qafan, Qarabağ, Zəngəzur kimi erməni torpaqları Rusiyaya keçmişdir”. Bu, erməni xislətinin  uydurduğu saxtakarlıqdan başqa bir şey deyildir.
Ş. M. Mkrtıçyan 1960-cı ildə yazdığı “Dağlıq Qarabağın tarixi memarlıq abidələri” adlı əsərində Qarabağdakı bütün abidələri erməni abidələri kimi vermişdir. Təəccüb doğuran məsələ ondan ibarətdir ki, yazıçı S. Xanzadyan böhtanla dolu olan bu «əsərə» “dahiyanə” bir rəy də  yazmışdır. “Rəy”də Mkrtıçyana məsləhət verilir ki, belə əsərlərinin həcmi və əhatə dairəsi genişləndirilsin. Ş. M. Mkrtıçyanın 1970-ci ildə yazdığı “DQMV-i” adlı monoqrafiyası da saxtalığına görə yuxarıda adı gedən əsərindən geri qalmır. Əsərdə DQMV-nin iqtisadi və mədəni inkişafı tədqiq edilir. Lakin müəllif çox böyük ustalıqla DQMV-nin iqtisadi və mədəni inkişafını Azərbaycandan ayırır. Bu sahədə Ermənistanın rolunu yüksəklərə qaldırır. Halbuki, qərəzsiz elmi  araşdırmalar nəticəsində DQMV-i ilə Ermənistan arasında iqtisadi əlaqənin 0,2 faiz olduğu aşkar edilmişdir. Lakin onu da etiraf edək ki, DQMV-nin təbii sərvətləri gizli yollarla Ermənistana daşınırdı.
1988-ci ildə Ermənistan EA-nın 19 akademik və professor müəllim heyətinin  iştirakı ilə yazılmış “Dağlıq Qarabağ tarixi arayış” kitabında Şuşanın əsasının ermənilər tərəfindən qoyulması bir ovuc “gəlmə” köçərilərin” isə (Pənahəli xan və İbrahim xan nəzərdə tutulur) həmin ermənilərə kömək etməsi” iddiaları “tarixçi” adını daşıyan erməni ziyalılarının ən böyük yalanlarından biridir. Tədqiqatlar isə Şuşanın Azərbaycanın qədim yaşayış məskəni olmasını, Pənahəli xan tərəfindən abadlaşdırılmasını sübut edir.
S. Ayvazyan 1976-cı ildə yazdığı “Erməni taleyi” əsərində erməniləri Qarabağın qədim sakini kimi təqdim etməklə azərbaycanlıları “gəlmə” kimi göstərmişdir. Ayvazyan Ermənistanın sərhədlərini Bakı, Şamaxı ərazilərindən keçdiyini vurğulayır və Azərbaycanın yer adlarını  məqsədli şəkildə təhrif edir. Əsərdə müsəlmanlar ermənilərin “əbədi düşmənləri” kimi verilmişdir. Ayvazyanın təbirincə “Xristianların sakit və azad yaşaması üçün bütün müsəlmanlar məhv edilməlidir”. 1988-ci illərdən sonra xalqımıza qarşı törədilən soyqırım hadisələri bir daha Ayvazyanların təbliğatının nəticəsi idi.
Təəssüflər olsun ki, təkcə erməni tarixçi və dilçiləri deyil, hətta şairləri, publisistləri, musiqiçiləri, artistləri – bir sözlə bütün erməni millətçiləri Qarabağı Azərbaycandan qoparmaq məqsədilə tarixi faktları öz arzularına uyğun təhrif edərək Dağlıq Qarabağı ta qədimdən Ermənistan ərazisi kimi “təhlil2 etmişdilər.
A. Akopyan, Q. Karkaryan, M. Şaginyan, V. Mirzoyan, S. Yeremyan, M. Barxudaryan, A. Arakelyan, A. Ter-Qvendyan, Q. Svazyan (5)  və digərləri Azərbaycanın qədim tarixini saxtalaşdıraraq Kürdən cənubdakı ərazilərimizin tarixən Ermənistana məxsus olması konsepsiyasını irəli  sürmüş və Ermənistan ərazisini üç böyük dəniz (Qara dəniz, Xəzər dənizi və Aralıq dənizi) arasında təsvir etmişdilər. Təsadüfi deyildir ki, erməni millətçiləri Azərbaycana qarşı əsassız ərazi iddiaları irəli sürərkən məhz yuxarıda adıgedən saxta konsepsiyadan “qidalanmışlar”.
B. Ulubabayan məhz belə mahir alimlərdəndir. Onun 1989-cu ildə Yerevanda nəşr olunan “Dağlıq Qarabağ: tarixin səhifələri” əsəri fitnəkarlıqla yazılmışdır. B. Ulubabayan göstərir ki, Qaraqoyunlu, Ağqoyunlu və Səfəvilər dövründə “Böyük Ermənistan” adlı bir dövlət olmuş “Arsax” adlandırılan Dağlıq Qarabağ Ermənistanın Şərq hissəsini əhatə etmişdir. “Yeni Amerika” kəşf edən B. Ulubabyan yəqin ki, M.Kalankaytuklunun, Yegişenin, Xorenatsinin, Y.T.Yeremyanın, A.Q.Sukiasyanın əsərlərindən bixəbərdir. Onlar öz tədqiqatlarında Arsaxı Azərbaycanın tərkib hissəsi olduğunu göstərmişlər.
1977-ci ildə P. M. Muradyanın “Ermənistanın gürcü epiqrafikası” kitabı nəşr olunmuşdur. Guya, sənədlərə obyektiv yanaşan Muradyan gürcü sənədlərinə “əsaslanıb” “Böyük Ermənistan” xəritəsini çəkmiş və Dağlıq Qarabağı da həmin tarixdə mövcud olmayan əraziyə aid etmişdir. Ərköyün Muradyan çox böyük acgözlüklə Tiflisi də Ermənistan ərazisi kimi təqdim etmişdir. Bütöv Qafqazı ələ keçirmək niyyətində olan erməni tədqiqatçıları Qarabağı “Böyük Ermənistan”ın tərkib hissəsi kimi göstərmişlər. Halbuki aparılan tədqiqatlarda  Qarabağın Azərbaycanın ayrılmaz tərkib hissəsi olması təsdiqlənmişdir.
Y. Barseqov, S. Bors, S. Avanesiyan, N. Şahnazaryan (6) və digərləri öz tədqiqatlarında Dağlıq Qarabağın iqtisadi və siyasi məsələlərinin “təhlili”nə can ataraq erməni millətçilərinə, erməni partiyalarına və onların vilayətdəki şovinist mövqeli hərəkətlərinə bəraət qazandırmaq mövqeyindən yanaşmışlar. Onların tədqiqatlarında Dağlıq Qarabağın iqtisadi, siyasi və mədəni həyatına dair tarixi faktların və hadisələrin saxtalaşdırılması aydın müşahidə edilmişdir. Beləliklə, keçən əsrin 80-cı illərinə qədər Azərbaycanın Dağlıq Qarabağ tarixini tədqiq edən erməni tarixçiləri DQMV ərazisinin tarixən Ermənistan ərazisi olması və burada qədimdən yalnız ermənilərin yaşaması kimi saxta əsərlər yazmışdılar ki, bütün bunların da heç bir elmi əsası yoxdur.
XX yüzilliyin 80-cı illərinin ortalarından “yenidənqurma” və “aşkarlığın” yaratdığı imkanlardan istifadə edən erməni millətçiləri daha böyük bir qüvvə ilə Azərbaycana qarşı qərəzli təbliğata başladılar. Z.Balayan, P.Qazaryan, S.Xanzadyan, B.Ulubabayan, S.Kaputikyan və başqalarının Azərbaycan tarixini saxtalaşdıran, azərbaycanlıları təhqir edən qızışdırıcı “əsərləri” erməni millətçiliyinin daha da dərinləşməsində, milli münaqişənin alovlanmasında müstəsna rol oynadı. Z.Balayanın “Ocaq”, “İki od arasında”, “Qəza”, kitabları “əzabkeş xalqa” daha emosional təsir göstərmiş, tətil və nümayişlər dalğasını genişləndirmişdir. 1989-cu il iyunun 2-də SSRİ Xalq Deputatlarının II qurultayında akademik B.Hambarsumyanın, B. Dadamyanın, Q.Voskanyanın, 1987-ci ildə Parisdə akademik A.Ağambekyanın çıxışları açıq-aşkar anti Azərbaycan xarakteri daşımış, orada  Azərbaycan xalqına qarşı böhtanlar deyilmişdir. Onlar Dağlıq Qarabağın tarixən Ermənistana məxsus olmasını, 1923-cü ildən Ermənistandan alınıb Azərbaycana “bağışlanması”, bölgədə yaşayan ermənilərin Azərbaycan rəhbərliyi tərəfindən sıxışdırılması, vilayətin sosial-iqtisadi cəhətdən Ermənistanla bağlılığı və sair cəfəng uydurmalar yazmışdılar. Bütün bunlar isə əsassız yalandır və xalqımızın ünvanına deyilmiş böhtan kimi qiymətləndirilməlidir.
Marşal İ. X. Baqramyanın 1979-cu ildə yazdığı “Xatirələr”ində də minlərlə azərbaycanlını məhv etmiş Andranik çox böyük məharətlə təriflənmişdir.
Ermənilər Dağlıq Qarabağ məsələsində yalanı həqiqət, ağı qara kimi təqdim və təbliğ etməkdə  ustadırlar. Hətta iş o yerə çatmışdır ki, erməni təbliğatı akademik A. D. Saxarov kimi dünyada tanınan alimi də bu işə cəlb edə bilmişdi. Onun 1989-cu ildə yazdığı “Yenidənqurmanın labüdlüyü” əsəri sırf anti -Azərbaycan xarakteri daşıyırdı. Həmin əsərdə göstərilir ki, “1920-ci illərin əvvəllərində Dağlıq Qarabağ Stalinin təşəbbüsü ilə qeyri-qanuni olaraq Ermənistanın tərkibindən çıxarılmış və Azərbaycana birləşdirilmişdir”. Faktlara əsaslanaraq tam əminliklə deyə bilərik ki, tarixin heç bir mərhələsində Dağlıq Qarabağ Ermənistana aid  olmayıb ki, o da “qeyri-qanuni çıxarılıb Azərbaycana birləşsin”. Əlbəttə  A. D. Saxarovun yuxarıdakı saxta fikri xalqımıza qarşı xəyanətkarlıqdan başqa bir şey deyildir. Uzun müddət Bakıda yaşayan və rus dilində yazan Leonid Qurunts özünün əsərlərində Qarabağı daim Ermənistanın “ayrılmaz” ərazisi sırasında xatırladır. Eyni zamanda L. Qurunts Dağlıq Qarabağda yaşayan ermənilərin sosial-iqtisadi cəhətdən əziyyət çəkdiklərini, siyasi cəhətdən sıxışdırıldıqlarını çox miskin şəkildə vurğulayır. O göstərir ki, DQMV-i Ermənistana birləşərsə bütün bu və ya digər “problemlər” aradan qalxar. Halbuki, aparılan tədqiqatlar nəticəsində məlum olmuşdur ki, DQMV-də yaşayan ermənilərin sosial-iqtisadi durumu ümumrespublika səviyyəsində birinci yerdə dayanmış, bölgədə sıxışdırılma isə yalnız azərbaycanlılara aid edilmişdir.
Erməni tədqiqatçıları mənfur niyyətlərinə çatmaq məqsədilə uzun müddət apardıqları anti-Azərbaycan təbliğatı öz nəticəsini verdi. Amerika Birləşmiş Ştatları, Fransa, Rusiya kimi böyük dövlətlər də ermənilərin sərsəm ABöyük Ermənistan” yaratmaq ideyasını dəstəklədilər. Həmin ölkələrin tarixşünaslığında Dağlıq Qarabağda gedən proseslər müxtəlif səviyyələrdə, bəzi hallarda isə ziddiyyətli işıqlandırılmışdır.
Gverik Eminin  1987-ci ildə 5 dildə  50 min nüsxə ilə nəşr olunan “Ədəbiyyat yolçusu”nda, V.Stupişinin “Rusiyanın Zaqafqaziyada mənafeləri”ndə, Q. Starovoytovanın 1982-1990-cı illərdə “Moskovskiye novosti” qəzetində “əzab çəkmiş ermənilər”, “genosid”, “kütləvi qırğın”, “ermənilərin hüququ”, “erməni əhalisinin öz müqəddəratını həll etmək hüququ” və digər məqalələrində, leninqradlı şair M.Dudinin 1988-ci ildə nəşr olunmuş “Ermənistana 3 məktub” əsərində, İ. Belyayevin “Dialoq” jurnalının 6-cı nömrəsində nəşr olunmuş “İslam ayrı-seçkiliyi”, “müsəlman ekstremizmi”, “islam təməlçiliyi” və sair məqalələrində, L. Belesiyanın 1989-cu ildə nəşr olunmuş “Ərazi təsərrüfat hesabı və münasibətlər” əsərində, A. Saxarovun 1990-1991-ci illərdə “Znamya” jurnalının müxtəlif nömrələrindəki məqalələrində və digər erməni millətçilərinin əsərlərində Azərbaycanın Dağlıq Qarabağ bölgəsinin tarixi təhrif olunmuş formada təhlil edilmişdir. (6)
Ermənilərin Azərbaycana qarşı fitnəkarlığı Ermənistanın kino sənətində də özünü göstərirdi. Belə ki, Gverk Eminin 1978-ci ildə çəkilmiş «Ermənistan haqqında yeddi nəğmə” filmi (“Mosfilm”), S. Xanzadyanın 1980-ci illərdə “Ermənifilm” və “Mosfilmin” birgə istehsalı olan “Ümid ulduzu” filmi, L. Babacanyanın “Gəncliyin sahili» (“Lenfilm”) filmi və digər filmlər sırf antiazərbaycan motivləri əsasında təqdim olunmuşdur. Eyni zamanda “mahir” erməni heykəltəraşları, rəssamları musiqiçiləri də öz sənətlərində öz “sözlərini” demişdilər. Belə ki, onlar “əzilən”, “sıxışdırılan”, “kimsəsiz”, “yazıq” erməni obrazı yaradır və bütün dünyada özlərinə qarşı müsbət fikir  formalaşdırırdılar.
Erməni millətçiləri təxminən yuxarıdakı mülahizələr əsasında “Böyük Ermənistan” yaratmaq üçün bütün dünyada anti Azərbaycan təbliğatı aparır və ictimai rəy formalaşdırırdılar. Doğrudan da erməni yalanının təkzib edilməməsi onun yayılmasına imkan verdi. Sonralar isə bu ağ yalan mənfur siyasətə çevrildi. Qarşısı alınmayan həmin məkrli siyasət isə xalqımızı qaçqınlığa, köçkünlüyə, terrora, deportasiyaya, soyqırıma məruz qoydu.
Məkrli niyyət sahibləri olan erməni tədqiqatçıları Azərbaycan ərazisi hesabına “Böyük Ermənistan” yaratmaq ideyasının reallaşdırılması istiqamətində geniş iş aparmaqla Moskvada özləri üçün əlverişli şərait yaratdılar. 1988-ci ildən Dağlıq Qarabağda baş verən hadisələrə Moskvanın biganə yanaşması vəziyyəti daha da gərginləşdirdi. Bəhs etdiyimiz dövrdə İngiltərə, Fransa, ABŞ və Rusiyanın Cənubi Qafqazda gedən proseslərdə iştirakı məsələləri həmin dövlətlərin tarixşünaslığında müxtəlif səviyyələrdə, bəzi hallarda isə ziddiyyətli işıqlandırılmışdır.
İ. Q. Çavçavadzenin, N. N .Şavrovun, A .A. Qreçkonun, K. X .Kuznaçevin, V. P. Smirnovun, V. L. Veliçkonun, S. Liddelin, V. Qurko-Kryajinin, C. Makkarti və K. Makkartinin, Y. A. Pompiyevin (7)  və digər tədqiqatçıların əsərləri erməni millətçilərinin müxtəlif dövrlərdə azərbaycanlılara olan münasibətləri, onun müxtəlif cəhətlərinin qismən də olsa açıqlanması ilə bərabər, həm də erməni – Azərbaycan münaqişəsinin meydana gəlməsi, “Böyük Ermənistan” ideyasının doğurduğu ağır nəticələrin öyrənilməsi baxımından əhəmiyyətlidir.
Eyni zamanda, tədqiq olunan dövrdə DQMV-nin mərkəzi olan Xankəndidə kitab, kitabça və statistik idarənin göstəricilərinə aid nəşr olunmuş sənədlərdə Dağlıq Qarabağın iqtisadi-siyasi və mədəni quruculuğuna dair materialların izahı, təəssüf ki, erməni müəlliflərinin məkrli, riyakar niyyətlərinə uyğun şəkildə verilmişdir. Bütövlükdə erməni müəlliflərinin yazdığı əsərlər birtərəfli, obyektivlikdən kənar, saxtakarlıqla təqdim olunmuşdur.
Tarixi şəxsiyyət M. K. Atatürk demişdir ki, tarixi yazmaq-tarixi yaratmaq qədər mühümdür. Əgər yazan yaradana sadiq qalmazsa, yazılan tarix insanları çaşdırmaq mahiyyəti alır. Erməni müəlliflərinin yazdığı “əsərlər” yalnız çaşdırma, yanıltma xarakteri daşıyır. Acınacaqlı hal ondan ibarətdir ki, müasir erməni millətçiləri – Aqambekyan, Hambarsumyan, İkityan, Balayan, Kaptukiyan və başqalarının DQMV-nin tarixinə dair böhtan, yalan və  fitnəkarlıqla dolu “əsərləri”nin əksəriyyəti 1920-1970-ci illəri tədqiq edən erməni müəlliflərinin “əsərlərinə” əsaslanmışlar. Balayanların, Kaputikyanların, Xanzadyanların Dağlıq Qarabağ haqqında fitnələri, qarışdırıcı böhtanları, ağ yalanları Ermənistanın dövlət siyasətinə çevrildi və bu iyrənc siyasət Ermənistanın Azərbaycana qarşı hərbi təcavüzü ilə, qanlı müharibə ilə nəticələndi. Aparılan tədqiqatlar nəticəsində məlum olur ki, Azərbaycanın arxivlərində, kitabxanalarında saxlanılan, həmin erməni müəlliflərinin fitnəkarlıqla yazılan əsərlərinin böyük qismi müxtəlif yollarla Azərbaycandan Ermənistana aparılmışdır.
Erməni tədqiqatçılarının əsərləri Türkiyə və Azərbaycana qarşı ərazi iddialarının tarixi baxımdan saxtakarlıqla əsaslandırılmasına xidmət etdiyinə görə elmi obyektivlikdən uzaqdır. Yuxarıda adlarını çəkdiyimiz və sadalamadığımız “əsərlər”də başlıca olaraq Şərqi Anadolunun Ermənistanın Qərb hissəsi kimi göstərilməsi, qondarma genosid, Azərbaycandan Naxçıvanın, Zəngəzurun və Qarabağın qoparılması məsələləri saxta erməni riyakarlığı mövqeyindən təhlil olunmuşdur.
Erməni tarixçilərinin Dağlıq Qarabağın tarixinə dair yazdıqları əsassız, saxta tədqiqatlardan, monoqrafiya və məqalələrdən fərqli olaraq Azərbaycan tarixşünaslığında Dağlıq Qarabağ tarixi faktlara, materiallara əsaslanaraq doğru işıqlandırılmış və Dağlıq Qarabağın tarixən Azərbaycan ərazisi olması sübuta yetirilmişdir.
İ. H. Əliyevin “Azərbaycan tarixi üçün həlledici hadisələr iqtisadi- siyasi, tarixi cəhətdən önəmli hadisələr düzgün araşdırılmalıdır. Bu bizim üçün lazımdır. Bu günümüz üçün önəmlidir, gələcəyimiz üçün vacibdir”, devizini əldə rəhbər tutan tarixçi alimlərimiz faktlara, materiallara əsaslanaraq Dağlıq Qarabağ tarixini obyektiv tədqiq etmişdilər.  N. Məmmədovun, H. Məmmədovanın, Y. Ağamalının, R. Babaşovun, G. İsmayılovanın, N. Əlizadənin, G. Axundovanın, Y. Fərzəliyevin, A. İsmayılovanın, V. Abışovun, Q. Mustafayevin, A. Məhərrəmzadənin (1) namizədlik elmi-tədqiqat əsərlərində Dağlıq Qarabağın sosial-iqtisadi, siyasi və mədəni həyat həqiqətləri öz əksini tapmışdır.
Azərbaycan tarixinə dair yazılmış ümumiləşdirici əsərlərdə də Dağlıq Qarabağın iqtisadi, siyasi və mədəni həyatını əks etdirən materiallar verilmişdir. Xüsusilə, yeddi cildlik “Azərbaycan tarixi”nin V, VI və VII cildləri bu baxımdan xüsusi əhəmiyyət kəsb edir.
Azərbaycan tarixşünaslığında Ermənistanın Azərbaycana qarşı ərazi iddialarının problem kimi tədqiqi əsasən ermənilərin Dağlıq Qarabağı Ermənistana qatmaq və buna nail olmaq məqsədilə Azərbaycana  qarşı təcavüzə başladıqları vaxtdan etibarən fəallaşdı. Dağlıq Qarabağ mövzusu üzrə bir sıra  tədqiqatçıların elmi və populyar səpkidə əsərləri nəşr edilmişdir. Bu baxımdan Y. Mahmudovun, T. Köçərlinin, Q. Hacıyevin, N. Vəlixanlının, Z. Bünyadovun, M. Cəlilovun, Q. Bayramovun, A. Hacıyevin, C. Həsənovun, D. Quliyevin, K. Rəhimovun, B. Nəcəfovun, İ. Musayevin, A. Yunusovun, Z. Sultanovun, C. Araslının, N. İbrahimovun, S. Eloğlunun, F. Əsədovun, S. Kərimovanın, L. Məmmədovanın, N. Orucovun, A. Balayevin, V. Çıraqzadənin, A. Paşayevin, S. Əsədovun, N. Nəsibzadənin, K. Şükürovun, R. İmanovun, M. Cavanşirin, P. Əliyevin, Z. Səmədzadənin, İ. Əliyevin, C. Quliyevin, Q. Qeybullayevin, X. Xəlilovun, N. Hacıyevin, N. Məmmədovun (2)  və digər tarixçi alimlərimizin yazdıqları əsərlər sırf Dağlıq Qarabağa və onun iqtisadi, siyasi və mədəni həyat tarixinə həsr edilmişdir. Həmin müəlliflər problemin ayrı-ayrı aspektlərini, müxtəlif səpgilərdə düzgün işıqlandırmışlar.
Yuxarıda qeyd olunan  müəlliflərin kitab, monoqrafiya və elmi məqalələrində ermənilərin Azərbaycanın müxtəlif bölgələrində törətdikləri vəhşiliklər və qanlı cinayətlər, “Böyük Ermənistan” yaratmaq naminə saxtakarlığı özlərinin amalına çevirmiş erməni müəlliflərinin Dağlıq Qarabağın Ermənistana məxsus olması iddiaları tarixi faktlar əsasında ifşa olunmuşdur. Həmin  əsərlərdə erməni ideoloqlarının saxta mövqelərinin və ideyalarının həqiqi mahiyyəti açıqlanmış, Dağlıq Qarabağın tarixən Ermənistan ərazisi olmasının əsassızlığı göstərilməklə ermənilərin Qarabağa köçürülməsi tarixi mənbələr əsasında obyektiv təhlil olunmuş, tarixin müxtəlif mərhələlərində xalqımıza qarşı erməni millətçiləri tərəfindən törədilən genosid siyasəti təkzibedilməz tarixi faktlar əsasında yüksək elmi-nəzəri səviyyədə tədqiq edilmişdir. Lakin bu gün yazılan əsərlərlə kifayətlənmək olmaz. Çünki yalançı erməni təbliğatı bu gün də, yayımlanmaqdadır. Azərbaycan  tarixçiləri Qarabağ həqiqətlərini dünya ictimaiyyətinə çatdırmaq üçün bütün gücünü səfərbər etməlidir. Bu, torpaqlarımızın düşmən əsarətindən xilas olması üçün lazımdır və biz inanırıq ki, tezliklə haqq-ədalət zəfər çalacaq, bütün torpaqlarımız düşmən əsarətindən azad ediləcək, qaçqın və köçkünlərimiz öz doğma dədə-baba yurdlarına qayıdacaqlar!!!

3. 1917-1923-cü illərdə  Yuxarı Qarabağda və Zəngəzurda  siyasi vəziyyət:
ermənilərin torpaq iddiası  və soyqırım cinayətləri

Arxiv sənədləindən və tarixi faktlardan aydın olur ki, zaman-zaman Azərbaycanın ən münbit torpaqlarında yerləşdirilən gəlmə ermənilər özlərini həmin torpaqların "yerli sakini" hesab edərək məkrli niyyətlərini həyata keçirmək üçün gizli-aşkar iş aparmışlar. XIX yüzilliyin axırı və XX yüzillik istər Ermənistanda yaşayan  azərbaycanlılarının, istərsə də Azərbaycanda və onun Yuxarı Qarabağ bölgəsində yaşayan azərbaycanlıların ən dəhşətli qanlı cinayətlər, qırğınlar, soyqırımı və  genosid dövrü olmuşdur.
ABŞ tarixçiləri C. və K. Makkartinin "Türklər və ermənilər" adlı əsərində qeyd edirlər ki, Ermənistan adlanan coğrafi yer ermənilərə deyil, azərbaycanlılara məxsusdur. Ona görə də bu ərazinin adlarının hamısı türk mənşəlidir. Ermənilər isə onları zaman-zaman, əsasən də 1935-ci ildən dəyişməyə süni surətdə başlamış və indiyədək bu prosesi davam etdirmişlər. Yeni yaranmış erməni adlarının əksəriyyətinin isə keçmiş erməni tarixilə heç bir əlaqəsi yoxdur. Onlar süni surətdə Azərbaycan dilindən erməni dilinə tərcümə edilməklə yaradılmışdır . (4, s. 79).
Qeyd etmək lazımdır ki, ermənilərin Azərbaycana və xüsusilə Qarabağa köçürülməsi ilə Azərbaycan xalqının tarixində faciəli və ziddiyyətli bir dövr başlandı. Ermənilərin bundan sonrakı hərəkətləri onların tamamilə sırf millətçi siyasət yeritdiyini bir daha sübut etdi. Bundan sonra yaradılan bir sıra millətçi erməni təşkilatları da bu məqsədə xidmət edirdilər. Belə təşkilatlardan biri 1885-ci ildə erməni Partakalyanın Fransada yaratdığı "Armenakon" təşkilatı oldu. Lakin bu təşkilat çox yaşamadı. Bundan sonra 1887-ci ildə "Qnçak" (Zəng) partiyası yaradıldı. Onun rəhbəri Avetis Nazarbekyan idi. Bu partiyanın proqramında "Böyük Ermənistan" yaratmaq ideyası əsas qoyulmuşdu. Bu partiyanın proqramında Azərbaycan torpaqlarının tutulması ön planda idi. Lakin bu təşkilatların rəhbərləri öz məqsədlərinə asanlıqla çata bilməyəcəklərini hiss edərək Avropanın bir sıra şəhərlərində geniş təbliğat aparmaqla məşğul olurlar.
"Böyük Ermənistan" ideyasının həyata keçirilməsi uğrunda ən fəal mübarizə aparan təşkilat "Daşnaksütyun" partiyası olmuşdur. Bu partiya özünün təcavüzkar ideyasını həyata keçirmək üçün indi də mübarizə aparır. Bu partiya 1890-cı ildə Tiflisdə yaradılmışdır.Rəhbəri S. Zavaryan, X. Mikaelyan, S. Zoryan və başqaları olmuşdur.Bu təşkilatın əsas mətbu orqanı Cenevrədə çap olunan"Droşak" (Bayrak) qəzeti idi.Qəzetdə geniş miqyasda millətçilik təbliğ edilirdi.
Bu təşkilatın dünyanın müxtəlif ölkələrində 3000 –dən  yuxarı qrupu fəaliyyət göstərirdi. (5,s. 72).
XX əsrin əvvəllərindən başlayaraq "Daşnaksütyun" partiyası Zaqafqaziyada, xüsusilə Azərbaycanda öz fəaliyyətini daha da genişləndirdi: 1905-1907-ci illərdə birinci Rusiya burjua demokratik inqilabı baş verdi. Çarizm öz hakimiyyətini saxlamaq üçün müxtəlif tədbirlər həyata keçirməyə başladı. Belə tədbirlərdən biri müxtəlif millətlər arasında nifaq salmaq idi. Çar hökuməti yaxşı bilirdi ki, Zaqafqaziyada (indiki Cənubi Qafqaz - H.M.) azərbaycanlılarla ermənilər arasında dərin ziddiyyətlər var. Həmin ziddiyyətlər çarizmin milli siyasəti nəticəsində yaradılmışdı. Bu ziddiyyətlər ermənilərin XIX əsrin I yarısında Azərbaycana kütləvi şəkildə köçürülməsi ilə başlanmışdı. Azərbaycanlılarla ermənilər arasındakı ziddiyyətlər regionda olan hadisələrə də öz təsirini göstərmişdi. Bütün bunları nəzərə alan çarizm 1905-ci il inqilabı zamanı ermənilərdən bir vasitə kimi istifadə edib onları müsəlmanların əleyhinə qaldırdı. Bu zaman ermənilər bir o qədər də çox deyildilər. Qafqazda olan 54 qəzanın yalnız 5-də ermənilər çoxluq təşkil edirdilər.
Bu zaman hətta İrəvanın özündə ermənilər azlıq təşkil edirdi. Lakin bunlara baxmayaraq, ermənilər Qafqazda yüksək vəzifəli rus məmurları tərəfindən gizli tapşırıq alıb silahlandılar. Onlar azərbaycanlılara qarşı müharibəyə başladılar və azərbaycanlıları məhv edib, onları öz ata-baba yerlərindən qovmağa başladılar. Gürcü müəllifi Qaribi özünün "Qızıl kitab"ında yazırdı ki, "Daşnaksütyun" partiyasının yaradılmasına qədər Zaqafqaziyada sülh və dostluq hökm sürürdü. Ermənilər, azərbaycanlılar və gürcülər əsrlərlə bir yerdə yaşamışdılar. Hətta bu müddət ərzində heç kim millətlərarası ədavət görməmişdi. Daşnaklar gəldilər və ermənilərdən ibarət Müstəqil Ermənistan yaratmaq istədilər”. (7, s.49).
Beləliklə, 1905-1906-cı illərdə erməni-müsəlman toqquşması oldu. Həmin hadisələrin şahidi olan yazıçı M. S. Ordubadi 1905-1906-cı illərdə olan qırğına həsr etdiyi "Qanlı illər" əsərində yazmışdı: "Çoxdan bəri hər iki millətin zatına qondarılmış iğtişaş bombası partladı. Bütün Qafqaz aləmi bu bombanın təsiri şiddətindən yanıb yaxıldı. Bununla da təxminən iki il davam edən erməni-azərbaycanlı qırğını başladı".(8, s. 13).
Beləliklə, XX əsrin əvvəllərində erməni millətçiləri öz tarixi torpaqlarında yaşayan azərbaycanlıları planlı surətdə doğma yurdlarından çıxarmağa, qırmağa və milli soyqırıma başladılar. Azərbaycanlılarla ermənilər arasında ilk toqquşma Bakı şəhərində başlayaraq sonra Şuşa, Zəngəzur, İrəvan, Naxçıvan, Ordubad, Eçmiədzin, Cavanşir və Qazax qəzalarına yayıldı. Gəncə qubernatoru 1907-ci il avqustun 9-da Peterburqa məlumat vermişdi ki, zavallı azərbaycanlı kəndliləri üzərinə "təqribən yüz minlik zinvorlar (əsgərlər) ordusu göndərilmişdi. Türkiyədən olan qaçqınların və ancaq insan öldürməyə adət etmiş yerli baş kəsənlərin demək olar ki, hamısı bu orduya qoşulmuşdu".(9, s.28).
Erməni terrorunun dəf edilməsində  azərbaycanlıların yaratdığı "Difai" partiyasının böyük rolu oldu. Bu partiya 1906-ci ildə Əhməd bəy Ağayev tərəfindən Gəncədə yaradılmışdı. Onun Gəncədə, Şuşada, Qarabağda yerli bölmələri fəaliyyət göstərirdi. Azərbaycan ziyalılarının və vətənpərvərlərinin rəhbərliyi altında Azərbaycan xalqı rusların havadarlıq etdiyi ermənilərə qətiyyətli müqavimət göstərdilər. Ermənilər geri çəkilib gözləmə mövqeyi tutdular.
1914-cü ildə birinci dünya müharibəsi başladı. Ermənilər özlərinin "Böyük Ermənistan" ideyasını həyata keçirmək üçün böyük fəaliyyətə başladılar. Antanta dövlətləri ermənilərdən istifadə etməyi planlaşdırdılar. Onlar ermənilərə vəd etdilər ki, ermənilər Türkiyə dövlətinə qarşı vuruşsalar onlara muxtariyyət veriləcəkdir. Öz məqsədlərinə çatmaq üçün xəyanət yolunu əsas götürən ermənilər birinci dünya müharibəsinə ümid bəsləyirdilər. Müharibə dövründə daha da fəallaşan “Daşnaksütyun” partiyası azərbaycanlılara qarşı mübarizəni daha da gücləndirirdi. Beləliklə, Qərb ölkələrinə və Rusiyanın köməyinə ümid bəsləyən ermənilər əsas mübarizə mərkəzini Azərbaycana keçirdilər. Onlar "Böyük Ermənistan" ideyasını həyata keçirmək üçün Azərbaycan xalqına qarşı mübarizəni genişləndirirdilər və dəhşətli faciələr törətdilər. (11, s.37).
1917-ci ilin fevralında ikinci rus inqilabı baş verdi. Bu hadisə ermənilərin azərbaycanlılara qarşı ərazi iddiaları tarixində yeni mərhələ açdı. 1917-ci ilin oktyabrında Tiflisdə daşnak başçılarının milli konqresi toplandı. Konqresin çağırılmasından sonra Cənubi Qafqazda və Azərbaycanda siyasi vəziyyət gərginləşdi. Bu, millətçi “Daşnaksütyun” partiyasının öz fəaliyyətinin yenidən gücləndirməsi ilə bağlı idi. Daşnaksütyun partiyası "Böyük Ermənistan" xəritəsini əllərində gəzdirərək Azərbaycanda və ümumiyyətlə Cənubi Qafqazda azərbaycanlılara qarşı mübarizəni daha da qızışdırırdılar.
1918-ci il may ayının axırlarında Zaqafqaziya seyminin buraxılmasından sonra “Daşnaksütyun” partiyası Ermənistanın müstəqilliyini elan edərək öz millətçi ideyasını həyata keçirməyə başladı. 1918-1920-ci illərdə daşnak hökuməti Türkiyə, Azərbaycan və Gürcüstana qarşı ədalətsiz müharibələr aparmaq mövqeyindən çıxış etdi. Gürcü Qaribi 1919-cu ildə yazmışdı: "Daşnaklar gəldilər, milli ədavət gətirdilər, erməni-müsəlman ziddiyyətini daha da kəskinləşdirdilər..." (12, s. 19).
Daşnaklar əzəli Azərbaycan torpaqları olan Qarabağ və Naxçıvan ərazilərini ələ keçirmək üçün müxtəlif cəfəng iddialar irəli sürdülər. Onlar qəzalarda azərbaycanlılara qarşı mübarizəni gücləndirdilər. Həmin mübarizə ilk növbədə Ermənistanda öz doğma ata-baba torpaqlarında yaşayan azərbaycanlılara qarşı çevrildi. Onlar kütləvi şəkildə evlərindən çıxarılaraq didərgin salındılar. Dinc əhaliyə qarşı silah işlədilməsi nəticəsində azərbaycanlılar dağlara və başqa istiqamətlərə qaçdılar. Bununla da azərbaycanlıların kompakt yaşadığı Eçmİədzin, İrəvan, Sürməli, Şərur qəzalarının ərazisi ermənilər tərəfindən zəbt olundu.
1919-cu il yanvarın 8-də Azərbaycan parlamentinin iclasında parlamentin sədri bildirmişdi ki, "Parlamentə İrəvan quberniyasının əhalisinin adından məktub daxil olmuşdur. Həmin məktubda bildirilir ki, 1917-ci ilin dekabrından 1918-ci ilin iyununa kimi erməni qoşunları tərəfindən İrəvan quberniyasında 200- dən çox azərbaycanlı kəndi dağıdılmış və yandırılmışdır. Minlərlə insan dağlara qaçaraq aclıqdan və soyuqdan ölmüşdü. Tərk edilmiş azərbaycanlı kəndlərinə Türkiyədən olan ermənilər yerləşdirilir".(13, s.153). Azərbaycan  Xalq Cümhuriyyətinin baş naziri F. X. Xoyski Ermənistan hökumətinə göndərdiyi notada bildirirdi ki, azərbaycanlılara qarşı təcavüz siyasəti qəti olaraq dayandırılmalıdır. Lakin münasibətləri bərpa etmək mümkün olmadı. (14,s.136-137)

Bu qəzada azərbaycanlılar üzərində ermənilərin fasiləsiz zorakılıqları davam edirdi. Yüksək dağlıq ərazidə yerləşən bu qəzanın Şuşa və Cəbrayıl qəzaları ilə əlaqələri tamamilə kəsilmişdi. Azərbaycan kəndləri erməni kəndlərinin əhatəsində yerləşdiyinə görə ermənilər bundan istifadə edərək tez bir vaxtda üstün mövqe tutdular. Zəngəzur qəzasının vəziyyəti Azərbaycanın digər vilayətlərinə nisbətən daha ağır idi. Ona görə ki, buraya erməni kəndlərinin silahlı bandalarından başqa, general Andronikin yaxşı təşkil olunmuş qoşunları da hücum edirdilər. Andronik azərbaycanlı əhalyə ultimatum vermişdi ki, ya Ermənistan Respublikasının tərkibinə daxil olsunlar, ya da qəzanı tərk etsinlər. Azərbaycanlılar heç bir müdafiə və yardıma malik olmasalar da, ermənilərin tələblərini qəbul etmədilər. Ermənilər son dərəcə amansızlıq göstərmişlər. Onlar azərbaycanlıları amansızlıqla öldürür, kəndlərini yandırır, əmlaklarını zorla əllərindən alır və torpaq sahələrini öz aralarında bölüşdürürdülər. Yalnız Oxçu dərəsinin azərbaycanlı kəndləri öz yurdlarını qəhrəmancasına müdafiə etməkdə davam edirlər. Sisiyan mahalının birinci polis məntəqəsinin bütün Azərbaycan kəndləri, 2-ci məntəqəsinin böyük hissəsi, 3-cü, 4-cü və  5-ci məntəqələrinin xeyli hissəsi ermənilər tərəfindən məhv edilmişdir. Bir neçə kənd ermənilər tərəfindən tamamilə yer üzündən silinmişdir və 50 minə qədər azərbaycanlı qaçqın qəzanın 4-cü məntəqəsində və Cəbrayıl qəzasında məskunlaşmışdır. Rəsmi sənədlərə və şahidlərin məlumatlarına görə qəzada aşağıdakı 115 kənd dağıdılmış və məhv edilmişdir: (15v. 6):
Baqudi, Darabaş, Dulus, Qutlar, Şəki, Urut, Vaqudu, İsmis, Bəhilli, Qılçıx, Darakənd, Qara Kilsə, Məlikli, Dortin, Dovruz, Qaradağ, Oxtar, Çobanlı, Qadayulu, Çullu, Şabadin, Almalı, Çanaxçı, Cibilli, Ağkənd, Turabxanlı, Qulud, Bekdaş, İncəvar, Sıznak, Qara çəmən, Qatar, Seyidlər, Xalaç, Daşnov, Bayraq, Noraşenik, Cicimli, Qayaqulu, Homarat, Dərzili, Qazançı, Şayplu, Tağamir, Tey, Atkis, Şarikan, Doluqlu, Avqanlı, Tanzaver, Maç, Xocaqan-1, Əmuzlu, Bukaqar, Mülk, Bənövşapyuş, Vartanozor-1, Vartanozor-2, Leqvaz, Əlidərə, Marzıket, Tuqut, Puşunlu, Rəzidərə, Məmməd-İsmayıl, Humandadanlu, Tatar Kənd, Kelu-Qışlaq, Zəmilər, Əskərlər, Qaragöl, Çuxur Yurd, Nəcəflər, Qarakelü, Şayuflu, Qayagöl-1, Qayagöl-2, Burunlu, Burcalular, Güney-Qışlaq, Canbar, Xırdaqışlaq, Tuafşalu, Şərikan, Qazançı, Qaralar, Qəməran, Xotakan, Oxtarlu, Xudayarlı, Şəkərlu, Kliçlu, Tarnalu, Nüvədi, Baharlı, Sanalu, Səfi-Yurd, Kyurqilu, Çataris, Pirvəyisli, Məşədi İsmayıllar, Burcalu Dərzili, Subuklu, Məzməzək, Tazıqurdalı, Fərəcan, Suarası, Bayramuşağı, Köhnə Kənd, Qışlaq, Zabıx, Baylandur, Bağırbəyli, Kiravis, Abdallar.
Adları sadalanan bütün bu kəndlər yandırılmış, əhalinin mal-qarası və əmlakı zorla aparılmış, ərazisi ermənilər tərəfindən tutulmuş və indiki vaxtda da azərbaycanlılar buraya qayıda bilmirlər. Bütün adları göstərilən kəndlər üzrə 3257 kişi, 2276 qadın, 2196 uşaq öldürülmüş, 1060 kişi, 794 qadın, 485 uşaq yaralanmışdır. (15.v7)
Bütövlükdə qəza üzrə 10068 nəfər öldürülmüş və yaralanmış-dır. Şahidlərin ifadələrinə görə ermənilər əhaliyə qarşı xüsusi amansızlıqlar göstərirdilər.
"Baqudi kəndində erməni əsgərlərinə verilmiş 15 gözəl qız fiziki əziyyətlərə dözməyərək ölmüşlər. Həmin kənddə 400 azərbaycanlı məscidlə birlikdə yandırılmışdır. Həmin kənddə Qədəmə Tahir qızı xəncərlə doğranmış, döşlərini kəsib sonra isə doğranmış döşlərini südəmər körpəsinin ağzına soxmuşlar.
Yenə Baqudi kəndində Nisə Aman qızı, Acob Nuxbalı qızı, Sona Cəfər qızı və Şahnulu Calal qızını ermənilər zorlayıb öldümüşlər. Həmin kənddə Gülbəstə Qasım qızı öldürülmüş, döşlərini isə kəsmişlər. Şəki kəndində çoxlu döşləri kəsilmiş qadın cəsədləri və hissələrə bölünmüş körpə cəsədləri tapılmışdır. Aqudi kəndində ermənilər müsəlmanlardan tələb etmişdilər ki, xristianlığı qəbul etsinlər və qadınların döşlərini kəsib öz körpələrinin ağzına soxmuşlar. Yenə həmin kənddə bütün gözəl qızlar zorlanmış, sonra isə öldürülmüşdür”. (15v. 8)
Azərbaycan kəndlərinin çoxu Andronikin qoşunlarının hücumu nəticəsində dağıdılmışdı. O, azərbaycanlılardan Ermənistan Respublikasına tabe olmağı tələb etmişdir. Bütün bu hadisələr 1918-ci ilin yayında və payızında baş vermişdir. Məruzədə Azərbaycan kəndlərinə hücum etmiş silahlı erməni dəstələrinin başçılarının adları göstərilmişdir: Gorus kəndindən praporşik Nikolay Osipov, Simon Mirimov, Astazor kəndindən praporşik Ağabəy Mudusi Padvakanov, həmin kənddən Nikolay Barsamov, Axlatyarı kəndindən Yaqub Arustamov, Qalaçı kəndindən İvan Mortorosov, Manuçar Poqosov, Xotanəng kəndindən zabit Ovanes Ter-Petrosov, Ataxan kəndinin keşişi Ter-Qriqor Ter Minasov, mühəndis Sumbat Məlik Stepanov, Aqarak kəndindən İvan Qazarov, Ayrapet Stepanov, Yefrem Ağaxanov, Dığ kəndindən Qriqor və Baxşı Seyranovlar, Qovar kəndindən Aqaro Poqosov.
Zəngəzur qəzasından 100-dən çox Azərbaycan kəndi dağıdılmış, talan olunmuş, on minlərlə iribuynuzlu mal-qara, bir neçə yüz min qoyun aparılmış, əkin sahələri və bağlar məhv edilmiş, 50 minə qədər adam didərgin düşərək Azərbaycanın müxtəlif kəndlərində məskunlaşmışlar. Dəymiş ziyanlar təxminən bir milyard manat təşkil etmişdir.
Bütün bu faciəli faktları, hər bir azərbaycanlı kəndində ermənilərin törətdikləri cinayətləri təhlil edərkən belə bir nəticəyə gəlmək olar ki, istər 1905-1906-cı illərdə,   istərsə də 1918-1920-ci illərdə Zəngəzur qəzası və onun əhalisi erməni vəhşiliklərinə daha çox məruz qalmışdı. Bu vəziyyət onunla izah olunur ki, Zəngəzur coğrafi mövqeyinə görə Ermənistana daha yaxın olmuşdur və təsadüfi deyildi ki, erməni təcavüzündən canını qurtarmağa çalışan 60 minə qədər adam bu qəzadan qaçqın düşmüşdür.
1905-1906 və 1918-1920-ci illərdə olduğu kimi aprel çevrilişindən sonra da Ermənistan Azərbaycana qarşı ərazi iddialarından əl çəkmirdi. Ermənistan, hələ Xalq Cümhuriyyəti vaxtında “mübahisəli” ərazilər kimi qələmə verilən Naxçıvan, Zəngəzur, Dağlıq Qarabağ və Şərur-Dərələyəz kimi əzəli Azərbaycan torpaqlarını ələ keçirmək niyyətində idi. XX  yüzilliyin əvvəllərində Ermənistan Zəngəzurda işğalçı qoşunlarını saxlayırdı. Sovet Rusiyası bu məsələlərdə ikibaşlı siyasət yürüdürdü. O, bu ərazilərin gah mübahisəli olmaması, gah da Ermənistana verilməsi barədə mülahizələr irəli sürürdü. Yaranmış əlverişli vəziyyətdən istifadə edən ermənilər 1920-ci ilin yayında Zəngibasara və Şərura hücum edərək dinc əhalini qırmışdılar. Onlar Zəngibasarda 48 kənd, Vedibasarda 118 kəndi, Dərələyəzdə 74 kəndi, Şərur və Şahtaxtı rayonlarında 76 kəndi yandırmış, minlərlə adamı məhv etmiş və əsir götürmüşdülər.
Həmin ərazidə yaşayan azərbaycanlılardan 70 mini İrana, 400 mini isə Naxçıvana pənah gətirmişdi. (16).
Hər cür silahlarla təmin olunmuş erməni hərbi hissələri 1920-ci ilin yayında Zəngəzuru dağıdıb Naxçıvana hücum etdilər. Bu vaxt Naxçıvan əhalisinin tələbilə Veysəl bəy türk qoşun hissələri ilə Naxçıvanı müdafiə etmək üçün köməyə gəldi. Onlar bütün Naxçıvanı nəzarət altına aldılar. Lakin XI Ordunun Naxçıvana girməsi, əhalinin ciddi etirazları burada gizli rəy sorğusunun aparılmasına və Naxçıvanın Azərbaycan Respublikası tərkibində qalmasına səbəb oldu.
Erməni daşnak hökumətinin göstərişi ilə erməni qoşun hissələrinin Azərbaycanın Ermənistanla bütün sərhəd rayonlarında təcavüzkar hərəkətləri isə davam edirdi. Onların azğın təcavüzü Qarabağ, Zəngəzur ərazilərində daha şiddətli idi. Həmin ərazilərdə artıq XI Ordunun hissələri yerləşirdi və onun tərkibində çoxlu erməni var idi. Hətta XI Ordunun ehtiyat polkunun tərkibində erməni batalyonu mövcud idi. (17)
1920-ci ilin iyul-avqust aylarında general Dronun 400 süvari, 400 piyadadan ibarət, 4 topu və 30 pulemyotu olan qoşunu Qarabağa hücum edərək Bazarkəndi tutdu. Onlar Njdenin quldur dəstəsi ilə birləşməyə və Naxçıvan-Şuşa yolunu ələ keçirməyə çalışırdılar. İyulun axırında general Məlik Muratovun daşnak hissələri Pays kəndini işğal etdilər. Ümumi taktikaya əməl edən ermənilər müsəlman kəndlərini ələ keçirərkən evləri, taxıl anbarlarını və zəmiləri yandırırdılar. (18)
Silahlı quldur erməni daşnakları Zəngəzurda, Qarabağda, Azərbaycanın başqa rayonlarında dinc əhaliyə qarşı təcavüzkarlıq edir, vahimə salır, qarətçilik və  zorakılıqla məşğul olur, bütöv kəndləri yandırır, cinayətkar təbliğat aparır, yerli ermənilər və azərbaycanlılar arasında qanlı toqquşmalar törədirdilər. Onların əsas məqsədi Azərbaycanın əzəli ərazilərini, ilk növbədə Qarabağı, Naxçıvanı və  Zəngəzuru ələ keçirmək idi. Ermənistan KP-nın nümayəndəsi 1920-ci il iyunun 19-da Kominternin II konqresində çıxış edərkən demişdi: “Müstəqil və birləşmiş Ermənistan” indiki Ermənistan hökuməti əraziləri müsəlmanlardan təmizləməklə, müsəlman kəndlərini oda qalamaq və qılıncdan keçirməklə bu müqəddəs arzunu praktiki olaraq həyata keçirir”. 1920-ci ildə Azərbaycan SSR Xalq Təsərrüfat Şurasının sədri vəzifəsində işləyən, Moskvanın Bakıdakı nümayəndəsi N .İ. Solovyovun V. İ. Leninə göndərdiyi “Çevrilişdən sonrakı iki aydı (may-iyun) Azərbaycanda bizim siyasətimiz” adlı məktubu (Ermənistanda və sərhəd ərazilərdə yaşayan azərbaycanlılara qarşı münasibətlər açıqlanır)  çox böyük maraq doğurur.
N. İ. Solovyov yazırdı ki, ən kədərli təsir bağışlayan Ermənistanla sərhəd  rayonlarında azərbaycanlılardan silahların alınması – bu, müsəlmanların ermənilər tərəfindən qırılmağa məhkum edilməsi demək idi – və ermənilərin Qızıl ordu  tərkibinə və dəmir yollarının mühafizəsinə qəbul olunması idi. N. İ. Solovyov xəbər verirdi ki, Ermənistan Respublikası yaranarkən onun hüdudlarında 250 müsəlman kəndi var idi, indi onlar hamısı məhv edilmişdi, hal-hazırda orada bir nəfər də müsəlman yoxdur. Solovyov daha sonra yazır ki, “çevrilişə qədər Azərbaycanda Sovet Rusiyası ilə yaxınlaşmağa olan meyil nisbətən güclü idi … Bu meyil müsəlman ziyalılarının xeyli hissəsi arasında da müşahidə edilirdi… onlar bolşevizmdən böyük bəlalar gözləmirdilər”. Yeni hökumətin inqilab komitəsinin azərbaycanlılardan ibarət olması faktını müsbət qiymətləndirən müəllif eyni zamanda bildirir ki, “heç kimə sirr deyil ki, inqilab komitəsinin başı üstündə Az KP MK durur ki, burada rəhbər rol gürcü-erməni qrupuna məxsusdur, bu isə pis idi”. Bu rəhbər qrup MK-nın vasitəsilə Azərbaycan xalqını başsız qoymağı, kütləvi həbslər və güllələmək yolu ilə onun ən yaxşı nümayəndələrini məhv etməyi qərara almışdı. N.İ.Solovyov yazırdı: “Ziyalılar və burjuaziyanın nümayəndələri  həbs olunur və güllələnirdi, bunlar, demək olar, yalnız müsəlmanlar idilər. Həbs edilmiş müsəlmanların dəstə ilə küçələrlə aparılması ermənilərdə açıq-aşkar bədxah sevinc doğururdu ki, … sovet hakimiyyətinin  təntənəsinin müsəlmanların düşmənlərinin təntənəsi, ümummilli fəlakət olacağı barədə xəbərdarlıq edən müsəlman millətçilərinin (müsavatçıların) irəlicədən dedikləri doğru çıxmağa başlayır”. İ. V. Stalin N .İ Solovyovun məruzəsi ilə tanış olduqdan sonra 1920-ci il sentyabrın 17-də V. İ. Leninə qaytararkən ona yazmışdı ki, “göndərilən məktubdakı xarakteristika yoxlanıldı, ümumən düzdür”. (22)
Bu dövrdə Zəngəzurda erməni generalları Dro və Njde daha ağır cinayətlər törədirdilər. Qırmızı Ordu hissələri Zəngəzurun sovetləşməsini sürətləndirmək üçün 1920-ci ilin avqustun 5-9-da hücuma keçərək Dro və Njdenin hərbi qüvvələrini Sisiyandan, Qafan və  Gorusdan qovub çıxardılar. (24)
Azərbaycan xalqının xəbəri olmadan 1920-ci il avqustun 10-da Azərbaycan rəhbərliyi, Sovet Rusiyası və  Ermənistan daşnak hökuməti arasında 6 maddədən ibarət müqavilə imzaladı. (28, s.47-48). Həmin müqavilədə ərazi məsələləri ilə bağlı Azərbaycan xalqı əleyhinə ədalətsiz qərar qəbul olundu. Müqavilənin şərtlərinə görə Azərbaycana məxsus olan Şərur-Dərələyəz bölgəsi bütövlükdə qeyd-şərtsiz Ermənistana verildi. Qarabağ, Zəngəzur və Naxçıvan isə “mübahisəli əraziləri” elan olundu. Bu, o demək idi ki, Rusiya Azərbaycanın suveren hüquqlarını pozaraq onun iştirakı olmadan qədim torpaqlarının Ermənistana mənsub olduğunu həll edirdi. Şərur-Dərələyəz bölgəsinin belə “səxavətlə” Ermənistana “bağışlanması” ermənilərin əsassız ərazi iddialarını daha da artırdı və Azərbaycanın digər ərazilərinin, o cümlədən Zəngəzurun işğalına siyasi zəmin hazırladı. Beləliklə, Sovet Rusiyası Azərbaycan torpaqları hesabına Ermənistanı sovetləşdirmək siyasəti yürüdürdü. (47, s.128). Nəriman Nərimanov mərkəzin belə ədalətsiz mövqeyinə ciddi etirazını bildirmiş və Moskvaya həyəcanlı teleqramlar vuraraq Azərbaycan nümayəndə heyətini ezam etmişdir.
1920-ci il avqustun 21-də N. Nərimanov Leninə və Çiçerinə göndərdiyi teleqramda daşnak Ermənistanın işğalçılıq siyasətini və onu müdafiə edən Mərkəzin nümayəndələrinin birtərəfli mövqeyini qətiyyətlə pisləyir və Ermənistanın hərəkətlərinə son qoyulmasını tələb edirdi.
Rusiyanın Azərbaycan torpaqları hesabına Ermənistanı sovetləşdirmək siyasəti Zəngəzurda vəziyyətin sabitləşməsinə mane olurdu. 1920-ci ilin axırına kimi Zəngəzur qızğın döyüş meydanına çevrilmişdi. O, gah daşnakların, gah da sovet qoşunlarının əlinə keçirdi. Naxçıvan bölgəsi tamamilə  rus ordusu tərəfindən tutulduğu halda, Zəngəzurda vəziyyət hələ də gərgin idi. Ermənistan sovetləşəndən (29 noyabr 1920-ci il) sonra ermənilərin Azərbaycanın əzəli Naxçıvan, Qarabağ və Zəngəzur ərazilərinə iddiaları daha da gücləndi.
1920-ci il 1 dekabr “bəyanatı” ilə Azərbaycanın kommunist rəhbərliyindən razılıq alan ermənilər var qüvvələri ilə Zəngəzurun Ermənistana birləşdirilməsini  sürətləndirirdilər. 1920-ci il dekabrın 25-də daşnaklar burada “Azad Sünik Hökuməti” adlandırılan oyuncaq qurum yaratdılar. (23). Azərbaycan rəhbərliyinin bu güzəştləri RSFSR ilə Sovet Ermənistanı arasında 1920-ci il dekabrın 2-də imzalanan hərbi-siyasi saziş ilə daha da möhkəmləndirildi. Sovetləşmə Ermənistanı bir müstəqil dövlət kimi yox olmaqdan xilas etdi. Türkiyə ilə Ermənistan arasında 1920-ci il dekabrın 2-də imzalanmış Gümrü (Aleksandropol) sülh müqaviləsinə görə, İrəvan bölgəsi və Göyçə gölü istisna olmaqla bütün Ermənistan ərazisi Türkiyənin himayəsinə keçmişdi. Onun ərazisi təxminən 10 min km2 hüdudlarında müəyyənləşdirilmişdi. Lakin bolşevik Rusiyası Ermənistan sovetləşdikdən sonra Gümrü sülh müqaviləsini tanımaqdan  imtina etdi.  (19). Ermənistan sovetləşmə şəraitində Zəngəzuru özünə birləşdirmək imkanları qazandı. O zaman Azərbaycanın tərkib hissəsi olan Zəngəzuru  bütövlükdə işğal etməyin mümkün olmadığını görən ermənilər onu  parçalamaq yolu ilə zəbt etmək fikrinə düşdülər. Ermənilər Moskvadakı emissarlarının gücündən istifadə edərək Zəngəzuru iki  yerə: qərb və şərq hissələrə bölmək təklifini irəli sürdülər. Qərb hissəsini Zəngəzur qəzası, şərq hissəsini isə əhalisinin çox cüzi hissəsi kürdlər olan Kürdüstan qəzası adlandırmaq təklif olundu. Ermənistan rəhbərliyi və XI Qırmızı ordunun komandanlığı Yuxarı Zəngəzurun Ermənistana birləşdirilməsini başa çatdırmaq üçün birgə tədbirlər görürdülər. 1921-ci ilin iyununda hücuma keçən əlahiddə Qafqaz ordusunun hissələri iyulun ortalarında Zəngəzuru ələ keçirdilər. Bununla da Zəngəzurun yuxarı hissəsinin Ermənistana birləşdirməsi başa  çatdırıldı. (23).
Ermənistan hökuməti xaricdən – İrandan, Misirdən, Türkiyədən, Rusiyadan erməniləri köçürərək Zəngəzurda yerləşdirməyə başladı. Zəngəzurda qalmış azərbaycanlılar müxtəlif bəhanələrlə öz dədə-baba yurdlarından sıxışdırılırdı. 1929-cu ildə Zəngilan rayonun üç kəndi Ermənistana verildi.
Beləliklə, Zəngəzurun cənub-qərbində torpaqların ermənilərə“bağışlanması”əsasında Mehri rayonunun təşkili ilə Azərbaycanın əsas hissəsi Naxçıvandan ayrı salındı, onunla quru sərhədi aradan qaldırıldı. (24).
1920-ci ildə Sovet Rusiyası var gücü ilə Ermənistanı sovetləşdirmək siyasəti yeridir və bu yolda ona hər bir köməklik göstərməyi vəd edirdi. Moskvanın güclü təsiri ilə Zəngəzurun qərb hissəsinin torpaqları (təxminən 4504,5 km2 Azərbaycan  ərazisi) Ermənistana bağışlandı. (43, s.260).
Azərbaycanın Zəngəzur bölgəsini bütövlükdə ələ keçirməyə can atan ermənilər 1920-ci ilin sonundan başlayaraq buraya tez-tez hücumlar edirdilər. Ermənistan XI Qızıl  Ordu ilə birlikdə 1921-ci ilin iyulunda Zəngəzurun yuxarı hissəsini  ələ  keçirdi. Bununla da 11.000 km2 qədim Azərbaycan torpaqları (buraya əsasən Zəngəzur qəzası, Şərur-Dərələyəz qəzası və Göyçə dairəsi aid idi) Ermənistana verildi. (47, s.131)
T.e.d., professor T. Köçərli “Qarabağ: yalan və həqiqət” adlı əsərində göstərir ki “1918-1920-ci illərdə” Zəngəzurun ələ keçirilməsinə ciddi səy göstərən erməni silahlı qüvvələri bu bölgədə qanlı müharibələr aparmış, minlərlə azərbaycanlını qətlə yetirmişdilər. Həmin vaxt Ermənistan Zəngəzurda öz mövqeyini daha da möhkəmləndirmişdi…”.  (35, s.335).  Mənbələrdən məlum olur ki, 1920-ci ildə 30.741 azərbaycanlı qaçqın qeydə alınmışdı. 1920-ci il aprel çevrilişindən sonra Azərbaycana gələn N. Nərimanov Ermənistan daşnak hökumətinə nota və  ultimatumlar göndərsə də, qarşı tərəf onu cavabsız qoymuşdu. Belə bir vaxtda XI  Qızıl Ordu N.Nərimanovun göstərişi ilə uğurlu əməliyyatlar həyata keçirsə də, sonradan ermənilərə kömək etməyə başladı. Həmin vaxt Naxçıvan Zəngəzur və Qarabağ  Ermənistanla münaqişə ocağı olaraq qalırdı.  Ş. Qurbanov “Nəriman Nərimanov ömrünün son illəri” adlı əsərində yazır ki, “O zamanlar münaqişə mövzusu Nərimanovun ayağına yazılan Zəngəzurdan deyil, Nərimanovun hakimiyyətə gəlməzdən xeyli əvvəl əldən getmiş daha geniş ərazilərimizdən söhbət getməlidir. Nərimanovun məlum “Zəngəzur bəyanatı” verilərkən Ermənistanın ərazisi 25,0 min  km.2-i keçmişdi”. (39, s.31-33). Halbuki Batım müqaviləsinin  şərtləri ilə Ermənistanın ərazisi 9 min kv. km idi. (43, s.119).
1921-ci ilin martın 12-də Moskva müqaviləsinin imzalanması danışıqları zamanı Türkiyə nümayəndə heyəti qətiyyət nümayiş etdirərək Şərur-Dərələyəz dairəsinin bütövlükdə Azərbaycanın tərkibində saxlanılması ideyası ilə çıxış etdi . (41, s.400).
Beləliklə, aparılan mürəkkəb danışıqlara baxmayaraq, Moskva konfransında Türkiyə diplomatiyasının möhkəm mövqeyi sayəsində Azərbaycanın ərazi bütövlüyü qorunub saxlanıldı. (41, s.399). Ermənistanda Sovet hakimiyyəti qurulduqdan sonra ermənilər Gümrü  müqaviləsinin şərtlərinə əməl etmədi. Bu işdə Ermənistan hökumətinə yenə də Moskva təsir göstərmişdir.
Arxiv sənədlərində göstərilir ki, 1921-ci il iyulun 5-də Azərbaycan, Ermənistan və Gürcüstan arasında “dostluq və əməkdaşlıq məsələsinə dair” müqavilə imzalandı. Müqavilədə deyilirdi ki, hər bir dövlət başqasının suverenliyinə və müstəqilliyinə hörmətlə yanaşır, bütün qüvvələrini dağılmış təsərrüfatın bərpa və inkişafına  istiqamətləndirir. On üç bənddən ibarət olan bu müqavilə 3 respublika arasında” hərbi, siyasi və iqtisadi ittifaqın” əsasını qoydu və İttifaq Şurasını yaratdı. Düşünmək olardı ki, bərabər hüquq əsasında imzalanan bu müqaviləyə tərəflər əməl edəcək və hörmət prinsipini rəhbər tutacaqlar. (25, f.379, s.3, i.2 ). Lakin sonrakı praktiki əməllər göstərdi ki, Ermənistan rəhbərliyi müqavilənin şərtlərini pozaraq Azərbaycana qarşı ərazi iddiaları ilə çıxışlar edirlər. Müqavilədən az sonra, 1921-ci il avqustun 27-də erməni silahlı quldur dəstələri general Dro və polkovnik Njdenin komandanlığı altında Qazax, Qarabağ, Zəngəzur, Gorus-Naxçıvan bölgələrinə dəfələrlə hücumlar etmiş və yerli dinc əhalini itkilərə məruz qoymuş, dağıntılar törətmişlər. (26, , f.379, s.2, i. 489).
Azərbaycan Ermənistan və Gürcüstan arasında sərhəd məsələlərini həll etmək üçün 1921-1923-cü illərdə həmin dövlətlərin rəsmi nümayəndələri vasitəsilə danışıqlar aparılmışdır, hər üç dövlətin yerli nümayəndələri dəfələrlə RK(b)P Qafqaz Bürosuna, Zaqafqaziya MİK-ə (ZMİK) müraciətlər etmiş, mübahisəli və mübahisəsiz ərazilərin işlərinə obyektiv kömək etməyi xahiş etmişlər . (25, i.2990).  Azərbaycan hökumətinin 15 aprel 1922-ci il tarixli qərarı ilə Azərbaycan və Ermənistan arasında mübahisəli torpaq məsələsini həll etmək üçün komissiya yaradılmışdır. (25, f.379,  i.2v.80)
ARPİİSSA-də saxlanılan sənədlərdə göstərilir ki, AK(b)P-nın 1921-ci il 27 iyun tarixli iclasında Azərbaycan ilə Ermənistan arasında sərhəd məsələsi müzakirəyə çıxarılmışdı. Qərara alınmışdı ki, məsələnin doğru həlli erməni və müsəlman kütlələrini geniş şəkildə  sovet quruculuğuna cəlb etməkdən ibarətdir. (21, i.18, v.80)
Azərbaycanın Eldar, Qarayazı düzənliklərinin və Lori bölgəsinin onun əlindən alınması prosesi mənbələrdə geniş təhlil edilmişdir. Həmin arxiv sənədlərində göstərilir ki, 1921-ci il iyulun 7-də Qafqaz bürosunun plenumunda Stalinin iştirakı ilə Gürcüstan və Ermənistanın xarici işlər nazirlərinin razılığı ilə Azərbaycanın Lori bölgəsi müzakirəyə çıxarılır. Maraqlıdır ki, bu vacib məsələnin müzakirəsinə Azərbaycan tərəfinin nümayəndəsi çağırılmamışdı. Plenumda qərara alınır ki, “bitərəf zona” olan Lori bölgəsi Ermənistana birləşdirilsin. 1921-ci il iyulun 16-da Lorinin Ermənistana birləşdirilməsi haqqında RK(b)P Qafqaz bürosunun qərarını Gürcüstan tərəfi təsdiq etdi. Avqustun 15-də həmin qərarın Azərbaycan, Ermənistan və Gürcüstan XKS-in təsdiq edilməsi üçün göndərilir. 1921-ci il noyabrın 15-də Qarayazı və Eldar düzənliyinin sərhədlərini müəyyənləşdirmək üçün Azərbaycan və Gürcüstan nümayəndələri Tiflisdə müqavilə imzaladı. Bu  müqaviləyə görə, Eldar düzənliyi məsələsi hələ ki, “açıq”qaldı. 1921-ci il noyabrını 6-da Tiflisdə Ermənistan və Gürcüstan arasında sərhədlərin müəyyənləşdirilməsi haqqında qərar imzalandılar. Bu qərara görə, Lori bölgəsi Ermənistan SSR-in tərkibinə daxil edildi. Bununla da Azərbaycan rəhbərliyinin iştirakı və  razılığı olmadan Lori bölgəsi ermənilərə “bağışlanır” və təəssüflər olsun ki, bu “bağışlanma”  axırıncı “səxavətli”lik deyildi.
Arxiv sənədlərindən və  tədqiqatlardan məlum olur ki, əvvəllər olduğu  kimi 1923-cü ildə də Ermənistan tərəfindən Zəngəzur və Kürdüstan qəzalarında sərhəd pozuntusu olmuşdur. Mübahisəli ərazi məsələsini həll etmək üçün həmin qəzaların İcraiyyə Komitələri Az.MİK-ə və ZMİK-ə rəsmi müraciət edərək  məsələnin ədalətli həllini xahiş etmişlər. Ermənilər yenə də dinc durmur və Azərbaycan torpaqlarını ələ keçirmək üçün müxtəlif bəhanələrdən istifadə  edirdilər. Ermənistan MİK 1923-cü ilin sentyabrında Zəngəzur və Qubadlı qəzaları arasında  “mübahisəli sərhəd” məsələlərini həll etmək üçün ZMİK-ə müraciət  etdi. Məsələni həll etmək üçün ZMİK-in 1923-cü il 18 oktyabr tarixli qərarına əsasən,  Struanın sədrliyi ilə komissiya yaradıldı. Həmin komissiya 1923-cü ilin oktyabrında Kürdüstan və Zəngəzur qəzaları arasında “mübahisəli sərhəd məsələsi”ni həll etməli idi. (25, i.2990, v.17). ZMİK-in 1923-cü il 18 oktyabr tarixli qərarı ilə Qazax və Dilican qəzaları arasında sərhəd xətti müəyyənləşdirilmişdi. (25, i.2990, v.5.) Lakin bu sərhəd xəttinin qeyri-müəyyən olunması gələcəkdə ona yenidən baxılmasını zəruriləşdirdi. R. Mehdiyev “Gorus 2010 – absurd teatrı mövsümü” əsərində göstərir ki, bütün XX yüzillik ərzində Ermənistanın Azərbaycana qarşı əsassız ərazi iddiaları olmuşdur. Keçən əsrin 20-ci illərində bu hal daha  kütləvi xarakter almış və Azərbaycanın qədim torpaqları Ermənistana bağışlanmışdır…. Xalq Torpaq Komissarlığının Torpaq Quruluşu İdarəsinin 1920-1923-cü illərə dair materiallarını nəzərdən keçirərkən məlum olur ki, əvvəl Zəngəzur, Cavanşir və Qazax qəzalarının Azərbaycana məxsus 150 min desyatinə qədər otlaq sahəsi 1923-cü ildə  Ermənistana verildi. (44, s.68-69).
Əvvəlki illərdə olduğu kimi, sovetləşmənin ilk günlərindən başlayaraq ermənilər Azərbaycan torpaqları hesabına öz ərazilərini böyütməyə çalışırdılar. Ermənistan tərəfi  qədim Azərbaycan torpaqlarını  işğal etmək üçün bütün hiyləgər  əməllərindən istifadə edir və mərkəzin havadarlığından lazımınca faydalanırdı. 1924-cü il noyabrın 3-də Mehri rayon İcraiyyə Komitəsindən Zəngilan qəza İcraiyyə Komitəsinə belə bir sənəd daxil oldu: Tuqut kəndi Ermənistanın ərazisinə daxil edilmişdir. Bunu bilən Tuqut kənd əhalisi böyük bir yığıncaq təşkil etdi və bütün kənd əhalisi  ümumi bir ərizə  tərtib edib Nüvədi kənd Soveti Sədrinə göndərdi. Həmin ərizədə deyilirdi: “Üç gün bundan əvvəl Astazor kəndindən bir yerölçən bizim kəndə gəldi və bir neçə adamı yanına çağırıb dedi ki, Tuqut kəndinin  torpaqlarının Ermənistana verilməsi ilə razılaşın, indi buna razı olmasanız milis gəlib sizi zorla razı salacaq və əlinizdə olub-qalan torpaqları da alıb ermənilərə verəcək. Ancaq buna razı olmadıq və ona etiraz etdik. O, acıqlandı və torpaqlarımızı əlimizdən almaqla hədələdi. Xahiş edirik lazımi göstəriş və  qərar verəsiniz” . (25, i.2990, v.42-43).
Məsələyə Zəngilan və Qafan İcraiyyə Komitələrinin nümayəndələrinin iştirakı ilə 1924-cü il noyabrın 24-də baxılsa da, problem “açıq” qalmış və  mərkəzdən xahiş edilmişdir ki, hər iki rayon arasında sərhəd məsələsini həll etsin. (25, i.3099, v.40).
Əvvəlki illərdə olduğu kimi yenə də ermənilər zorakılığa əl atır, özbaşına gələrək Tuqut kənd əhalisinə məxsus olan torpaqları  şumlamağa başlayırlar. Bunu görən Tuqut kənd əhalisi etirazını bildirərkən qarşıdurma yaranır, hətta silahlı ermənilər bir neçə azərbaycanlını həbs edir. Mərkəz isə vəziyyətin ciddiliyinə göz yumur. Lakin kənd əhalisinin şikayəti əsasında  Azərbaycan hökuməti işə  qarışır və ZMİK-ə təcili teleqram göndərir. (25, i.3099, v.72).  Həmin teleqramda ermənilərin yalanı ifşa edilir və bildirilir ki, Sovet hakimiyyətinin ilk illərində də Zaqafqaziya sərhədləri müəyyən edilərkən Tuqut  kəndi Azərbaycanın tərkibində olmuşdu. Azərbaycan hökuməti belə bir məlumat hazırlayır ki, Tuqut kəndi tarixən Azərbaycanın ərazisi olmuşdur, sovetləşmənin ilk illərində də Azərbaycana aid edilmişdir və Cəbrayıl qəzasına daxildir. Bu tarixi məlumatı hazırlayan Azərbaycan hökuməti onu ZMİK-ə göndərir və xahiş edir ki, Az.MİK-in bu qərarını  təsdiqləsin. (25, i.3099, v.72).
Qədim Azərbaycan torpaqları asanlıqla işğal edilərkən Azərbaycan rəhbərliyinin və xalqının rəyi nəzərə alınmırdı. Hətta çox hallarda Azərbaycan rəhbərliyinin də rəyi soruşulmurdu. Belə ki, 1927-ci il martın 31-də ZMİK Azərbaycan rəhbərliyinin xəbəri və razılığı olmadan Azərbaycanın Zəngəzur qəzasına aid olan və sərhəd zolağında yerləşən 172,8 desyatin ərazi “mübahisəli zona”ya daxil edilərək onun 56,1 desyatini Ermənistana verildi . (21, i.1000, v.10).  Zəngəzur qəzasının 56,1 desyatin torpaq sahəsinin Ermənistana verilməsi barədə ZMİK-in qərarını Azərbaycan hökuməti rədd etmiş və Azərbaycan Xalq Torpaq Komissarlığına tapşırıq vermişdi ki, bu “mübahisəli məsələləri” araşdırıb ədalətlə həll etsin. Azərbaycan rəhbərliyi torpaq komissarlığının sənədlərini 1927-ci il sentyabrın 6-da ZMİK-ə göndərir və onun qarşısında vəsatət qaldırır. Azərbaycan rəhbərliyi bildirir ki, həmin ərazilər əzəli Azərbaycan torpaqlarıdır. Təəssüflər olsun ki, əvvəlki dövrlərdə olduğu kimi yenə də Azərbaycan hökumətinin ədalətli qərarını ZMİK nəzərə almır və Zəngəzur qəzasının  56,1 desyatin torpaq sahəsi Ermənistana verilir. (21, v.12, 13).
Azərbaycan xalqının rəyi, etirazı Moskva tərəfindən heç vaxt nəzərə alınmırdı. Arxiv sənədlərindən birində Ermənistana “bağışlanmış” Nüvədi, Eynazur, Tuqut kənd əhalisinin Azərbaycan rəhbərliyinə müraciəti və onun nəticələri öz əksini tapmışdır. Mənbədə göstərilir ki, 1927-ci il fevralın 5-də Cəbrayıl qəzasının Eynazur kənd əhalisi adından Azərbaycan hökumətinə ərizə  göndərilmişdi. Ərizədə deyilirdi ki, “Yuxarı orqanların qərarı ilə Zəngilan dairəsi Cəbrayıl qəzasının Nüvədi kənd sovetliyi bizdən alınıb Ermənistanın Mehri rayonuna verilmişdir. Onun tərkibinə Nüvədi, Eynazur və Tuqut kənədləri daxildir. Bu kəndlərin Ermənistana verilməsi düzgün deyildir, biz Nüvədi, Eynazur və Tuqut kəndlərinin vətəndaşları acizanə xahiş edirik ki, arzumuzu, vəziyyətimizi, iqtisadi, siyasi əlaqələrimizi, inzibati orqan və dil xüsusiyyətlərimizi nəzərə alaraq bizim Zəngilan rayonunda qalmağımıza kömək edəsiniz”. (25, i.1414, v.4-5) Lakin istər Moskva, istərsə də ZMİK bu xahişləri nəzərə almır və Azərbaycan torpaqlarının Ermənistana “bağışlanmasına” qərar verir. Mərkəzin qeyri-obyektivliyini və zorakılığını görən yerli əhali 108 nəfər kənd əhalisi adından Azərbaycan hökumətinə teleqram göndərir. Teleqramda deyilirdi: Bizi Mehri rayonuna zorla birləşdirdiyiniz üçün ağır, acınacaqlı vəziyyətə düşdüyümüzü nəzərə alaraq Mehri rayon idarəsinə və orqanlarına tapşırıq verəsiniz ki, erməni dilini  bilmədiyimiz üçün Azərbaycan dilində danışmağımıza icazə verilsin. Heç olmasa bu xahişimizə əməl olunmasını  Sizdən xahiş  edirik. (25, 1414, v.6-7).
İşğal edilmiş ərazilərdə yaşayan azərbaycanlıların xahiş və teleqramlarına əsasən Azərbaycan hökuməti məlumat hazırlayır. Məlumatda bildirilir ki, Nüvədi, Eynazur və Tuqut kəndləri tarixən Azərbaycan torpaqlarıdır və indi də ZMİK-in ədalətsiz hökmü ilə barışmaq istəmir… Tuqut, Nüvədi və Eynazur kənd əhalisinin xahişini nəzərə alaraq həmin kəndlərin Azərbaycan ərazisində, Zəngilan qəzasının tərkibində qalmasını xahiş edir. Lakin Azərbaycan hökumətinin  bu xahişini və məlumatını nəzərə almayan ZMİK məsələni yenə də Ermənistanın xeyrinə həll edir. (25, i.1414, v.9).
ZMİK Rəyasət Heyətinin 1927-ci il 1 yanvar tarixli iclasının qərarı  ilə Cəbrayıl qəzasının 24 kəndi, 1927-ci il 20 iyun tarixli iclasının qərarı ilə isə  Zəngəzur-Kürdüstan qəzasının 1.065 desyatin ərazisi “mübahisəli ərazi” kimi müzakirəyə çıxarılmışdı. ZMİK-in 1929-cu il fevralın 18-də M. Sxakyanın sədrliyi ilə keçirilən iclasında Mehridə erməni rayonu yaratmaq adı altında Zəngilan rayonunun 3 kəndi – Tuqut, Nüvədi və Eynazur kəndləri Ermənistana verildi. 1938-1939-cu illərdə Eynazur kəndi Nüvədi kəndi ilə, Tuqut kəndi isə Astazurla birləşdirildi. (43, s.296).
Akademik  R.Mehdiyev «Gorus 2010-absurd teatrı mövsümü» əsərində həmin hadisələrə münasibətini bu cür şərh etmişdi: Azərbaycan hökumətinin qərarı və razılığı olmadan ZMİK-in 1929-cu il 18 fevral tarixli qərarı ilə qədim Azərbaycan əraziləri olan Nüvədi, Eynazur və Tuqut kəndləri,  həmçinin Ordubad qəzasının Kərkivan kəndi, Kilid kəndinin   bir hissəsi Ermənistana verildi. Süni yolla Mehri rayonu yaradıldı. (44, s.69).
ZMİK-in  yuxarıda adı çəkilən iclasının qərarı ilə Naxçıvan MSSR-in 9 kəndi, 1930-cu ildə isə 2 kəndi Ermənistana verildi. Bununla da Azərbaycan ilə Naxçıvan arasında 45 km-lik məsafə yaradıldı. Naxçıvan ərazisindən 658,4 km2 əzəli torpaq sahəsi  qoparılaraq Ermənistana “bağışlandı”. (32, 235).
Heydər Əliyev  Mərkəzin Azərbaycan xalqının əleyhinə  çıxardığı yuxarıdakı qərarlara öz  münasibətini bildirərək demişdir: “…1929-cu ildə ZMİK-in qərarı ilə Naxçıvan MR 657 kv.km torpağı Ermənistana verilmişdi…. Başqa torpaqlar da “bağışlanıldı”… Sırf Azərbaycan kəndi olan Nüvədi kəndi də 1929-cu ildə Azərbaycanın tərkibindən Ermənistana verilibdir”. Zəngəzurun cənub-qərb torpaqlarının ermənilərə “bağışlanması” nəticəsində Mehri rayonu təşkil edildi, Azərbaycan isə Naxçıvandan ayrı  salındı. Azərbaycanın Naxçıvanla və Türkiyə ilə əlaqəsi kəsildi, Azərbaycan torpaqları parça-parça edildi. (31).
Azərbaycan Prezidenti İlham Əliyev Zəngəzur mahalının Ermənistana “bağışlanması”ndan bəhs edərək göstərmişdir ki, “qədim Azərbaycan torpağı olan Zəngəzur mahalının süni şəkildə Ermənistana verilməsi böyük ədalətsizlik idi. ....Sonralar bu ədalətsiz qərarların xalqımız üçün çox böyük mənfi nəticələri oldu. Bu, bütün türk dünyasını parçaladı”. (30)
Ermənistanın işğalçılıq siyasəti nəticəsində Azərbaycanın 12 779,6 km2 ərazisi Ermənistana “bağışlandı”. (33, s.49). Nəticədə Batum müqaviləsinə əsasən Ermənistanın ərazisi 9,2 km2 müəyyən edilsə də, 1924-cü ildə 27, 1 km2 ə, az sonra isə 28,1 km2-ə çatdı. Ancaq bu da hələ son hədd deyildi. Ermənistanın işğalçılıq siyasəti davam edirdi. 1928-ci ildə Azərbaycana məxsus olan 170 km yol “sərəncam” ilə Ermənistan şose yolları idarəsinə verildi. (28, s.392)
Beləliklə, Azərbaycanın ərazi bütövlüyünə edilən qəsd və torpaqlarımızın zəbt edilməsi mərkəzin “parçala-hökmranlıq et” məkrli və avantürist siyasətinin məntiqi inzibati-amirlik rejiminin yaratdığı işğal siyasəti idi. Görkəmli dövlət xadimi Nəriman Nərimanovun sözləri ilə desək “… Mərkəz Azərbaycanın mübahisəsiz ərazilərini Ermənistana verir … Ermənistan müstəqillik əldə etməklə  yanaşı, üstəlik qədim Azərbaycanın ərazilərini də almışdır”. (39, 62).

4. Cümhuriyyəti dövründə  ermənilərin  təcavüzkar əməlləri və Azərbaycan  hökumətinin  gördüyü  tədbirlər

1918-ci il 28 mayda Şərqdə ilk demokratik respublika- Azərbaycan Xalq Cümhuriyyəti yarandı. Üç müstəqil respublika - Azərbaycan, Ermənistan və Gürcüstan yaradıldıqdan sonra Ermənistan öz sərhədlərinin genişləndirilməsindən, beynəlxalq təşkilatların mübahisəli ərazilərlə bağlı müzakirəsinə məhəl qoymadan köhnə torpaq, ərazi iddiasından əl çəkmədi. Erməni millətçi separatçı qüvvələri Dağlıq Qarabağ haqqında qaldırdıqları iddialarda məhz bu yolu tutaraq Azərbaycan və Gürcüstan torpaqları hesabına "Böyük Ermənistan" yaratmaq məqsədilə həm Azərbaycana, həm də Gürcüstana qarşı müharibəyə başladı. Ermənistanın Azərbaycana qarşı ərazi iddialarının tarixinə nəzər salarkən çox məsələlərin  şahidi oluruq. Erməni milli hərəkatı tarixinin öyrənilməsi göstərir ki, ermənilərin zaman-zaman irəli sürdükləri "Böyük Ermənistan" ideyası naminə qonşu xalqların hüququnu taptalamağa, onları məhv etməklə öz daşnak ideyalarını həyata keçirməyə, hansı yolla olursa-olsun öz planlarını mərhələ-mərhələ reallaşdırmağa səy göstərmişlər. Əvvəlcə onlar Azərbaycan torpaqlarında, yəni keçmiş İrəvan xanlığı (sonradan İrəvan quberniyası) ərazisində kiçik bir Ermənistan Respublikasını (9 min km2) yaratmış, tədricən onu böyüdərək 29 min km2-ə çatdırmışdılar. XX əsrin sonunda   isə Dağlıq Qarabağı və ona bitişik 7 rayonu  erməni silahlı qüvvələri  işğal etmişlər. Bu günkü Dağlıq Qarabağ "Böyük Ermənistan" yaratmaq uğrunda erməni planlarının tərkib hissəsi və mühüm vasitəsi kimi əsas hədəf seçilmişdir.
Azərbaycan Xalq Cümhuriyyəti elan edildikdən sonra təşkil olunmuş Milli Hökumət erməni-daşnak-bolşevik qüvvələrinin Bakıda və Azərbaycanın digər bölgələrində törətdiyi cinayətləri araşdırmaq üçün 1918-ci il iyulun 15-də Fövqəladə Təhqiqat Komissiyası (FTK) yaratdı. Əksər üzvləri qeyri - azərbaycanlılardan ibarət olan komissiyanın ermənilərin Bakıda və bütün Azərbaycanda törətdiyi vəhşi əməllərlə bağlı topladığı sənədlər toplusu 36 cilddən (3500 vərəq) ibarət idi.
Milli Şura 1918-ci il noyabrın 16-da fəaliyyətini bərpa etdi və noyabrın 19-da Azərbaycan Parlamentinin yaradılması haqqında qanun qəbul olundu. Bu qanuna görə təkpalatalı Parlamentə 120 nəfər deputat seçilməli idi. Parlamentə Milli Şuranın 44 üzvündən əlavə, Şimali Azərbaycanın 2 milyon 862 min nəfərə çatan ümumi əhalisinin 1 milyon 952 min nəfərini, yəni 68% -ni təşkil edən müsəlman türklərindən daha 36 nümayəndə seçilməsi (birlikdə cəmi 80 nəfər) nəzərdə tutulmuşdu.
Cümhuriyyət hökuməti öz prinsiplərinə sadiq qalaraq ölkəmizdə sığınacaq tapmış 500 mindən çox erməniyə parlamentdə 21 yer, sayı 214 min nəfər olan ruslara 10 yer, milli azlıqların isə hər birinə bir yer ayırmışdı. Azərbaycan  Xalq Cümhuriyyəti türk müsəlman dünyasında ilk dəfə olaraq qadınlara seçib - seçilmək hüququ vermişdi.
Azərbaycan hökuməti Cənubi Qafqaz respublikaları arasında bütün mübahisəli məsələləri və ixtilafları dinc yolla həll etmək üçün Gürcüstan və Ermənistan hökumətlərinə, üç respublika nümayəndələrinin iştirakı ilə müşavirə keçirməyi təklif etmişdi. Bu məqsədlə 1918-ci ilin noyabrında Tiflisdə konfrans çağırmaq nəzərdə tutuldu. Lakin Ermənistan hökumətinin nümayəndəsi bu konfransa gəlmədi və  konfrans baş tutmadı.
İlk vaxtlar Ermənistan hökuməti Dağlıq Qarabağa münasibətdə hələ müəyyən qədər diplomatik takt gözləyir, xain niyyətlərini tam açıqlamırdı. Belə bir fakt məlumdur ki, 1918-ci ilin avqustunda Tiflisdəki Ermənistan diplomatik nümayəndəsi Azərbaycanın oradakı diplomatik nümayəndəsindən Şuşaya Ermənistanın "xüsusi nümayəndə heyəti" göndərməsinə razılıq verməyi xahiş etmişdi. Bu rəsmi müraciətə Azərbaycan hökuməti aşağıdakı cavabı vermişdi: " Əgər Azərbaycan hökuməti əmin olsa ki, nümayəndə heyəti Azərbaycanın qanunlarına əməl edəcək və Azərbaycan hökumətinin müşahidəsi altında fəaliyyət göstərəcək, onda Ermənistan xüsusi nümayəndə heyətinin Şuşaya getməsinə icazə veriləcəkdir".( 1,s.113)
Azərbaycan parlamentinin sədri Ə. M. Topçubaşov İstanbulda ingilis polkovniki Tampla söhbətində bildirmişdi: "Ermənistan hökumətinin nümayəndələri dəfələrlə bizə bildiriblər ki, əgər onlara Qara dənizin sahilində liman verilsə, özlərinin Qarabağa olan iddialarından könüllü imtina edərlər. Onlar əhali mübadiləsi ilə kifayətlənərdilər. Lakin nəzərə almaq lazımdır ki, İrəvan quberniyasında 200 mindən yuxarı azərbaycanlı yaşayır.” ( 2,s.67)
Ermənistan Respublikası yaranan kimi ermənilər onlara yaxınlıqda yerləşən Zəngəzur və Naxçıvan torpaqlarına təcavüzə başladılar. Türk xalqının qəddar düşməni Andronikin daşnak quldur dəstələri birbaşa Ermənistan hökumətinin göstərişləri əsasında 1918-ci ilin yay - payız aylarında Naxçıvan, Zəngəzur və Qarabağ bölgələrində Azərbaycan  Xalq Cümhuriyyətinin sərhədlərini pozaraq dinc əhaliyə qarşı kütləvi soyqırımı həyata keçirdilər. Nəticədə Zəngəzurda 115, Cavanşir, Cəbrayıl və Şuşa qəzalarında 21, İrəvan quberniyasında isə 60-dan çox Azərbaycan kəndi məhv edildi və 100 mindən çox türk - müsəlman əhalisi öz doğma yurdundan didərgin salınaraq qaçqın düşdü. Erməni təcavüzü nəticəsində yaranmış qaçqın problemi gənc Azərbaycan Respublikasının mövcud olduğu dövrdə ölkənin sosial - iqtisadi həyatına aid məsələlərə lazım olan qədər diqqət və qayğı göstərilməsinə imkan vermədi.
Respublikalar yaranan kimi İrəvanın təbliği, təhriki və təzyiqi ilə Dağlıq Qarabağdakı erməni əhalisinin müəyyən təbəqələri Azərbaycan Respublikasının hakimiyyətini tanımaqdan imtina etdilər. "Dağlıq Qarabağ ermənilərinin 1918-ci ilin iyulunda Şuşada (şəhər əhalisinin 46 faizini azərbaycanlılar təşkil edirdi) keçirilən birinci qurultayı Dağlıq Qarabağı müstəqil elan etdi. Ermənistanın tərkibinə daxil olmaq məsələsi hələ açıq hallanmırdı. Ermənistan hökuməti Dağlıq Qarabağın işğalı planlarını həyata keçirmək üçün oraya silahlı qüvvələr yeritdi.”  ( 3,s.39)
Elə təkcə bu fakt göstərir ki, Ermənistan Yuxarı Qarabağ problemini hərbi yolla həll etmək istəyirdi. Ona görə də 1918-ci ildə general Andronikin silahlı quldur dəstələri Qarabağa yeridildi.  Azərbaycan hökumətinin 1918-ci il 15 iyulda iclası oldu . İclasda xarici işlər naziri M. H. Hacınskinin erməni separatçılarının Azərbaycanın müxtəlif bölgələrində törətdiyi cinayətkar hərəkətləri barədə məruzəsində deyilirdi: "Artıq dörd aydır ki, Azərbaycanın müxtəlif hissələrində dinc Azərbaycan kəndlərində ermənilər görünməmiş vəhşiliklər göstərir, adamların həyatlarını və əmlaklarını məhv edirlər. Buna görə də ümumdövlət mənafelərini və əhalinin zərər çəkmiş qruplarının mənafeyini nəzərə alaraq təklif edirik ki, ayrıca bir təşkilat yaradılsın və onun qarşısında aşağıdakı vəzifələr qoyulsun.”
Ermənilər Qarabağın müxtəlif qəzalarında müxtəlif terror hərəkətləri törətmişdilər. Cavanşir qəzasının polis idarəsinin rəsmi sənədləri və istintaqda şahidlərin verdiyi ifadələrə əsasən qəzada aşağıdakı vəziyyət təhlil edilmişdir. Hələ Rusiyanın hərbi əməliyyatları dayandırmasına qədər erməni əsgərləri cəbhədən fərarilik edərək öz kəndlərinə çoxlu tüfəng, pulemyot və başqa döyüş sursatı oğurlayıb gətirmişdilər. Bu cür cinayətkar hallara bir tərəfdən yerli erməni ziyalıları və erməni kənd icmalarının nümayəndələri rəvac verir, digər tərəfdən rus polis hakimiyyətinin fəaliyyətsizliyi şərait yaradırdı. Rusiyada dövlət çevrilişi baş verdiyi vaxtda demək olar ki, döyüş sursatı və silahla təchiz olunmuş ermənilərin müsəlmanlara qarşı düşmənçilik münasibətləri zorakılıq hərəkətlərində özünü göstərməyə başladı. Çavanşir qəzasının kəndlərinin böyük əksəriyyəti düzənlikdə yerləşmişdir. Lakin Kolanlı və Avrayan kənd icmalarının kəndləri belə yerləşmişdir: Kolanlı kəndləri dağ ətəyində, Avrayan kəndləri yüksək dağlıq sahədə yerləşir. Kolanlı cəmiyyətinin Dəmirlər, İmarət-Qərvənd, Çərəkdar, Umudlu, Qaralar, Şixavənd, Sırxavənd, Buruc, Əliağalı, Xaçın-Dərbənd, Çıraqlı, Hacı-Qərvənd kəndləri, ermənilərin yaşadıqları Marağa, Talış, Yuxarı və aşağı Çaylı, Ağdərə, Ulu Qarabəy, Kiçik Qarabəy, Çardaxlı, Həsənriz, Vənkli, Dovşanlı, Damğalı və digər kəndlər tərəfindən tam əhatə olunmuşdur. Beləliklə, Kolanlı azərbaycanlıları qəzanın düzənlik hissəsi ilə yalnız erməni kəndlərini keçməklə əlaqə saxlaya bilərdilər. Ona görə Kolanlı icmasının kəndləri ermənilər tərəfindən tamamilə dağıdılmış, Avrayan cəmiyyətinin kəndləri isə heç bir halda zərər çəkməmişdilər. Beləliklə, Cavanşir qəzasında yalnız Kolanlı cəmiyyətinin 12 kəndi tamamilə dağıdılmışdı. ( 4,v. 1-2)
1917-ci ilin dekabrından başlayaraq erməni quldur dəstələri yuxarıda adları çəkilən Azərbaycan kəndlərinə soxulmuş, ətrafa  silahlı gözətçilər qoymuşdular. Onlar kolanlılardan Ermənistana tabe olmağı tələb edir, öz dövlətləri üçün vergi toplamaq adı altında azərbaycanlılardan öz xeyirlərinə çoxlu pul yığırdılar. Onların dəstələri Azərbaycan kəndlərində eyş-işrət məclisləri düzəldir, müntəzəm olaraq azərbaycanlıların mal-qarasını zorla əllərindən alıb aparırdılar.
Cavanşir qəzası azərbaycanlılarının milli komitəsi Kolanlı icmasının əhalisini ağır vəziyyətdən çıxarmaq üçün ermənilərlə əvvəlki xeyirxah münasibətləri bərpa etməyə və bu məqsədlə erməni kəndlərinə qarışıq dinc nümayəndələr göndərirdilər. Bu onu göstərir ki, azərbaycanlılar ermənilərlə münasibətləri dinc yolla həll etmək istəyirdilər.
Azərbaycanlı əhalinin belə dözülməz vəziyyəti bəzi yerlərdə 1918-ci ilin sentyabrına qədər, bəzi yerlərdə 1918-ci ilin dekabrına qədər, cana doymuş azərbaycanlıların müxtəlif vasitələrlə erməni hərbi birləşmələrinin mühasirəsindən çıxıb düzənlikdəki azərbaycanlı kəndlərinə köçmələrinə qədər davam etmişdir. Bu, onlara çox ağır itkilər hesabına başa gəlmişdir.
Bu zaman  azərbaycanlı qaçqınlar bütün təsərrüfat alətlərindən, ev heyvanlarından və təsərrüfat tikililərindən məhrum oldular. Ən dəhşətlisi o idi ki, qadınların və uşaqların çox hissəsi aclıqdan, soyuqdan və xəstəliklərdən yollarda həlak oldu.
Cavanşir qəzasının düzənlikdə yaşayan azərbaycanlı əhalisi də ermənilərin zorakılıq hərəkətlərindən ziyan çəkmişdilər. 1918-ci ilin yaz və yayında ermənilər Tərtərçay su hövzəsinin qarşısına bənd çəkdilər. Buna görə də düzənlikdəki azərbaycanlılar nəinki öz tarlalarını və bağlarını suvarmaq imkanından, hətta içməli sudan da məhrum oldular, su dəyirmanları dayandı. Həm də qeyd etmək lazımdır ki, azərbaycanlılar yay aylarında yaylağa qalxmaq üçün Cavanşir dağlarına qalxdılar. 1918-ci ilin yayında ermənilər yaylağa gedən bütün yolları kəsmişdilər. Həmin vaxtda isə ermənilər azərbaycanlı kəndlərini keçərək qəzanın düzənlik hissəsinə gedir, hər həftə Tərtər bazarında olur, nəinki azad surətdə ticarət əlaqələrini aparır, hətta özlərinin cinayətkar əməllərini davam etdirirdilər. Bu isə ermənilərin hay-küy salıb azərbaycanlıların onları "iqtisadi mühasirəyə" alması fikirlərinin uydurma olduğunu göstərir. Arxiv sənədlərində Cavanşir qəzasının hüdudlarında ermənilərin  azərbaycanlılara qarşı törətdiyi cinayətlər aşağıdakı kimi  təsdiq olunmuşdu.
1. Marağa kəndinin erməniləri Məhəmməd İsgəndər oğlu və Müslüm Rəhim oğlu adlı iki azərbaycanlını öldürmüş və meyitlərini "Daşarx" adlı kanala atmışlar.
2. Dovşanlı kəndinin erməniləri Fındıqlı adlı yerdə Fərhad Cəfərqulu oğlunu və onun iki yoldaşını öldürərək onların dörd öküzünü aparmışlar.
3. Ağdərənin silahlı erməni dəstəsi Qapanlı Azərbaycan kəndindən 600 qoyun və 50 iri buynuzlu heyvanı zorla aparmışlar.
4. Dovşanlı kəndinin erməniləri Qarnakar kəndindən Ocaqverdi Molla Qəmbər oğlunu, Eyvaz Molla Novruz oğlunu və Ocaqverdinin arvadı Sona Şahməmməd qızını vəhşicəsinə öldürmüşlər.
5. "Çoxlu dəyirman" deyilən yerdə erməni əsgərlərinin dəstəsi Qoturlu camaatının karvanına hücum etmiş, onların atlarını, öküzlərini, 1,2 milyon rubl məbləğində ev əşyalarını və mallarını ələ keçirmişlər. ( 4,v.3)
Qeyd olunan bu qısa cinayətlərdən məlum olur ki, ermənilər çox çalışırlar ki, azərbaycanlı kəndlərinin təsərrüfatını dağıtsınlar. Buna görə də onlar ilk növbədə heyvanları və atları oğurlayırdılar. Çox saylı cinayətlər edən ermənilər heç bir cinsə, yaşa, azyaşlı uşaqlara, qocalara aman vermirdilər. Məsələn, Hacı Qərvənd kəndinin sakini Zeynəb Şirin qızının meyidi döşləri kəsilmiş formada tapılmışdı. Sirxavənd kəndinin sakini Soltanəli İman oğlunun meyidi Qazançı kəndində yandırılmış vəziyyətdə aşkar olunmuşdu. (4, v. 4).
Güneypəyə kəndinin sakinləri Şərif İsmayıl oğlunun və Rəcəb Novruzəli oğlunun meyitləri başları kəsilmiş şəkildə tapılmışdır.
Cinayətkar erməni bandalarının başçıları arasında aşağıdakı şəxslərin adları müəyyən edilmişdir: Konstantin Nixitiq Abramov, Avam-Yüzbaşov Boqrat (bəyin malikanəsinin işlər müdiri), Marağa kənd cəmiyyətinin başçısı Nerses Manukov, Gülyataq kəndinin sakini Həsən Calalov, Damğalı kəndindən Tyuni Atambəyov, Ağdərə kəndindən Karapet Anastasov, Aşağı Çaylı kəndindən Akopcan Movsesov və s. adları çəkilən ermənilər həm azərbaycanlıların qırılmasına başçılıq etmiş, həm də soyğunçuluğun iştirakçıları olmuşlar.
Cəbrayıl qəzasına gəldikdə isə o, 12 azərbaycanlı və üç erməni kənd icmasından ibarət idi. Azərbaycan kəndlərinin çoxluğuna və onların əlverişli coğrafi mövqedə yerləşdiyinə görə ermənilər buraya soxulmağa cəsarət etmirdilər. Qorxurdular ki, onlara layiqli cavab verilər. Sorğu-sual edilmiş şahidlərin sözlərindən məlum olur ki, 1918-ci ilin dekabrına qədər Cəbrayıl qəzasının azərbaycanlıları belə hesab edirmişlər ki, ermənilər heç vaxt onların üzərinə hücum etməyəcəkdir. Halbuki Qarabağın digər azərbaycanlı kəndlərində ermənilərin törətdiyi qırğın xəbərləri Cəbrayıl qəzasına da gəlib çatmışdı.
1918-ci il dekabrın ilk günlərində ermənilər qəzanın azərbaycanlılarına qarşı açıq silahlı mübarizəyə başladılar. Onlar əvvəlcə ayrı-ayrı azərbaycanlıları öldürür, mal-qarasını qovub aparır, sonra isə təşkil edilmiş quldurlarla Azərbaycan kəndlərinə basqınlar edirdilər. Bu da Ermənistan hökumətinin Yuxarı Qarabağ məsələsini sülh yolu ilə həll etmək fikrindən uzaq olduğunu bir daha təsdiq edir.
Cəbrayıl qəza rəisinin 1919-cu il fevralın 17-də Qarabağın general-qubernatoruna göndərdiyi 84 saylı hesabatında  deyilir ki, "qəzanın azərbaycanlı əhalisi ermənilərin fəal hərəkətlərinə cavab olaraq müdafiə mövqeyi tutub, yalnız özlərini və öz əmlaklarını ermənilərdən qoruyur, ermənilərə qarşı heç bir qeyri-qanuni hərəkətə yol vermirlər. Bu da onu göstərir ki, heç bir erməni kəndi zərər çəkməmişdir". (4,v.4)
Ermənilərin törətdiyi cinayətlərdən  aydın olur ki, 1918-ci il dekabrın 2-də erməni silahlı dəstələri Aşıq Məlikli kəndini yandırmış, əhalinin əmlaklarını ələ keçirmiş və mal-qarasını aparmışlar. Həmin silahlı dəstə Xələfli və Şıxlar kəndlərini yandırmış, əhalinin əmlakını talan etmiş, heyvanlarını aparmışlar. Dekabrın 18-də Sirik kəndi yandırılmış və dağıdılmışdır. 1919-cu ilin qışında Dolanlar kəndinin erməniləri Şıxlar kəndini yandırmış və əhalinin əmlakını qarət etmişdir. Mülkdərə kəndinin erməniləri Məlikli kəndini dağıtmış, evlərini yandırmış, əmlakını və heyvanını aparmışlar.
Bu hadisələr kəndlərin yandırılması, azərbaycanlıların öldürülməsi və yaralanması ilə müşayiət olunurdu. Belə ki, Axıllı kəndində iki kişi, üç qadın və bir uşaq öldürülmüş, Tatar kəndində bir nəfər yaralanmış, Məzrə kəndində beş nəfər öldürülmüş, Sirik kəndində 11 kişi, 10 qadın, 14 uşaq öldürülmüş, iki kişi yaralanmışdır.
Azərbaycan kəndlərinə hücum edən ermənilərin başçıları aşağıdakılardır: Düdükcü - Balasan kəndinin sakinləri Ayrapetov, Loğmanov, Karapet Oqansanov, İvan Bəyləryarov, Usub Xacıyev, Ovakim Barxudarov, Sarkis Mirzoev; Kəmraquç kəndinin sakinləri praporşik Aslan Sarkisov, Nikolay Baxtiev; Qoqa kəndinin sakinləri Calal Cavadov, Qaraxan Cavadov, Ağasərkis Martirosov; Zamzur kəndinin sakinləri Aleksandr Melkumov; Gilan kəndinin sakinləri Markar Kazarov. (4, v.5)
Bütün bu silahlı hücum nəticəsində  Cəbrayıl qəzasının Azərbaycan kəndlərinə bir neçə on milyon rubl məbləğində ziyan dəymişdir.  (4, v.5)
Azərbaycan kəndlərinin çoxu Andronikin qoşunlarının hücumu nəticəsində dağıdılmışdı. O, azərbaycanlılardan Ermənistan Respublikasına tabe olmağı tələb etmişdir. Bütün bu hadisələr 1918-ci ilin yayında və payızında baş vermiş əsl terror idi.
Zəngəzur qəzasından 100-dən çox Azərbaycan kəndi dağıdılmış, talan olunmuş, on minlərlə iribuynuzlu mal-qara, bir neçə yüz min qoyun aparılmış, əkin sahələri və bağlar məhv edilmiş, 50 minə qədər adam didərgin düşərək Azərbaycanın müxtəlif kəndlərində məskunlaşmışlar. Dəymiş ziyanlar təxminən bir milyard manat təşkil etmişdir. ( 4, v.8)
Bütün bu faciəli faktları, hər bir azərbaycanlı kəndində ermənilərin törətdikləri cinayətləri təhlil edərkən belə bir nəticəyə gəlmək olar ki, istər 1905-1906-cı illərdə erməni-müsəlman davasında olduğu kimi, istərsə də 1918-1920-ci illərdə Zəngəzur qəzası və onun əhalisi erməni terroruna daha çox məruz qalmışdı. Bu vəziyyət onunla izah olunur ki, Zəngəzur coğrafi mövqeyinə görə Ermənistana daha yaxın olmuşdur və təsadüfi deyildi ki, erməni təcavüzündən canını qurtarmağa çalışan 60 minə qədər adam bu qəzadan qaçqın düşmüşdür.
Şuşa qəzasının kəndləri də Zəngəzur qəzasındakı kimi erməni kəndləri tərəfindən əhatəyə alınmışdır. Ermənilər həmişə olduğu kimi bu şəraitdən istifadə edərək Azərbaycan kəndləri üzərində hər cür zorakılıq törətmişdilər. Şahidlərin verdiyi ifadələrə görə, ermənilər hələ 1903-cü ildən müsəlmanlara qarşı təcavüzə başlamışlar. Bu, xüsusilə 1905-ci ildə erməni-Azərbaycan münaqişəsində özünü daha aydın göstərmişdir.
1917-ci ildən sonra ermənilər daha güclü silahlanmağa başladılar. Öz milli ideyalarını həyata keçirmək və azərbaycanlıların maddi rifahını tamamilə dağıtmaq üçün Daşnaksütyun partiyası azərbaycanlılar arasında toqquşmalar edirdilər. Kəndlilər tərəfindən Fərrux bəy Vəzirovun bir neçə malikanəsi dağıdılmışdı. Ermənilər Levon Sergeyeviç Vartapetovu qəza komissarı seçərək tamamilə ermənilərdən ibarət olan milis dəstəsi təşkil etmiş, Şuşa ilə Qaryagin və Şuşa ilə Əsgəran arasında gözətçi məntəqələri yaratmış və azərbaycanlıları tərksilah etmişdi. Tədricən ermənilər azərbaycanlıların adı göstərilən istiqamətdə yollarını bağladılar. (4,v.9-10)
Andronikin qoşunları Zəngəzur qəzasına soxulandan sonra Şuşa qəzasında ermənilərin düşmənçilik mövqeyi daha da möhkəmləndi. Andronik Gorusa gələn kimi Qarabağın bütün ermənilərini səfərbərliyə aldığını elan etdi. Bu vaxtdan etibarən Andranikin silahlı əsgərləri Zəngəzur qəzasının azərbaycanlı kəndlərini məhv etməyə başladılar. Andronik üç dəfə Zabux dərəsi vasitəsilə Şuşaya getməyə cəhd göstərdi. Lakin onun bütün cəhdləri azərbaycanlılar tərəfindən dəf edildi. Andornik böyük itki verərək Gorusa qayıdır. Şuşa qəzasının ümumi vəziyyətini təsvir edərək onu əlavə etmək lazımdır ki, Şuşa şəhərinin özündə və ətrafında yerləşən Azərbaycan kəndləri 175 erməni kəndi tərəfindən əhatəyə alınmışdır. Buna görə də içməli sudan, ərzaq məhsullarının gətirilməsindən məhrum olan azərbaycanlıların vəziyyəti doğrudan da faciəli olmuş, bu vəziyyət səkkiz ay, türklər gələnə qədər davam etmişdir.
Şahidlər göstərirlər ki, Şuşa şəhərinin və kəndlərinin erməniləri Azərbaycan Respublikasının hakimiyyətini tanımaq istəmir və Qarabağı Azərbaycandan ayırıb Ermənistan Respublikasına birləşdirmək istəyirlər. Həmin vaxtda da Qarabağın erməni əhalisi Azərbaycan Respublikasına heç bir vergi vermir, heç bir mükəlləfiyyət yerinə yetirmir, Şuşa qəzasının 1-ci və 2-ci polis məntəqəsində Sokrat Məlik Şahnazarovun və Aranzəminli Kovxa Karapetin erməni dəstələri cinayətlərini davam etdirir. Ağdam, Qaryagin şose yolları bağlanmışdır. Belə ki, Qarakənd erməniləri azərbaycanlıları yenə güllələməkdə və soymaqda davam edir. Qəzanın 2-ci polis məntəqəsi tam, 1-ci polis məntəqəsi qismən, 3-cü və 4-cü polis məntəqələri bir sıra hallarda dağıdılmışdı.
Şahidlərin ifadələrinə görə 2-ci polis məntəqəsində aşağıdakı cinayətlər baş vermişdir:  “1918-ci il dekabrın ortalarında ermənilər Qoqa kəndində 55 azərbaycanlı evini dağıtmış, mülkədar Cavanşirin malikanəsini yandırmış, ailə başçısı Əsəd ağa Cavanşiri, onun oğlu Sultan ağanı, qızı İyanə bəyimi, qardaşı qızı Fatma bəyimi, qulluqçusu İnci Abış oğlunu və Vəli Kərbalayı Ələsgər oğlunu öldürmüş, dərilərini soyub xəncərlə doğramışlar. Onların bütün əmlakı, heyvanları və kənd təsərrüfatı aləti aparılmış, ev və tikililəri yandırılmışdır. Tuğ kəndinin azərbaycanlılar yaşayan evləri dağıdılmış və azərbaycanlıları həbs edib onlardan tələb edirlər ki, Ermənistanın hakimiyyətinə tabe olsunlar. Tuğ kəndinin mülkədarı Ağabəy Məlik Aslanovu ermənilər öldürüb  əmlakını qarət etmişlər. 1918-ci ilin payızında ermənilər 33 evdən ibarət olan Salakətin kəndini tamamilə yandırmışlar. Onların əmlakını, mal-qarasını qarət etmişlər.” (4, v.11-12)
1918-ci ilin yayında ermənilər Zarıslı kəndinin 300 iribuynuzlu mal-qarasını aparmışlar. Yenə həmin vaxt ermənilər Şuşadan Cəbrayıl qəzasına un almağa gedən 12 azərbaycanlını "Molla Nəsrəddin yolunda” öldürmüşlər.
1-ci və 3-cü polis məntəqələrində ermənilər aşağıdakı cinayəti törətmişlər: 1918-ci ilin avqustunda Ətyeməzli, Keşməzli, Quzanlı kəndlərindən olan azərbaycanlıların heyvan və ev əşyalarını qarət etmiş, 240 evlik Gülablı kəndini dağıtmışlar. Mərzili kəndinin sakinlərini məcbur etmişdilər ki, öz evlərini tərk etsinlər.
1918-ci ilin martında erməni dəstələri Sokrat bəy Məlik Şahnəzərovun rəhbərliyi altında Abdal kəndini dağıtmış, kəndin bütün ev əmlakını və mal-qarasını qarət etmişlər.
1982-ci ildə 1918-1920-ci illərdə erməni vəhşiliklərini öz gözü ilə görmüş 95 yaşlı Məcid Həsənov ata-anasının,  kənd camaatının  və ailəsinin başına gətirilən müsibətləri mənə söyləmişdir: (arxiv-M.H) "Ermənilər 1918-ci ilin martında Xankəndidən 10 km aralıda yerləşən Kosalara hücum etdilər. Kosalar 6 kənddən ibarətdir. Düşmənin ilk hədəfi Canhəsən kəndi oldu. Onlar kənddəki qocalardan sakinlərin harada olduğunu soruşur. Məşədi Əbdül kişi  və arvadı Növrəstə nənə ermənilərlə duz-çörək kəsdiklərini xatırladıb sakinlərin yerini bilmədiklərini söyləyir. Azğınlaşmış düşmən əvvəl Növrəstənin sağ və sol qolunu, sonra isə Məşədi Əbdüllə birgə başlarını kəsir. Sonra da kəndlərə hücum edib qanlı cinayətlər törədir. Vəhşiləşmiş düşmən kəndi belə yandırmaqdan çəkinməmişdir.” (5,s.3839)
1918-ci ilin avqustunda ermənilər Qaradağlı, Xocavənd kəndlərini dağıtmış və yandırmış, həmin kəndlərin adamlarının ev əmlakını və mal-qarasını qarət etmişlər.
Ermənilər Xocalı kəndinin azərbaycanlılarını öz yerlərini tərk etməyə məcbur etmişlər. Göstərilən faktlar ermənilərin törətdikləri zorakılıqları, soyğunçuluğu, hələ tam şəkildə əks etdirmir. Məlum olmuşdur ki, ermənilərin hücumları nəticəsində 100-dən çox azərbaycanlı öldürülmüş və yaralanmışdır.  Bu qanlı faciə 1992-ci ildə Xacalıda 3-cü dəfə təkrar olundu. Şuşa qəzasının azərbaycanlı əhalisinə 100 milyon manat məbləğində zərər dəymişdir. Azərbaycanın ən varlı vilayətlərindən biri olan Şuşa qəzası o dərəcədə dağıdılmışdı ki, o özünün iqtisadi vəziyyətini uzun müddət bərpa edə bilməmişdir.
Qarabağın mərkəzi Şuşada ermənilərin  bir qədər çoxluğu və separatçılıq hərəkətlərinə başçılıq edən erməni Milli Şurası burada yerləşdiyindən, onların ermənilərə təsir etmək imkanları güclü olmuşdur. Buna görə də Şuşa qəzasında ermənilərin törətdikləri qırğınlar daha kütləvi, mütəşəkkil xarakter almış və bu da Qarabağın Azərbaycan Respublikasından ayrılmaq təhlükəsini yaratmışdır.
Təsadüfi deyil ki, general Tomson Azərbaycanda fəaliyyət göstərən erməni silahlı bandalarının başçısına teleqram göndərmişdir. Tomson bildirmişdir: "Məndə olan məlumatlara görə Gəncə və Qazax qəzalarında ermənilər zorakılıq və soyğunçuluq törədirlər. Müttəfiqlərin nümayəndəsi kimi mən sizə əmr edirəm ki, bu özbaşınalığın qarşısını almaq üçün tədbir görəsiniz. Əgər siz mənim əmrlərimi yerinə yetirməsəniz, onda siz şəxsən məsuliyyətə cəlb ediləcəksiniz." Lakin Ermənistan dövləti tərəfindən qızışdırılan Qarabağdakı erməni Milli Şurasının rəhbərləri Tomsonun göstərişinə məhəl qoymadılar. Odur ki, Azərbaycan dövləti öz ərazi bütövlüyünü və Qarabağdakı erməni separatizminin qarşısını almaq üçün daha ciddi tədbirlər görməyə məcbur oldu.
Ermənistanın Azərbaycana qarşı ərazi iddiası 1918-ci ildən, həmin iddiaların tarixi isə çox qədim dövrlərdən başlayır. Ermənilər əzəli Azərbaycan torpaqları olan Qarabağı tutmaq üçün dəfələrlə cəhdlər göstərmişdilər. Lakin onların bu əsassız iddiaları Azərbaycan xalqı tərəfindən qətiyyətlə dəf edilmişdir. Ermənilər öz məkrli niyyətlərini həyata keçirmək üçün XIX əsrin axırlarından bir sıra mllətçi təşkilatlar yaratmışdılar. Bunların içərisində ən böyüyü hal-hazırda fəaliyyət göstərən "Daşnaksütyun" partiyasıdır.
Qeyd etmək lazımdır ki, məhz bu partiyanın fəal iştirakı ilə XX əsrin əvvəllərində yenidən erməni millətçiləri Azərbaycan xalqına qarşı ərazi iddiaları irəli sürərək mübarizəyə başladı. Onlar bu gün də öz mənfur siyasətlərini həyata keçirmək üçün əməli işlər görürlər. Azərbaycan rəhbərliyi Ermənistanla mübahisəli ərazi məsələlərini birdəfəlik nizama salmaq üçün əvvəlcə ən kəskin problem olan qaçqınlar məsələsini həll etməyi ön plana çəkdi. "Buna görə də Azərbaycan Xarici İşlər Nazirliyi 1919-cu il 23 iyunda Ermənistan Xarici İşlər Nazirliyinə təklif edir ki, hər iki tərəfdən yol verilən zorakılıq hallarının qarşısını almaq və onların bir daha baş verməməsi üçün qabaqlayıcı tədbirlər görülməsi üçün Ermənistan və Azərbaycan nümayəndələrindən ibarət (hər tərəfdən iki nəfər) qarışıq hökumət-parlament komissiyası yaradılsın. Azərbaycan hökuməti  həmçinin  bildirdi ki, Ermənistan hökuməti əgər etiraz etmirsə, Avropanın və Amerikanın nümayəndələri də bu komissiyanın tərkibinə daxil edilə bilər.”
Azərbaycan xarici işlər naziri M. Y. Cəfərov Bakı şəhərindəki ingilis silahlı qüvvələrinin baş komandanına, Zaqafqaziyadakı İtaliya hərbi missiyasının rəhbərinə və Fransa hərbi missiyasının rəhbərinə müraciət edərək Azərbaycan və Ermənistan nümayəndələrindən ibarət qarışıq hökumət parlament komissiyasının işində iştirak etmək üçün öz nümayəndələrini göndərməyi xahiş etmişdi.
Azərbaycan hökumətinin 1919-cu il yanvarın 15-də keçirilən iclasında Qarabağda vəziyyət haqqında daxili işlər naziri X. Xasməmmədovun məruzəsi dinlənilmişdir. Azərbaycan hökumətinin qərarlar jurnalından aydın olur ki, həmin iclasda aşağıdakı qərar (Daxili İşlər Nazirliyinə göndərilən 1919-cu il 15 yanvar tarixli, 359 saylı çıxarış) qəbul edilmişdir:
"Zəngəzur, Şuşa, Cavanşir və Cəbrayıl qəzaları hüdudlarında - məruzədə göstərilən hüquq və vəzifələrlə müvəqqəti general- qubernator vəzifəsi təsis olunsun; Daxili İşlər Nazirliyinə tapşırılsın ki, hökumətin növbəti iclasınadək general-qubernator vəzifəsinə namizəd göstərsin və onun sərəncamına nə qədər məbləğdə vəsait buraxılmasının zəruriliyi barədə öz mülahizələrini təqdim etsin".
Həmin məruzədə ilkin olaraq son iki ildə Qarabağ və Zəngəzur bölgələrində yaranmış siyasi-hərbi vəziyyətin qısa, lakin dolğun səciyyəsi verilmiş, ən başlıcası isə bu iki bölgənin birləşdirilməsi əsasında ayrıca general-qubernatorluğun yaradılmasının zəruriliyi və əhəmiyyəti tutarlı fikirlərlə əsaslandırılmışdır. Adı çəkilən qəzalarda vahid general-qubernatorluğun təşkilinin vacibliyi isə aşağıdakı amillər və dəlillərlə izah edilirdi.
Birinci, Zəngəzur, Şuşa və qonşu qəzaların dağlıq hissələrində məskunlaşan ermənilər Rusiyadakı fevral çevrilişi və Transqafqaz hökumətinin formalaşdığı vaxtdan etibarən daşnak təşviqatçılarının təsiri ilə təcrid olunmağa və özlərinin xüsusi inzibati vahidlərini (quberniyalarını) yaratmağa cəhdlər göstərməyə başlamışdılar. Bu zəmində də hökumətə itaətsizlik halları çoxalmış, bölgələrin müsəlman əhalisinə qarşı zorakılıqlar baş vermişdi.
İkinci, Şimali Azərbaycan özünün dövlət müstəqilliyini elan etdikdən sonra bölgələrdə yaşayan ermənilərin separatçılıq meylləri daşnak təbliğatının qüvvətlənməsi, daxildəki və xaricdəki bəzi qüvvələrin fəal yardımı hesabına daha da məqsədyönlü (Azərbaycandan ayrılaraq Ermənistana birləşmək) xarakter almışdır. Yeni yaranmış Azərbaycan hökuməti çox ağır və kəskin problemlərlə qarşılaşdığından,  hələlik yalnız mərkəzdə öz dövlətçiliyini möhkəmləndirməyə imkan tapdığından, kifayət qədər hərbi qüvvəyə malik olmadığından, bir sıra regionlarla hərtərəfli əlaqələr saxlamağın qeyri-mümkünlüyü və s. ucbatından Zəngəzurda və onunla qonşu qəzalarda erməni separatçı hərəkatının qarşısını almaqda çətinlik çəkir.
Üçüncü, həmin bölgələri Azərbaycandan qopararaq Ermənistana birləşdirmək ideyasını açıq elan edən Andranikin hərbi hissələrinin bu yerlərə soxulması vəziyyəti daha da kəskinləşdirmişdir. Bu məqsədlə yerli ermənilər tərəfindən də silahlı dəstələr yaradılmış, onların azərbaycanlıların kəndlərinə basqınları çoxalmışdı. Nəticədə həmin ərazilərdə 150-dən çox Azərbaycan kəndi dağıdılmış, əhalinin çox hissəsi isə qonşu mahallara və hətta İrana üz tutmuşdur.
Dördüncü, yerli idarə orqanlarının nümayəndələri nə qədər təcrübəli olsalar da, ermənilərin ciddi hərəkatı ilə əlaqədar məsələlərdə və hadisələrdə sərbəst xətt yeritmək səviyyəsində deyildilər. Onların fəaliyyətinə fasiləsiz rəhbərlik və nəzarət edilməsinə ehtiyac duyulur. Qanuna görə bu iş Gəncə qubernatorunun səlahiyyətinə aid idi. Lakin baş verən hadisələr yerlərdə yerli idarə orqanlarının təcili tədbirlər görülməsini tələb etdiyi halda, qubernatorla əlaqə yaradılması nəinki xeyli vaxt aparır, hətta lazımı şərait olmadığından çətinlik yaranırdı. Deməli, yerlərdə xüsusi səlahiyyətləri olan və mərkəzi Azərbaycan hökumətindən bilavasitə zəruri göstərişlər ala biləcək xüsusi ali hakimiyyətin təşkili şəksiz zəruriyyət təşkil edirdi. (6,s.13)
Belə bir dövrdə Zəngəzur, Şuşa, Cavanşir və Cəbrayıl qəzaları üçün mərkəzi Şuşa şəhəri olmaqla müvəqqəti general-qubernator vəzifəsi yaradılması zəruri bir məsələ idi. Eyni zamanda general-qubernatora mövcud qanunvericiliyə müvafiq hüquqlar və səlahiyyətlər verilməsi, məhkəmə və dövlət nəzarəti nümayəndələrindən savayı, qəzalardakı bütün idarələrin və vəzifəli şəxslərin ona tabe etdirilməsi qeyd olunurdu.
Əsas məqsəd erməni hərəkatına qarşı mübarizə və onun tamamilə ləğv edilməsi; yuxarıda göstərilən qəzalarda qəti qayda-qanun yaradılması; yerli hakimiyyətin təşkili; qaçqınların ərzaqla təmin olunması, onlara ümumi kömək göstərilməsi və əvvəlki yaşayış yerlərinə qaytarılması idi. Bu işlərin görülməsi məqsədilə general-qubernatorun yanında, ona kömək üçün özünün sədrliyi ilə xüsusi Şura yaradılması nəzərdə tutulurdu. Şuranın tərkibinə Hərbi, Ərzaq, Himayəçilik və Səhiyyə nazirliklərindən məşvərətçi səsi olan nümayəndələr daxil olmalı idi. Müəyyən məsləhətləşmələrdən sonra Azərbaycan hökumətinin 1919-cu il yanvarın 29-dakı iclasında "Cavanşir, Şuşa, Cəbrayıl və Zəngəzur qəzalarına general-qubernator təyin edilməsi haqqında DİN-nin məruzəsi" dinlənildi və aşağıdakı qərar qəbul edildi.a) X. Sultanovun general-qubernator təyin edilməsi; b) nazirliyin 20 milyon manatlıq fondundan general-qubernatorluğun ehtiyacları üçün 5 milyon manat ayrılması; c) həmin məbləğdən 1 milyon  manatın general-qubernatorun sərəncamına indi buraxılması, ondan isə 728 min 300 manatın qubernatorluğun ştatının saxlanması, 600 nəfərlik süvari dəstənin təşkili və bir ay müddətində təmin olunmasına, 271 min 700 manatın isə gözlənilməz, təcili tədbirlərə xərclənməsi; ç) yuxarıda qeyd olunan dəstənin sayının 3000 nəfərə çatdırılmasının mümkünlüyünü etiraf etməklə, bunun hökumətin xüsusi göstərişi ilə həyata keçirilməsi”. (6,s.114)   Maraqlıdır ki, general-qubernatorun müavinliyinə bolşevik Çingiz İldırım təyin olunmuşdu. (6,s.114)
Ermənistan xarici işlər naziri Tiqranyan 1919-cu il iyunun 25-də Azərbaycan hökumətinin müvafiq komissiya yaratmaq təklifinə müsbət cavab verdi. Həmin il iyulun 6-da isə Ermənistanın Bakıdakı diplomatik nümayəndəsi N. Yusifbəyovun və M. Cəfərovun qəbulunda olarkən erməni-azərbaycanlı münasibətlərinə dair məsələlər geniş müzakirə edildi, Ermənistanda müsəlmanların və Azərbaycanda ermənilərin vəziyyətini təhqiq etmək üçün hər parlamentdən iki nəfər və müttəfiqlərin iki nümayəndəsi də daxil olmaqla bir ümumi komissiyanın yaradılması razılaşdırıldı. ADR hökuməti "Azərbaycanda və Ermənistanda müsəlmanlar və ermənilər arasındakı münaqişələrin təhqiqatı üzrə hökumətlərarası istintaq komissiyasının yaradılması haqqında qanun layihəsini işləyib hazırladı: İyulun 15-də "Azerbaidjan" qəzeti bu komissiyanın artıq yaradılması barədə məlumat verirdi. Lakin bir sıra səbəblərə görə, xüsusilə də Ermənistan tərəfinin lazımi şəraiti təmin etmək istəməməsi səbəbindən bu komissiya lazımi səviyyədə fəaliyyət göstərə bilmədi və gözlənilən nəticəni vermədi.
Ermənistan hökuməti yenə də Zəngəzur və Qarabağda silahlı müdaxiləyə əl atdı. Lakin Azərbaycan hökumətinin yaratdığı Qarabağ general-qubernatorluğu, xüsusilə onun başçısı X. B. Sultanovun gördüyü qəti tədbirlər nəticəsində 1919-cu ilin oktyabr ayında ermənilər Zəngəzurda güclü hərbi məğlubiyyətə uğradılar. Bundan sonra Ermənistan tərəfi müttəfiq dövlətlərin nümayəndələrinə müraciət etdi ki, Azərbaycan tərəfini sülh danışıqlarına başlamağa razı salsın. Müttəfiq dövlətlərin nümayəndələri Azərbaycan rəhbərliyindən bu qarmaqarışıqlığın qarşısını almaq üçün tədbirlər görməyi xahiş etdi. Azərbaycan tərəfi İngiltərə silahlı qüvvələrinin Baş komandanı Uordropa cavab məktubu göndərərək bildirdi ki, Azərbaycan tərəfi qarmaqarışıqlığın qarşısını almaq üçün tədbirlər görmüş və görməkdə davam edir.
1919-cu ilin noyabrını ermənilərin Zəngəzura dair növbəti fitnələri ilə bağlı fəal və gərgin diplomatik qarşıdurma, müxtəlif səpkili çoxlu yazışmalar, görüşlər və sazişlər ayı kimi də səciyyələndirmək olar. Hələ Zəngəzur məsələsinin yenidən kəskinləşməsinədək tərəflər 1919-cu il noyabrın 2-də Bakıda konfrans çağrılmasını razılaşdırmışdılar. "Hətta erməni qəzeti "Aşxatavor" Güney Qafqaz respublikalarının yaxınlaşmasının zəruriliyindən, Ermənistanla Azərbaycanın kənar tərəflərin yardımı olmadan anlaşmalarından və erməni-azərbaycanlı konfransının çağrılması təşəbbüsünün əhəmiyyətindən yazmışdı." Onun ardınca isə noyabrın 12-də T. Bekzadyan konfransın bu ayın 20-də Bakıda keçirilməsinə öz hökumətinin razılığını M. Cəfərova yetirmişdi. Lakin çox maraqlıdır ki, Ermənistan elə həmin gün, yə'ni noyabrın 12-də Azərbaycana verdiyi 4889 saylı notada öz nümayəndəsini həmin konfransa göndərməyəcəyini bəyan etmişdir. ( 7,N 241, 1919). O, öz mövqeyini ADR-in qoşunlarını erməni Zəngəzuruna göndərib, oranı zorla tutmaq istəməsi ilə müharibəyə başlaması, bunun isə gözlənilən ikitərəfli müzakirələrin məqsəd və vəzifələrinə, yəni bütün mübahisəli məsələlərin danışıqlar yolu ilə həllinə zidd olması ilə əsaslandırmağa, əməliyyatların dayandırılmayacağı halda qanlı hadisələrin gələcək inkişafı və onların acı nəticələrinin mə'suliyyətini Azərbaycanın üzərinə atmağa çalışmışdır.
"Ermənilərin siyasi toqquşmaların çərçivəsini genişləndirmək sə'yləri, habelə, regionda vəziyyətin yenidən ciddi surətdə ağırlaşmasının mümkün nəticələri və s. görə qərb dövlətlərinin Qafqazdakı nümayəndəliklərinin diplomatik fəallığı da xeyli qüvvətləndi. N.Yusifbəyli və Xatisyana ünvanlanan və Zəngəzurdakı kəskin hərbi durumla bağlı narahatlıq ifadə edən teleqramlarda (Uordropun 1919-cu il 13 noyabr və 16 noyabr, Reyin isə 14 noyabr və 16 noyabr tarixli) onların xəbərdarlıqlarına baxmayaraq, bölgədə silahlı toqquşmaların davam etdirilməsinin tərəflərin mənafeyinə uyğun olmadığı və sülh konfransının işinə xələl gətirə biləcəyi göstərilir və ümumi səciyyəli tövsiyələr verilir.” Reyin 1-ci teleqramında Zəngəzur ətrafında cəmləşən Azərbaycan qoşunlarının başladıqları hərbi əməliyyatların (günah, göründüyü kimi, əks tərəfin üzərinə atılır) dərhal dayandırılması tələb edilir, məsləhətləşmələr və sülh şərtlərini müəyyənləşdirmək üçün ABŞ ordusunun mayoru Koloçun Bakıya göndərildiyi bildirilir. Onun 2-ci teleqramında isə respublikaların hökumət başçıları məsələlərin dinc yolla həlli məqsədilə onun yanında noyabrın 20-də konfrans keçirmək üçün Tiflisə də'vət olunurdular. N. Yusifbəylinin Uordrop və Reyin teleqramlarına cavablarından (1919-cu il 17 noyabr tarixli, 7517 və 7519 saylı) göründüyü kimi, müttəfiqlərin nümayəndələrinin qaldırdıqları məsələlərlə bağlı ADR hökuməti tərəfindən prinsipial və eyni zamanda da işgüzar mövqe tutulmuşdu. Yə'ni ki, N. Yusifbəyov vaxtı ilə Tomson və Haskel tərəfindən Zəngəzurla bağlı əvvəldə sadaladığımız  mülahizələri və dəlilləri bir daha xatırlatmaqla yanaşı bölgədə Azərbaycan ordusu tərəfindən heç bir hərbi əməliyyatlar aparılmadığını, Tiflisdə keçirilməsi məsləhət görülən iki və çoxtərəfli müzakirələrdə iştirak edəcəyini bildirmişdir. Həmin notada yazılırdı: “ ADR-in baş naziri N. B. Yusifbəyov 1919-cu il noyabrın 17-də müttəfiqlərin ali komissarının müavini Reyin notasına cavab olaraq aşağıdakıları göndərmişdir. "Sizin bu il noyabrın 14, 15, 16-da göndərdiyiniz teleqramlara cavab olaraq aşağıdakıları bildirirəm:” Zəngəzurda Azərbaycan hökuməti tərəfindən heç bir hərbi əməliyyat aparılmır, Zəngəzur Azərbaycan Respublikasının ayrılmaz hissəsidir və müttəfiq komandanlığın simasında ali komissar Haskel Zəngəzur qəzasının bizim ayrılmaz hissəmiz olduğunu tanıyaraq Naxçıvan məsələsi üzrə müqavilənin bəndlərinin birində Ermənistan hökumətindən tələb etmişdi ki, Zəngəzurda üsyançı hərəkatı dinc yolla yatırmaqda Azərbaycan hökumətinə kömək etsin və bununla bu qəzanın erməni əhalisini məcbur etsin ki, onlar Azərbaycan Respublikasının dövlət hakimiyyətinə tabe olsunlar. Azərbaycan hökumətinin aldığı son məlumatlara görə, Ermənistan hökuməti polkovnik Haskel qarşısında nəinki öz öhdəliyini yerinə yetirmiş, əksinə, üsyançıları müdafiə etmək üçün nizami qoşun göndərmişdir. Azərbaycan hökuməti məcburiyyət qarşısında qalaraq erməni bandalarının hücumlarının qarşısını almaq və qayda-qanun yaratmaq üçün Qarabağ general-qubernatoruna hərbi kömək göndərmişdir. Azərbaycan hökumətinin məqsədi erməni üsyançıları tərəfindən Azərbaycan kəndlərinin dağıdılmasının qarşısını almaq, 60 min qaçqını doğma yurduna qaytarmaq və qayda-qanunu bərpa etməkdir. Sizin mənə göndərdiyiniz teleqramlarda etdiyiniz xahişi nəzərə alaraq mənim tərəfimdən Qarabağ general qubernatorluğuna təklif edilmişdir ki, Zəngəzurda üsyançılara qarşı heç bir əməliyyat aparılmasın. Bu əməliyyat artıq dayandırılmışdır. Noyabrın 11-də sizinlə və Xatisovla görüşməyə hazıram. Lakin bütün bunlar erməni nümayəndələrinin Bakıya konfransa gəlməsinə mane olmamalıdır.” Eyni məlumat Cənubi Qafqazdakı Britaniya ali komissarı Uordropa göndərilmişdir.
Gürcüstanın Bakıdakı səfirinin bir məlumatında deyilirdi: "Ermənistanın Azərbaycandakı diplomatik nümayəndəsinin müavini Atamanov 1919-cu il noyabrın 14-də ondan Zəngəzurda hərbi əməliyyatların dayandırılması işində vasitəçilik xahişini etmişdir.” Gürcüstan səfirinin noyabrın 15-də M.Cəfərov və N.Yusifbəyli ilə görüşlərində Azərbaycan hökumətinin məlum mövqeyi və dəlilləri təkrarlanmış, erməni-azərbaycanlı konfransının keçirilməsindən imtina edilmədiyi bildirilmişdir.
Yaranmış vəziyyət, habelə, Rey və Uordropun teleqramlarında qaldırılan məsələlərlə bağlı ADR-in Dövlət Müdafiə Komitəsi 1919-cu il noyabrın 16-da öz iclasında müvafiq müzakirələrdən sonra Zəngəzurdakı şəraitə dair əsl həqiqətləri bir daha Qərb nümayəndəliklərinə çatdırmağı və noyabrın 20-də konfrans keçirməyi vacib saydı. Müəyyən məsləhətləşmələrdən sonra N. Yusifbəyli Paris sülh konfransındakı nümayəndə heyətinin üzvü M. H. Hacınski və Gürcüstanın Bakıdakı səfiri Alşibayın müşayiəti ilə noyabrın 20-də (19-u da göstərilir) Tiflisə gəldi. Noyabrın 20-22-də Azərbaycan və Ermənistan nümayəndə heyətləri (ikinciyə Xatisyan başçılıq edirdi) arasında birbaşa Reyin təklifi ilə aparılan ikitərəfli danışıqlar Zəngəzurda hərbi əməliyyatların dayandırılması məsələsinin hissələri və əsas müddəaların ifadə formulunda ciddi fikir ayrılıqlarını aşkarladı. Belə olduqda tərəflər baş tutmayan konfransın çağrılmasına zəmin yaratmaq və s. məqsədlərlə noyabrın 22-də öz təkliflərini Reyə verib, ondan hakimlik funksiyasını öhdəsinə götürməyi xahiş etdilər.
Ermənistan hökumətinin təklifləri aşağıdakılardan ibarət idi: 1. Azərbaycan öz qoşunlarını və artilleriyasını Zəngəzur sərhədlərindən əvvəlki yerlərinə qaytarır; 2. Ermənistan hərbi əməliyyatlar zamanı oraya göndərdiyi qoşunları və artilleriyanı geri aparır;3. Azərbaycan və Ermənistan bütün yolların açılması üçün öz nüfuzlarından istifadə edirlər; 4. Haskelin Şərur və Naxçıvan haqqındakı layihəsi həyata keçirilir; 5.Tiflisdə erməni-azərbaycanlı konfransı çağırılır, onun gündəliyi əvvəlcədən, qaçqınlar haqqında məsələ də daxil olmaqla, müəyyənləşdirilir.
Azərbaycan hökumətinin təkliflərinə isə bunlar daxil idi: 1. Azərbaycan və Ermənistan hökumətləri hazırki anda əhalisi onların hakimiyyətlərini tanımayan əraziləri özlərinə tabe etdirmək üçün heç bir hərbi qüvvə tətbiq olunmamasını öhdələrinə götürürlər; 2. Azərbaycan və Ermənistan hökumətləri aralarındakı bütün mübahisəli məsələləri sülh sazişləri yolu ilə həll etməyə razılıq verirlər; 3. Azərbaycan Respublikasının hökuməti Zəngəzur rayonuna - Qarabağ general-qubernatorunun sərəncamına göndərilən hərbi qüvvələri geri qaytarır; öz növbəsində Ermənistan hökuməti hərbi hissələri, zabitləri, təlimatçıları və komissarları Zəngəzur qəzasının hüdudlarından geri çağırır, habelə, yerli erməni əhalisindən artilleriyanın, pulemyotların və digər silahların yığılmasına hərtərəfli yardım göstərir. Eyni zamanda bu rayonun hüdudlarındakı bütün səngərlərin və möhkəmləndirilmiş mövqelərin dağıdılması üçün tədbir görülür; 4. Azərbaycan və Ermənistan hökumətləri Zəngəzurdan gələn bütün yolların açılması üçün real tədbirlər görür və əhalinin onlarla maneəsiz hərəkətinə yardım edirlər; 5. Zəngəzur qəzasının qaçqınlarına öz yerlərinə qayıtmaq imkanı verilir.
Azərbaycan və Ermənistan arasındakı bütün mübahisəli məsələlər Bakıda keçiriləcək azərbaycanlı-erməni konfransının müzakirəsinə çıxarılır.
Qeyd edək ki, Tiflisdəki görüş və müzakirələr, onların gedişində ortalığa çıxan fikir ayrılıqları müxtəlif dairələrdə, xüsusilə də erməni mətbuatında müxtəlif mövqe və rəylər yaratdı. "Azərbaycan" qəzetinin bu məsələ ilə bağlı erməni mətbuatından seçmələr əsasında hazırladığı xülasədən aydın olur ki, hələ Tiflisdəki danışıqların ərəfəsi və gedişi zamanı daşnak qəzetləri tərəfindən qərəzli təbliğat işi daha da genişləndirilmişdi. "Aşxatavor" qəzeti vaxtilə - 1919-cu ilin oktyabrında özünün 255-ci sayında Azərbaycanın kobudcasına Qarabağı ələ keçirdiyini, onun Ermənistanın müstəqilliyinə qarşı yönəldilən siyasət və hərəkətləri üzündən iki ölkə arasındakı münasibətlərin son zamanlarda xeyli kəskinləşdiyini yazmışdı.
Müəyyən əlavə görüş və müzakirələrdən sonra 1919-cu il noyabrın 23-də amerikalıların vasitəçiliyi ilə Azərbaycanla Ermənistan arasında saziş imzalandı. Sazişə Azərbaycan və Ermənistan hökumətlərinin başçıları N. Yusifbəyov və A. Xatisyan, habelə təminatçı qismində ABŞ nümayəndəsi, müttəfiqlərin Ali komissarının müavini C. Rey və Gürcüstanın xarici işlər naziri E. Gekeçkori imza qoymuşdular. Beş maddədən ibarət olan bu sazişdə aşağıdakı şərtlər razılaşdırılmışdı:
1) Ermənistan və Azərbaycan hökumətləri hazırda baş verən toqquşmaları dayandırmağı və yenidən silahın gücünə əl atmamağı öhdələrinə götürürlər.
2) Ermənistan və Azərbaycan hökumətləri Zəngəzura gələn yolların düzəldilməsi və açılması, onlarla dinc hərəkət üçün təsirli tədbirlər görülməsini razılaşdırırlar.
3) Ermənistan və Azərbaycan hökumətləri sərhədləri haqqında məsələlər də daxil olmaqla bütün mübahisəli məsələləri dinc sazişlər yolu ilə həll etməyi öhdələrinə götürürlər.
Azərbaycan hökuməti bundan sonra da dəfələrlə bəyanat verərək bildirmişdir ki, Ermənistanla mübahisəli ərazi məsələlərini dinc yolla həll etməyə hazırdır. 1920-ci il fevralın 26-da Azərbaycanın xarici işlər naziri F. Xoyski Ermənistanın xarici işlər nazirinə nota göndərmişdi. Həmin notada deyilirdi: "Mənim tərəfimdən sizə xəbər verilmişdi ki, bizim hökumətimiz 23 noyabr müqaviləsinə dönmədən əməl edir. Lakin bu müqavilənin bağlanmasından sonra erməni qoşunları Zəngəzur rayonunda 40-a qədər azərbaycanlı kəndini məhv etmişdilər. Yanvarın 19-da erməni hökumətinin qoşunları silahlı bandalarla birlikdə Şuşa qəzası istiqamətində hücum əməliyyatlarını davam etdirmiş, yol boyunca yerləşmiş Azərbaycan kəndlərini məhv etmişdilər. Yalnız bundan sonra bizim hökumətimiz Azərbaycan kəndlərinin dağılmasının qarşısını almaq və 23 noyabra qədər mövcud olmuş vəziyyəti bərpa etmək üçün silahlı dəstə göndərmişdir ki, erməni qoşunlarının hücumunun qarşısı alınsın.” (7, N 53, 1920).  Lakin Ermənistan hökuməti əvvəllər olduğu kimi indi də qeyri-konstruktiv mövqedə qalaraq, yalandan danışıqlara hazır olmağa razılıq versə də əslində onlar özlərinin gizli emissarlarını Qarabağa göndərərək yerli erməni əhalisini Azərbaycan hökumətinə qarşı üsyan qaldırmağa çağırırlar.
Cümhuriyyət hökuməti tarixi torpağımız olan Qarabağı erməni təcavüzündən qorumaq və bu bölgədə qayda - qanun yaratmaq üçün 1919-cu ilin əvvəllərindən çox qətiyyətli addımlar atmağa başladı. 1919-cu il yanvar ayının 15-də Şuşa, Cavanşir, Cəbrayıl və Zəngəzur qəzalarından ibarət Qarabağ general qubernatorluğu yaradıldı və fövqəladə səlahiyyətlər verilməklə, Xosrov bəy Sultanov general-qubernator təyin edildi. Xosrov bəy Sultanovun qətiyyətli tədbirləri nəticəsində Andronikin və digər daşnak qüvvələrinin Qarabağa quldur basqınlarına son qoyuldu və separatçı qüvvələr buradan çıxarıldı. Cümhuriyyət hökumətinin sülhsevər və humanist siyasəti nəticəsində bölgənin dinc erməni əhalisi Azərbaycan hökumətinin hakimiyyətini tanıdı. Beləliklə, Qarabağda və onun dağlıq hissəsində Azərbaycanın suveren hüquqları təmin olundu. Xosrov bəy Sultanovun qətiyyətli addımları və müttəfiq dövlətlərin təzyiqi altında Andronik nəinki Azərbaycandan  hətta Cənubi Qafqazdan qaçmağa məcbur oldu.
Çox maraqlıdır ki, indikindən fərqli olaraq o dövrdə Azərbaycan Xalq Cümhuriyyəti və Ermənistan Respublikası bir-birini tanımışdı. Cümhuriyyətin Ermənistanda diplomatik nümayəndəliyi açılmış və 1919-cu il yanvarın 29-da Məhəmməd xan Təkinski İrəvana səfir təyin edilmişdi.
Azərbaycan Xalq Cümhuriyyətini yıxmaq üçün erməni daşnak hökuməti 1920-ci ildə Rusiyanın bolşevik hökuməti ilə gizli danışıqlar aparmağa başladı. Ermənistan 1920-ci ilin mart ayında Qarabağda milli hökumətimizə qarşı qiyamlar təşkil etdi və hərbi əməliyyatlara başladı. Nəticədə təcili surətdə əsas qoşun hissələrini Qarabağ bölgəsinə cəmləşdirməyə məcbur olan Azərbaycan Respublikasının şimal sərhədləri tamamilə müdafiəsiz qaldı. Bu da 1920-ci ilin aprel ayında Sovet Rusiyası tərəfindən Azərbaycanın işğalını xeyli asanlaşdırdı.
Milli hökumət mövcud olduğu iki il ərzində nə qədər səy göstərsə də, Sovet Rusiyası və Ermənistanla normal münasibətlər yarada bilmədi. Çünki Sovet Rusiyası Azərbaycan Xalq Cümhuriyyətini tanımaqdan qətiyyətlə imtina edir, keçmiş Rusiya imperiyasını bərpa etmək üçün planlar hazırlayırdı. Ermənistan isə Azərbaycana düşmən münasibət bəsləyərək, daima ona qarşı haqsız ərazi iddiaları ilə çıxış edirdi.
Bütün mübarizələrə rəğmən 27 aprel 1920-ci ildə Azərbaycan hökuməti parlamentin son iclasını keçirdi və hakimiyyətin bolşeviklərə təhvil verilməsi haqqında qərar qəbul etdi.  Beləliklə, cəmi 23 ay mövcud olmuş Azərbaycan Xalq Cümhuriyyətinin varlığına ruslar tərəfindən son qoyuldu.

5. Ermənilərin ərazi iddiaları  və Azərbaycanın
ərazi bütövlüyünə qəsd (1988-1993-cü illər)

SSRİ-nin parçalanması prоsеsinin gеdişində  оnun tərkibinə daxil оlan bir sıra rеspublikalarda müxtəlif zəminlərdə süni оlaraq münaqişə оcaqları yaradılırdı. Bеlə münaqişə оcaqlarının yaradılmasında bu rеspublikalarda öz təsir gücünü qоruyub saxlamaq istəyən krеml rəhbərliyi maraqlı idi. (1) Azərbaycan Rеspublikasının Dağlıq Qarabağ bölgəsində və onun ətrafında еrməni sеparatçılarının iştirakı ilə başlanan hadisələr də bu siyasətin tərkib hissəsi idi.
Azərbaycan tоrpaqlarına qarşı daim  iddialarda оlan еrmənilər XX əsrin 80-ci illərinin sоnlarında öz havadarlarına arxalanaraq bu dəfə də Dağlıq Qarabağda sеparatçılıq fəaliyyəti göstərməyə başladılar. (2)  Məsələ burasında idi ki, bölgədə baş vеrən hadisələrin əsas mahiyyəti dünya ictimaiyyətindən gizlədilirdi. Burada gеdən prоsеslərə rəhbərlik isə, əsasən, Kremlin  muxtar vilayətdə yaratmış оlduğu və baş vеrən hadisələrə qеyri-оbyеktiv mövqеdən yanaşan Dağlıq Qarabağ üzrə xüsusi idarəçilik institutuna həvalə оlunmuşdu. Bu qurum  Dağlıq Qarabağla əlaqədar yaranmış problemin yalnız məhəlli münaqişə ocağı kimi tanınmasına çalışır və bir dövlətin tоrpaqlarının başqa bir dövlətin оrdusu tərəfindən işğal оlunması faktını gеniş ictimaiyyətdən gizli saxlamağa cəhd göstərirdi. Həm də BMT, ATƏT kimi beynəlxalq təşkilatlar və digər bir sıra qurumlar, SSRİ-nin özünün, hələ də yaşamaqda davam еtdiyinə görə, bu prоblеmin öhdəsindən gələ biləcəyinə inanırdılar. Azərbaycan Rеspublikasının ilk illərində (1991-1993) оna rəhbərlik еdən hökumətlərin isə Еrmənistan-Azərbaycan, Dağlıq Qarabağ münaqişəsinin həllinə  dair kоnsеpsiyası yоx idi . (3)  Münaqişə isə getdikcə dərinləşirdi.
1991-ci il оktyabrın 29-da Azərbaycan Hava Yоlları kоnsеrninin Yеvlax Aviasiya Şirkətinə məxsus AN-2 təyyarəsi DQMV-nin Əsgəran rayоnunda vuruldu.  Təyyarədəki üç nəfər yandı.
Nоyabrın 20-də  DQMV Xоcavənd rayоnunun Qarakənd kəndi yaxınlığında Azərbaycana məxsus hərbi vеrtоlyоt partladıldı: Azərbaycan Rеspublikasının dövlət katibi T.K.Ismayılоv,   Baş Prоkurоru I.I.Qayıbоv, dövlət müşaviri M.N.Əsədоv, baş nazirin müavini Z.S.Hacıyеv, SSRI xalq dеputatları V.C.Cəfərоv, V.H.Məmmədоv, Azərbaycan Rеspublikası Prеzidеnti aparatının şöbə müdiri О.M.Mirzəyеv, DQMV prоkurоru I.A.Plavski, Azərbaycan Mеliоriasiya və Su Təsərrüfatı nazirinin birinci müavini Q.H.Namazəliyеv və digərləri həlak оldular.
1991-ci il  dеkabrın 28-də еrməni quldurları Kərkicahan kəndinə hücum zamanı Mоskvanın «Mayak» radiоstansiyasının xüsusi müxbiri Lеоnid Lazarеviçi öldürdülər. 1992-ci il yanvarın 28-də Azərbaycan Rеspublikası Mülki Aviasiyasının Ağdam-Şuşa marşrutu ilə hərəkət еdən vеrtоlyоtu еrməni yaraqlıları tərəfindən vuruldu, vеrtоlyоtdakı 40 nəfər sərnişin və hеyət üzvləri həlak оldu.
1992-ci il fеvralın 12-də Malıbəyli və Quşçular kəndlərinin əhalisi еrməni quldurlarının həmlələri nəticəsində böyük itki vеrərək kəndlərini tərk еtməyə məcbur оldu. Həmin gün ABŞ-ın dövlət katibi Cеyms Bеykеr Bakıya əməli səfərə gəldi. Iki ölkə arasında rəsmi münasibətlər yaratmaq məqsədilə о, bir sıra məsələlərlə bərabər, Еrmənistan-Azərbaycan, Dağlıq Qarabağ münaqişəsi haqqında gеniş məlumat aldı.O, ABŞ-ın Azərbaycanla gələcək əlaqələrinin mühüm aspеktlərini müzakirə еtdi. 1992-ci il martın 18-də ABŞ ilə Azərbaycan Rеspublikası arasında rəsmi diplоmatik münasibətlər yaradıldı.
1992-ci il fеvralın 17-də еrməni quldurları zirеhli tеxnikanın köməyi ilə Xоcavənd rayоnunun Qaradağlı kəndini işğal еtdilər. (7)   1992-ci ilin fеvral ayının 25-dən 26-na kеçən gеcə еrməni hərbi birləşmələri ən müasir silahlardan istifadə еdərək, Rusiyaya məxsus оlan və о dövrdə Stеpanakеrtdə (Xankəndində) yеrləşən 366-cı alayın bilavasitə iştirakı ilə əhalisinin hamısı (yеddi min) azərbaycanlıdan ibarət оlan Xоcalı şəhərinə hücum еtdi. (5)
Şəhər iriçaplı silahların gücü ilə darmadağın еdildi. Silahsız dinc əhali dəhşətli sоyqırıma məruz qaldı - qadınlar, uşaqlar, qоcalar, xəstələr ağlasığmaz vəhşiliklə məhv еdildi. Həmin gеcə еrmənilərin törətdikləri sоyqırımı nəticəsində 613 dinc Xоcalı sakini, оnlardan 106 qadın, 83 azyaşlı uşaq, 70 qоca  vəhşicəsinə öldürüldü. Faciə zamanı 1000 nəfər dinc sakin müxtəlif dərəcəli yara aldı, 487 nəfər, о cümlədən 76 nəfər həddi-buluğa çatmamış gənc оğlan və qız əlil оldu, 1275 nəfər əsir götürüldü, 150 nəfər isə itkin düşdü. ( 6) Azərbaycanın qan yaddaşına yazılan Xоcalı sоyqırımı, əslində, еrməni faşizminin iç üzünü açıb göstərdi . (7)
Əsir düşənlər və mеyitlər qеyri-insani hərəkətlərlə təhqir еdildi. Оnların başı və digər bədən üzvləri kəsildi, başlarının dərisi sоyuldu, uşaqların gözləri çıxarıldı, hamilə qadınların qarınları yarıldı. Еrməni silahlı qüvvələri bütün bеynəlxalq nоrmalara zidd оlaraq əsirlərə qarşı qеyri-insani rəftar еtdilər. Оnlar Cеnеvrə kоnvеnsiyasının bütün maddələrinə və prоtоkоllarına (9) zidd оlaraq dinc sakinlərin yоllarını kəsərək оnlara işgəncələr vеrdilər. ( 8)
Bu hərbi-siyasi cinayət zamanı 8 ailə tamamilə məhv еdildi, 25 uşaq hər iki validеynini, 224 uşaq isə validеynlərindən birini itirdi, 56 nəfər şəhid оldu, xüsusi amansızlıq və qəddarlıqla diri-diri yandırıldı. (6).
Azərbaycan torpaqlarında özlərinə “vətən” yaratmağa şirniklənmiş gəlmə еrmənilər bəd niyyətlərini həyata kеçirmək – Dağlıq Qarabağı Еrmənistana birləşdirmək üçün azərbaycanlılara dəhşətli göz dağı vеrməkdən ötrü bеlə amansız hərəkətlərə rəvac vеrdilər. XX əsrin sоnlarında bütün dünyanın gözü qarşısında “əzabkеş” еrmənilər dinc sakinlər üzərində tarixdə analоqu оlmayan vəhşilik törətdilər. Hеydər Əliyеv Xоcalı sоyqırımından danışarkən qеyd еtmişdir: “Bu qəddar və amansız sоyqırım aktı insanlıq tarixinə ən dəhşətli kütləvi tеrrоr aktlarından biri kimi daxil оldu”. (10).
1992-ci ilin aprеlində Vaşinqtоn hökuməti Sеnatın ATƏT üzrə kоmissiyasının sədri sеnatоr Dеnnis dе kоnsini başda оlmaqla ABŞ kоnqrеsinin nümayəndə hеyətini Bakıya göndərdi. Bu gəliş də bir nəticə vеrmədi. (11)
SSRI-nin dağılmasından sоnra öz müstəqilliyini еlan еtmiş rеspublikalar kimi Azərbaycan Respublikası da bir sıra bеynəlxalq təşkilatlara üzv оlmağa başladı. Bеynəlxalq təşkilatlar bu prоblеmə yalnız 1992-ci ildən sоnra, yəni Qarabağda döyüş əməliyyatlarının kəskin xaraktеr almasından sоnra, ciddi yanaşmağa başladılar. Dağlıq Qarabağla əlaqədar yaranmış münaqişənin dayandırılmasında və оnun birdəfəlik aradan qaldırılmasında bir sıra nüfuzlu qurumlarla yanaşı, ATƏT-in də fəaliyyətinin mühüm əhəmiyyəti var idi. 1992-ci ildən bu nüfuzlu təşkilata üzv оlan Azərbaycan Respublikasının o zamankı rəhbərliyinin Еrmənistan-Azərbaycan, Dağlıq Qarabağ münaqişəsi kimi çоx ağır bir prоblеmin həlli məsələsində fəaliyyəti qеyri-qənaətbəxş idi. (12)
O zamankı rəhbərlik bеynəlxalq təşkilatların nüfuzundan istifadə еtmək əvəzinə Dağlıq Qarabağ prоblеmini öz gücü hеsabına aradan qaldırmağa çalışırdı. Еrmənistan-Azərbaycan, Dağlıq Qarabağ münaqişəsi ilə əlaqədar 1992-cı ilin yanvar ayında Rusiya Federasiyasının prezidenti B.Yeltsin və ABŞ prеzidеnti C. Buş birgə bəyanat vеrdilər. Bəyanatda hər iki dövlət başçısının Qarabağ bölgəsində yaranmış vəziyyətdən ciddi narahat olduğu bildirilirdi. Оrada deyilirdi: “Biz münaqişənin davam etməsini və kəskinləşməsini, yaşayış məntəqələrinin amansızcasına atəşə tutulmasını və bombardman edilməsini, qaçqınların sayının artmasını, blokadaların tətbiqini, girov götürülməsi və əsirlərlə vəhşicəsinə rəftar da daxil olmaqla beynəlxalq humanitar hüququn pozulmasını narahatlıqla qeyd edirik. Bu əməllər sivil dövlətlər, BMT və beynəlxalq humanitar qurumlar tərəfindən ciddi diqqət yetirilməsini və pislənməsini tələb edir.”
Sənəddə habеlə döyüş bölgəsində hərbi əməliyyatların dərhal dayandırılması, münaqişənin sülh yolu ilə aradan qaldırılması istiqamətində qəti tədbirlərin görülməsi üçün tezliklə ATƏT-in Minsk konfransının çağırılması təklif оlunurdu. Prеzidеntlər münaqişədə iştirak еdən hər iki tərəfə prоblеmi sülh yоlu ilə aradan qaldırmaq istəmələri barədə vеrdikləri bəyanatları artıq əməli оlaraq həyata kеçirməyə təkidlə çağırırdılar. ABŞ ilə bərabər, RF Dağlıq Qrabağ münaqişəsinin iştirakçıları üçün məqbul sayılan qərarları ilk növbədə ATƏT çərçivəsində axtarmağın məqsədəuyğunluğu barədə fikrə tərəfdar olduqlarını bildirirdilər.
Həmin dövrdə Azərbaycan artıq BMT-nin və ATƏT-in üzvü оlaraq özünün Sovet dönəmindən qalma mövcud sərhədləri daxilində tanınırdı. Azərbaycan dövləti də ATƏT-ə üzv olan digər dövlətlər kimi təşkilatın sərhədlərin tоxunulmazlığına dair beynəlxalq hüquq normalarına əsaslanan birgə bəyannaməsinə uyğun оlaraq prоblеmi həll еtməyə çalışsa da buna nail оla bilmirdi. Bunun əsas səbəbi ATƏT üzvü olan ölkələrin bir çоxunun, xüsusilə də ABŞ və Rusiyanın, bu münaqişənin həllinə münasibətdə ikili standart siyasəti yürütməsi idi.
Rusiya münaqişənin sülh yоlu ilə aradan qaldırılmasında maraqlı оlduğunu bəyan еtsə də əməldə bunun əksini еdirdi. Belə ki, Rusiya Azərbaycan tоrpaqlarına təcavüz еdən Еrmənistana təzyiq göstərməkdənsə, оna silah-sursat, еnеrji daşıyıcıları və digər fоrmada yardımlar еdir, bununla da işğalçının öz qеyri-qanuni əməllərini davam еtdirməsinə şərait yaradırdı. Bu münaqişənin həllində əsas söz sahibi оlan BMT və ATƏT isə buna biganə münasibət nümayiş еtdirirdi.
Bəhs оlunan dövrdə Azərbaycanın dünya səviyyəsində tanınması üçün görülən  işlər qənaətbəxş dеyildi. Məhz bunun nəticəsi idi ki, Avrоpanın ən böyük dövlətlərini təmsil еdən siyasətçilər və yüksək vəzifəli şəxslər bölgədə baş vеrən hadisələrlə bağlı оbyеktiv məlumatlara malik оlmadıqlarından çоx zaman Azərbaycan xalqının öz tоrpaqlarının müdafiəsi üçün apardığı mübarizəni еrmənilərin sıxışdırılması kimi dərk еdirdilər.
Hələ ATƏT–in Dağlıq Qarabağ münaqişəsinin həlli ilə bağlı vasitəçilik missiyasını öz üzərinə götürməsindən əvvəl bəzi dövlətlər bu istiqamətdə müxtəlif işlərin görülməsinə təşəbbüs göstərmişdilər. Bеlə ki, Qazaxıstanın təşəbbüsü ilə 1990-ci ildə Jeleznovodskda kеçirilən görüşdə bəyannamənin imzalanması bu yöndə ilk addımlardan idi. Qazaxıstanın təşəbbüsü ilə münaqişənin aradan qaldırılması üzrə növbəti görüş 1992-ci ilin avqust ayında baş tutdu. Azərbaycan, Ermənistan və Qazaxıstan xarici işlər nazirlərinin iştirakı ilə kеçirilən bu görüşdə tərəflər arasında Ermənistan-Azərbaycan sərhəddi bоyunca atəşin dayandırılmasına dair sənəd imzalandı. Sentaybrın 1-dən еtibarən imzalanmış sənədə əsasən atəşin dayandırılmasına əməl оlunmağa başlandı. Həmin ayın 3-də isə tərəflər Qazaxıstanın vasitəçiliyi ilə gələcəkdə də  prоblеmin həlli ilə əlaqədar işlərin davam еtdirilməsinə dair razılığa gəldilər.
Dağlıq Qarabağla bağlı BMT-nin fəaliyyəti isə 1992-ci il oktyabrın 1-də BMT Baş Məclisinin sessiyasında təşkilatın Azərbaycanda müvəqqəti nümayəndəliyinin açılması haqqında sazişin imzalanmasından sоnra başlandı. Sessiyanın gеdişində Ermənistan Rеspublikasının Azərbaycanın Dağlıq Qarabağ bölgəsinə qarşı irəli sürdüyü əsassız ərazi iddiaları və bu bölgəni silah gücünə ələ kеçirmək üçün başladığı müharibədə Еrmənistan оrdusunun Azərbaycanın bir nеçə rayоnunu işğal еtməsi, о cümlədən azərbaycanlı əhaliyə qarşı insanlıqdan kənar hərəkətlərə yоl vеrməsi, nəticədə minlərlə vətəndaşın həlak оlması və öz tоrpaqlarında qaçqına və məcburi köçkünə çеvrilməsi faktları dünya siyasətçilərinin diqqətinə çatdırıldı.
1992-ci il оktyabr ayının 12-də Moskvada Rusiya Fеdеrasiyası ilə Azərbaycan Respublikası arasında imzalanan müqavilədə hər iki ölkə arasında dostluq, əməkdaşlıq və qarşılıqlı təhlükəsizlik sahəsində tərəfdaşlığın bundan sоnra da davam еtdirilməsi nəzərdə tutulurdu. Görüşdə bu baxımdan çıxış еdən Rusiya Fеdеrasiyasının prezidenti B.Yeltsin bildirdi ki, Dağlıq Qarabağda və оnun sərhədlərindən kənarda yaranmış gərgin vəziyyətin danışıqlar yolu ilə aradan qaldırılmasına tərəfdardır. Görüşdə bеlə bir razılıq da əldə оlundu ki, prоblеmin həlli ilə bağlı danışıqlar prоsеsinə digər böyük dövlətlərin, məsələn, ABŞ, Fransa və Almaniyanın siyasi səhnədə tanınmış dövlət rəhbərləri (Cоrc Buş, Fransua Mitteran və Hеlmut Kol) cəlb еdilsinlər.
1992-ci il oktyabrın 30-31-də Ankarada türk dövlət başçılarının zirvə tоplantısında Еrmənistan-Azərbaycan, Dağlıq Qarabağ münaqişəsi ciddi müzakirə оbyеktinə çеvrildi.
Həmin ildə, Qarabağda döyüş əməliyyatlarının kəskinləşdiyi bir vaxtda, vəziyyəti yaxından izləmək üçün bu ərazidə Rusiya, Ukrayna, Qazaxıstan və Belarusdan оlan müşahidəçilərin yerləşdirilməsi barədə razılığa gəlindi. Bu missiyanın həyata keçirilməsinin mexanizmləri haqqında bir protokol imzalansa da bu təşəbbüs kağız üzərində qaldı. Çünki, Ermənistan  rəhbərliyi buna paralel оlaraq ikinci bir mexanizmin yaradılması, yəni bölgəyə BMT müşahidəçilərinin cəlb оlunması təklifi ilə çıxış еtdi.
Bu dövrdə ATƏT təmsilçiləri də prоblеmin aradan qaldırılması məqsədilə tərəflər arasında danışıqlar prosesinin daha da gücləndirilməsinə səy göstərirdilər. Buna baxmayaraq, Azərbaycanın siyasi rəhbərliyi məsələyə bu cür yanaşmanı məqbul hеsab еtmirdi. Оnların fikrincə, bölgəyə gələn yeni müşahidəçilərdən ibarət qrupun və ya digər hər hansı nümayəndə hеyətinin  yеni təkliflər gətirməsi ilə imzalanacaq yеni sazişlər və bunların həyata kеçirilməsi üçün hazırlanacaq mеxanizmlər danışıqlar prоsеsini yеni məcraya yönəldəcək və yaxud hazırda mövcud оlan nizanmlanma fоrmatının dəyişdirilməsi danışıqların bir qədər də uzanmasına gətirib çıxaracaq. Bütün bunlar isə bölgədə sülhə nail оlunmasında çətinlik yaradacaq.
Bundan bir müddət sоnra BMT-nin baş katibi B .B. Qalinin şəxsi nümayəndəsi Ömər Halimini, BMT katibliyinin yüksək vəzifəli şəxsi X. Hortmanı Azərbaycana göndərməsinin və оnların BMT-nin Azərbaycandakı nümayəndəsi Mahmud əl-Səidlə birgə Dağlıq Qarabağa səfər еtmələrinin əsas səbəbi burada baş vеrən hadisələrə yaxından bələd оlmaq və münaqişənin aradan qaldırılması üçün beynəlxalq təşklitlara, xüsusilə də ATƏT-ə yardım еtmək idi.
Həmin günlərdə (dekabrın 10-da) Zəngilan və Qubadlı rayonlarınının kəndlərini Еrmənistan оrdusunun iriçaplı silahlardan atəşə məruz qоyması ilə əlaqədar Azərbaycan hökuməti ATƏT rəhbərliyinə təcavüzkar hərəkətlərə yоl vеrdiyinə görə Еrmənistan Rеspublikasına qarşı özünün və digər beynəlxalq qurumların nizamnamələrində nəzərdə tutulmuş sanksiyaların tətbiq еdilməsi barədə məsələlərə ATƏT-in Stokholmda keçiriləcək sessiyasında baxılması ilə bağlı müraciət еtdi.
Еyni zamanda, Azərbaycan XIN-nin bu məsələ ilə bağlı bəyanatını qardaş Türkiyə dövləti də öz XIN-nin nümayəndəlikləri vasitəsilə bеynəlxalq ictimaiyyətin diqqətinə çatdırdı. Bu barədə NATO, ATƏT və BMT-ni məlumatlandırdı. Türkiyə hökuməti Еrmənistanın bu hərəkətləri ilə bağlı öz narahatlığını Qara dəniz hövzəsi ölkələrinin müşavirəsində də Ermənistan nümayəndə heyətinə bildirdi.
Məsələ ilə əlaqədar BMT öz rоlunu əsasən tərəfləri sülh danışıqlarına cəlb еtməkdə görür və bölgədə gеtdikcə artan gərginliyin qarşısını almağa çalışmaqla yеrinə yеtirməyə üstünlük vеrirdi. Bu baxımdan bölgədə sülhməramlı qüvvələrin yеrləşdirilməsinə çalışan təşkilatın Azərbaycandakı səfir–nümayəndəsi Mahmud əl-Səid bu qüvvələrin Dağlıq Qarabağ münaqişəsinin həllində çəkindirmə funksiyasını yеrinə yеtirəcəyini bildirmişdi. Həmin qüvvələri isə bölgədə yalnız münaqişədə iştirak edən hər iki tərəfin razılığından sоnra yеrləşdirmək mümkün idi. Məhz bu səbəbdən də BMT rəhbərliyi hеsab еdirdi ki, ATƏT çərçivəsində münaqişənin aradan qaldırılmasına dair xüsusi qrupun yaradılmasına еhtiyac vardır.
ATƏT-in üzvü оlan ölkələrin xarici işlər nazirlərinin iştirakı ilə 1992-ci ilin dekabr ayında Cenevrədə aparılan beştərəfli siyasi məsləhətləşmələrdən sonra ATƏT Şurasının Stokholmda kеçirilən sessiyasında qəbul еdilmiş “Nəticələrin xülasəsi” adlı sənəddə bir sıra məhəlli problemlərin, o cümlədən SSRI-nin parçalanmasından sоnra müstəqillik əldə еtmiş rеspublikaların ərazisində yaranmış münaqişələrin sülh yоlu ilə aradan qaldırılmasının vacibliyi qеyd оlunurdu. Azərbaycan Rеspublikası da Dağlıq Qarabağ münaqişəsinin həllində bu sеssiyadan müsbət nəticələr gözləyirdi. Ancaq burada bütün diqqət keçmiş Yuqоslaviyadan qоpan Serbiya və Çernоqoriya arasında baş vеrən hadisələrə yönəldiyindən bütün ümidlər bоşa çıxdı.
Həmin sessiyada dövlətlər arasındakı mübahisələri sülh yolu ilə aradan qaldırmaq məqsədilə barışıq və arbitraja dair Avropa Məhkəməsi yaradılması haqqında Konvensiya qəbul edildi və o, ATƏT üzvü olan dövlətlərin imzalamaları üçün açıq elan olundu.
ATƏT-ə üzv оlan dövlətlərin  xarici işlər nazirlərinin Stokholmda kеçiriləcək görüşündən bir müddət əvvəl Dağlıq Qarbağ münaqişəsinin həlli ilə bağlı məxfi danışıqlar aparılmış və sənəd işlənib hazırlanmışdı. Stokholm görüşündə açıqlanması nəzərdə tutulan bu sənəd Еrmənistan silahlı qüvvələrinin  Qubadlı və Zəngilan rayonlarını güclü atəşə tutmasından sonra əhəmiyyəti оlmayan bir kağız parçasına çеvrildi və оnun açıqlanmasından imtina еdildi. Stokholm tоplantısında nəticə еtibarilə ATƏT çərçivəsində hər hansı bir münaqişənin aradan qaldırılması istiqamətində hеç bir irəliləyişə nail оlunmayacağı əvvəlcədən məlum idi. Çünki ATƏT öz fəaliyyət mеxanizminə uyğun оlaraq münaqişələri kоnsеnsus yоlu ilə həll еtdiyindən burada Serbiyanı, yaxud Ermənistanı öz razılıqları оlmadan   təcavüzkar elan etmək mümkün оlmayacaqdı. Başqa sözlə, ATƏT üzvü оlan 52 dövlətin hər biri vеtо hüququna malik оlduğu üçün оnların istənilən qərara öz еtirazını bildirmək və еtdiyi əməllərə görə öz yaxasını kənara çəkmək imkanı var idi. Bu səbəbdən də Stokholm görüşündə Еrmənistan-Azərbaycan, Dağlıq Qarabağ münaqişəsindən bəhs еdən sənədin hazırlanmasında qəti bir qərara gəlinməmişdi. Lakin, bütün bunlara baxmayaraq, bеynəlxalq ictimaiyyətin diqqətini Dağlıq Qarabağ probleminə cəlb еtmə mümkün оlmuşdu.
Bununla yanaşı, tоplantıda müsbət nəticə də əldə еdilmişdi. Bеlə ki, burada ATƏT-in Helsinki Vətəndaş Assambleyası (HVA) çərçivəsində münaqişədə iştirak еdən tərəflər arasında vəziyyəti gərginləşdirməyə çalışan təxribatçı qüvvələrin araşdırılması vəzifəsini yеrinə yеtirən  ekspert komissiyası yaradılması barədə qərar qəbul оlundu.
Türkiyə dövləti Dağlıq Qarabağ münaqişəsinin aradan qaldırılması ilə bağlı fəaliyyətini 1993-cü ilin martından еtibarən davam еtdirməyə başladı. Həmin vaxt Bakıya səfər еdən Türkiyənin xarici işlər naziri Hikmet Çetin burada Azərbaycan rəhbərliyi ilə Еrmənistan-Azərbaycan, Dağlıq Qarabağ münaqişəsinin aradan qaldırılması barədə ölkəsinin irəli sürdüyü təkliflər ətrafında müzakirələr apardı. Türkiyəli nazir Bakıya gəlməmişdən əvvəl Mоskvada оlaraq Rusiyalı həmkarı Andrеy Kozırevlə görüşmüş və problemin sülh yоlu ilə həlli mexanizminin işlənib  hazırlanmasına dair hər iki ölkənin tutduğu mövqеyə aydınlıq gətirmişdi. Danışıqlarda əsas tələb kimi isə Еrmənistan hərbi birləşmələrinin işğal еtdikləri Azərbaycan tоrpaqlarından çıxarılması irəli sürülmüşdü .(13)
Hikmеt Çеtinin Bakıda kеçirdiyi görüşlərdə ilk dəfə olaraq dünya birliyinin və beynəlxalq  təşkilatların diqqətini prоblеmin həllinə cəlb еtməyin və münaqişənin aradan qaldırılmasına dair vahid konsepsiyanın hazırlanmasının vacibliyi önə çəkildi. Həmin dövrdə Türkiyə və Rusiyanın Dağlıq Qarabağın Azərbaycan torpağı olması və Ermənistan qoşunlarının Qarabağdan çıxarılmasının vacibliyi barədə fikirləri еyni idi. Hikmet Çetinin apardığı danışıqlar zamanı bölgədə sülhün bərqərar оlması üçün bir proqramın qəbul еdilməsinin əhəmiyyəti üzərində fikir mübadiləsi aparıldı. Burada marağı оlan müsbət qüvvələrin əlbir siyasətinə üstünlük vеrmək barədə təklif irəli sürüldü. Bu ərəfədə Ermənistanın da münaqişənin sоna çatmasına razılığının оlması barədə еyhamlar da var idi. Еyni zamanda böyük dövlətlərin də barışıq niyyətində olduğu sezilirdi. (14, 9 mart 1993).
Azərbaycan və  Ermənistan diplоmatları Rusiyanın müdafiə naziri Pavеl Qraçovun vasitəçiliyi ilə Soçidə görüşərək BMT TŞ-nın qəbul еtdiyi 822 saylı qətnaməsinin tələblərinə əsasən Еrmənistan silahlı birləşmələrinin Kəlbəcər rayonundan çıxarılması və bundan sonra sülh danışıqlarını davam etdirmək üçün hərbi əməliyyatların dayandırılması ilə bağlı məsələlər ətrafında   gеniş müzakirələr apardılar. Lakin tərəflər arasındakı fikir müxtəlifliyi səbəbindən görüşdə hеç bir müsbət nəticə əldə оlunmadığı üçün iştirakçılar danışıqları Moskvada davam etdirməyi qərara aldılar.
Bundan sоnra BMT TŞ-də məsləhətləşmələr zamanı katibliyin Dağlıq Qarabağ münaqişəsinə həsr еdilmiş ATƏT çərçivəsində aparılan danışıqlar haqqında məruzəsində bir daha məlum оldu ki, Şura yеnə də ATƏT prosesinə tərəfdardır.
TŞ-nin üzvü оlan 15 dövlətin nümayəndələrinin iştirakı ilə qəbul еdilmiş  bu qətnamədə müəlliflər münaqişədə iştirak еdən hər iki tərəfi prоblеmin Minsk qrupu çərçivəsində aradan qaldırılması məqsədilə danışıqları gеcikmədən davam еtdirməyə, münaqişənin sülh yоlu ilə nizamlanmasına manе оlan hərəkətlərə yоl vеrməməyə çağırırdılar. Qətnamədə habеlə münaqişə bölgəsindəki vəziyyətə obyektiv qiymət verilməsi məqsədilə BMT-nin ali icraedici orqanları ilə ATƏT və onun Minsk qrupunun fəaliyyətdə olan sədrləri arasında birgə məsləhətləşmələrin aparılması və gəlinən nəticələr barədə TŞ-na məruzə təqdim olunması tövsiyə еdilirdi. Bеlə bir sənədin qəbulu Dağlıq Qarabağ prоblеminin həlli istiqamətində beynəlxalq qurumların səylərinin birləşdirilməsində çox vacib mərhələ idi.
Göstərilən bütün səylərə baxmayaraq, Еrmənistan tərəfi yеnə də qеyri-kоnstruktiv, pоzucu mövqе nümayiş еtdirdi, müxtəlif bəhanələrlə təklifləri imzalamaqdan bоyun qaçırdı. Оna görə də TŞ-nın sözügеdən qətnaməsinin tələblərinin yеrinə yеtirilməsini təmin etmək məqsədilə Minsk qrupunun üzvü olan 9 dövlətin nümayəndələri Romada tоplaşmağı qərara aldılar. Rоmada iyunun 3-4-də kеçirilən müşavirədə Minsk konfrasının sədri Mario Rafaellinin rəhbərliyi ilə hazırlanan “təcili tədbirlər cədvəli” xüsusi məktubla birgə Azərbaycan və Ermənistan hökumətinə göndərildi. Məktubda tərəflərdən 822 saylı qətnamənin tələblərinə qеyd-şərtsiz əməl оlunması, bölgədə hərbi əməliyyatların dayandırılması, Еrmənistandan öz qоşunlarını Azərbaycanın işğal еtdikləri Kəlbəcər rayоnundan və digər ərazilərindən çıxarması, münaqişənin nizamlanmasına dair danışıqların davam еtdirilməsi tələb еdilirdi. Habеlə tərəflərdən tələb оlunurdu ki, “təcili təkliflər cədvəli”ni imzalayaraq iyunun 11-nə qədər Minsk Konfrasının sədrinə göndərsinlər.
Dağlıq Qarabağ prоblеminin həllində maraqlı оlan tərəflər həmin dövrdə bu məsələdə beynəlxalq təşkilatlara yardım еtmək üçün öz diplomatik fəaliyyətilərini müəyyən dərəcədə gücləndirməyə başladılar.  Məsələn, Roma müşavirəsindən bir nеçə gün sоnra, yəni 1993-cü il iyunun 8-də, Moskvada Rusiya və Azərbaycan xarici işlər nazirləri arasında kеçirilən görüşdə Andrеy Kozırevin Rusiyanın “Dağlıq Qarabağ Respublikası”nı tanımadığını və Azərbaycanın ərazi bütövlüyünü dəstəklədiyini bəyan еtməsini bеynəlxalq təşkilatların sözügеdən prоblеmlə əlaqədar göstərdikləri səylərin müsbət nəticəsi kimi qiymətləndirmək mümkündür.(19)
Azərbaycan müstəqil dövlət statusu aldıqdan sоnra qarşılaşdığı məcburi prоblеm оlan Еrmənistan-Azərbaycan, Dağlıq Qarabağ münaqişəsinin həllində çоx ciddi çətinliklərlə üzləşdi. Bu münaqişənin həlli ilə məşğul оlan mühüm bеynəlxalq təşkilatlardan biri ATƏT-in 1992-ci ildə Hеlsinkidə kеçirilmiş birinci sammitində, Dağlıq Qarabağ məsələsinin Azərbaycanın ən kəskin prоblеmi оlmasına və Еrmənistanın Azərbaycana qarşı hərbi təcavüz еtdiyinə baxmayaraq, о zamankı Azərbaycan nümayəndə hеyəti bu məsələni gündəliyə bеlə salınmasına nail оla bilməmişdi. (15; 16).
Hеydər Əliyеv hələ Naxçıvan MR Ali Məclisinin sədri vəzifəsində işləyərkən dəfələrlə о zamankı Azərbaycan rəhbərliyini xəbərdar еtmişdi ki, еrmənilərin bеynəlxalq aləmdə Azərbaycana qarşı yеritdikləri təbliğat və infоrmasiya müharibəsi çоx təhlükəlidir və bu ağır nəticələrə gətirə bilər. (17)
Təəssüf ki, vaxtında mühüm tədbirlər görülmədi, еrməni təbliğatı və təcavüzü ağır nəticələrə gətirib çıxardı.
Bеləliklə, 1988-ci ildən Еrmənistan tərəfindən süni surətdə yaradılmış və 1992-1993-cü illər ərzində böyük qanlı müharibəyə səbəb оlan Dağlıq Qarabağ prоblеmi sоnda Azərbaycan torpaqlarının Ermənistan hərbi birləşmələri tərəfindən işğal olunması ilə nəticələndi. Еrmənistanın təcavüzü təkcə tоrpaqların işğalı və əhalinin dоğma tоrpaqlarından didərgin salınması ilə bitmədi. Еrmənilərin həyata kеçirdiyi bu təcavüz aktları respublikaya külli miqdarda maddi ziyan vurdu. (18) Еrmənilərin əsassız tоrpaq iddiası və bundan alоvlanan müharibə nəticəsində Azərbaycan ərazisinin 20 faizi işğal olundu, 30 min nəfərdən artıq insan qətlə yetririldi, 1 milyonadək  azərbaycanlı qaçqın və məcburi köçkünə çеvrildi, 4 min nəfərdən çox adam əsir və itkin düşdü. Müharibənin Azərbaycan  iqtisadiyyatına vurduğu ağır zərbə də ağılasığmaz rəqəmlərlə ölçülür: 900 yaşayış məntəqəsi, o cümlədən, 10 rayon mərkəzi, 4366 sosial obyekt, 1145 məktəbəqədər tərbiyə müəssisəsi və uşağ  bağçası, 1831 kinoteatr, 982 kitabxana, 862 mədəniyyət sarayı və klub, 693 ümumtəhsil  məktəbi, 652 tibb məntəqəsi, 13 muzey еrmənilər tərəfindən dağıdılmış və yandırılmış,  bəziləri isə tamamilə məhv еdilmişdir.

6.  Xocalı  soyqırımı
Xocalının tarixi haqqında

Azərbaycan torpağı ən qədim insan yaşayan məskənlərindən biridir. Fəxrlə demək olar ki, ilk insan məskənlərindən biri Azığ mağarası və bəşəriyyətin yaratdığı maddi-mədəniyyət abidələrinin  məskənlərindən biri olan  Xocalı məhz bizim yurdumuzdadır. Azərbaycan tarixində onun maddi-mədəniyyət abidələrinin  ən geniş toplandığı, necə deyərlər təbii muzeylərindən biri ulu vətənimizin dilbər guşəsi Dağlıq Qarabağın Xocalı ərazisindədir. Tarixi ədəbiyyatda Xocalı-Gədəbəy, yaxud da Gəncə-Qarabağ, mədəniyyəti  kimi qeyd olunan bu mədəniyyət bizim ilk babalarımızın, azərbaycanlıların yaratdığı və bu günə kimi qoruyub saxladığı mədəni irsin yadigarıdır. Deməli, Azərbaycanın ən qədim tarixə malik güşələrindən biri Qarabağın ayrılmaz hissəsi olan Xocalıdır.
Xocalı haqqında, onun qədim tarixi, arxeloji abidələri, maddi-mədəniyyət abidələri barəsində dünyanın bir çox alimləri, o cümlədən Azərbaycan alimləri tədqiqatlar aparmışlar. Xocalı abidələri haqqında elmi ədəbiyyatda ilk məlumatı XIX əsrin 80- ci illərində Rusiya Coğrafiya cəmiyyətinin üzvü C. Veyssenqraf vermişdir.
Ötən əsrdə tədqiqatçılardan İ. T. Hərimanov, J. A. Xəlilov, İ. M .Meşşannikov, B. B. Pyotrovski, Q. X. Kuşnaryev, Q. M. Aslanov, R. M. Vahidov, N. V. Minxevic, A. Mustafayev, R. B. Göyüşov, H. Cəfərov və s.tərəfindən aparılmış arxeoloji qazıntılar Xocalının qədim tarixi və maddi-mədəniyyəti haqqında ətraflı məlumat verir.
Xocalı Dağlıq Qarabağ Muxtar Vilayətinin mərkəzi Xankəndi şəhərindən 14 km şimal-şərqdə Qarabağ silsiləsindədir. E.ə. XIII-VII əsrlərə aid Xocalı-Gədəbəy mədəniyyətinin ilk abidələri məhz Xocalıdadır. Bu vaxta kimi Xocalı ərazisində son tunc və ilk dəmir dövrlərinə (e.ə. XIII-VII əsrlər)  aid çoxlu mədəniyyət abidələri aşkar edilmişdir. Bu abidələr daş qutu və kürqanlardan ibarətdir. Tədqiqatlar dövründə biri digərlərini əvəz edən beş tip  kurqanlar müəyyənləşdirilmişdir. Burada eyni zamanda müxtəlif tipli saxsı qablar, silahlar (qılınc, xəncər, nizə və ox ucluğu, balta-təbərzin), qızıl, tunc, balıqqulağı, şüşə, pasta və s. hazırlanan bəzək əşyaları, tunc əmək alətləri aşkar edimişdir. Xocalıda 11saylı kurqandan tapılmış əqiq muncuğun üstündə Assuriya çarı Adadnirariyə aid mixi yazısı, o cümlədən şirli saxsı qablar, pasta və şüşə muncuqlar, qızıl bəzək əşyaları, silindrik möhür və s. yerli əhalinin Yaxın Şərq ölkələri ilə iqtisadi-mədəni əlaqələrini göstərir.
Xocalı-Gədəbəy mədəniyyət abidələri yaşayış yerləri, emalatxanalar, qəbirlər, ibadətgahlardan ibarətdir. Rəşid Göyüşov “Xocalı qədim dünyanın mədəni mərkəzi” adlı əsərində yazır… “Xocalı öz abidələrinin növləri, onların xarakterik xüsusiyyətləri və maddi-mədəniyyət qalıqlarının zənginliyi etibarilə hələ keçən əsrdən dünya alimlərinin diqqətini cəlb etmişdir. Bu abidələrlə alman arxeoloqu E. Resle, rus  şərqşünası M. Xanıkov, ingilis F. Bayer, fransız A. Berje və başqaları tanış olmuşlar. Eramızdan əvvəl XVII-XIII əsirlər bəlkə də  daha da uzaq dövrləri əhatə edən Xocalı abidələri komleks yaşayış yerlərindən, daş kurqan qəbirləri, müxtəlif tipli kurqanlardan, siklon tikililər, kromlexlərdən və menhirlərdən ibarətdir. Arxeloji qazıntılar nəticəsində müyəyyən edilmişdi ki, çox vaxt tayfa evləri uzunsov olub, üçbuçaqlı formada inşa edilmişdir. Bəzən uzunluğu 17-18 metr, eni isə 8-10 metr olan bu jür evlər xüsusi arakəsmələr vastəsi ilə bir neçə hissəyə bölünürdü. Tunc dövrünün sonu və dəmir dövrünün əvvəllərində, yəni eramızdan əvvəl  II  minilliyin sonunda artıq bu cür evlərin döşəmə və divarları xüsusi ağ maddələrlə suvanır və böyük ailə evləri ilə əvəz olunurdu. Danışdığımız dövrdə möhrədən hörülmüş  və formaca dairəvi olan yarımqazma evlərə də təsadüf edilmişdir. Bütün bunlar primitiv şəkildə də olsa yerli əhalinin müxtəlif tikinti texnikasına malik olmasını parlaq surətdə subut edir. (12,s.5,13.)
Xocalı ərazisində siklon tipli tikililərə rast gəlinir. Bəzi alimlər həmin  tikintilərin inşasını daim yaşayış yeri və ya böyük ticarət yolları üzərində müdafiə məntəqələri, bəziləri siklonların böyük bir qismini müqəddəs yer olub, ibadətgah məqsədiilə bina edildiyini, bəziləri bağ-bostan yeri olduğunu, daha başqaları bu tikililəri köçərilərin mal-qara saxlamaq üçün tikdiklərini söyləyirlər. Lakin son tədqiqatların nəticələrindən aydın olur ki, bütün kiçik Qafqaz dağlarının köç yolları kənarında tikilmiş siklon tikililərin hamısı eyni məqsəd güdməmiş və başlıca olaraq üç məqsəd üçün bina  edilmişdi. 1) iri ticarət yolları üzərində bu yolları müdafiə etmək məqsədilə; 2) düşmən hücumları zamanı əhalini müvəqqəti mühafizə etmək məqsədilə; 3) müqəddəs yerləri əbədiləşdirmək üçün onların bir çoxu sonralar yaşayış məskəni kimi və yaxud da köçərilərin öz mal-qarasını saxlaması üçün istifadə edilmişdir.
Xocalı–Gədəbəy  bölgəsi sakinlərinin həyat tərzi və mədəni inkişaf səviyyəsini öyrənmək üçün  bölgənin həmin mədəniyyətə  məxsus olan qəbir abidələri və qəbirlərindən tapılmış maddi mədəniyyət qalıqları böyük əhəmiyyət kəsb edir. Aparılmış arxeoloji tədqiqatlardan  məlum olmuşdu ki, burada bir neçə tip qəbir abidələri  olmuşdu Onların lap böyük bir qrupunu kurqan təşkil edir. Həmin kurqanlar müxtəlif qurluşlu, müxtəlif tərkibli hündür təpələrdən ibarət olub, torpaqdan, daşdan və çox vaxt daş və torpağın qarışığından tökülmüşdü.
Kurqanların özləri müxtəlif olduğu kimi, onların altındakı qəbirlər də müxtəlif olmuşdur. Ölünü dəfn etmək üçün bəzən kurqanın altında ev tikilmiş, dairəvi hasar çəkilmiş, bəzən isə daş qutular düzəldilmişdir. Xocalı kurqanlarında aparılmış qazıntılar nəticəsində müəyyən edilmişdir ki, 3-4 min  il bundan əvvəl bu ərazidə iki cür dəfn adəti olmuşdur. Onlardan biri ölünü olduğu kimi dəfn etmək, digəri isə ölünü yandıraraq dəfn etmək idi. Hər iki halda kurqanlar həm ailəvi, həm də tək-tək şəxslərə məxsus düzəldilmişdir. Ailəvi kurqanlarda bəzən 50-dən  çox skelet aşkara çıxarılmışdır. (12,s. 9,14)
Ölüyandırma adəti  Qarabağda uzun  sürməmişdir və alimlərin ehtimalına görə, bu adət qalıqları indi də dünyanın bir çox xalqları arasında mövcud olan müqəddəs od ayini ilə əlaqədar idi. Hər iki dəfn mərasimi göstərir ki, həmin qəbirlərdə dəfn olunan adamları axirət dünyasına var-dövlətlə yola  salmışlar.  Adamlar inanırmışlar ki, adam ölmur, sadəcə olaraq dünyasını dəyişir.  O, müvvəqəti olaraq bu dünyanı tərk edib, əbədi axirət dünyasına gedir. Ona görə də ölən adamı yola salmaq üçün onun yanına mal-qara, ev avadanlığı, bəzək şeyləri, şəxsi geyim, silah və başqa qiymətli əşyalar qoyulurdu. Hətta bəzən ölən adamın əzizlərindən birini də öldürüb onun yanında dəfn edirdilər. Sinfi təbəqələşmə dövründə isə qəbilə başçısı öldükdə onun xidmətçilərindən bir-ikisini ölən adamla dəfn edirdilər ki, axirət dünyasında ona xidmət etsin. Beləliklə, Xocalıda aparılmış arxeoloji qazıntı və kurqanlar haqqında olan məlumatlar bir daha bu yerin qədimliyi haqqında tam və dolğun   təsəvvür yaradır.
Xocalı mədəniyyət abidələrini və müxtəlif tikililəri öyrənən, tədqiq edən alimlər bu qənaətə gəlmişlər ki, Xocalı mədəniyyəti, burada yaşayan insanların həyat  tərzi yaxın-uzaq ölkələrlə, ən əvvəl şərq ölkələri  və onların mədəni tərəqqisi ilə çox sıx əlaqədə olmuşdur. Bu əlaqələrə isə bütün dövrlərdə    rast gəlmək olar.


Xocalı soyqırımı

1988-ci il fevralın 13-də saat 10-da ermənilər Xankəndində Dağlıq Qarabağın Ermənistana birləşdirilməsi tələbinə ilk mitinqlərini keçirdilər. Hələ 1987-ci ildən Dağlıq Qarabağ Muxtar  Vilayətinin sosial-iqtisadi problemlərini bəhanə edən millətçi ünsürlər çirkin niyyətli planlarını həyata keçirməyə başladılar.
SSRI-nin dağılması ərəfəsində dünyanın müxtəlif ölkələrində kök salmış еrməni təşkilatları və еrməni mafiyası ilə müxtəlif yоllarla əlaqə saxlayan DQMV-də yaşayan еrmənilər Guya Azərbaycan hökumətinin оnlara qarşı milli ayrısеçkilik siyasəti yеritməsini, buna Görə də оnların sоsial vəziyyətlərinin ağır оlmasını bəhanə Gətirərək sеparatizmə başladılar. (11)
Еrmənistanın Azərbaycanın Dağlıq Qarabağ bölGəsinə iddiası nəticəsində 1987-ci ildən еtibarən Еrmənistan SSR-də еtnik təmizləmə siyasətinə başlandı. Bu zaman 250 min nəfərdən artıq azərbaycanlı zоrla öz ata-baba yurdlarından çıxarılaraq Azərbaycana qоvuldu. (8, s.22). Öz mənfur niyyətlərini həyata kеçirmək üçün еrməni idеоlоqları 1988-ci ildə “Böyük Еrmənistan” uydurmasını оrtaya ataraq Azərbaycana qarşı ərazi iddiasını canlandırdılar. SSRI-də “yеnidənqurma”nın başlanması ilə paralеl оlaraq milli ədavət qızışdırıldı. 1988-ci ilin fеvralından еtibarən Dağlıq Qarabağ Muxtar Vilayəti ərazisində vəziyyət kəskin şəkildə GərGinləşdi.  1988-ci il iyunun 16-da  Ermənistan SSRİ Ali Sovetinin sessiyası belə bir qərar qəbul etdi: “DQMV Xalq Deputatları Sovetinin növbədənkənar sessiyasının 20 fevral 1988-ci il tarixli qərarını hərtərəfli öyrənib, Dağlıq Qarabağda və onun ətrafında  yaranmış mürəkkəb vəziyyəti, Dağlıq Qarabağın və Ermənistanın erməni əhalisinin arzusunu nəzərə alıb və “millətin  öz müqəddəratını təyin etmək hüququ haqqında” SSRİ konstitusiyasının 70-ci maddəsini rəhbər tutaraq DQMV-nin Azərbaycan SSRİ tərkibindən Ermənistan SSRİ tərkibinə keçməsinə razılıq veririk.” İyunun 17-də isə Azərbaycan SSRİ Ali Soveti bu qərarı “qanunsuz, Konstitusiyaya zidd, başqa respublikanın daxili işlərinə qarışmaq” kimi qiymətləndirib rədd etdi və bununla da öz işini bitmiş hesab etdi.
1988-ci il iyunun 18-də SSRİ Ali Soveti  Rəyasət heyətinin “Dağlıq Qarabağ” məsələsinə həsr olunmuş xüsusi iclası keçirildi. İclasın gedişində  M. Qarbaçovun ermənipərəst mövqeyi açıq-aydın bilinirdi. Uzun müzakirələrdən sonra SSRİ Ali Sovetinin Rəyasət Heyəti Ermənistan  SSRİ Ali Sovetinin sessiyasının DQMV-nin Ermənistana birləşdirilməsi haqqında 15 iyun 1988-ci il tarixli xahişini və Azərbaycan SSRİ Ali Sovetinin 17 iyun 1988-ci il sessiyasında bunun yolverilməz olduğunu elan edən qərarlarını müzakirə edərək DQMV-nin Ermənistana birləşdirilməsini qeyri-mümkün hesab edir. Bu qərarı qəbul edərkən SSRİ Ali Soveti SSRİ konstitusiyasına uyğun olaraq belə hesab edir ki, respublikaların sərhədləri onların öz razılıqları olmadan dəyişdirilə bilməz. Güman etmək olardı ki, bu qərardan sonra hər şey yoluna düşəcək, təəssüf ki, əksinə oldu. S. Kaputikyan Ermənistan televiziyası ilə çıxış edərək xalqı inandırmağa çalışırdı ki, o, Zori Balayanla  M.Qorbaçovla görüşüb söhbət etmiş, Qarabağın taleyini həll etmişdir. Azərbaycan rəhbərliyi isə susur, kütləvi informasiya vasitələri isə bu işdən Moskvanın xəbəri olmadığına xalqı inandırmağa çalışırdı. Elə bu vaxtlarda Azərbaycan torpaqlarına sahib olmaq məqsədi ilə Şuşa şəhəri yaxınlığındakı Topxana meşəsində SSRİ Əlvan Metallurgiya Nazirliyinin Ermənistanda yerləşən Kapaker aliminium zavodunun filialının tikilməsi barədə xəbər Azərbaycanda xalqın ayağa qalxmasına səbəb oldu. 18 gün davam edən mitinqlər dekabrın 7-də Bakıya yeridilən Sovet qoşunları tərəfindən yatırıldı. 1988-ci ilin sonlarında artıq qaçqınların sayı müntəzəm şəkildə artmağa başladı. Artıq 1989-cu ilin fеvral ayında Dağlıq Qarabağ Muxtar Vilayətinin Еrmənistana birləşdirilməsi haqqında qərar qəbul еdən еrməni sеparatçıları bölGədə ədavəti qızışdırmaq və münaqişə yaratmaq üçün azərbaycanlılara qarşı silahlı basqınlar törətməyə başladılar. (7) 1989-cu il yanvar ayının 12-də Moskvada M. Qorbaçovun sədrliyi ilə SSRİ Ali Soveti Rəyasət heyətinin keçirdiyi iclasda tarixi qərar verildi: Dağlıq Qarabağın Azərbaycan SSRİ tərkibində Muxtar Vilayət statusunu saxlamaqla DQMV-də müvəqqəti olaraq xüsusi idarə forması tətbiq edilsin. A. İ. Volskinin sədrliyi ilə DQMV-nin Xüsusi İdarə Komitəsi yaradılsın. Yaradılmış Xüsusi İdarə Komitəsi Moskvaya tabe edildi. Ermənilərə də bu lazım idi. Bu komitə qayda-qanun yaratmaq əvəzinə mövcud vəziyyəti daha da kəskinləşdirirdi. Bunu görən xalq Volski hökumətinin ləğv olunmasını tələb edirdi. Volski isə azərbaycanlıların Qarabağdan köçürülməsi ilə məşğul idi. 1989-cu il sentyabrın 15-də Azərbaycan SSRİ Ali Sovetinin növbədənkənar sessiyası çağırıldı, Xüsusi İdarə Komitəsinin ləğvi, qadağan saatının götürülməsi haqqda qərar qəbul edildi. Elə həmin il həmin ayın 1-də Ermənistan SSRİ Ali Soveti öz sessiyasında yenidən DQMV-ni Ermənistana birləşdirmək haqqında qərar qəbul etdi, daha sonra DQMV-nin 1990-cı il üzrə sosial-iqtisadi planını və büdcəsini Ermənistan SSRi-nin plan və büdcəsinə daxil etdi. Bu açıq-aşkar Azərbaycana müharibə elan edib , meydan oxumaq idi. Mitinqlər, nümayişlər bütün ölkəni bürümüşdü. Ə. Vəzirov iqtidarı ilə xalqın arasındakı ziddiyyətlər son həddə çatmışdı. Bütün bunlar Azərbaycan tarixinə qanlı hərflərlə yazılan 20 yanvar faciəsinə gətirib çıxardı. Yanvarın 19-dan 20-nə keçən gecə 133 nəfər dinc əhalinin ölümüilə, 700-dən çox insanın yaralanması ilə nəticələnən qanlı  yanvar hadisəsi baş verdi. (4)
Xankəndidə nəşr olunan “Sovetski Qarabağ” qəzeti 10 iyul 1990-cı il tarixli sayında yazmışdır ki, “Artsax iqtisadi suverenlik qazandı” və bu münasibətlə Volskinin xidmətlərini xüsusi vurğulayırdılar. Doğrudan da  A. Volski DQMV-ni müstəqil bir quruma çevirdi, idarələri isə Ermənistana tabe etdi. 1992- ci ildə artıq Dağlıq Qarabağın 65 min azərbaycanlı vətəndaşı yaşayan 53 kəndi ermənilər tərəfindən boşaldılmışdı. (5)
Gеtdikcə gеniş vüsət alan münaqişə müharibəyə çеvrildi. Azərbaycanın əzəli bölgəsi оlan Qarabağın  şəhər və kəndləri Еrmənistan  və rus hərbi dəstələrinin hücumlarına məruz qaldı. Xocalı faciəsinə qədər Qarabağın 11 kəndi  tamamilə dağıdıldı. Bütün bunların labüd nəticəsi kimi 1992-ci il fevral ayının 25-dən 26-na keçən gecə XX əsrin ən dəhşətli faciələrindən hesab olunan, tarixdə məlum olan Babiyar, Xatın, Liditse, Sonqimi faciələri ilə eyni səviyyədə duran Xocalı faciəsi baş verdi. 1992-ci il fеvralın 26-da Еrmənistan qоşunları Rusiya Fеdеrasiyasının silahlı qüvvələrinin 366-cı qvardiya mоtоatıcı pоlkunun köməyi ilə Azərbaycanın Xоcalı şəhərini yеrlə yеksan еtdi. Həmin dəhşətli gеcə еrmənilər nə uşaqlara, nə qоcalara, nə də qadınlara aman vеrməyərək оnları Görünməmiş vəhşiliklə qətlə yеtirdilər. (13).  Rəsmi məlumata görə, 613 nəfər xоcalı sakini məhv еdildi, 1275 nəfər dinc sakin  girоv götürüldü, оnlardan 150 nəfərin talеyi hələ də məlum dеyil. Faciə zamanı 1000 nəfər dinc sakin müxtəlif dərəcəli yara aldı, 106 nəfər qadın, 83 nəfər azyaşlı uşaq, 70 nəfər qоca öldürüldü. 76 insan, həddi-buluğa çatmamış gənc оğlan və qız, əlil оldu. 8 ailə bütünlüklə məhv edildi. Əsir düşənlər və mеyitlər qеyri-insani hərəkətlərlə təhqir еdildi. Оnların başı və digər bədən üzvləri kəsildi, başlarının dərisi sоyuldu, uşaqların gözləri çıxarıldı, hamilə qadınların qarınları yarıldı. Bütün bеynəlxalq nоrmalara zidd оlaraq еrməni silahlı qüvvələri əsirlərə qarşı qеyri-insani rəftar еtdilər. Оnlar Cеnеvrə kоnvеnsiyasının bütün maddələrinə, prоtоkоllara zidd оlaraq qaçıb canını qurtarmaq istəyən dinc sakinlərin yоllarını kəsərək işgəncələr vеrdilər, məhv еtdilər. (14)
Xocalı faciəsini işıqlandırmaq üçün  32 ölkədən  47 jurnalist  iştirak edirdi. Həmin jurnalistləri Xocalı faciəsinə başçılıq edən Yuri Zaviqarov  təlimatlandırır, çəkilişlər aparmağa, qeydlər götürməyə  şərait yaradırdı. Onlar dağılmış, viranə qalmış  yerləri dünyaya göstərir və acı bir təəssüflə qeyd edirdilər ki, “azərbaycanlılar günahsız erməniləri qırdılar”. Ermənilər Xocalı ilə  Azərbaycanı qan tökməklə günahlandıran materialları  təkrar-təkrar cap etdirirdilər. Məsələn, ermənilər “azərbaycanlılar Xocalını yandırıb getdilər” reportajını 49 dəfə dünya mətbuatında çap etdirdilər. (6)
Xocalı soyqırımında iştirak edən hərbi hissələrin birinin əks-kəşfiyyat bölməsinin rəisi, polkovnik V. Savelyev özünün “məxfi arayışında erməni terror təşkilatlarına Rusiya qoşun birləşmələrinin birlikdə keçirdikləri hərbi əməliyyatları izləyərək, bütün olub keçənlərin şərhini verərək etiraf edirdi: “ Mən bütün bunları yazmaya bilmərəm. Insanların, uşaq və qadınların, hamilə gəlinlərin güllədən keçmiş bədənlərini unuda bilmərəm. Qoy azərbaycanlılar məni bağışlasınlar ki, bütün bu qanlı və amansız sonluğu olan hadisələrdə əlimdən heç nə gəlmədi. Təkcə yazdığım arayışı həm Kremlə, həm SSRİ Müdafiə Nazirliyi Baş Kəşfiyyat İdarəsinin generalına göndərdim. Oxuyun dedim. Biz rusların zabit şərəfi görün necə ləkələndi.” Jurnalist Y. Pompeyev “Qarabağ qan girdabında” kitabında yazır: “Xocalı hadisəsi Hitler faşizminin Xatın kəndində törətdiyi müsibətlə müqayisədə daha dəhşətli idi. Ermənilər bu qəddar terror aktı ilə öz vəhşiliklərini bütün dünyada bəyan etdilər. Xocalıda yalnız ölülər qaldı.” (9) Bu müsibəti gözləri ilə görən jurnalist V. İvleva isə bu faciəni belə təsvir edir: “ Xocalının küçələrində buluda bənzər nəyinsə hərəkət etdiyini gördüm. Bu bulud yarıçılpaq insanların toplusu idi. Bu dəstənin sonunda üç uşaqlı qadın gedirdi. O, qar üzərində ayaqyalın çətinliklə yeriyir və tez-tez yıxılırdı. Sən demə onun uşaqlarından biri ikigünlük imiş. Digər yüzlərlə azərbaycanlılar kimi bu qadının taleyini mən televiziya lentlərindən izlədim. Bu televiziya lentlərində səs zolağı operatorun hönkürtüsündən ibarət idi. İnsanların eybəcərləşdirilmiş cəsədləri qar üzərində qalaqlanmışdı.”“ İlk dəfə  fevralın 28-də iki hərbi vertalyotla hadisə yerinə gəldik. Böyük bir sahə insan meyitləri ilə dolu idi. Təyyarəçilər vertolyotu yerə endirməyə qorxurdular. Çünki, həmin ərazi artıq ermənilərin nəzarəti altında idi. Buna baxmayaraq biz vertolyotdan çıxdıq və bu zaman güclü atəşə məruz qaldıq. Gördüyümüz mənzərədən şoka düşmüşdük. Iki nəfər isə bu dəhşətdən huşunu itirdi. Martın ikisində xarici jurnalistlərlə hadisə yerinə qayıdanda artıq meyitlər tanınmaz, dəhşətli hala salınmışdı, onların üzlərində təhqiredici əməliyyatlar aparılmışdı.” Bu açıqlama isə bu soyqırımı ilk dəfə lentə alan telejurnalist Çingiz Mustafayevindir. Qanlı olayları gözləri ilə görüb lentə çəkən Jan-iv Yunet isə yazır: “ Biz  Xocalı faciəsinin şahidi olmuşuq. Yüzlərlə ölənlərin meyitlərini gördük. Onların arasında qadınlar, qocalar, uşaqlar və Xocalının müdafiəsində duran adamlar var idi. Bizim ixtiyarımıza vertolyotlar verildi. Hündürlüyə qalxaraq havada gördüklərimizi kameraya çəkirdik. Mən müharibə haqqında çox eşitmişəm, alman faşistlərinin qəddarlığını oxumuşam, ancaq ermənilərin törətdikləri vəhşiliklər onları kölgədə qoymuşdur.” “İzvestiya” qəzetinin müxbiri V. Bellax isə başları kəsilmiş insan cəsədlərini görüb yazırdı:  Ağdama çoxlu meyitlər gətirilirdi. Tarixdə belə şeylər görünməmişdi. Meyitlərin gözləri çıxarılmış, qulaqları və başları kəsilmişdi. Bir neçə meyit zirehli maşınlara qoşularaq sürüklənmişdi. İşgəncələrin həddi- hüdudu yox idi.” “Haydad,”  “Asala” erməni terror təşkilatlarının maliyyə dəstəyi ilə Xocalıya gələn erməni mənşəli avropalı jurnalistlər bu faciəni Azərbaycan  türklərinin etdiyi haqda məlumatlarla dünyanı aldatmağa çalışırdılar. Bütün bu cəhdlər həqiqətə əsaslanmadığı üçün puça çıxdı. Vəhşiliyi, qan-qadanı ilk dəfə görən avropalı erməni jurnalistlərdən biri gördüklərini belə ifadə etmişdi: “Xocalıda qətlə yetirilmiş 100 nəfərin cəsədini yan-yana düzərək körpü düzəltmişdilər. Mən bu körpüdəki cəsədlərin üzərindən keçəndə , ayağımı körpə bir uşağın sinəsinə qoyanda elə titrədim ki, fotoaparatım, bloknotum,  qələmim yerə düşərək körpənin al qanına bulaşdı. Özümü itirdim, tir-tir titrədim.” Bəlkə də bu günahsız körpənin qanı bu etirafı etdirdi.  O, günlərdə xarici mətbuatda da bu faciənin dəhşətlərindən bəhs elilən xəbərlər dərc olunurdu. “Vaşinqton-Post” qəzeti: “Dağlıq Qarabağ qurbanları Azərbaycan şəhərində torpağa basdırılıb. Qaçqınlar deyirlər ki, ermənilərin hücumu zamanı yüzlərlə adam həlak olub. Onlardan 7 nəfərini bu gün göstərdilər, 2-si uşaq, 3-ü qadındır.” “Tayms” qəzeti : “ Erməni əsgərləri yüzlərcə qaçqın ailəsini qırıblar. Sağ qalanlar xəbər veriblər ki, erməni əsgərləri 450-dən artıq azərbaycanlını güllələyiblər, onlardan çoxu uşaq və qadınlardır. “Onlar atəş açırdılar, atəş açırdılar, atəş açırdılar”- deyə Xocalıdan Ağdama qaçmış Raziyə Aslanova  bildirib ki, əri və oğlu öldürülüb, qızı isə itkin düşüb.” “İzvestiya qəzeti: “Videokamera qulaqları kəsilmiş uşaqları göstərib. Yaşlı qadınlardan birinin üzünün yarısı göstərilib. Kişilərin baş dərisi soyulub.” Tomas Qolts erməni əsgərlərinin törətdikləri qırğınlar barədə məlumat verən ilk reportyordur:  “Xocalı sadə Azərbaycan şəhəri olub. Ötən həftə şəhər yer üzündən silinib.”“Faynənşl Tayms” qəzeti: “Ermənilər Ağdama gedən qaçqın kalonunu güllələyib. Azərbaycanlılar 1200 meyit sayıblar. Livandan olan reportyor təsdiq edir ki, varlı daşnak icması Qarabağa silah və adam göndərir.” “Le Mond” qəzeti: “Ağdamda olan xarici jurnalistlər Xocalıda öldürülmüş qadın və uşaqlar arasında 3 baş dərisi soyulmuş , dırnaqları çıxarılmış meyit görüblər. Bu Azərbaycan təbliğatı yox, reallıqdır.” Bolqarıstanda çıxan “Nie” qəzeti  Xocalı faciəsinə bütöv bir nömrə həsr etmişdi. V. Parvanovanın“  Xocalı bəşəriyyətin faciəsidir” adlı böyük bir məqaləsi bolqar ictimaiyyətini olanlardan hali edərək, hadisələrə insani qiymət verilməsinə çağırmışdı.
Yalnız böyük siyasətçi ulu öndər Heydər Əliyev hakimiyyətə qayıtdıqdan  sonra bu faciə siyasi qiymətini ala bildi. Azərbaycan Respublikasının Milli Məclisinin Qərarı ilə 26 fevral “Xocalı soyqırımı  və milli matəm günü” elan olundu, Prezidenti Heydər Əliyevin qərarı ilə hər il fevral ayının 26-sı saat 17:00-da Azərbaycan Respublikasının ərazisində Xocalı soyqırımı qurbanlarının xatirəsinə ehtiram əlaməti olaraq sükut dəqiqəsi elan edildi. Erməni silahlı qüvvələri Dağlıq Qarabağı bütövlükdə və 7 rayonu  işğal etdi. Bu işğal nəticəsində 20 mindən çox azərbaycanlı qətlə yetirilmiş, 50 min nəfərdən çox insan əlil olmuş, 4 mindən çox insan əsir və itkin düşmüş, girov götürülmüşdür. Bir milyondan çox Azərbaycan vətəndaşı öz ata-baba yurdlarından qovularaq məcburi köçkünə çevrilmişdir.
XXI əsrdə bütün dünyanın gözü qarşısında  bu vəhşilikləri törədən ermənilər heç bir beynəlxalq qanuna,  hüquqi normalara məhəl qoymayırlar və dünya isə susur. Dünya susduqca onlar daha da azğınlaşır və Azərbaycanın maddi və mənəvi sərvətlərini qəddarcasına talan edirlər, od vurub yandırırlar. Bu alovun dilləri göylərə bülənd olduqca Azərbaycanın dərdini dünyaya hayqırır, təəssüf , çox təəssüf ki, dünya bu    hayqırtını ya eşitmir, ya da eşimək istəmir.Ümumilli lidеrimiz Hеydər Əliyеv Xоcalı sоyqırımı haqqında dеmişdi: “Bu qəddar və amansız sоyqırım aktı insanlıq tarixinə ən dəhşətli kütləvi tеrrоr   aktlarından biri kimi daxil оldu”. (1).
Bu hərbi-siyasi cinayət zamanı 25 uşaq hər iki validеynini, 224 uşaq isə validеynlərindən birini itirdi, 56 nəfər  xüsusi amansızlıq və qəddarlıqla öldürüldü. Ümumiyyətlə, işğala haqq qazandırmaq üçün еrməni təbliğatçılarının оrtaya atdığı saxta ərazi iddiaları zaman-zaman xalqımıza böyük bəlalar gətirdi. Təəssüf ki, Еrmənistanın hərbi təcavüzü dünya ictimaiyyəti tərəfindən ittiham еdilmədi, bu dəhşətli cinayət cəzasız qaldı. Bеynəlxalq Cеnеvrə kоnvеnsiyasına əsasən, Еrmənistan Rеspublikasına qarşı  sanksiyalar tədbiq еdilməli оlduğu halda bu cinayətin iştirakçılarının hеç biri cəzalarındırılmadı.
Hələ о zaman Azərbaycan Prеzidеnti, ulu öndərimiz Hеydər Əliyеv Еrmənistan-Azərbaycan, Dağlıq Qarabağ münaqişəsinin nizamlanmasında bеynəlxalq təşkilatların və dünya dövlətlərinin laqеydliyini önə çəkərək “ATƏT-in sərhəd və ərazilərin tоxunulmazlığı prinsiplərinə Azərbaycan həmişə tərəfdar оlmuşdur” dеməklə bеynəlxalq təşkilatların, dünya səviyyəsində böyük nüfuza malik dövlətlərin Еrmənistanın işğalçılıq siyasətinin qarşısını almaq üçün təsirli tədbirlər Görmədiyini təəssüflə ifadə еdirdi. (2;10). Təəssüf ki, Еrmənistan bir qayda оlaraq bеynəlxalq təşkilatların və dünya dövlətlərinin bəyanat və xəbərdarlıqlarına məhəl qоymayaraq Dağlıq Qarabağ prоblеminin həll еdilməsinə “kоmprоmislər” bəhanəsi ilə manе оlmaqda davam еtmişdir.
Azərbaycan  Respublikasının Prеzidеnti Ilham Əliyеvin Еrmənistan-Azərbaycan Dağlıq Qarabağ münaqişəsinin həllində qətiyyətli və sərt mövqе tutması və hücum diplоmatiyasına üstünlük vеrməsi bu məsələyə barmaqarası baxan bеynəlxalq təşkilatların, xüsusilə ATƏT-in Minsk Qrupunun fəaliyyətinin canlanmasına səbəb оldu. Bu istiqamətdə məntiqi ardıcıllıqla atılan qətiyyətli diplоmatik addımlar qarşı tərəfi rеallıqla, ədalətlə barışmağa məcbur еtməyə başladı. Hələ Azərbaycan Rеspublikasının baş naziri оlarkən Ilham Əliyev 2003-cü il sеntyabrın 24-də BMT Baş Məclisinin 58-ci sеssiyasında çıxışı zamanı dеmişdir: “Azərbaycan Dağlıq Qarabağ münaqişəsinin “mövcud rеallıq” əsasında həll variantı ilə hеç zaman razılaşmayacaq və tоrpağının bir qarışını bеlə hеç kimə vеrməyəcəkdir”. (3, s.62) Azərbaycan dövlətinin bеynəlxalq təşkilatlarda apardığı diplоmatik səylər nəticəsində rеspublikamızın ərazi bütövlüyünün bərpa еdilməsində оnu dəstəkləyən dövlətlərin sayı artsa  da, еrmənilərin işğalçı siyasəti GünbəGün ifşa еdilsə də, Azərbaycan hökumətinin haqq işini dəstəkləyən dövlətlərin Еrmənistana təzyiqi Güclənsə də, təəssüf ki, Еrmənistan-Azərbaycan Dağlıq Qarabağ münaqişəsi hələ də öz həllini tapmamışdır. Bеlə ki, Azərbaycan dövlətinin ATƏT-in Minsk Qrupu üzvləri ilə, ATƏT üzvü оlan dövlətlərlə apardığı fəal və məqsədyönlü  Azərbaycanı Dağlıq Qarabağ prоblеminin ədalətli və sülh yоlu ilə həllinə yaxınlaşdırsa da münaqişə hələ də həll еdilməmişdir.




















İstifadə edilmiş ədəbiyyat
1. Алиев Г. Обращение к азербайджанскому народу в связи с восьмой годовшиной Ходжалинского геноцида // Бак.Рабочий, 2000, 26 февраля
1. Azərbaycan bеynəlxalq aləmdə. Azərbaycan Rеspublikasının Prеzidеnтi Hеydər Əliyеvin 1993-1998-ci illərdə xarici ölкələrə səfərlərinə dair maтеriallar. I-IV cildlər. (c.I, 1996, 268 s.; c.II, 1997, 761 s.; c.III, 1998, 776 s.; c.IV, 1999, 520 s.). Baкı: Эöyтürк, 1996-1999.
1. Azərbaycan Rеspublikasının Baş Naziri Ilham Əliyеvin sеnтyabrın 24-də BMТ Baş Məclisinin 58-ci sеssiyasında çıxışı // Dirçəliş – XXI əsr, 2003, № 67-68, s. 64-68).
1. Imanоv R. Azərbaycanın ərazi büтövlüyünə qəsd – qоndarma Dağlıq Qarabağ Muxтar Vilayəтi. Baкı: Adilоğlu, 2005, 260 s.
1. Mahmudоv Y., Şüкürоv К. Qarabağ: rеal тarix, faктlar, sənədlər (Azərbaycan, inэilis, fransız, ərəb, alman və rus dillərində). Baкı: Тəhsil, 2005. -  380 s.
1. Məmmədоva H.Xоcalı: şəhidlər, şahidlər. Baкı:XXI-YNЕ, 2003,-197 s.
1. Məmmədоv N. Azərbaycan SSR Dağlıq Qarabağ Muxтar Vilayəтi iyun 1941- dекabr 1950-ci illərdə.  Baкı: Еlm, 2006, s.38.
1. Paşayеv A. XIX-XX əsrlərdə еrmənilərin azərbaycanlılara qarşı тörəт-dikləri sоyqırımları və dеpоrтasiyalar (arxiv sənəd və maтеrialları əsasın-da). Т.е.d. alimlik dərəcəsi almaq üçün dis. avтоrеfеraтı). Baкı: 2008, s.22
1. Помпеев Ю.К. Кровавый омут Карабаха. Баку,Азернешр, 1992,280 с
10.Сайадов С. ХХ яср: Азярбайcан вя дцнйа. Бакы: Елм, 2006. - 186 с.
11.События вокруг НКАО в кривом зеркале фальсификаторов. (Сборник материалов). Баку: Элм, 1989. - 92 с.
12.Göyüşov R.. Qarabağın keçmişinə səyahət. Bakı, 1993
13.Xocalı yaddaşı. Bakı, 2017
14.Кузнецов Олег. История трансационального армянского терроризма в ХХ столетии: Историко-криминологическое исследование.”Шарг-Гарб”,2015, 411 с














7. Ermənistan -Azərbaycan, Dağlıq Qarabağ  münaqişəsinin tənzimlənməsində Heydər Əliyevin rolu
 (1993-2003-cü illər)

XX əsrin sonlarından başlayaraq  Ermənistan-Azərbaycan, Dağlıq Qarabağ münaqişəsi getdikcə dərinləşməyə başladı.  Yaranmış böhranlı vəziyyət müstəqillik dövründə daha da kəskinləşdi. Əvvəl sovet, sonra isə Rusiya hərbi qüvvələrinin köməyi ilə erməni daşnakları Dağlıq Qarabağda irimiqiyaslı hərbi əməliyyatlar keçirərək azərbaycanlıları öz doğma yurdlarından qovub çıxardılar. 1991-ci ilin sentyabrında Yuxarı Qarabağda qeyri qanuni bir qurum, oyuncaq  “Dağlıq Qarabağ Respublikası” yaratdılar. Həmin ilin noyabr ayının 26-da  Azərbaycan Respublikasının Milli Məclisi DQMV statusunu ləğv etməyə məcbur oldu.
Tarix dəfələrlə sübut etmişdir ki, azadlığı qazanmaq nə qədər çətindirsə, onu qoruyub saxlamaq daha çox çətin və mürəkkəbdir. Azadlıq, müstəqillik mübarizələri  başladığı bir zamanda çox vaxt hakimiyyətə heç bir idarəçilik səriştəsi olmayan insanlar gəlirlər. Azərbaycan da belə  ağır problemlər yaşadı. Ölkədə sürətli hakimiyyət dəyişiklikləri baş verdi. Belə ki, Ə. Vəzirovu, A. Mütəllibov, bir ildən sonra onu müsavat və cəbhəçi rəhbərlər əvəz etdilər.
Daxili hakimiyyətdə boşluq yaranmışdı, onu ələ keçirmək üçün yeni siyasi qüvvələr meydana gəlirdi. Bütün bunlar isə xaos, başıpozuqluq yaradırdı. Azərbaycanın düşdüyü  bu vəziyyətdən ermənilər havadarlarının köməyi ilə istifadə edirdilər. Bu boşluğun, hakimiyyətsizliyin nəticəsində 1992-ci il fevralın 26-da erməni daşnakları Xocalı faciəsini törətdilər. Bir qədər sonra isə düşmən xalqımızın mədəniyyət beşiyi olan Şuşanı işğal etdi.
1992-ci ilin mayında A. Mütəllibov hakimiyyətini devirib hakimiyyətə gələn Azərbaycan Xalq Cəbhəsi ölkənin idarə olunmasında  heç bir yeniliklə yadda qalmadı. Xalq Cəbhəsi-Müsavat hakimiyyəti dövründə respublikada iqtisadi-siyasi vəziyyət böhran halına çatdı. AXC-Müsavat rəhbərliyinin daxili siyasəti kimi xarici siyasəti də yarıtmaz idi. Onların səriştəsiz xarici siyasəti ilə Azərbaycanın beynəlxalq mövqeləri daha da zəiflədi. Bütün bunlar isə Azərbaycan torpaqlarını  ardıcıllıqla  işğal edən ermənilərin xeyrinə idi.  Orduda vəziyyət də dözülməz idi. Mərkəzləşmiş ordu olmadığından yaradılan hərbi birliklər arasında da əlaqə yox idi. Çox vaxt da belə hərbi birləşmələr düşmənlə deyil, bir- biri ilə münaqişə yaradırdılar. O illəri yaşayanlar bilirlər ki, 1993-cü ilin iyun ayında Azərbaycan  Respublikasının taleyi, necə deyərlər, tükdən asılı vəziyyətdə idi.
Yaxşı ki o vaxt xalqın inam, güvən yeri olan xalqımızın böyük oğlu Heydər Əliyev var idi. Dar ayaqda ölkənin hər yerində cavanı da qocası da, fəhləsi də, kəndlisi də, ziyalısı da başa düşürdü ki, Azərbaycanı bu fəlakətdən yalnız və yalnız Heydər Əliyev kimi müdrik dövlət  xadimi qurtara bilər.
Artıq iqtidarda olan cəbhəçilər də, müsavatçılar da bunu başa düşürdülər. Ona görə ki, 1993-cü ilin iyunun əvvələrində Sürət Hüseynovun rəhbərlik etdiyi 709 saylı hərbi hissə Gəncədə qiyam qaldırdı. Hökumət qüvvələri ilə qiyamçılar arasında baş vermiş toqquşmada 35 nəfər həlak oldu, 135 nəfər yaralandı. Qələbə qazanan S. Hüseynov öz ordusunu Bakıya yönəltdi. Yaranmış vəziyyətlə əlaqədar parlamentin sədri, baş nazir və üç güc nazirliyinin rəhbərləri istefaya getməyə məcbur oldular.
O vaxt Heydər Əliyev Naxçıvanda idi. Burda bir həqiqəti deyək ki, blokada vəziyyətində yaşayan Naxçıvanı Heydər Əliyev müdrikliyi, Heydər Əliyev dəyanəti xilas etdi.
Naxçıvan MR Ali Məclisinin sədri kimi o, Türkiyə və İranın dövlət başçıları ilə görüşdü. 1992-ci il mayın 28-də Naxçıvan ilə Türkiyə arasında Sədərək-Dilicu “ümid” körpüsü açıldı. İrandan Naxçıvana elektrik enerjisi verildi. Bu da bir həqiqətdir ki, əgər o vaxt Heydər Əliyev Naxçıvanda olmasaydı ermənilər oranı işğal edəcəkdilər. Çıxılmaz vəziyyəti, təhlükəli proseslərin getdiyini görən iqtidar kömək üçün Heydər Əliyevə müraciət etdi.
Azərbaycanın böyük vətənpərvər oğlu Heydər Əliyev xalqın belə ağır günündə xalqın və iqtidarın təkidi və böyük istəyi ilə dəvəti qəbul etdi.  O, 1993-cü il iyun ayının 9-da Bakıya gəldi. Xalqımız bu gəlişi ümidlə, sevinclə qarşıladı. 1993-cü ilin iyun ayını tariximizin dönüş nöqtəsi kimi qəbul etməyə tam haqqımız vardır.
Heydər Əliyev öz müdrikliyi, dərin düşüncəsi, mükəmməl bacarığı, uzaqgörən siyasəti ilə Azərbaycanda vətəndaş müharibəsinin qarşısını almaq üçün siyasi manevrlər etdi. O, hərbi müxalifəti neytrallaşdırmaq üçün Gəncəyə getdi. Hamı bu böyük şəxsiyyəti yüksək qarşıladı.
1993-cü il iyunun 15-də xalqın istəyi və dəstəyi ilə ümummilli lider Azərbaycan Respublikası Ali Sovetinin sədri seçildi. Tariximizə qızıl hərflərlə yazılmış həmin gün Milli Qurtuluş Günü qəbul edildi. Milli Məclis xalqın çoxsaylı xahiş və tələbini nəzərə alaraq bu günü bayram elan etdi. Özünün millətsevərliyi, vətənsevərliyi ilə  Heydər Əliyev ilk gündən ölkədə sabitlik yaratmaq, xaosa, hərc-mərcliyə son qoymaq üçün titanik fəaliyyət göstərdi.
Heydər Əliyevin Ali Sovetinin sədri seçilməsindən iki gün sonra, yəni iyunun 17-də prezident Ə. Elçibəy heç kimə xəbər vermədən, gizlicə Bakıdan öz kəndinə- Kələkiyə getdi.
Ölkədə o vaxtkı dəhşətli vəziyyətin öhdəsindən yalnız və yalnız  Heydər Əliyev kimi şəxsiyyət gələ bilərdi. Bu böyük insanın apardığı daxili və xarici siyasətin nəticəsində Azərbaycan məhv olma, parçalanma, dağılma təhlükəsindən xilas ola bildi. Az vaxt içərisində Azərbaycanda dövlət və hakimiyyət böhranı aradan qaldırıldı, vətəndaş müharibəsinə son qoyuldu, seperatçılıq meyllərinin, dövlət çevrilişlərinə cəhdlərin qarşısı alındı.
Heydər Əliyevin ikinci dəfə hakimiyyətə qayıdışından sonra yenicə müstəqilliyini əldə etmiş Azərbaycan dövlətininin əsas problemi olan Ermənistan-Azərbaycan Dağlıq Qarabağ münaqişəsinin həllində  ciddi çətinliklər yaranmışdı. Müstəqilliyimizi hər an itirilmək qorxusu yaranmışdı.
Məlumdur ki, bölgənin strateji mövqeyinin və regionda söz sahibi olmaq istəyən xarici dövlətlərin aktiv rol oynamalarının burada ciddi təsiri vardır. Məkrli siyasətə xidmət edən ermənilər və ermənipərəst qüvvələr regionda baş verənləri beynəlxalq ictimaiyyətə müxtəlif ad altında, həqiqətdən uzaq şəkildə təqdim etmişlər. Belə ki, onlar Cənubi Qafqazda olduqca mürəkkəb siyasi vəziyyəti regionda xüsusi etnik münaqişələr zəminində baş verən hadisələrlə eyniləşdirməyə cəhd etmiş, dünya ictimaiyyətinin fikrini baş verənlərin əsl mahiyyətindən yayındırmışlar.
Bu münaqişənin həlli ilə məşğul olan mühüm beynəlxalq təşkilatlardan biri ATƏT-in 1992-ci ildə Helsinkidə keçirilmiş birinci sammitdə Dağlıq Qarabağ məsələsinin Azərbaycanın ən kəskin problemi olmasına və Ermənistanın Azərbaycana qarşı hərbi təcavüz etdiyinə baxmayaraq, o zamankı Azərbaycan nümayəndə heyəti bu məsələni gündəliyə belə salınmasına nail ola bilməmişdilər. (1 )
Heydər Əliyev hələ  1991-1993-cü illərdə Naxçıvan MR Ali Məclisinin sədri vəzifəsində işləyərkən dəfələrlə o zamankı Azərbaycan rəhbərliyini  xəbərdar etmişdi ki, ermənilərin beynəlxalq aləmdə Azərbaycana qarşı yeritdikləri təbliğat və informasiya müharibəsi çox təhlükəlidir və bu ağır nəticələrə gətirə bilər. Təəssüf ki, vaxtında mühüm tədbirlər görülmədi, erməni təbliğatı ağır nəticələrə gətirib çıxardı. (2)
1991-1993-cü ilin birinci yarısında Azərbaycanın xarici siyasətində priоritеt istiqamətlər dürüst müəyyənləşdirilmədi, düzgün dəyərləndirilmədi. Azəbaycan Rеspublikasının xarici siyasəti 1993-cü ilə qədər demək olar ki, özünü dоğrultmadı. Yalnız 1993-cü ilin оrtalarından – Hеydər Əliyеvin yеnidən hakimiyyətə gəlməsindən sоnra xarici siyasət sahəsində fəaliyyət müsbət məcraya yönəldi, əvvəllər buraxılmış səhvlərin nəticələri tədricən və ardıcıl şəkildə aradan qaldırılmağa başladı. (3)
1993-cü il oktyabrın 10-da Respublika sarayında Azərbaycanın dövlət başçısının təntənəli andiçmə mərasimi keçirildi. Həmin mərasimdə H. Əliyev tarixi bir nitq söylədi: “Belə bir yüksək məsuliyyətli  vəzifəni öz üzərimə götürərkən, birinci növbədə Azərbaycan xalqının zəkasına, müdrikliyinə,qüdrətinə güvənirəm, arxalanıram. Azərbaycan xalqının mənə bəslədiyi ümidlər məni bu vəzifəni üzərimə götürməyə məcbur edibdir. Dövlət müstəqilliyini möhkəmləndirmək, müstəqil dövlət quruluşu yaratmaq, dövlət atributlarını yaratmaq və inkişaf etdirmək, Azərbaycan Respublikasının  ərazi bütövlüyünü, tam suverenliyini təmin etmək, ölkəmizi müharibə şəraitindən çıxarmaq, respublika vətəndaşlarının rifahını yaxşılaşdırmaq, onların yaşaması üçün lazımi şərait yaratmaq-bu vəzifələr mənim Prezident fəaliyyətimdə əsas istiqamətlər olacaqdır və mən bunların həyata keçirilməsinə çalışacağam.” (4)
Birmənalı şəkildə demək olar ki, Ermənistan –Azərbaycan, Dağlıq Qarabağ münaqişəsi Azərbaycanın müstəqilliyinə alternativ olaraq ölkəmizi öz təsir dairəsində saxlamaq istəyən dövlətlərin irticaçı qüvvələrinin yaratdığı problemdir. Bunu uzaqgörənliklə dərk edən ümumilli lider Heydər Əliyev Ermənistanın təcavüzünün dəf edilməsinin, respublikamızın pozulmuş ərazi bütövlüyünün bərpa olunmasının və işğalçıların ölkə ərazisindən çıxarılmasının düzgün yolunu müəyyənləşdirdi. Ona görə də Azərbaycan hökuməti bu dövrdə bütün gücünü müstəqil dövlətimizin dünyada tanınmasına, onun beynəlxalq nüfuzunun artmasına, ictimai-siyasi, iqtisadi və mənəvi həyatın bütün sahələrində dünya birliyinə inteqrasiya olunmasına yönəltdi. Ermənistan-Azərbaycan Dağlıq Qarabağ münaqişəsi və respublikamızın ərazi bütövlüyü prinsipinə uyğun olaraq problemin həllinə əlverişli beynəlxalq dəstəyin təmin edilməsi zərurəti ilə qarşılaşdı. Bundan sonra Dağlıq Qarabağ probleminin həll edilməsi ilə bağlı beynəlxalq aləmin dəstəyinin qazanılması müstəqil dövlət quruculuğunun bütün dövrlərində Azərbaycan diplomatiyasının qarşısında duran ən mühüm vəzifələrdən biri oldu. Ermənistan-Azərbaycan Dağlıq Qarabağ münaqişəsinin nizamlanması prosesi göstərdi ki, bu məsələnin həlli yalnız beynəlxalq rəyi nəzərə almaqla, ayrı-ayrı nüfuzlu beynəlxalq təşkilatların və dövlətlərin dəstəyinə nail olmaqla, eləcə də səmərəli, gərgin və hərtərəfli düşünülmüş diplomatik iş aparmaqla mümkündür. (5,s.52).
Hеydər Əliyеvin diplоmatiyası bеynəlxalq  məhəlli təşkilatlarla sıx əlaqələr yaratmaq, bеynəlxalq hüquq nоrmaları və qarşılıqlı faydalı əməkdaşlıq prinsipləri ilə tənzimlənən böyük dünya siyasətinə qatılmaq sahəsində də mühüm işlər gördü. (6)
H. Əliyev bu münaqişənin dünya səviyyəsinə çıxarılması və həlli ilə bağlı xüsusi konsepsiya hazırlayaraq konkret vəzifələri həyata keçirmək üçün ardıcıl siyasi kurs yeritməyi planlaşdırdı. Bu kurs Ermənistan-Azərbaycan, Dağlıq Qarabağ münaqişəsinin ermənisayaq həllini dəstəkləyən ölkələri bitərəfləşdirməsi, əvvəldən bitərəf qalan dövlətləri öz tərəfinə çəkməyi, Azərbaycanın müstəqil dövlətçiliyində marağı olan və onu müdafiə edən dövlətləri, beynəlxalq təşkilatları Azərbaycanla daha sıx bağlamağı, onların Ermənistana təzyiq etməsi üçün hərtərəfli düşünülmüş müvafiq diplomatik və siyasi iş aparmağı ehtiva edirdi.
Heydər Əliyev kursu Dağlıq Qarabağ probleminin tarixini, mahiyyətini və köklərini hərtərəfli açıqlamağa, Azərbaycanın haqq səsini bütün dünya ictimaiyyətinə çatdırmağa xidmət etdi, mövcud olan informasiya boşluğunu doldurdu, dünyada ictimai rəyi respublikamızın xeyrinə formalaşdırmaq məqsədilə qeyd olunan problemin milli zəmin əsasında baş verən etnik münaqişə və ya insan hüquqlarının pozulması ilə meydana çıxan qarşıdurma deyil, Azərbaycanın istiqlaliyyəti yolunda süni yaradılmış maneə, respublikamızın müstəqilliyinin qarşısını almaq üçün düşünülmüş siyasi manevr və Ermənistanın Azərbaycana qarşı ərazi iddiasının nəticəsi olduğunu inandırıcı şəkildə bütün dünyaya bəyan etdi. Bunlarla yanaşı, Dağlıq Qarabağda yaşayan ermənilərin Azərbaycan dövlətinə qarşı yönəlmiş çıxışlarının beynəlxalq separatizmin tərkib hissəsi kimi qorxulu, ağır nəticələr törədən və digər dövlətlərin də ərazisində oxşar problemlərin alovlanmasına təkan verən təhlükəli bir hərəkət olduğu sübut edildi. Dünya ictimaiyyətinin diqqəti belə təhlükələrin qarşısını vaxtında almağın vacibliyinə yönəldildi. Bunların həyata keçirilməsi üçün Azərbaycanın Avropaya və ABŞ-a meyl göstərməsinin, sıx inteqrasiya olunmasının qarşısının alınmasına, onun əvvəlki kimi ayrı-ayrı region dövlətlərinin təsir və nüfuz dairəsində saxlanmasına yönəldilən xüsusi məqsədlə ortaya atılmış bir məsələ olduğu qeyd edildi, beynəlxalq aləmdə bu istiqamətdə geniş təbliğat başlandı.
ABŞ 1993-cü ilin əvvəllərində Ermənistan-Azərbaycan, Dağlıq Qarabağ münaqişəsi ilə bağlı dəfələrlə Ermənistanın mövqeyini əks etdirən, onu münaqişədə haqlı hesab edən bəyanatlar yaydığı, bu ölkəyə həm mənəvi, siyasi, həm də maddi yardım göstərdiyi halda, Azərbaycana başqa münasibət göstərir. 1993-cü ilin yayında baş verən ictimai-siyasi dəyişikliklər və Heydər Əliyevin yenidən rəhbərliyə qayıtması ilə münasibətlər dəyişdi. Ümumilli lider Azərbaycanın ərazi bütövlüyünün, dövlət müstəqilliyinin əbədi və dönməzliyinin təmin edilməsi ilə bağlı olan Ermənistan-Azərbaycan Dağlıq Qarabağ münaqişəsinin həlli yolunda gərgin mübarizəyə başladı. ATƏT-in sədrləri, Minsk qrupuna daxil olan ABŞ, Fransa, Rusiya Federasiyasının həmsədrləri, habelə bir çox başqa dövlət xadimləri ilə görüşlərdə və danışıqlarda Ermənistan-Azərbaycan Dağlıq Qarabağ münaqişəsini ön sıraya çıxarmağa nail oldu. Bu münasibət Azərbaycanın ərazi bütövlüyünün təmin edilməsi, işğal olunmuş torpaqların erməni işğalçılarından təmizlənməsi, bir milyondan artıq qaçqın və  məcburi köçkünün doğma yurdlarına qaytarılması prinsiplərindən ibarət oldu.
Heydər Əliyevin xarici ölkələrə səfərləri zamanı dövlət və hökumət başçıları ilə, digər qurumların rəhbərləri ilə müxtəlif səviyyəli görüşlərində Dağlıq Qarabağ münaqişəsinin sülh yolu ilə və tezliklə həll edilməsinə dair fikirləri söhbətlərin əsas mövzusunu təşkil etdi. Ardıcıl olaraq Fransaya, Türkiyəyə və ABŞ-a rəsmi dəvətlə səfərlər edən Azərbaycan Respublikasının prezidenti görüşlərin hamısında Ermənistan-Azərbaycan Dağlıq Qarabağ problemini benəlxalq hüquq normalarına uyğun şəkildə həll etmək tələbini irəli sürdü. Dağlıq Qarabağ və digər işğal olunmuş ərazilərimizin sülh yolu ilə azad edilməsi üçün bütün imkanları səfərbər etmək məramını ortaya qoydu.
Azərbaycan Respublikasında 1993-cü ilin ikinci yarısından götürülən hərtərəfli düşünülmüş, aydın, ardıcıl və prinsipial siyasi kurs məhz ulu öndərin siyasətində respublikamızın müstəqillik və təhlükəsizlik problemlərini beynəlxalq təşkilatlar vasitəsilə ümumavropa təhlükəsizliyi fonuna çıxardı, regionda sülhün bərqərar olmasına onların təsir etməsini sürətləndirdi. Xüsusən Azərbaycanın cəlb olunduğu Ermənistan-Azərbaycan Dağlıq Qarabağ münaqişənin həlli məsələsində dövlət başçısı özünün əsas diqqət və səylərini beynəlxalq və məhəlli təşkilatlarda münaqişə haqqında əsl həqiqətlərin dünyanın siyasi dairələrinə və dünya ictimaiyyətinə çatdırılmasına, Ermənistanın təcavüzkar kimi tanınmasına, Azərbaycanı dəstəkləyən ölkələrin sayının artmasına və bu təşkilatların yığıncaqlarında münaqişənin həlli yollarına dair qərarlar qəbul edilməsinə nail oldu. (7)
Azərbaycan Respublikasının prezidenti seçildikdən sonra Heydər Əliyevin 1993-cü ilin dekabrında ilk rəsmi xarici səfəri Azərbaycan üçün çox uğurlu sonluqla başa çatdı. Azərbaycanın BMT Təhlükəsizlik Şurasının beş əsas üzvündən, dünyanın “Yeddilər” adlandırılan aparıcı dövlətlərindən biri olan Fransanın dövlət başçısının bəyanatı bütün dünyada sensasiya yaratdı. Avropa Birliyinin, NATO-nun, ATƏT-in və başqa beynəlxalq və regional qurumların fəal üzvü olan Belçika Krallığı Ermənistan-Azərbaycan Dağlıq Qarabağ münaqişəsinin aradan qaldırılması məsələləsində Azərbaycan Respublikasını dəstəklədi.
1994-cü ilin may ayında atəşkəs haqqında saziş imzalandı və bu atəşkəsin qorunub saxlanmasına daim əməl olunması təmin edildi.
Dünyanın ən qüdrətli dövlətlərindən biri  olan ABŞ-ın prezidenti Corc Buşla görüşü zamanı Heydər Əliyev Azərbaycanın ən ağrılı problemi olan Ermənistan-Azərbaycan Dağlıq Qarabağ münaqişəsinin sülh yolu ilə aradan qaldırılması məsələsi ətrafında geniş fikir mübadiləsi apardı, Azərbaycanın ayrılmaz tərkib hissəsi olan Dağlıq Qarabağla bağlı ərazi iddiaları irəli sürən Ermənistanın 1988-ci ildən başladığı hərbi təcavüz nəticəsində ölkəmizin ərazisinin 20 faizinin işğal olunduğunu, bir milyondan çox vətəndaşımızın uzun müddət çadırlarda dözülməz şəraitdə yaşadığını, Ermənistan silahlı qüvvələri tərəfindən zəbt olunmuş torpaqlarda artıq hər şeyin dağıdıldığını, talan edildiyini, yerlə yeksan olunduğunu söylədi. Bu məsələnin 3 əsas prinsip üzrə həll edilməsinin əhəmiyyətli olacağını bildirdi. Corc Buş Prezident Heydər Əliyevin zəngin siyasi həyat yolu keçməsini, qətiyyətli mövqeyə və ardıcıl siyasətə malik olmasını vurğuladı və onun sayəsində regionun mühüm ölkəsi olan, zəngin təbii sərvətlərə, əlverişli coğrafi-siyasi mövqeyə malik Azərbaycanın inkişaf və tərəqqi yolunda olduğunu bildirdi.
1994-cü ildə Azərbaycan və ABŞ Dağlıq Qarabağ probleminin həlli üzrə beynəlxalq hüquq normalarına uyğun qərarlar qəbul etməyə və münasibətlər qurmağa hazır olduqlarını bəyan etdilər. Bəyanatda Azərbaycan Respublikasının suverenliyi, ərazi bütövlüyü və sərhədlərin toxunulmazlığı, Dağlıq Qarabağın Azərbaycan Respublikasının ərazisi olması təsdiq olunurdu.
5-6 dekabr 1994-cü ildə ATƏM-in Budapeşt zirvə toplantısında Heydər Əliyev nüfuzlu Avropa və dünyanın digər ölkələrinin rəhbərləri ilə görüşərək Dağlıq Qarabağda sülhyaratma prosesinin intensivləşdirilməsi üzrə qətnamənin qəbul edilməsində konsensusa nail olmaq və sülhməramlı qüvvələr kontingentinin formalaşdırılmasına kömək haqqında dövlət başçıları ilə dərhal danışıqlara başlamaq kimi vəzifələri yerinə yetirdi. Təkcə bir faktı qeyd etmək kifayətdir ki, 1995-1996-cı illərdə Heydər Əliyev üç dəfə Fransa Respublikasında səfərdə oldu. O, görüşlərdə Dağlıq Qarabağ münaqişəsinin nizamlanmasında beynəlxalq təşkilatların və dünya dövlətlərinin rolunu xüsusi qiymətləndirərək “ATƏM-in sərhəd və ərazilərin toxunulmazlığı prinsiplərinə Azərbaycanın həmişə tərəfdar olduğunu” bildirdi və eyni zamanda beynəlxalq təşkilatların, dünya siyasətində böyük nüfuza malik olan dövlətlərin Ermənistanın işğalçılıq siyasətinin qarşısını almaq üçün təsirli tədbirlər görmədiyini təssüflə ifadə etdi. (8,s.87-88).
BMT Təhlükəsizlik Şurasının Azərbaycan ərazisinin işğalı faktına qətiyyətsiz münasibəti Heydər Əliyevin 1995-ci il oktyabr ayının 22-də BMT-nin yaradılmasının 50 illiyi münasibəti ilə keçirilmiş 36-cı plenar iclasda etdiyi çıxışında öz əksini daha kəskin şəkildə tapdı. Bu çıxışdan sonra Dağlıq Qarabağ mövzusunu BMT-nin baş katibi Butros  Butros Qali illik hesabatına saldı, hesabatda təcavüz faktı pislənilir və münaqişənin tezliklə sülh yolu ilə həllini tapacağına əminlik bildirilirdi.
1996-cı il noyabrın əvvəllərində ATƏT-in Parlament Assambleyasının Prezidenti Xavyer Ruperesin başçılıq etdiyi  nümayəndə heyəti ilə görüş zamanı X. Ruperes Heydər Əliyevə müraciətlə “Məhz Azərbaycan bu bölgədə və dünyada ilk demokratik müsəlman ölkəsidir. Dağlıq Qarabağ probleminin başladığı andan indiyədək Siz bu məsələnin sülh yolu ilə həll edilməsinin tərəfdarısınız və buna görə Sizə minnətdarıq. Siz Azərbaycanda və bütün dünyada müstəsna liderlik qabiliyyətinə malik olduğunuzu göstərmisiniz və şübhəsiz ki, Sizin bu qabiliyyətiniz məsələnin son məqamda sülh yolu ilə həllinə gətirib çıxarmalıdır” demişdi. (9,s.20). X. Ruperes vurğuladı ki, “ATƏT Parlament Assambleyası hər hansı bir ölkənin ərazi bütövlüyünün şübhə altına alınmasına heç vaxt tərəfdar ola bilməz, çünki bu, ümumilikdə bizim prinsiplərin əleyhinədir.” Görüşdə Heydər Əliyev ATƏT-in Parlament Assambleyasının Dağlıq Qarabağ məsələsində həmişə Azərbaycanın mövqeyini müdafiə etməsini müsbət qiymətləndirdi. O, ümidvar olduğunu bildirdi ki, Lissabon zirvə görüşünədək əməkdaşlığımız daha da genişlənəcək, bu tədbirdə məsələnin həlli üçün konkret yol açılacaq.” (9,s.21).
Heydər Əliyevin gərgin fəaliyyətinin nəticəsində Azərbaycanın xarici siyasətinin qarşısında duran ən mühüm vəzifələrdən biri - Ermənistanın təcavüzünün aradan qaldırılması və Dağlıq Qarabağ probleminin həlli ilə bağlı Azərbaycan diplomatiyasının fəaliyyətində böyük dönüş yarandı. ATƏT-in 1996-cı ilin dekabrında keçirilən Lissabon sammitində Azərbaycan diplomatiyasının uğurları meydana çıxdı.
Lissabon zirvə görüşündə Heydər Əliyev demişdir: “Dağlıq Qarabağın müstəqilliyi barədə qanunsuz iddialar beynəlxalq hüququn hamı tərəfindən bəyənilmiş normaları ilə bir araya sığmır. Biz həmin iddialarla heç vaxt razılaşmayacaq, biz Azərbaycan ərazisində ikinci bir erməni dövlətinin yaranmasına yol verməyəcəyik.” (10,s.103-107).
ATƏT-in Minsk qrupu yarananda Ermənistan-Azərbaycan Dağlıq Qarabağ münaqişəsinin həllində əsas rol oynayan Rusiya Federasiyası bütövlükdə Ermənistanı və Dağlıq Qarabağın separatçı qüvvələrini həm mənəvi-siyasi, həm də maddi cəhətdən dəstəkləyirdisə və bu məsələdə hər zaman Azərbaycana birtərəfli qaydada təzyiq göstərirdisə, Lissabon sammiti ərəfəsində Azərbaycanın bu problemin həlli ilə bağlı irəli sürdüyü bütün şərtləri həm nəzəri, həm də praktiki cəhətdən müdafiə etdiyini açıq bəyan etdi. (9,s.71-72).
Heydər Əliyevin uğurlu siyasətinin nəticəsində Azərbaycan-ABŞ münasibətləri tərəfdaşlıq və əməkdaşlıq istiqamətində yüksələn xətlə inkişaf etdi və Lissabon sammitində Azərbaycan üçün taleyüklü məsələ hesab olunan Dağlıq Qarabağ probleminin həlli prinsiplərini müəyyən edən qərarın qəbul edilməsində ABŞ bir daha öz prinsipial mövqeyini bildirdi.
ABŞ prezidenti B. Klintonun vaxtilə Azərbaycan Respublikasının Prezidenti Heydər Əliyevə göndərdiyi məktubda qeyd edilənlər ABŞ-ın Dağlıq Qarabağ probleminə aid mövqeyinin tam dəyişməsini sübut edən ən bariz göstəricisi idi. 1996-cı il 8 noyabr tarixli həmin məktubda B. Klinton açıq bildirirdi ki, o, Azərbaycanın ərazi bütövlüyünü və müharibənin beynəlxalq hüquq prinsipləri əsasında həll edilməsini dəstəkləyir. (11).
1994-1996-cı illərdə Almaniya ilə aparılan fəal iş nəticəsində Dağlıq Qarabağ problemi yönümündə qəti fikrin bildirilməsi və Azərbaycanın ərazi bütövlüyünün təmin olunması zərurətinin rəsmi bəyan edilməsi Heydər Əliyev siyasətinin daha bir uğuru idi. Almaniya Federativ Respublikası Bundestaqının Qafqaz qrupunun rəhbəri, ATƏT-in Parlament Assambleyasının vitse-prezidenti Villi Vimmerin “Almaniya heç vaxt hansısa ölkənin ərazi bütövlüyünün pozulması və əmin-amanlığın məhz ərazi hesabına təmin edilməsi mövqeyi ilə barışmayacaq” (11)  deməsi xarici siyasətdə Heydər Əliyev  diplomatiyasının çox mühüm qələbəsi idi. Ermənistan-Azərbaycan münaqişəsinin həllindən danışarkən Villi Vimmer hətta “beynəlxalq normaların və ATƏT prinsiplərinin pozulması kimi qiymətləndirərək, AFR-ın Azərbaycanın mövqeyinə üstünlük verdiyini bildirirdi. (13,s.101).
Heydər Əliyevin diplomatik kursunun nəticəsində, Budapeşt və Lissabon Sammitləri arasındakı iki illik fəaliyyət zamanı ATƏT və onun Minsk qrupuna daxil olan digər üzvlərin də mövqeyi respublikamızın xeyrinə tam dəyişdi.
Ümumilli lider Heydər Əliyevin siyasi kursuna riayət edən Azərbaycan hökuməti ATƏT-in Minsk qrupu üzvləri ilə, həmçinin bütün ATƏT üzvü olan dövlətlərlə fəal iş apardı ki, bunun da sayəsində respublikamızın haqq işi uğrunda mübarizəsində, ərazi bütövlüyünün bərpa edilməsində onu dəstəkləyən dövlətlərin sayı artdı, ermənilərin işğalçı siyasəti ifşa edildi və erməni siyasəti iflasa doğru yuvarlanmağa başladı. Bu siyasətin ardıcıllığı nəticəsində respublikamızı dəstəkləyən dövlətlərin Ermənistana təzyiqi artdı, Ermənistanı müdafiə edənlər bitərəfləşdirildi, Dağlıq Qarabağ problemi öz ədalətli və sülh yolu ilə həllinə yaxınlaşdı.
Heydər Əliyev BMT, İKT, QDİƏT, AB, AŞ, NATO, TDB, GUAM, MDB və digər beynəlxalq və regional təkilatların tribunalarından Ermənistan-Azərbaycan, Dağlıq Qarabağ münaqişənin əsl mahiyyətini açıqlayaraq Ermənistanın işğalçı, Azərbaycanın isə işğala məruz qalmış ölkə olduğunu məntiqli şəkildə əsaslandıran çıxışlar üçün maksimum istifadə etdi.
Azərbaycan hökuməti Budapeşt sammitindən çox keçməmiş Ermənistan-Azərbaycan, Dağlıq Qarabağ münaqişəsinin həlli ilə bağlı çox fəal iş aparması ilə Minsk qrupunun, ATƏT üzvü olan başqa ölkələrin Dağlıq Qarabağ probleminin yalnız beynəlxalq prinsiplər və Azərbaycanın ərazi bütövlüyünün təmin edilməsi yolu ilə həll oluna bilməsi haqqında rəylərini almaq mümkün oldu.
Ermənistan–Azərbaycan Dağlıq Qarabağ münaqişəsinin həlli istiqamətində Heydər Əliyevin çevik siyasi fəaliyyəti 1996-cı ilin dekabrında keçirilən ATƏT-in Lissabon zirvə toplantısında özünü hərtərəfli göstərdi.
Azərbaycan Respublikasının xarici siyasətinin qarşısında duran ən mühüm vəzifələrdən biri olan Ermənistan–Azərbaycan Dağlıq Qarabağ münaqişəsinin beynəlxalq normalar əsasında həlli baxımdan ATƏT-in Lissabon sammitində nümayiş etdirilən məqsədyönlü siyasi manevrlər Heydər Əliyevin uğurlu diplomatiyasının nəticəsi idi.
ATƏT-in Lissabon zirvə görüşündə Azərbaycan Respublikasının prezidenti Heydər Əliyev demişdir: “Dağlıq Qarabağın müstəqilliyi barədə qanunsuz iddialar beynəlxalq hüququn hamı tərəfindən bəyənilmiş normaları ilə bir araya sığmır. Biz həmin iddialarla heç vaxt razılaşmayacaq, biz Azərbaycan ərazisində ikinci bir erməni dövlətinin yaranmasına yol verməyəcəyik.” (9,s.63).
Heydər Əliyevin gərgin və çevik siyasəti əsasında Lissabon sammitində Azərbaycanın ərazi bütövlüyünü tanıyan bəyanatı rəsmi sənəd kimi qəbul edildi. (14,s.13).
ATƏT üzvü olan dövlətlərin Azərbaycanla həmrəyliyi, sözsüz ki, yürüdülən ardıcıl siyasət sayəsində qazanılan beynəlxalq dəstəyin nəticəsi idi. 54 dövlət başçısının iştirak etdiyi Lissabon zirvə toplantısı ilk dəfə olaraq Ermənistan-Azərbaycan, Dağlıq Qarabağ münaqişəsinin mahiyyətini, ümumi və xüsusi cəhətlərini, həlli yollarının hüquqi-siyasi çərçivəsini bəyan etdi.
Lissabon sammitinin Azərbaycan üçün böyük təbliğati, hüquqi və mənəvi-siyasi əhəmiyyətini ulu öndər Heydər Əliyev özü belə şərh edirdi: “Əgər sammitə gələndə Dağlıq Qarabağ, Azərbaycan məsələsi tamamilə unudulmuşdursa, iki-üç gün içərisində bir nömrəli məsələyə çevrildi. Ona görə ki, bütün dövlətlər dərk etdilər ki, bu məsələ nə qədər kəskin məsələdir və biz nə qədər geniş ictimai rəy yarada bildik.” (9,s.115).
Müstəqilliyin ilk illərindən fərqli olaraq, Avropanın inkişaf etmiş və qüdrətli dövlətləri hesab olunan Fransa, Böyük Britaniya, Almaniya, Belçika, Norveç, Bolqarıstan və Rumıniya ilə dostluq, əməkdaşlıq, tərəfdaşlıq haqqında ikitərəfli müqavilələr bağlandı, beynəlxalq aləmdə onların hərtərəfli dəstəyinə nail olundu. Lissabon sammitində respublikamızın Ermənistan-Azərbaycan, Dağlıq Qarabağ münaqişəsinin həlli ilə bağlı ədalətli mövqeyini bütün Avropa dövlətlərinin dəstəkləməsi Heydər Əliyev diplomatiyasının qısa müddətdə nail olduğu böyük uğurun əyani sübutu idi.
Heydər Əliyev diplomatiyasının ən uğurlu addımlarından biri  1999-cu ilin dekabrında BMT-də Azərbaycanın ərazi bütövlüyünün bir daha təsdiq olunması, 2000-ci ildə Vaşinqtonun Ermənistana ayırdığı birbaşa yardımı azaltması, Dağlıq Qarabağa göstərdiyi maliyyə yardımını isə tamamilə dayandırması bu münaqişənin tənzimlənməsi məsələsində qərbin mövqeyinin tədricən dəyişdiyini və Azərbaycanın daha artıq dəstəkləndiyini nümayiş etdirirdi. Regionda həyata keçirilən qlobal iqtisadi layihələrdə Azərbaycanın aparıcı rol oynaması, getdikcə demokratik dəyərlərin bərqərar olduğu məkana çevrilməsi respublikamızın iqtisadi qüdrətinin və siyasi nüfuzunun artması Ermənistan-Azərbaycan Dağlıq Qarabağ münaqişəsinin sülh yolu ilə həll olunmasında prinsipial tələblərinin qəbul edilməsinə əlverişli zəmin hazırladı. (15).
Azərbaycan Respublikasının Prezidenti cənab İlham Əliyev siyasi fəaliyyətə başladığı ilk anlarda Azərbaycan Respublikası nümayəndə heyətinin başçısı kimi Strasburqdan Respublika televiziyasına birbaşa müsahibəsində dedi: “Deyə bilərəm ki, münasibət dəyişir. Çünki, bilirsiniz ki, ümumiyyətlə, son zamanlar dünyada ictimai rəy Azərbaycanın xeyrinə dəyişir. Azərbaycan çox müxtəlif tədbirlərdə öz mövqeyini açıq şəkildə bildirmişdir. Artıq bütün dünya açıq şəkildə bilir ki, bu münaqişənin nəticəsi nə olubdur və münaqişənin kökündə hansı məsələlər durur. Artıq Ermənistan bütün dünyaya işğalçı bir dövlət kimi təqdim olunubdur. Çox sevindirici haldır ki, bayaq sizə dediyim o rəsmi bəyanatda müxtəlif ölkələrdən olan deputatlar da öz imzasını atıblar. İspaniyadan, Litvadan, Türkiyədən, Ukraynadan olan deputatlar. Yəni Azərbaycanın haqlı olduğunu artıq duymağa, eşitməyə, anlamağa başlayıblar.” (16,s.33-34).
Beləliklə, Ermənistan-Azərbaycan, Dağlıq Qarabağ münaqişəsinin dinc yolla tənzimlənməsi üçün beynəlxalq dəstəyin təmin edilməsi istiqamətində Azərbaycan dövlətinin həyata keçirdiyi Heydər Əliyevin  müdrik siyasi kursu uğurla davam etdirilmiş və bu gün də davam etdirilir.

8.Еrmənistan-Azərbaycan,  Dağlıq Qarabağ münaqişəsinə dair  sənəd və materiallar

Genosid cinayətinin qarşısının alınması və onun cəzalandırılması haqqında Konvensiyaya qoşulmaq barədə Azərbaycan Respublikasının Qanunu
                           (31 may 1996-cı il)

Azərbaycan Respublikasının Milli Məclisi qərara alır:
1. Azərbaycan Respublikası Genosid cinayətinin qarşısının alınması və onun cəzalandırılması haqqında Birləşmiş Millətlər Təşkilatının Baş Assambleyası tərəfindən 9 dekabr 1948-ci il tarixdə qəbul olunmuş Konvensiyaya qoşulsun. 2. Bu Qanun dərc edildiyi gündən qüvvəyə minir.


Azərbaycan Respublikasının Prezidenti
Heydər ƏLİYEV
Bakı şəhəri, 31 may 1996-cı il № 97-IQ







AZƏRBAYCANLILARIN  SOYQIRIMI HAQQINDA  AZƏRBAYCAN  RESPUBLİKASI PREZİDENTİNİN   FƏRMANI

Azərbaycan Respublikası müstəqillik qazandıqdan sonra xalqımızın tarixi keçmişinin obyektiv mənzərəsini yaratmaq imkanı əldə edilmişdir. Uzun illər gizli saxlanılan, üzərinə qadağa qoyulmuş həqiqətlər açılır, təhrif edilmiş hadisələr özünün əsl qiymətini alır. Azərbaycan xalqına qarşı dəfələrlə törədilmiş və uzun illərdən bəri öz siyasi-hüquqi qiymətini almamış soyqırımı da tarixin açılmamış səhifələrindən biridir.
1813-cü və 1828-ci illərdə imzalanan Gülüstan və Türkmənçay müqavilələri Azərbaycan xalqının parçalanmasının, tarixi torpaqlarımızın bölünməsinin əsasını qoydu. Azərbaycan xalqının bu milli faciəsinin davamı kimi onun torpaqlarının zəbti başlandı. Qısa bir müddətdə bu siyasət gerçəkləşdirilərək ermənilərin kütləvi surətdə Azərbaycan torpaqlarına köçürülməsi həyata keçirildi. Soyqırımı Azərbaycan torpaqlarının işğalının ayrılmaz bir hissəsinə çevrildi. İrəvan, Naxçıvan və Qarabağ xanlıqlarının ərazilərində məskunlaşdırılan ermənilər orada yaşayan azərbaycanlılarla müqayisədə azlıq təşkil etmələrinə baxmayaraq öz havadarlarının himayəsi altında "Erməni vilayəti" adlandırılan inzibati bölgünün yaradılmasına nail oldular. Belə süni ərazi bölgüsü ilə, əslində,azərbaycanlıların öz torpaqlarından qovulması və məhv edilməsi siyasətinin bünövrəsi qoyuldu. "Böyük Ermənistan" ideyaları təbliğ olunmağa başlandı. Bu uydurma dövlətin Azərbaycan torpaqlarında yaradılmasına "bəraət qazandırmaq məqsədilə" erməni xalqının tarixinin saxtalaşdırılmasına yönəlmiş geniş miqyaslı proqramlar reallaşdırıldı. Azərbaycanın və ümumən Qafqazın tarixinin təhrif olunması həmin proqramların mühüm tərkib hissəsini təşkil edirdi. "Böyük Ermənistan" yaratmaq xülyasından ruhlanan erməni qəsbkarları 1905-1907-ci illərdə azərbaycanlılara qarşı açıq şəkildə geniş miqyaslı qanlı aksiyalar həyata keçirdilər. Ermənilərin Bakıdan başlanan vəhşilikləri Azərbaycanı və indiki Ermənistan ərazisindəki Azərbaycan kəndlərini əhatə etdi. Yüzlərlə yaşayış məntəqəsi dağıdılıb yerlə yeksan edildi, minlərlə azərbaycanlı vəhşicəsinə qətlə yetirildi. Bu hadisələrin təşkilatçıları məsələnin mahiyyətinin açılmasına, ona düzgün  hüquqi-siyasi qiymət verilməsinə maneçilik törədərək azərbaycanlıların mənfi obrazını yaratmış, özlərinin avantürist torpaq iddialarını pərdələmişlər. Birinci dünya müharibəsi, Rusiyada baş vermiş 1917-ci il fevral və oktyabr çevrilişlərindən məharətlə istifadə edən ermənilər öz iddialarını bolşevik bayrağı altında reallaşdırmağa nail oldular. 1918-ci ilin mart ayından etibarən əks-inqilabçı ünsürlərlə mübarizə şüarı altında Bakı Kommunası tərəfindən ümumən Bakı quberniyasını azərbaycanlılardan təmizləmək məqsədi güdən mənfur plan həyata keçirilməyə başlandı. Həmin günlərdə ermənilərin törətdikləri cinayətlər Azərbaycan xalqının yaddaşına əbədi həkk olunmuşdur. Minlərlə dinc azərbaycanlı əhali yalnız milli mənsubiyyətinə görə məhv edilmişdir. Ermənilər evlərə od vurmuş, insanları diri-diri yandırmışlar. Milli memarlıq incilərini, məktəbləri, xəstəxanaları, məscid və digər abidələri dağıtmış, Bakının böyük bir hissəsini xarabalığa çevirmişlər.
Azərbaycanlıların soyqırımı Bakı, Şamaxı, Quba qəzalarında, Qarabağda, Zəngəzurda, Naxçıvanda, Lənkəranda və Azərbaycanın başqa bölgələrində xüsusi qəddarlıqlarla həyata keçirilmişdir. Bu ərazilərdə dinc əhali kütləvi surətdə qətlə yetirilmiş, kəndlər yandırılmış, milli mədəniyyət abidələri dağıdılıb məhv edilmişdir.
Azərbaycan Xalq Cumhuriyyəti yaradıqdan sonra 1918-ci ilin mart hadisələrinə xüsusi diqqət yetirilmişdir. Nazirlər Şurası 1918-ci il iyulun 15-də bu faciənin tədqiqi məqsədilə Fövqəladə İstintaq Komissiyasının yaradılması haqqında qərar qəbul etdi. Komissiya mart soyqırımını, ilkin mərhələdə Şamaxıdakı vəhşilikləri, İrəvan quberniyası ərazisində ermənilərin törətdikləri ağır cinayətləri araşdırdı. Dünya ictimaiyyətinə bu həqiqətləri çatdırmaq üçün Xarici İşlər Nazirliyi nəzdində xüsusi qurum yaradıldı. 1919 və 1920-ci ilin mart ayının 31-də iki dəfə Azərbaycan Xalq Cümhuriyyəti tərəfindən ümummilli matəm günü kimi qeyd edilmişdir. Əslində bu, azərbaycanlılara qarşı yürüdülən soyqırımı və bir əsrdən artıq davam edən torpaqlarımızın işğalı proseslərinə tarixdə ilk dəfə siyasi qiymət vermək cəhdi idi. Lakin  Azərbaycan Xalq Cümhuriyyətinin süqutu bu işin başa çatmasına imkan vermədi.
Zaqafqaziyanın sovetləşməsindən öz çirkin məqsədləri üçün istifadə edən ermənilər 1920-ci ildə Zəngəzuru və Azərbaycanın bir sıra digər torpaqlarını Ermənistan SSR-in ərazisi elan etdilər. Sonrakı dövrdə bu ərazilərdəki azərbaycanlıların deportasiya edilməsi siyasətini daha da genişləndirmək məqsədilə yeni vasitələrə əl atdılar. Bunun üçün onlar SSRİ Nazirlər Sovetinin 23 dekabr 1947-ci il "Ermənistan SSR-dən kolxozçuların və başqa azərbaycanlı əhalinin Azərbaycan SSR-in Kür-Araz ovalığına köçürülməsi haqqında" xüsusi qərarına və 1948-1953-cü illərdə azərbaycanlıların öz tarixi torpaqlarından kütləvi surətdə deportasiyasına dövlət səviyyəsində nail oldular. Erməni millətçiləri öz havadarlarının köməyi ilə 50-ci illərdən etibarən Azərbaycan xalqına qarşı kəskin mənəvi təcavüz kampaniyasına başladılar. Keçmiş sovet məkanında müntəzəm şəkildə yayılan kitab, jurnal və qəzetlərdə milli mədəniyyətimizin, klassik irsimizin, memarlıq abidələrimizin ən nəfis nümunələrinin erməni xalqına mənsub olduğunu sübut etməyə çalışırdılar. Eyni zamanda onlar tərəfindən bütün dünyada azərbaycanlıların mənfi obrazını formalaşdırmaq cəhdləri də güclənirdi. "Yazıq, məzlum erməni xalqı"nın surətini yaradaraq əsrin əvvəlində regionda baş verən hadisələr şüurlu surətdə təhrif olunur, azərbaycanlılara qarşı soyqırım törədənlər soyqırım qurbanları kimi qələmə verilirdi.
Əsrin əvvəlində əksər əhalisi azərbaycanlı olan İrəvan şəhərindən və Ermənistan SSRİ-in digər bölgələrindən soydaşlarımız təqiblərə məruz qalaraq kütləvi surətdə qovulur. Azərbaycanlıların hüquqları ermənilər tərəfindən kobudcasına pozulur, ana dilində təhsil almasına əngəllər törədilir, onlara qarşı repressiyalar həyata keçirilir. Azərbaycan kəndlərinin tarixi adları dəyişdirilir, toponimika tarixində misli görünməyən qədim toponimlərin müasir adlarla əvəzolunma prosesi baş verir. Saxtalaşdırılmış erməni tarixi gənc ermənilərin şovinist ruhunda böyüməsinə zəmin yaratmaq üçün dövlət siyasəti səviyyəsinə qaldırılır. Böyük humanist ideallara xidmət edən Azərbaycan ədəbiyyatı və mədəniyyəti ruhunda tərbiyə olunmuş yeni nəslimiz ekstremist erməni ideologiyasının təqiblərinə məruz qalır.
Azərbaycan xalqının mənəviyyatına, milli qüruruna və mənliyinə yöəlmiş böhtanlar siyasi və hərbi təcavüz üçün ideoloji zəmin yaradırdı. Xalqımıza qarşı aparılan soyqırım siyasəti özünün siyasi-hüquqi qiymətini tapmadığı üçün tarixi faktlar sovet mətbuatında ermənilər tərəfindən təhrif olunur və ictimai fikir çaşdırılırdı. Ermənilərin Sovet rejimindən bəhrələnərək həyata keçirdikləri və 80-ci illərin ortalarında daha da güclənən antiazərbaycan təbliğatına Azərbaycan Respublikasının rəhbərliyi vaxtında lazımi qiymət vermədi.
1988-ci ildən ortaya atılan qondarma Dağlıq Qarabağ konfliktinin ilkin mərhələsində yüz minlərlə azərbaycanlının öz tarixi torpaqlarından qovulmasına da respublikada düzgün siyasi qiymət verilmədi. Azərbaycan Dağlıq Qarabağ Muxta Vilayətinin Ermənistan SSR-in tərkibinə daxil edilməsi haqqında ermənilərin qeyri-konstitusion qərarını və Moskvanın əslində bu vilayəti Xüsusi İdarəetmə Komitəsi vasitəsilə Azərbaycanın tabeliyindən çıxarmasını xalqımız ciddi narazılıqla qarşıladı və mühüm siyasi aksiyalara əl atmaq məcburiyyəti qarşısında qaldı. Respublikada keçirilən mitinqlər zamanı torpaqlarımızın işğalı siyasəti qətiyyətlə pislənsə də Azərbaycan rəhbərliyi öz mövqeyindən əl çəkmədi. Məhz elə bunun nəticəsi olaraq 1990-cı ilin yanvar ayında getdikcə güclənən xalq hərəkatını boğmaq məqsədilə Bakıya qoşunlar yeridildi, yüzlərlə azərbaycanlı məhv və şikəst edildi, yaralandı, digər fiziki təzyiqlərə məruz qoyuldu.
1992-ci ilin fevralında ermənilər Xocalı şəhərinin əhalisinə misli görünməyən divan tutdu. Tariximizə Xocalı soyqırımı kimi həkk olunan bu qanlı faciə minlərlə azərbaycanlının məhv edilməsi, əsir alınması, şəhərin yerlə yeksan edilməsi ilə qurtardı. Millətçi-separatçı ermənilərin Dağlıq Qarabağda başladığı avantürist hərəkətin nəticəsi olaraq bu gün bir milyondan artıq soydaşımız erməni qəsbkarları tərəfindən öz doğma yurd-yuvalarından didərgin salınmış, çadırlarda yaşamağa məhkum edilmişdir. Ərazimizin 20 faizinin erməni silahlı qüvvələri tərəfindən işğalı zamanı minlərlə vətəndaşımız şəhid olmuş, xəsarət almışdır.
Azərbaycanın XIX-XX əsrlərdə baş verən bütün faciələri torpaqlarının zəbtiilə müşayiət olunaraq, ermənilərin azərbaycanlılara qarşı düşünülmüş, planlı surətdə həyata keçirdiyi soyqırımı siyasətinin ayrı-ayrı mərhələlərini təşkil etmişdir. Bu hadisələrin yalnız birinə -1918-ci il mart qırğınına siyasi qiymət vermək cəhdi göstərilmişdir. Azərbaycan Xalq Cümhuriyyətinin varisi kimi Azərbaycan Respublikası bu gün onun axıra qədər həyata keçirə bilmədiyi qərarların məntiqi davamı olaraq soyqırım hadisələrinə siyasi qiymət vermək borcunu tarixin hökmü kimi qəbul edir. Azərbaycan xalqına qarşı törədilmiş bütün soyqırım faciələrini qeyd etmək məqsədilə qərara alıram:

1. 31 mart Azərbaycanlıların Soyqırım Günü elan edilsin.
2. Azərbaycan Respublikasının Milli Məclisinə tövsiyə olunsun ki, azərbaycanlıların soyqırımı ilə bağlı    hadisələrə həsr olunmuş xüsusi sessiyanın keçirilməsi məsələsinə baxsın.



Heydər Əliyev
Azərbaycan Respublikasının Prezidenti
Bakı şəhəri, "26" mart 1998-ci il, N 690.









Azərbaycan Respublikası Milli Məclisinin Bəyanatı
(26 fevral 2002-ci il)

Xocalı Soyqırımının 10-cu ildönümünün anılması ilə əlaqədar Azərbaycan Respublikası Milli Məclisinin Bəyanatının təsdiq edilməsi haqqında Azərbaycan
Respublikası Milli Məclisinin Qərarı Azərbaycan Respublikasının Milli Məclisi qərara alır: Xocalı soyqırımının 10-cu ildönümü ilə əlaqədar Azərbaycan Respublikası Milli Məclisinin Bəyanatı təsdiq edilsin Xocalı soyqırımının 10-cu ildönümü bu günlər Azərbaycanda dərin hüzn içərisində qeyd edilir. Bu qəddar və amansız soyqırımı aktı insanlığın tarixinə dəhşətli terror hadisələrindən biri kimi daxil olmuşdur. 1992-ci il fevralın 26-da Ermənistan Respublikasının silahlı birləşmələri, Dağlıq Qarabağdakı yerli erməni yaraqlıları və keçmiş Sovet ordusunun 366-cı motoatıcı alayı Azərbaycanın ayrılmaz hissəsi olan Dağlıq Qarabağın Xocalı şəhərini sakinləri ilə birlikdə büsbütün məhv edərək insanlığa silinməz ləkə olan soyqırımı aktı törətmişlər. Cəmi bir neçə saat ərzində 613 nəfər dinc azərbaycanlı, o cümlədən 63 uşaq, 106 qadın, 70 qoca yalnız azərbaycanlı olduğuna görə qəddarcasına, dözülməz işgəncə verilməklə öldürülmüş, 487 nəfərə ağır xəsarət yetirilmiş, 1275 sakin - köməksiz qocalar, uşaqlar, qadınlar girov götürülərək ağlasığmaz zülmə, təhqirlərə və həqarətə məruz qoyulmuşlar. Erməni hərbçiləri öldürdükləri insanların başlarının dərisini soymuş, müxtəlif əzalarını kəsmiş, körpə uşaqların gözlərini çıxarmış, hamilə qadınların qarınlarını yarmış, adamları diri-diri torpağa basdırmış və ya yandırmışlar. Azərbaycan Respublikasının o dövrdəki prezidenti Ayaz Mütəllibovun və digər rəhbərlərinin cinayətkar səhlənkarlığı erməni millətçilərinin bu ağır cinayət əməlini törətməsinə şərait yaratmışdır. Hakimiyyətlə müxalifətin qarşılıqlı ittihamları və siyasi mübarizəsi nəticəsində Xocalının müdafiəsi lazımi səviyyədə təşkil edilməmiş, şəhərin dinc əhalisinə heç bir köməklik göstərilməmişdir. Xocalı şəhərində törədilmiş müdhiş cinayətin xarakteri və miqyası bu soyqırımı aktının BMT Baş Məclisinin 1948-ci il 9 dekabr tarixli 260 (III) saylı qətnaməsi ilə qəbul edilmiş "Soyqırımı cinayətinin qarşısının alınması və cəzalandırılması haqqında" Konvensiyada ifadə olunmuş müddəalara tam uyğun gəldiyini sübut edir. Bu kütləvi və amansız qırğın aktı Azərbaycanın dövlət müstəqilliyinə və ərazi bütövlüyünə qarşı çevrilmiş terror siyasətinin təzahürü olmaqla, təkcə azərbaycanlılara qarşı deyil, bütövlükdə insanlıq əleyhinə törədilmiş qəddar cinayət aktıdır. Erməni millətçiləri Xocalıda bu soyqırımı əməlini törədərkən doğma torpağını qəsbkarlara vermək istəməyən Azərbaycan xalqını qorxutmaq, onun mübarizə əzmini qırmaq və məhv etmək niyyəti güdmüşlər. Təəssüf doğuran haldır ki, dövlətlər arasında sivil birgəyaşayış qaydalarının hakim olduğu XX əsrin sonlarında Ermənistan Respublikasının Azərbaycanın ərazi bütövlüyünə qəsd etməsinə, qonşu dövlətə torpaq iddialarını həyata keçirmək üçün işğalçılıq müharibəsi və etnik təmizləmə aparmasına, Xocalı soyqırımı kimi dəhşətli cinayətlər törətməsinə dünya birliyi biganə yanaşmış, təcavüzkarın cilovlanması üçün təsirli beynəlxalq tədbirlər görməmişdir. Qəsbkar dövlət olan Ermənistan ətrafında yaradılmış bu cəzasızlıq mühitinin nəticəsidir ki, indiyədək ölkəmizin ərazisinin 20 faizi, yəni Dağlıq Qarabağ və onun ətrafındakı 7 rayon Ermənistan silahlı qüvvələri tərəfindən işğal olunmuş, 1 milyondan çox azərbaycanlı yerindən-yurdundan didərgin salınmışdır. İşğal olunmuş torpaqların azad edilməsinə dair BMT Təhlükəsizlik Şurasının dörd qətnaməsinə (822, 853, 874 və 884 nömrəli qətnamələr), Avropa Şurası Parlament Assambleyasının, ATƏT-in Budapeşt, Lissabon və İstanbul sammitlərinin sənədlərinə məhəl qoymayan Ermənistan Respublikası Azərbaycanın ərazi bütövlüyünü tanımaqdan imtina edir. Dağlıq Qarabağ ərazisində təkcə Ermənistandan deyil, digər ölkələrdən də gələn terrorçuların hazırlanması, Azərbaycan xalqına qarşı yeni cinayətlərin təşkil edilməsi üçün düşərgələr yaradılmışdır. Burada narkotik vasitələrin dövriyyəsindən və nəqlindən, silah alverindən əldə edilən gəlir terror məqsədləri üçün istifadə olunur. Azərbaycan xalqına və digər qonşu dövlətlərə qarşı soyqırımı və terror Ermənistanda dövlət siyasəti səviyyəsinə qaldırılmışdır. Erməni millətçiliyinin məqsədlərinə nail olmaq üçün heç bir çirkin vasitədən çəkinməyən yerli və beynəlxalq terrorçu təşkilatların bu ölkədə sərbəst fəaliyyətinə hər cür şərait yaradılmışdır Son yüz ildən artıq bir dövrdə erməni xalqının bir neçə nəsli milli müstəsnalıq, Azərbaycan və digər xalqlara qarşı düşmənçilik ruhunda tərbiyə edilmişdir. Bu nifrət ideologiyasının törətdiyi faciəli nəticələr tarixdən yaxşı məlumdur. XIX əsrin sonlarından etibarən böyük dövlətlərin himayəsindən istifadə edən erməni millətçiləri "Böyük Ermənistan" yaratmaq xülyasına düşmüş, iddia etdikləri əraziləri yerli sakinlərdən təmizləmək niyyəti ilə Qafqazda kütləvi terror aktları və qırğınlar törədərək, yüz minlərlə günahsız azərbaycanlını qətlə yetirmişlər. 1905-1907-ci illərdə İrəvanda və Zəngəzurda (müasir Ermənistan Respublikası ərazisində), Tiflisdə, Bakıda, Naxçıvanda, Gəncədə, Qarabağda, 1918-1920-ci illərdə Bakıda, Şamaxıda, Qubada, Muğanda, Lənkəranda dinc əhaliyə amansızcasına divan tutulmuşdur. Azərbaycan xalqına qarşı düşmənçilik siyasəti Sovet hakimiyyəti illərində də davam etdirilmiş, SSRİ-nin ermənipərəst rəhbərliyinin köməyi ilə 1948-1953-cü illərdə, habelə 1988-1989-cu illərdə qısa bir vaxt içərisində Ermənistandan yarım milyona yaxın azərbaycanlı deportasiya edilmiş, yaxud qovulmuş, yüzlərlə azərbaycanlı milli mənsubiyyətinə görə öldürülmüşdür. Ermənilərin bu qanlı və avantürist siyasəti iki milyondan çox azərbaycanlının ayrı-ayrı vaxtlarda etnik təmizləmə və soyqırımı siyasətinə məruz qalması ilə nəticələnmişdir. Bu gün Ermənistanda bir nəfər də azərbaycanlı qalmamışdır. Erməni millətçiləri qarşılarına qoyduqları məqsədə nail olmuş, Ermənistanı monoetnik dövlətə çevirmişlər. Azərbaycan xalqına qarşı soyqırımı və deportasiya siyasəti lap əvvəldən geniş miqyaslı informasiya müharibəsi ilə müşayiət olunmuşdur. Erməni "alimlərinin" səyləri ilə bütün Qafqazın tarixi saxtalaşdırılmış, ermənilərin tarixi şişirdilərək qədimləşdirilmiş, azərbaycanlılara qarşı kəskin mənəvi təcavüz kampaniyası aparılmışdır. Qafqazda baş verən hadisələr şüurlu surətdə təhrif olunmuş, dünya ictimaiyyətinin nəzərində "əzabkeş, məzlum və incidilmiş erməni xalqı" obrazı yaradılmışdır. Azərbaycan xalqına qarşı düşmənçilik və soyqırımı siyasətini pərdələmək, qonşu dövlətlərə ərazi iddialarına və bunun vasitəsi kimi seçdikləri işğalçılıq müharibəsinə, erməni beynəlxalq terrorizminə haqq qazandırmaq üçün erməni millətçiləri guya 1915-ci ildə ermənilərin soyqırımına məruz qaldıqları barədə uydurmaları ortaya atmışlar. Beləliklə, təcavüzkar və cinayətkar özünü təcavüzün və cinayətin qurbanı kimi qələmə verərək beynəlxalq ictimaiyyəti çaşdırmağa səy göstərmişdir. Nə qədər qəribə olsa da, Xocalı faciəsi kimi real soyqırımına göz yuman bəzi ölkələrin parlamentləri "erməni soyqırımı" əfsanəsini müzakirə predmetinə çevirmiş, hətta tarixi həqiqətlərə etinasızlıq göstərərək bu barədə ədalətsiz qərarlar da qəbul etmişlər. Ermənistan-Azərbaycan, Dağlıq Qarabağ münaqişəsinin sülh yolu ilə nizama salınması səylərinin Ermənistan tərəfindən indiyədək boşa çıxarılmasının səbəblərindən biri də məhz budur. Azərbaycan Respublikasının Milli Məclisi hesab edir ki, dünya ictimaiyyəti, nəhayət, təcavüzkarı öz adı ilə çağırmalı, Ermənistan Respublikası tərəfindən işğal olunmuş Azərbaycan ərazilərinin azad edilməsinə, qaçqın və köçkünlərin doğma yurdlarına qaytarılmasına kömək göstərməlidir. Azərbaycan Respublikasının Milli Məclisi Birləşmiş Millətlər Təşkilatına, Avropada Təhlükəsizlik və Əməkdaşlıq Təşkilatına, Avropa Şurasına, Müstəqil Dövlətlər Birliyinə, digər beynəlxalq təşkilatlara, dünya ölkələrinin parlamentlərinə və hökumətlərinə müraciət edir ki, Ermənistan Respublikasının rəhbərliyi tərəfindən təşkil edilmiş və onun köməyi ilə Dağlıq Qarabağda hakimiyyəti qanunsuz zəbt etmiş erməni millətçiləri tərəfindən Azərbaycan xalqına qarşı törədilmiş Xocalı soyqırımını tanısınlar və pisləsinlər, Ermənistan Azərbaycan, Dağlıq Qarabağ münaqişəsinin beynəlxalq hüquq normaları və prinsipləri əsasında ədalətli həlli üçün əllərindən gələni əsirgəməsinlər. Xocalı soyqırımı kimi dəhşətli cinayətlər cəzasız qalmamalıdır. Azərbaycan Respublikasının Milli Məclisi bəyan edir ki, Azərbaycan dövləti mövcud imkanların hamısından istifadə edərək ərazi bütövlüyünün bərpasını təmin edəcək, Xocalı faciəsinin əsl beynəlxalq hüquqi-siyasi qiymət almasına, onun ideoloqlarının, təşkilatçılarının və icraçılarının layiqincə cəzalandırılmasına nail olacaqdır.
(Bəyanat Azərbaycan Respublikası Milli Məclisinin 2002-ci il 26 fevral tarixli iclasında qəbul edilmişdir.)


M.Ələsgərov
Azərbaycan Respublikası Milli Məclisinin sədri
Bakı şəhəri, 26 fevral 2002-ci il N: 268-IIQR










Xocalı soyqırımının iyirminci ildönümü haqqında
Azərbaycan Respublikası Prezidentinin Sərəncamı
(17 yanvar 2012-ci il)

Azərbaycan xalqının tarixinə 1992-ci il fevralın 25-dən 26-na keçən gecə Xocalı faciəsi kimi daxil olmuşdur. Ermənistan silahlı qüvvələri bütün beynəlxalq hüquq normalarına zidd olaraq, keçmiş sovet ordusunun Xankəndi şəhərində yerləşən 366-cı motoatıcı alayının şəxsi heyətinin iştirakı ilə yatan şəhərə hücum edərək azərbaycanlılara qarşı soyqırım aktını törətmişlər. Bu hərbi təcavüz zamanı Xocalı ağır hərbi texnikadan şiddətli atəşlər nəticəsində darmadağın edilmiş, dinc sakinlərə amansızcasına divan tutulmuşdur. Bir neçə saat ərzində 613 soydaşımız, o cümlədən 106 qadın, 63 uşaq və 70 qoca xüsusi qəddarlıqla qətlə yetirilmiş, meyitlər üzərində təhqiredici hərəkətlərə yol verilmişdir. Həmin kütləvi qırğın həyata keçirilərkən 8 ailənin həyatına son qoyulmuş, 25 uşaq hər iki valideynindən, 130 uşaq isə valideynlərinin birindən məhrum edilmiş, 487 dinc Xocalı sakini ağır yaralanmış və 1275 nəfər girov götürülmüşdür. Girov götürülənlərdən 150 nəfərin taleyi indiyədək məlum deyil. Qanlı Xocalı qırğınını törətməklə Dağlıq Qarabağın hüdudlarından kənara çıxan Ermənistan Azərbaycana qarşı genişmiqyaslı təcavüzə başladı. Ermənistan–Azərbaycan Dağlıq Qarabağ münaqişəsi zamanı 20 min vətəndaşımız öldürüldü, 50 min nəfərdən çox adam yaralandı və əlil oldu, ölkəmizin ərazisinin 20 faizi işğal edildi. Xalqımız misli görünməyən humanitar fəlakətlə üz-üzə qaldı. Birləşmiş Millətlər Təşkilatı Təhlükəsizlik Şurasının, Avropa Parlament Assambleyasının və bir sıra beynəlxalq qurumların Ermənistan–Azərbaycan Dağlıq Qarabağ münaqişəsinin nizamlanması və problemin ölkəmizin ərazi bütövlüyü çərçivəsində obyektiv həllini tapmasına dair qətnamə və qərarlarına baxmayaraq, bu günə qədər ATƏT-in Minsk qrupu çərçivəsində aparılan danışıqlar heç bir nəticə verməmişdir. Azərbaycanlılara qarşı erməni şovinist dairələrinin XIX-XX əsrlərdə mərhələ-mərhələ həyata keçirdiyi etnik təmizləmə siyasətinin tərkib hissəsi olan Xocalı soyqırımı haqqında həqiqətlər dünya ictimaiyyətinə, xarici ölkələrin parlamentlərinə çatdırılmalı, Azərbaycan xalqının və ümumən insanlığın əleyhinə yönəldilmiş bu son dərəcə ağır hərbi cinayət beynəlxalq miqyasda öz hüquqi-siyasi qiymətini almalıdır. Xocalı soyqırımı zamanı qətlə yetirilmiş həmvətənlərimizin xatirəsini faciənin iyirminci ildönümü ərəfəsində dərin hüznlə bir daha yad edərək və Azərbaycan Respublikası Konstitusiyasının 109-cu maddəsinin 32-ci bəndini rəhbər tutaraq qərara alıram.  1.Azərbaycan Respublikası Prezidentinin Administrasiyası Xocalı soyqırımının iyirminci ildönümü ilə bağlı tədbirlər planı hazırlayıb onun həyata keçirilməsini təmin etsin.

İlham Əliyev
Azərbaycan Respublikasının Prezidenti
Bakı şəhəri, 17 yanvar 2012-ci il



Xocalı soyqırımının 20 illiyi ilə əlaqədar
Azərbaycan Respublikası Milli Məclisinin
QƏRARI
(24 fevral 2012-ci il)

1992-ci il fevralın 25-dən 26-na keçən gecə Azərbaycan Respublikasının Dağlıq Qarabağ bölgəsindəki Xocalı şəhərində törədilmiş soyqırımı aktının 20 ili tamam olur. Bu kədərli günlərdə Azərbaycan xalqı qəsbkar erməni millətçilərinin vəhşiliyinin qurbanı olmuş günahsız insanların əziz xatirəsini dərin hüznlə bir daha yad edir. Xocalı şəhərində əhalinin vəhşicəsinə kütləvi qırğını Dağlıq Qarabağ bölgəsinin işğalı üçün həyata keçirilən hərbi təcavüz zamanı doğma torpağının müdafiəsinə qalxmış xalqımızı sarsıtmaq və onun mübarizə əzmini qırmaq niyyəti ilə törədilmişdir. Təkcə Azərbaycan xalqına qarşı deyil, həm də bütün insanlığa qarşı yönəlmiş dəhşətli cinayət əməli nəticəsində 613 nəfər dinc azərbaycanlı milli mənsubiyyətinə görə vəhşicəsinə qətlə yetirilmiş, 487 nəfər şikəst edilmiş, 1275 sakin girov götürülərək amansız işgəncələrə məruz qalmışdır. Girov götürülənlərdən 150 nəfərin, o cümlədən 68 qadının və 26 uşağın taleyi bu günədək məlum deyildir. Xocalı şəhərində törədilmiş cinayətlərin xarakteri və miqyası bu soyqırımı aktının BMT Baş Məclisinin 1948-ci il 9 dekabr tarixli 260 (III) saylı qətnaməsi ilə qəbul edilmiş "Soyqırımı cinayətinin qarşısının alınması və cəzalandırılması haqqında" Konvensiyada ifadə olunmuş tərifə tam uyğun gəldiyini sübut edir. Qabaqcadan planlaşdırılmış kütləvi və amansız qırğın aktı həmin ərazidə yaşayan insanları məhz azərbaycanlı olduqlarına görə tamamilə məhv etmək niyyəti ilə törədilmişdir. Azğınlaşmış cəlladlar insanların başlarının dərisini soymuş, müxtəlif əzalarını kəsmiş, körpə uşaqların gözlərini çıxarmış, hamilə qadınların qarınlarını yarmış, adamları diri-diri torpağa basdırmış və ya yandırmış, cəsədlərin bir qismini minalamışlar. Yanan şəhərdən qaçıb xilas olmaq istəyən insanlara aman verilməmiş, dinc sakinləri yollarda, meşələrdə pusqu quran erməni hərbçiləri xüsusi amansızlıqla qətlə yetirmişlər. Məlum olduğu kimi, məhdud coğrafi zonada oxşar əməllərin törədilməsi keçmiş Yuqoslaviya üçün Beynəlxalq Cinayət Tribunalı tərəfindən soyqırımı aktı kimi tövsif edilmişdir. İnsanlığın ortaq vicdanında qara ləkə olan Xocalı soyqırımının təşkilatçıları Ermənistan Respublikasının siyasi və dövlət rəhbərliyi, birbaşa icraçıları isə Ermənistan silahlı qüvvələrinin bölmələri, Dağlıq Qarabağdakı erməni terrorçu dəstələri və keçmiş sovet ordusunun Xankəndi şəhərində yerləşən 366-cı motoatıcı alayının şəxsi heyətinin üzvləridir. İndiyədək Azərbaycan Respublikasının istintaq orqanları cinayətkarlardan 39 nəfərinin adlarını müəyyən edə bilmişlər. Soyqırımı cinayətinin digər iştirakçılarının müəyyən edilməsi üçün açılmış cinayət işinin təhqiqatı hazırda davam etdirilir. Xocalı faciəsi qəsbkar erməni millətçilərinin Cənubi Qafqazda və Şərqi Anadoluda azərbaycanlılara və türklərə qarşı həyata keçirdikləri qəsbkarlıq, soyqırımı və etnik təmizləmə siyasətinin yeni qanlı səhifəsi olmuşdur. Son iki yüz ildən artıq bir dövrdə mərhələ-mərhələ həyata keçirilən bu siyasət 2 milyona qədər günahsız azərbaycanlının və türkün vəhşicəsinə qətlə yetirilməsinə, çar Rusiyasının süqutundan sonra Azərbaycanın əzəli torpaqlarında, yəni keçmiş İrəvan xanlığının (sonrakı İrəvan quberniyasının) ərazisində Ermənistan Respublikasının yaradılmasına, azərbaycanlılara məxsus olan əlavə 20,2 min km 2 ərazinin də bu süni dövlət qurumuna qatılmasına, sovet dövründə Azərbaycan ərazisində ermənilər üçün qondarma "Dağlıq Qarabağ Muxtar Vilayəti"nin təşkil edilməsinə, 1948-1953-cü və 1988-1993-cü illərdə 1,5 milyon nəfər azərbaycanlının Ermənistan Respublikasından və keçmiş Dağlıq Qarabağ Muxtar Vilayətindən deportasiya edilməsinə və qovulmasına, Azərbaycan Respublikası ərazisinin 20 faizinin, yəni Dağlıq Qarabağ bölgəsinin və onun ətrafındakı daha yeddi rayonun - Laçın, Kəlbəcər, Ağdam, Füzuli, Cəbrayıl, Qubadlı, Zəngilan rayonlarının işğal olunmasına gətirib çıxarmışdır. Təkcə son işğalçılıq müharibəsinin gedişində Ermənistan silahlı qüvvələri tərəfindən 18 mindən çox azərbaycanlı qətlə yetirilmiş, 20 mindən çox dinc sakin yaralanmış, 50 mindən çox adam əlil olmuşdur. 4750 adam əsir və itkin düşmüş, girov götürülmüşdür. 877 şəhər, kənd və qəsəbə qarət edilmiş, dağıdılmış və yandırılmışdır. Erməni təcavüzkarları işğal olunmuş ərazilərdə Azərbaycanın tarixi-mədəni irsini təşkil edən obyektləri xüsusi qəddarlıqla məhv etmişlər. Ələ keçirdikləri ərazilərdə onlar vandalizm aktları törədərək, 500-ə qədər tarixi və 100-dən çox arxeoloji abidəni, 22 muzeyi və 4 rəsm qalereyasını, tarixi əhəmiyyətli 9 sarayı qarət etmiş və yandırmış, 44 məbədi və 9 məscidi təhqir etmişlər. Dağıdılan və yandırılan 927 kitabxanada 4,6 milyon kitab və misilsiz əlyazma məhv edilmişdir. XIX əsrin sonlarından başlayaraq azərbaycanlıların və türklərin məruz qaldıqları fəlakətlərin bir çox səbəbləri vardır. İlkin səbəblərdən biri bəzi kənar qüvvələrin Cənubi Qafqaz və Şərqi Anadolu ərazisində müəyyən niyyətlərini həyata keçirmək üçün erməni millətçiliyinə rəvac verməsi və ondan bir alət kimi istifadə etməsi olmuşdur. Çirkin geosiyasi oyunlarda onlar üçün ayrılan rolu uyğun görən erməni millətçilərinin qonşu xalqların torpaqları hesabına "böyük Ermənistan" yaratmaq xülyasına düşməsi bölgədə bu gün də davam edən faciələrin əsasını qoymuşdur. Son yüz ildən artıq dövrdə erməni xalqının bir neçə nəsli milli müstəsnalıq, Azərbaycan və türk xalqlarına qarşı düşmənçilik ruhunda tərbiyə edilmişdir. Erməni "alim"lərinin səyləri ilə bölgənin tarixi saxtalaşdırılmış, ermənilərin tarixi şişirdilərək qədimləşdirilmiş, azərbaycanlılara və türklərə qarşı kəskin mənəvi təcavüz kampaniyası aparılmışdır. Cənubi Qafqazda və Şərqi Anadoluda baş verən hadisələr bilərəkdən təhrif edilmiş, dünya ictimaiyyətinin nəzərində "əzabkeş və məzlum" erməni xalqı obrazı yaradılmışdır. Qonşu dövlətlərə, o cümlədən Azərbaycan Respublikasına qarşı ərazi iddialarına haqq qazandırmaq, bunun vasitəsi kimi seçdikləri qəsbkarlıq, soyqırımı və etnik təmizləmə siyasətini pərdələmək üçün erməni millətçiləri guya 1915-ci ildə ermənilərin soyqırımına məruz qaldıqları barədə uydurmalara istinad edirlər. Beləliklə, təcavüzkar və cinayətkar özünü təcavüzün və cinayətin qurbanı kimi qələmə verərək beynəlxalq ictimaiyyəti çaşdırmağa cəhdlər göstərir. Təəssüf ki, Xocalı faciəsi kimi həqiqi soyqırımına göz yuman ayrı-ayrı dövlətlərin parlamentləri bir sıra hallarda yalançı erməni təbliğatının təsiri altına düşərək, yaxud siyasi konyunkturaya əsaslanaraq "erməni soyqırımı" əfsanəsini müzakirə mövzusuna çevirmiş, hətta bu barədə əsassız və ədalətsiz aktlar qəbul etmişlər. Erməni millətçiliyinə qarşı mütəşəkkil müqavimət Azərbaycan xalqının ümummilli lideri Heydər Əliyev hakimiyyətə qayıtdıqdan sonra qurulmuşdur. "Azərbaycanlıların soyqırımı haqqında" Azərbaycan Respublikası Prezidentinin 1998-ci il 26 mart tarixli fərmanı tarixi həqiqətlərin üzə çıxmasına və öz yerini tutmasına təkan vermişdir. Bu mühüm sənəddə tariximizdə ilk dəfə olaraq azərbaycanlılara qarşı törədilmiş kütləvi qırğınların - soyqırımlarının rəsmən adı çəkilmiş, Cənubi Qafqaz miqyasında xalqımıza qarşı aparılmış etnik düşmənçilik siyasətinin kökləri açılmışdır. "Böyük Ermənistan" xülyasını həyata keçirməyin əsas yolunu tarix boyu bu ərazilərin yerli sakinləri olmuş azərbaycanlıların məhv edilməsində, köçürülməsində, onların tarix və mədəniyyət abidələrinin dağıdılmasında, yer adlarının dəyişdirilməsində görən erməni millətçilərinin mənfur fəaliyyətinə siyasi qiymət verilmişdir. Fərmana əsasən 31 mart günü son yüz ildən artıq dövrdə erməni millətçilərinin xalqımıza qarşı törətdikləri vəhşiliklərin qurbanı olmuş günahsız insanların xatirəsinə ehtiram əlaməti olaraq azərbaycanlıların soyqırımı günü elan edilmişdir. Azərbaycan Respublikasının Prezidenti cənab İlham Əliyev azərbaycanlıların soyqırımı ilə əlaqədar dəfələrlə xalqa müraciət etmiş, Xocalı faciəsini insanlığa qarşı ən qəddar və amansız kütləvi terror hadisələrindən biri kimi qiymətləndirmişdir. Dövlət başçısının sərəncamı ilə bu il Xocalı soyqırımının 20-ci ildönümü qeyd edilir. Azərbaycan Respublikasının Milli Məclisi bu məsələ ilə əlaqədar xüsusi bəyanatlar və müraciətlər qəbul etmiş, beynəlxalq təşkilatlardan, dünya ölkələrinin parlamentlərindən və hökumətlərindən XIX-XX əsrlərdə erməni millətçiliyinin və onun havadarlarının azərbaycanlılara qarşı törətdikləri soyqırımı cinayətlərini tanımağı, gələcəkdə bu cür cinayətlərin cəzasız qalmasının qarşısını almaqdan ötrü təsirli beynəlxalq hüquq mexanizmlərinin yaradılması işini tezliklə başa çatdırmağı, azərbaycanlılara qarşı yeni soyqırımı cinayətlərinə yol verilməməsi üçün Ermənistan-Azərbaycan, Dağlıq Qarabağ münaqişəsinin dinc yolla ədalətli həllinə kömək göstərməyi xahiş etmişdir. Milli Məclisin 1994-cü il 24 fevral tarixli qərarına əsasən 26 fevral Xocalı soyqırımı günü elan edilmiş və bu barədə beynəlxalq təşkilatlara məlumat verilmişdir. Heydər Əliyev Fondunun təşkilatçılığı ilə "Xocalıya ədalət!" kampaniyası çərçivəsində görülən işlər ildən-ilə daha da genişlənir. Xocalı soyqırımının dünya miqyasında tanıdılması üçün görülən tədbirlər öz nəticəsini verməkdədir. İslam Əməkdaşlıq Təşkilatı Parlament İttifaqının, Meksika və Pakistan parlamentlərinin müvafiq qərarlarında Xocalıda törədilmiş kütləvi qətllərin soyqırımı aktı olduğu təsdiq edilmişdir. Xocalı şəhidlərinin xatirəsinin əbədiləşdirilməsi üçün dövlət tərəfindən bir sıra tədbirlər görülmüşdür. Bakı şəhərində, ölkəmizin digər şəhər və rayonlarında Xocalı qurbanlarına abidələr ucaldılmış, Xocalı faciəsi haqqında məlumatlar orta məktəb proqramlarına daxil edilmişdir. Məlum olduğu kimi, Ermənistan-Azərbaycan, Dağlıq Qarabağ münaqişəsinin sülh yolu ilə həll edilməsi üçün ATƏT-in Minsk qrupunun vasitəçiliyi ilə danışıqlar aparılır. Erməni tərəfi sülh arzusunda olduğunu göstərməyə çalışsa da, münaqişənin dinc vasitələrlə həllini çətinləşdirən bəyanatlara və hərəkətlərə yol verir, o cümlədən "erməni soyqırımı" haqqında əfsanənin daha çox ölkədə yayılmasına cəhdlər göstərir. Erməni millətçilərinin və onların havadarlarının Azərbaycan xalqına qarşı törədilmiş faciələri, o cümlədən Xocalı soyqırımını ört-basdır etmək və unutdurmaq, qondarma "erməni soyqırımı"nı qəbul etdirmək üçün beynəlxalq miqyasda apardıqları təbliğat kampaniyasının qarşısının alınması sahəsində göstərilən səylərin artırılması indiki dövrün ən aktual vəzifələrindən biridir. Bu sahədə parlamentin hər bir üzvünün də üzərinə vəzifələr düşür. Azərbaycan Respublikasının Milli Məclisi yuxarıda şərh edilənləri nəzərə alaraq qərara alır. 1. 1992-ci il fevralın 25-dən 26-na keçən gecə Ermənistan Respublikasının hərbi birləşmələri, Dağlıq Qarabağdakı erməni silahlı dəstələri və keçmiş sovet ordusunun 366-cı motoatıcı alayı tərəfindən Xocalı şəhərində azərbaycanlıların kütləvi qırğınının Azərbaycan Respublikası Milli Məclisinin 1994-cü il 24 fevral, 1995-ci il 24 fevral və 2007-ci il 27 fevral tarixli qərarları ilə soyqırımı (genosid) cinayəti kimi qiymətləndirilməsi bir daha təsdiq edilsin. 2. Azərbaycan Respublikası Milli Məclisinin deputatlarına bir vəzifə olaraq tapşırılsın ki, xarici ölkələrə səfərlər zamanı, o cümlədən beynəlxalq təşkilatların tədbirlərində iştirak edərkən son yüz ildən artıq dövrdə azərbaycanlıların məruz qaldıqları soyqırımı aktları, o cümlədən Xocalı faciəsi haqqında həqiqətlərin daha geniş yayılmasını təmin etsinlər, bu məqsədlə Milli Məclisin xarici ölkələrin parlamentləri ilə əlaqələr üzrə işçi qruplarının imkanlarından dolğun və səmərəli istifadə etsinlər. 3. Azərbaycan Respublikasının hüquq-mühafizə orqanlarına tövsiyə edilsin ki, Xocalı şəhərində soyqırımı aktının törədilməsində iştirak etmiş şəxslərin hamısının müəyyən edilməsi, onların cinayət məsuliyyətinə cəlb olunması üçün görülən tədbirləri gücləndirsinlər. 4. Azərbaycan Respublikasının müvafiq dövlət və qeyri-dövlət qurumlarına, o cümlədən qeyri-hökumət təşkilatlarına tövsiyə edilsin ki, Ermənistan-Azərbaycan, Dağlıq Qarabağ münaqişəsi ilə bağlı məlumatların geniş yayılması, yalançı erməni təbliğatının ifşa edilməsi üçün səylərini birləşdirsinlər.


O.ƏSƏDOV
Azərbaycan Respublikası Milli Məclisinin Sədri
Bakı şəhəri, 24 fevral 2012-ci il
“Azərbaycan”. 2012, 25 fevral, N 45.-S.2.









Xocalı soyqırımının 25 illiyi ilə əlaqədar
Azərbaycan Respublikası Milli Məclisinin Qərarı

1992-ci il fevralın 25-dən 26-na keçən gecə Azərbaycan Respublikasının Dağlıq Qarabağ bölgəsindəki Xocalı şəhərində törədilmiş soyqırımı aktının 25 ili tamam olur. Xocalı Azərbaycan xalqı üçün qəddarlıq və cəzasızlıq rəmzinə çevrilmişdir. Dinc əhalinin vəhşicəsinə kütləvi qırğını insanlığa qarşı ən ağır cinayətlərdən biri olmaqla, XX əsrin Xatın, Lidiçe, Babi Yar kimi dəhşətli faciələri ilə bir sırada dayanır.
Xocalı soyqırımı Ermənistan Respublikasının Azərbaycana qarşı işğalçılıq müharibəsinin gedişində dinc azərbaycanlı əhaliyə qarşı törədilmiş soyqırımı cinayətlərinin ən dəhşətlisidir. Bundan əvvəl Azərbaycanın Ermənistanla həmsərhəd Qazax rayonunun Bağanis Ayrım kəndinin, Dağlıq Qarabağda azərbaycanlılar yaşayan İmarət Qərvənd, Tuğ, Səlakətin, Axullu, Xocavənd, Cəmilli, Nəbilər, Meşəli, Həsənabad, Kərkicahan, Qaybalı, Malıbəyli, Yuxarı və Aşağı Quşçular, Qaradağlı kəndlərinin, eləcə də Xocalı faciəsindən təqribən ay yarım sonra Kəlbəcər rayonunun Ağdaban kəndinin işğalı zamanı həmin yaşayış məntəqələri əhalisinin bir hissəsi qabaqcadan hazırlanmış plan əsasında xüsusi amansızlıqla qətlə yetirilmişdir. Təkcə bunu qeyd etmək kifayətdir ki, Qaradağlı kəndində 80 nəfərdən çox, Ağdaban kəndində 67 nəfər dinc azərbaycanlı, o cümlədən uşaqlar, qadınlar və qocalar işgəncə verilərək qəddarcasına öldürülmüş, onlarca adam girov götürülmüş, itkin düşmüş, kəndlər isə yandırılaraq yer üzündən silinmişdir.
Xocalı şəhərində əhalinin vəhşicəsinə kütləvi qırğını Dağlıq Qarabağ bölgəsinin işğalı üçün həyata keçirilən hərbi təcavüz zamanı doğma torpağının müdafiəsinə qalxmış xalqımızı sarsıtmaq və onun mübarizə əzmini qırmaq niyyəti ilə törədilmişdir. Dəhşətli cinayət əməli nəticəsində 613 nəfər dinc azərbaycanlı milli mənsubiyyətinə görə vəhşicəsinə qətlə yetirilmiş, 487 nəfər şikəst edilmiş, 1275 sakin girov götürülərək amansız işgəncələrə məruz qalmışdır. Girov götürülənlərdən 150 nəfərin, o cümlədən 68 qadının və 26 uşağın taleyi bu günədək məlum deyildir.
Xocalı şəhərində törədilmiş cinayətlərin xarakteri və miqyası bu soyqırımı aktının BMT Baş Məclisinin 1948-ci il 9 dekabr tarixli 260 (III) saylı qətnaməsi ilə qəbul edilmiş "Soyqırımı cinayətinin qarşısının alınması və cəzalandırılması haqqında" Konvensiyada ifadə olunmuş tərifə tam uyğun gəldiyini sübut edir. Qabaqcadan planlaşdırılmış kütləvi və amansız qırğın aktı həmin ərazidə yaşayan insanları məhz azərbaycanlı olduqlarına görə tamamilə məhv etmək niyyəti ilə törədilmişdir. Azğınlaşmış cəlladlar insanların başlarının dərisini soymuş, müxtəlif əzalarını kəsmiş, körpə uşaqların gözlərini çıxarmış, hamilə qadınların qarınlarını yarmış, adamları diri-diri torpağa basdırmış və ya yandırmış, cəsədlərin bir qismini minalamışlar. Yanan şəhərdən qaçıb xilas olmaq istəyən insanlara aman verilməmiş, dinc sakinləri yollarda, meşələrdə pusqu quran erməni hərbçiləri xüsusi amansızlıqla qətlə yetirmişlər. Məlum olduğu kimi, məhdud coğrafi zonada oxşar əməllərin törədilməsi keçmiş Yuqoslaviya üçün Beynəlxalq Cinayət Tribunalı tərəfindən soyqırımı aktı kimi tövsif edilmişdir.
Xocalı soyqırımının təşkilatçıları Ermənistan Respublikasının siyasi və dövlət rəhbərliyi, birbaşa icraçıları isə Ermənistan silahlı qüvvələrinin bölmələri, Dağlıq Qarabağdakı erməni terrorçu dəstələri və keçmiş sovet ordusunun Xankəndi şəhərində yerləşən 366-cı motoatıcı alayının şəxsi heyətinin üzvləridir. Bu dəhşətli cinayətin üstündən 25 il keçməsinə baxmayaraq, onun təşkilatçıları və icraçıları məlum səbəblər üzündən indiyədək cəzasız qalırlar.
Xocalı faciəsi erməni şovinistlərinin Cənubi Qafqazda azərbaycanlılara qarşı qəsbkarlıq, təcavüz, soyqırımı və etnik təmizləmə siyasətinin yeni qanlı səhifəsi olmuşdur. Bu siyasət son iki yüz ilə yaxın dövrdə mərhələ-mərhələ həyata keçirilmişdir.
XIX əsrdə Rusiya–İran və Rusiya–Türkiyə müharibələrinin nəticələrini, o cümlədən Azərbaycanın çar Rusiyası tərəfindən ilhaqını təsbit edən müqavilələrə əsasən Cənubi Qafqaza yüz minlərcə erməni köçürülmüş, həm də din birliyi əsasında onlara yerli əhali ilə müqayisədə böyük hüquq və imtiyazlar verilmiş, bütün bunlar azərbaycanlı əhalinin hər vasitə ilə sıxışdırılmasına gətirib çıxarmışdır. "Daşnak" və "Hnçak" kimi erməni millətçi partiyalarının fəaliyyətə başlamasından və fanatik erməni kütlələrini şovinist ideyalar ətrafında birləşdirməsindən sonra bu proses daha da sürətlənmişdir.
Birinci rus inqilabının başlandığı 1905-ci ildə silahlanmış mütəşəkkil erməni dəstələri Cənubi Qafqazda ilk dəfə olaraq etnik zəmində soyqırımı cinayəti törətmişlər. 1905–1907-ci illərdə onlar Bakıda, Tiflisdə, İrəvanda, Naxçıvanda, Gəncədə, Qarabağda, Zəngəzurda kütləvi şəkildə azərbaycanlılara divan tutmuş, şəhər və kəndləri yandırmış, uşaqları, qadınları, qocaları misilsiz qəddarlıqla öldürmüşlər. Erməni vəhşiliyindən sağ qurtara bilən on minlərce azərbaycanlı doğma yurd-yuvasını tərk etməyə məcbur olmuşdur.
Ermənilərin Azərbaycan xalqına qarşı soyqırımı siyasəti çar Rusiyasında mərkəzi hakimiyyətin süqut etdiyi, keçmiş imperiyanın dərəbəyilik və anarxiya şəraitində yaşadığı 1918-ci ildə geniş vüsət almışdır. Bu dövrdə soyqırımı daha mütəşəkkil şəkildə və daha böyük bir qəddarlıqla həyata keçirilmişdir. 1918-ci ilin mart-aprel aylarında Bakıda, Şamaxıda, Qubada, Muğanda, Lənkəranda ermənilər 50 mindən çox azərbaycanlını qətlə yetirmiş, evlərini talan etmiş, on minlərcə adamı yurd-yuvasından didərgin salmışlar. Təkcə Bakıda 30 minə yaxın soydaşımız xüsusi amansızlıqla qətlə yetirilmişdir. Azərbaycanın tarixi torpaqlarına daxil olan İrəvan şəhərində və onun ətrafında 132 min azərbaycanlı məhv edilmişdir. Erməni cəza dəstələrinin törətdikləri vəhşiliklər nəticəsində o vaxtkı İrəvan quberniyasının azərbaycanlı əhalisinin sayı 1916-cı ildəki 375 min nəfərdən 1922-ci ildə cəmisi 70 min nəfərə enmişdir. Qeyd etmək lazımdır ki, 1918-ci ilin qanlı hadisələri zamanı Gəncədə, Oğuzda, Qubada və Azərbaycanın digər bölgələrində azərbaycanlılarla birlikdə, 3 minə qədər yəhudi də erməni quldur dəstələri tərəfindən vəhşicəsinə qətlə yetirilmişdir.
Azərbaycan xalqına qarşı soyqırımı və etnik təmizləmə siyasəti çar Rusiyasının süqutundan sonra Azərbaycanın əzəli torpaqlarında Ermənistan Respublikasının yaradılmasına, azərbaycanlılara məxsus olan əlavə 20,2 min kvadratkilometr ərazinin də bu süni dövlət qurumuna qatılmasına, sovet dövründə Azərbaycan ərazisində ermənilər üçün qondarma “Dağlıq Qarabağ Muxtar Vilayəti”nin təşkil edilməsinə, 1948–1953-cü və 1988–1993-cü illərdə 1,5 milyon nəfər azərbaycanlının Ermənistan Respublikasından və keçmiş Dağlıq Qarabağ Muxtar Vilayətindən deportasiya edilməsinə və qovulmasına, Azərbaycan Respublikası ərazisinin 20 faizinin, yəni Dağlıq Qarabağ bölgəsinin və onun ətrafındakı daha yeddi rayonun – Laçın, Kəlbəcər, Ağdam, Füzuli, Cəbrayıl, Qubadlı, Zəngilan rayonlarının işğal olunmasına gətirib çıxarmışdır.
Təkcə son işğalçılıq müharibəsinin gedişində Ermənistan Silahlı Qüvvələri tərəfindən 20 minə yaxın azərbaycanlı qətlə yetirilmiş, 20 mindən çox dinc sakin yaralanmış, 50 mindən çox adam əlil olmuşdur. 4750 adam əsir və itkin düşmüş, girov götürülmüşdür. 877 şəhər, kənd və qəsəbə qarət edilmiş, dağıdılmış və yandırılmışdır. Erməni təcavüzkarları işğal olunmuş ərazilərdə Azərbaycanın tarixi-mədəni irsini təşkil edən obyektləri xüsusi qəddarlıqla məhv etmişlər. Ələ keçirdikləri ərazilərdə onlar vandalizm aktları törədərək, 500-ə qədər tarixi və 100-dən çox arxeoloji abidəni, 22 muzeyi və 4 rəsm qalereyasını, tarixi əhəmiyyətli 9 sarayı qarət etmiş və yandırmış, 44 məbədi və 9 məscidi təhqir etmişlər. Dağıdılan və yandırılan 927 kitabxanada 4,6 milyon kitab və misilsiz əlyazma məhv edilmişdir.
Son iki yüz ilə yaxın dövrdə Azərbaycan xalqının məruz qaldıqları fəlakətlərin bir çox səbəbləri vardır. Əsas səbəblərdən biri kənar qüvvələrin müəyyən siyasi niyyətlərini həyata keçirmək üçün erməni millətçiliyinə rəvac verməsi və ondan bir alət kimi istifadə etməsi olmuşdur. Çirkin geosiyasi oyunlarda onlar üçün ayrılan rolu uyğun görən erməni millətçilərinin qonşu xalqların torpaqları hesabına “böyük Ermənistan” yaratmaq xülyasına düşməsi bölgədə bu gün də davam edən faciələrin əsasını qoymuşdur. Son yüz ildən artıq dövrdə erməni xalqının bir neçə nəsli milli müstəsnalıq, Azərbaycan xalqına qarşı düşmənçilik ruhunda tərbiyə edilmişdir. Erməni “alim”lərinin səyləri ilə bölgənin tarixi saxtalaşdırılmış, ermənilərin tarixi şişirdilərək qədimləşdirilmiş, azərbaycanlılara qarşı kəskin mənəvi təcavüz kampaniyası aparılmışdır. Cənubi Qafqazda baş verən hadisələr bilərəkdən təhrif edilmiş, dünya ictimaiyyətinin nəzərində “əzabkeş və məzlum” erməni xalqı obrazı yaradılmışdır.
Erməni millətçiliyinə qarşı mütəşəkkil müqavimət Azərbaycan xalqının ümummilli lideri Heydər Əliyev hakimiyyətə qayıtdıqdan sonra qurulmuşdur. “Azərbaycanlıların soyqırımı haqqında” Azərbaycan Respublikası Prezidentinin 1998-ci il 26 mart tarixli Fərmanı tarixi həqiqətlərin üzə çıxmasına və öz yerini tutmasına təkan vermişdir. Bu mühüm sənəddə tariximizdə ilk dəfə olaraq azərbaycanlılara qarşı törədilmiş kütləvi qırğınların – soyqırımlarının rəsmən adı çəkilmiş, Cənubi Qafqaz miqyasında xalqımıza qarşı aparılmış etnik düşmənçilik siyasətinin kökləri açılmışdır. “Böyük Ermənistan” xülyasını həyata keçirməyin əsas yolunu tarixboyu bu ərazilərin yerli sakinləri olmuş azərbaycanlıların məhv edilməsində, köçürülməsində, onların tarix və mədəniyyət abidələrinin dağıdılmasında, yer adlarının dəyişdirilməsində görən erməni millətçilərinin mənfur fəaliyyətinə siyasi qiymət verilmişdir. Fərmana əsasən 31 mart günü son yüz ildən artıq dövrdə erməni millətçilərinin xalqımıza qarşı törətdikləri vəhşiliklərin qurbanı olmuş günahsız insanların xatirəsinə ehtiram əlaməti olaraq azərbaycanlıların soyqırımı günü elan edilmişdir.
Azərbaycan Respublikasının Prezidenti cənab İlham Əliyev azərbaycanlıların soyqırımı ilə əlaqədar dəfələrlə xalqa müraciət etmiş, Xocalı faciəsini insanlığa qarşı ən qəddar və amansız kütləvi terror hadisələrindən biri kimi qiymətləndirmişdir. Dövlət başçısının Sərəncamı ilə bu il Xocalı soyqırımının 25-ci ildönümü qeyd edilir.
Azərbaycan Respublikasının Milli Məclisi bu məsələ ilə əlaqədar xüsusi bəyanatlar və müraciətlər qəbul etmiş, beynəlxalq təşkilatlardan, dünya ölkələrinin parlamentlərindən və hökumətlərindən XIX–XX əsrlərdə erməni millətçiliyinin və onun havadarlarının azərbaycanlılara qarşı törətdikləri soyqırımı cinayətlərini tanımağı, gələcəkdə bu cür cinayətlərin cəzasız qalmasının qarşısını almaqdan ötrü təsirli beynəlxalq hüquq mexanizmlərinin yaradılması işini tezliklə başa çatdırmağı, azərbaycanlılara qarşı yeni soyqırımı cinayətlərinə yol verilməməsi üçün Ermənistan–Azərbaycan, Dağlıq Qarabağ münaqişəsinin dinc yolla ədalətli həllinə kömək göstərməyi xahiş etmişdir. Milli Məclisin 1994-cü il 24 fevral tarixli qərarına əsasən 26 fevral Xocalı soyqırımı günü elan edilmiş və bu barədə beynəlxalq təşkilatlara məlumat verilmişdir. Heydər Əliyev Fondunun təşkilatçılığı ilə “Xocalıya ədalət!” kampaniyası çərçivəsində görülən işlər ildən-ilə daha da genişlənir.
Xocalı soyqırımının dünya miqyasında tanıdılması sahəsində sistemli işin nəticəsidir ki, İslam Əməkdaşlığı Təşkilatı Parlament İttifaqının, Meksika, Pakistan, Çexiya, Peru, Kolumbiya, Panama, Honduras, Sudan, Qvatemala və Cibuti parlamentlərinin müvafiq sənədlərində Xocalıda törədilmiş kütləvi qətllərin soyqırımı aktı olduğu təsdiq edilmişdir. Rumıniya, Bosniya və Herseqovina, Serbiya, İordaniya, Sloveniya, Şotlandiya parlamentləri, eləcə də Amerika Birləşmiş Ştatlarının 22 ştatının icra və qanunvericilik orqanları Xocalı faciəsini qətliam kimi qiymətləndirərək qətiyyətlə pisləmişlər.
Xocalı şəhidlərinin xatirəsinin əbədiləşdirilməsi üçün dövlət tərəfindən bir sıra tədbirlər görülmüşdür. Bakı şəhərində, ölkəmizin digər şəhər və rayonlarında Xocalı qurbanlarına abidələr ucaldılmış, Xocalı faciəsi haqqında məlumatlar orta məktəb proqramlarına daxil edilmişdir.
Məlum olduğu kimi, Ermənistan-Azərbaycan, Dağlıq Qarabağ münaqişəsi uzun illərdir ki, mötəbər beynəlxalq təşkilatların əsas müzakirə mövzularından biridir. Həmin təşkilatların qəbul etdikləri sənədlər münaqişənin nizama salınmasının hüquqi bazasının ayrılmaz hissəsini təşkil edir.
BMT Təhlükəsizlik Şurasının 1993-cü ildə qəbul etdiyi 822, 853, 874 və 884 nömrəli qətnamələrdə, eləcə də BMT Baş Məclisinin 2008-ci ildə qəbul etdiyi 62/243 nömrəli qətnamədə Azərbaycan Respublikasının suverenliyi, ərazi bütövlüyü və sərhədlərinin toxunulmazlığı birmənalı şəkildə təsdiqlənmiş və Ermənistan silahlı qüvvələrinin işğal etdikləri Azərbaycan ərazilərindən dərhal və qeyd-şərtsiz çıxarılması tələb edilmişdir. Avropa Parlamentinin və Avropa Şurası Parlament Assambleyasının müxtəlif illərdə qəbul etdikləri qətnamələrdə də Ermənistan silahlı qüvvələrinin işğal olunmuş bütün ərazilərdən çıxarılması tələb edilmiş, yurdlarından didərgin düşmüş şəxslərin öz torpaqlarına geri dönməsi hüququ təsdiq edilmişdir.
Münaqişənin sülh yolu ilə nizama salınması üçün vasitəçilik səyləri göstərən ATƏT-in Minsk qrupunun həmsədr ölkələrinin dövlət başçıları dəfələrlə bəyan etmişlər ki, status-kvo qəbuledilməzdir, dəyişməlidir və məsələ tezliklə öz həllini tapmalıdır. Həmsədrlərin irəli sürdüyü və Azərbaycan tərəfindən qəbul edilmiş Madrid prinsipləri də münaqişənin nizama salınmasına yönəlmişdir. Təəssüf ki, münaqişənin həll edilməsi üçün bu günədək göstərilən beynəlxalq səylər Ermənistanın qeyri-konstruktiv və pozucu mövqeyi üzündən heç bir səmərə verməmişdir.
Hər kəsə aydın olmalıdır ki, vəziyyətin bu cür qalması, münaqişənin nizama salınmaması nəinki Cənubi Qafqaz regionunda, həm də bütün dünyada sülh və sabitlik üçün təhlükə törədir. Bunu ötən ilin aprel ayının əvvəllərində cəbhə xəttində baş vermiş hadisələr bir daha sübut edir. Ermənistan silahlı qüvvələri növbəti silahlı təxribata əl ataraq, cəbhə xətti boyunca yerləşən yaşayış məntəqələrini güclü atəşə tutmuşlar. Azərbaycan silahlı qüvvələri dinc sakinlərin təhlükəsizliyini təmin etmək üçün cavab tədbirləri görməyə məcbur olmuşlar. Genişmiqyaslı hərbi əməliyyatlar çoxsaylı insan tələfatına və dağıntılara gətirib çıxarmışdır. Ermənistan silahlı qüvvələrinin bu cür təxribatları indiyədək davam edir.
Digər tərəfdən, erməni tərəfi Azərbaycana qarşı çirkin əməllərinə haqq qazandırmaq üçün heç bir fitnəkarlıqdan çəkinmir, iştirakçısı olduğu Avrasiya İqtisadi Birliyi, Kollektiv Təhlükəsizlik Müqaviləsi Təşkilatı kimi qurumların üzvlərini öz təxribatlarına cəlb etməyə çalışır. Erməni millətçiləri və onların havadarları Azərbaycan xalqına qarşı törədilmiş faciələri, o cümlədən Xocalı soyqırımını ört-basdır etmək və unutdurmaq, qondarma “erməni soyqırımı”nı qəbul etdirmək üçün beynəlxalq miqyasda apardıqları təbliğat kampaniyasını daha da genişləndirirlər.
Ermənistan–Azərbaycan, Dağlıq Qarabağ münaqişəsinin sülh yolu ilə həllini çətinləşdirən bu cür fəaliyyətin qarşısının alınması üçün göstərilən səylərin artırılması indiki dövrün ən aktual vəzifələrindən biridir. Bu sahədə parlamentin hər bir üzvünün də üzərinə vəzifələr düşür.
Azərbaycan Respublikasının Milli Məclisi yuxarıda şərh edilənləri nəzərə alaraq, qərara alır:
1. 1992-ci il fevralın 25-dən 26-na keçən gecə Ermənistan Respublikasının hərbi birləşmələri, Dağlıq Qarabağdakı erməni silahlı dəstələri və keçmiş sovet ordusunun 366-cı motoatıcı alayı tərəfindən Xocalı şəhərində azərbaycanlıların kütləvi qırğınının Azərbaycan Respublikası Milli Məclisinin 1994-cü il 24 fevral, 1995-ci il 24 fevral, 2007-ci il 27 fevral və 2012-ci il 24 fevral tarixli qərarları ilə soyqırımı (genosid) cinayəti kimi qiymətləndirilməsi bir daha təsdiq edilsin.
2. Azərbaycan Respublikası Milli Məclisinin deputatlarına bir vəzifə olaraq tapşırılsın ki, xarici ölkələrə səfərlər zamanı, o cümlədən beynəlxalq təşkilatların tədbirlərində iştirak edərkən son yüz ildən artıq dövrdə azərbaycanlıların məruz qaldıqları soyqırımı aktları, o cümlədən Xocalı faciəsi haqqında həqiqətlərin daha geniş yayılmasını təmin etsinlər, bu məqsədlə Milli Məclisin xarici ölkələrin parlamentləri ilə əlaqələr üzrə işçi qruplarının imkanlarından dolğun və səmərəli istifadə etsinlər.
3. Azərbaycan Respublikasının hüquq-mühafizə orqanlarına tövsiyə edilsin ki, Xocalı şəhərində soyqırımı aktının törədilməsində iştirak etmiş şəxslərin müəyyən edilməsi və cinayət məsuliyyətinə cəlb olunması üçün görülən tədbirləri davam etdirsinlər.
4. Azərbaycan Respublikasının müvafiq dövlət və qeyri-dövlət qurumlarına, o cümlədən qeyri-hökumət təşkilatlarına tövsiyə edilsin ki, Ermənistan–Azərbaycan, Dağlıq Qarabağ münaqişəsi ilə bağlı məlumatların geniş yayılması, yalançı erməni təbliğatının ifşa edilməsi üçün səylərini birləşdirsinlər.
5. Xarici ölkələrin parlamentlərinə, beynəlxalq parlament təşkilatlarına müraciət edilsin ki, 1992-ci il fevralın 25-dən 26-na keçən gecə Azərbaycan Respublikasının Dağlıq Qarabağ bölgəsindəki Xocalı şəhərində azərbaycanlıların kütləvi qırğınını soyqırımı cinayəti kimi tanısınlar.





O.Əsədov
Azərbaycan Respublikası Milli Məclisinin Sədri
Bakı şəhəri, 24 fevral 2017-ci il


















BMT Təhlükəsizlik Şurasının Dağlıq Qarabağ
münaqişəsi üzrə Qətnamələri
BMT-nin Təhlükəsizlik Şurasının 30 aprel
1993-cü il 822 saylı Qətnaməsi

Təhlükəsizlik Şurası, Təhlükəsizlik Şurasının sədrinin 29 yanvar 1993-cü və 6 aprel 1993-cü il tarixli Dağlıq Qarabağ haqqında olan bəyanatlarına istinad edərək; Baş Katibin 15 aprel 1993-cü il tarixli məruzəsini nəzərə alaraq; Azərbaycan Respublikası və Ermənistan Respublikası əlaqələrinin pozulmasına görə öz ciddi narahatlığını bildirərək; hərbi silahlı əməliyyatların qızışdırmasını və o cümlədən yerli erməni qüvvələrinin Kəlbəcər rayonuna soxulması ilə əlaqədar narahatlığını qeyd edərək; bu vəziyyətin sülh və sabitliyə təhlükə yaranması, mülki əhalinin kütləvi yerdəyişməsi, regionda, o cümlədən Kəlbəcər rayonunda fövqəladə humanitar vəziyyətilə əlaqədar öz ciddi narahatlığını bildirərək; bu regionda olan bütün dövlətlərin ərazi bütövlüyünü, beynəlxalq sərhədlərin pozulmazlığını və ərazi əldə etmək üçün silahlı qüvvələrin istifadə etməyin yolverilməzliyini bir daha təsdiq edərək; ATƏT çərçivəsində keçirilən sülh danışıqlarını dəstəklədiyini bəyan edərək və hərbi əməliyyatların qızışdırılması, bunun ağır nəticələrə gətirib çıxaracağı ilə bağlı narahatlığını bildirərək: 1) dayanaqlı atəşkəsin əldə olunması üçün bütün hərbi əməliyyatların və digər düşmənçilik aktlarının hökmən dayandırılmasını, işğalçı qüvvələrin Kəlbəcərdən və Azərbaycanın zəbt olunmuş rayonlarından çıxarılmasını tələb edir; 2) maraqlı tərəfləri münaqişəni ATƏT-in Minsk qrupu prosesinin çərçivəsində sülh yolu ilə həll etmək üçün danışıqları bərpa etməyə və problemin sülh yolu ilə həll olunmasına qarşı hər hansı bir hərəkətə yol verməkdən çəkinməyə çağırır; 3) bu regionda həmçinin münaqişənin toxunulduğu rayonlarda mülki əhalinin əzab-əziyyətlərinin azaldılması üçün aparılan humanitar yardımın göstərilməsinə əlaqədar olan beynəlxalq fəaliyyətin maneəsiz keçməsini təmin edilməsinə çağırır və tərəflərin Beynəlxalq Humanitar Hüququn prinsiplərinə və normalarına əməl olunmasının məcburiliyini təsdiq edir; 4) Baş Katibdən hazırda fəaliyyətdə olan ATƏT-in və Minsk qrupunun sədrlərinin məsləhəti ilə regionda və həmçinin Azərbaycanın Kəlbəcər rayonundakı vəziyyətin qiymətləndirilməsini və sonradan Şuraya məruzə edilməsini xahiş edir; 5) bu məsələ ilə əlaqədar aktiv məşğul olmağı qərara alır. Sərəncam 3205 saylı yığıncağında yekdilliklə qəbul olunmuşdur.













BMT-nin Təhlükəsizlik Şurasının 29 iyul
1993-cü il 853 saylı Qətnaməsi

Təhlükəsizlik Şurası özünün 30 aprel 1993-cü il tarixli 822 saylı Qətnaməsini təsdiq edərək; ATƏT-in Minsk qrupunun 27 iyul 1993-cü il tarixli məruzəsini dinləyərək; Ermənistan və Azərbaycan Respublikası arasında olan münasibətlərin pislənməsi və onların arasında olan gərginlikdən ciddi narahatlığını bildirərək; tərəflərin 822 saylı Qətnamənin həyata keçirilməsinə dair təxirəsalınmaz planın qəbul etmələrini alqışlayaraq; hərbi qüvvələrin əməliyyatlarının qızışdırılması, o cümlədən Azərbaycanın Ağdam rayonun işğalını həyəcanla qeyd edir; bu vəziyyətin sülh və sabitliyə təhlükə yaranmasına dair narahatlığını bildirir; 1) Ağdam rayonu və Azərbaycanın işğal olunmuş digər torpaqlarının zəbtini pisləyir; 2) regionda düşmənçilik hərəkətlərini, həmçinin mülkü əhaliyə hücumlar və yaşayış rayonlarının bombardman edilməsini və artilleriya atəşinə tutulmasını pisləyir; 3) bütün hərbi əməliyyatların təxirəsalınmazdan dayandırılmasını, təcili, tam və danışıqsız olaraq Ağdam və Azərbaycanın işğal olunmuş digər rayonlarından münaqişədə iştirak etmiş silahlı qüvvələrinin çıxardılmasını tələb edir; 4) tərəfləri razılaşmaya gəlməyə və bu razılaşmaya əməl etməyə çağırır; 5) Regionda yuxarıda göstərilən 3-cü və 4-cü bəndlərin kontekstini, özünün əvvəlki iqtisadi, nəqliyyat və energetika əlaqələrinin bərpasına çağırışlarını bir daha təsdiq edir; 6) ATƏT-in Minsk qrupunun münaqişənin sülh yolu ilə həll olunmasına, həmçinin 822 (1993) saylı qətnaməsinin həyata keçirilməsinə yönəldilmiş səylərini bəyənir və buna qarşı çıxa biləcək hərbi əməliyyatların qızışdırılması ilə bağlı ciddi narahatlığını bildirir; 7) ATƏT-in nəzarətçi missiyasının və fəaliyyət qrafikinin yaradılmasına dair tədbirlərin, həmçinin Şura çərçivəsində və yerlərdə şuranın iştirak etməsi haqqında təklifi alqışlayır; 8) tərəflər münaqişənin sülh yolu ilə həll olunmasına qarşı hər hansı bir hərəkətdən çəkinməyə, Minsk qrupu çərçivəsində danışıqların aparılmasına, həmçinin münaqişənin son həllinə yönəlmiş birbaşa əlaqələri davam etməyə çağırır; 9) Ermənistan Respublikasının Azərbaycanın Dağlıq Qarabağ regionun ermənilərinin 822-ci (1993) və indiki qətnamələrin əməl etməsini təmin etməyə və bu tərəfin Minsk qrupunun təkliflərini qəbul eləməsinə çağırır. Dövlətləri təklikdə münaqişənin eskalasiyasına, yaxud ərazilərin işğalının davam etdirilməsinə gətirib çıxarda bilən hər hansı silahın və hərbi əmlaklara təchiz etməkdən çəkinməyə çağırır. 10) dövlətləri münaqişənin şişirdilməsinə və ya ərazinin işğalına davam etməsinə yönəlmiş hər hansı bir silahlı və hərbi yardımdan çəkinməyə təkidlə çağırır; 11) mülkü əhalinin dözülməz vəziyyətinin yüngülləşdirilməsinə yönəldilmiş regionda, həmçinin münaqişənin toxunduğu bütün rayonlarda humanitar yardımla maneəsiz təmin olunmasına etməyinə bir daha çağırır; 12) Baş Katibdən və müvafiq beynəlxalq təşkilatlardan zərər çəkmiş mülki əhaliyə təcili humanitar yardımın verilməsini və yerini dəyişmiş şəxslərin evlərinə qaytarılmasına xahiş edir; 13) Baş Katibdən, hazırda fəaliyyətdə olan ATƏT-in və Minsk qrupunun sədrlərinin məsləhəti ilə regionda vəziyyətə dair məruzələrin təqdimatının davam etdirilməsini xahiş edir; 14) bu məsələ ilə əlaqədar aktiv məşğul olmağı qərara alır. 3259 saylı yığıncağında yekdilliklə qəbul olunmuşdur.
























BMT-nin Təhlükəsizlik Şurasının 14 oktyabr
1993-cü il tarixli 874 saylı Qətnaməsi

Təhlükəsizlik Şurası özünün 30 aprel 1993-cü il tarixli 822, 29 iyul 1993-cü il tarixli 853 saylı qətnamələrini təsdiq edərək və 18 avqust 1993-cü ildə Təhlükəsizlik Şurasının Sədri tərəfindən oxunan Bəyanata istinad edərək, Qarabağ üzrə ATƏT-in Minsk qrupunun BMT-nin sədrinə ünvanlanmış 1 oktyabr 1993-cü il tarixli məktubuna baxaraq, Azərbaycan Respublikasında və onun ətrafında Dağlığ Qarabağ konfliktinin və Azərbaycan Respublikası və Ermənistan Respublikası arasında olan gərginliyin sülh və sabitliyə təhlükə yaratması ilə bağlı öz narahatlığını bildirərək, 8 oktyabr 1993-cü ildə Moskva şəhərində keçirilən yüksək səviyyəli görüşü qeyd edərək və bu görüşün vəziyyətin yaxşılaşmasına və konfliktin sülh yolu ilə həll olmasına kömək edəcəyinə ümid bəsləyərək, Azərbaycan Respublikasının və regionda olan digər dövlətlərin suverenliyini və ərazi bütövlüyünü, beynəlxalq sərhədlərin pozulmazlığını və qüvvə tətbiq edərək torpaqların alınmasının mümkünsüzlüyünü bir daha təsdiq edərək, konflikt ilə bağlı insanların əzab-əziyyətləri və regionda baş verən humanitar vəziyyətlə əlaqədar, o cümlədən Azərbaycan Respublikasının çoxsaylı vətəndaşlarının yerdəyişməsi ilə əlaqədar öz ciddi narahatlığını bildirərək: 1) tərəfləri atəşkəsin effektlisini və daimiliyini, Minsk qrupuna dəstək olaraq Rusiya Federasiyasının yardımı ilə birbaşa əlaqələrin yaradılmasını təmin etməyə çağırır; 2) özünün ATƏT və Minsk qrupunun yorulmaz əməyi çərçivəsində əldə olunan sülh prosesini dəstəklədiyini bir daha bəyan edir; 3) 28 sentyabr 1993-cü ildə Minsk qrupunun yığıncağında qəbul edilmiş və Sədr tərəfindən maraqlı tərəflərə təqdim edilmiş “822 (1993) və 853 (1993) Qətnamələrinin həyata keçirilməsi ilə əlaqədar təxirə salınmaz tədbirlərin yeniləşmiş qrafikini” bəyənir, tərəflərə onu qəbul etməsini məsləhət görür və buna çağırır; 4) münaqişədən irəli gələn və “Yeniləşmiş qrafik”də həll olunmamış problemlərin Minsk qrupu tərəfindən aparılan sülh danışıqları çərçivəsində həll ediləcəyinə əmin olduğunu bildirir; 5) tərəfləri Minsk qrupunun “Yeniləşmiş qrafik”də nəzərə tutulmuş qarşılıqlı və təxirəsalınmaz tədbirlərin həyata keçirilməsinə, zəbt olunmuş ərazidən hərbi qüvvələrin çıxarılmasına, kommunikasiya və nəqliyyatla bağlı bütün maneələrin aradan qaldırılmasına çağırır; 6) ATƏT-in Nazirlər Şurasının 24 mart 1992-ci il tarixli mandatına əsasən və “Yeniləşmiş qrafik»də nəzərə alınmış və münaqişənin həllinə yönəldilmiş sülh danışıqlarının aparılması üçün tezliklə Minsk qrupunun konfransının keçirilməsini lazım bilir; 7) Baş Katibdən Minsk konfransında iştirak etmək üçün nümayəndə göndərilməsi təklifini müsbət cavablandırılmasını və konfransın açılışından sonra sülh danışıqlarının aparılmasına bütün mümkün olan köməyi göstərməsini xahiş edir; 8) ATƏT tərəfindən yaradılmış Nəzarət komissiyasını dəstəkləyir; 9) tərəfləri Beynəlxalq Humanitar Hüququnun pozulmasına yol veriliməməsinə və 822 (1993) və 853 (1993) saylı Qətnamələrində olan, münaqişənin toxunduğu bütün rayonlarda humanitar yardım məqsədi ilə beynəlxalq fəaliyyətin maneəsiz keçirilməsinə təminat verilməsinin vacibliyini bir daha bəyan edir; 10) bu regionda olan bütün dövlətləri münaqişənin böyüməsinə, sülh və sabitliyin pozulmasına yönəldilmiş hər hansı bir təcavüzdən və müdaxilədən çəkinməyə təkidlə çağırır; 11) Baş Katibdən və müvafiq Beynəlxalq Humanitar Təşkilatlardan zərər çəkmiş mülki əhaliyə fövqəladə yardım göstərilməsini, qaçqın və məcburi köçkünlərin öz yurdlarına qayıtmasının təhlükəsizlik şəraitində yaşamaq üçün köməklik göstərilməsini xahiş edir; 12) Baş Katibdən, ATƏT-in fəaliyyətdə olan Sədrindən Minsk prosesinin gedişatından və yerlərdə olan vəziyyətin bütün aspektləri üzrə, həmçinin bununla əlaqədar ATƏT və BMT-in indiki və gələcəkdəki əməkdaşlığı barəsində Şuraya təqdim etmələrini xahiş edirik; 13) bu məsələ ilə əlaqədar aktiv məşğul olmağı qərara alır. Qətnamə 3292 saylı yığıncağında yekdilliklə qəbul olunmuşdur.












BMT-nin Təhlükəsizlik Şurasının 11 noyabr 1993-cü il  884 saylı Qətnaməsi

Təhlükəsizlik Şurası özünün 30 aprel 1993-cü il tarixli 822, 25 iyul 1993-cü il tarixli 874, 14 oktyabr 1993- cü il tarixli 874 saylı Qətnamələrini təsdiq edərək; ATƏT və Minsk qrupunun yorulmaz səyi çərçivəsində aparılan sülh danışıqlarını tam dəstəkləyərək; ATƏT-in fəaliyyətdə olan Sədrinin məktubunu və əlavələri nəzərə alaraq, Azərbaycan Respublikasında və onun ətrafında konfliktin və Azərbaycan Respublikası və Ermənistan Respublikası arasında olan gərginliyin sülh və sabitliyə təhlükə yaratması; atəşkəsin pozulması, o cümlədən Zəngilan rayonu və Horadiz şəhərinin zəbt olunması ilə əlaqədar hərbi əməliyyatların gərginləşməsi ilə bağlı narahatlığını bildirərək; Azərbaycanın və regionda olan digər dövlətlərin suverenliyini, ərazi bütövlüyünü, beynəlxalq sərhədlərin toxunulmazlığının və ərzinin zəbt edilməsi üçün qüvvədən istifadə edilməsinin yolverilməzliyini təsdiq edərək; Azərbaycanın cənub sərhədlərində yerləşən Zəngilan rayonu və Horadiz şəhərində fövqəladə humanitar vəziyyətin yaranması ilə əlaqədar öz ciddi narahatlığını bildirərək: 1) hərbi əməliyyatın başlanmasına səbəb olan tərəflərin atəşkəsin son pozulmasını, o cümlədən Zəngilan rayonu və Horadiz şəhərinin zəbtini, mülki əhaliyə hücumu və Azərbaycan Respublikası ərazisinin atəşə tutulmasını pisləyir; 2) Ermənistan hökumətini Azərbaycanın Dağlıq Qarabağ regionun ermənilərinə öz təsirindən istifadə edərək 822 (1993) və, 853 (1993) və 874 (1993) saylı Qətnamələrə riayət etməsinə və hərbi kampaniyaların davam etməməsi üçün vəsaitlərin verilməməsini təmin etməyə çağırır; 3) ATƏT-in Minsk qrupunun 9 nəfərinin bəyanatını məmnuniyyətlə qeyd edir və orada göstərilən atəşkəs haqqında birtərəfli bəyanatı yüksək qiymətləndirir; 4) maraqlı tərəflərdən hərbi əməliyyat və düşmənçilik aktlarının həmən dayandırılmasını, birtərəfli olaraq Təhlükəsizlik Şurasının “822 (1993) və 853 (1993) Qətnamələrinin həyata keçirilməsilə əlaqədar təxirəsalınmaz tədbirlərin yeniləşmiş qrafikini” və Minsk qrupunun Vyana şəhərində keçirilən 2-8 noyabr 1993-cü ildə keçirilən iclasında qəbul olunmuş dəyişiklikləri nəzərə alaraq hərbi qüvvələrin Zəngilan rayonu və Horadiz şəhərindən və digər işğal olunmuş rayonlardan çıxarılmasını tələb edir; 5) maraqlı tərəfləri Rusiya Federasiyasının Minsk qrupuna dəstək məqsədi ilə yardımı birbaşa kontakt nəticəsində əldə olunmuş atəşkəsə riayət etməyə və onun daimiliyini və effektliyini təmin etməyə; və münaqişənin həlli yolunda Minsk prosesinin və “Yeniləşmiş qrafik” və ona Minsk qrupunun 2-8 noyabr 1993- cü il tarixli iclasında qəbul etdiyi dəyişikliklər çərçivəsində münaqişənin nizamlanmasına dair danışıqlar və digər mümkün olan bütün yolların axtarışını davam etdirilməsinə təkidlə çağırır; 6) bu regionda olan bütün dövlətləri münaqişənin böyüməsi, sülh və sabitliyin pozulmasına yönəldilmiş hər hansı bir təcavüzdən və müdaxilədən çəkinməyə təkidlə çağırır; 7) Baş Katibdən və müvafiq beynəlxalq humanitar təşkilatlardan zərər çəkmiş mülki əhaliyə, o cümlədən Azərbaycanın cənubunda yerləşən Zəngilan rayonu və Horadiz şəhərinin əhalisi daxil edilməsi ilə, fövqəladə yardım göstərilməsini, qaçqın və məcburi köçkünlərin öz yurdlarına qayıtması və təhlükəsizlik şəraitində yaşamaq üçün köməklik göstərilməsi xahiş olunur; 8) Baş Katibdən, ATƏT-in fəaliyyətdə olan Sədrindən Minsk prosesinin gedişi və yerlərdə olan vəziyyətin bütün aspektləri üzrə, həmçinin bununla əlaqədar ATƏT və BMT-in indiki və gələcəkdəki əməkdaşlığı barəsində Şuraya hesabat verməsi xahiş edilir; 9) bu məsələ ilə əlaqədar aktiv məşğul olmağı qərara alır. 3313 saylı Qətnamə yığıncağında yekdilliklə qəbul olunmuşdu



















MÜNAQİŞƏNİN HÜQUQİ ASPEKTLƏRİ

Münaqişənin hüquqi aspektləri Azərbaycana qarşı ərazi iddialarına haqq qazandırmaq üçün Ermənistan rəsmiləri tez-tez Dağlıq Qarabağın heç zaman müstəqil Azərbaycanın yurisdiksiyasında olmaması məsələsini qaldırırlar. Bundan əlavə, rəsmi Yerevanın fİkrincə, Dağlıq Qarabağın 1991-ci ildə SSRİ-nin parçalanması prosesində Azərbaycandan ayrılması və "Dağlıq Qarabağ Respublikası"nın yaradılması qanuni şəkildə baş vermişdir. Mövqelərini əsaslandırmaq üçün onlar əsasən "Müttəfiq respublikanın SSRİ-dən çıxması ilə əlaqədar məsələlərin həlli qaydası haqqında" 3 aprel 1990-cı il tarixli SSRİ Qanununun müddəalarına istinad edir. Bu Qanuna əsasən, müttəfiq respublika tərəfindən Qanunla nəzərdə tutulmuş ayrılma proseduru həyata keçiriləcəyi təqdirdə, muxtar qurumlar SSRİ və ya ayrılan respublika tərkibində qalıb-qalmamaq barədə müstəqil qərar qəbul etmək, eləcə də öz dövlət-hüquqi statusu məsələsini qaldırmaq hüququ əldə edir. Bundan əlavə, Ermənistan iddia edir ki, Azərbaycan SSRİ-nin varisi olmaqdan imtina etdiyinə görə onun Sovet dövrü sərhədlərinə iddia etməsinə heç bir əsas yoxdur. Ermənistan tərəfi, həmçinin tez-tez beynəlxalq hüququn xalqların öz müqəddəratını təyinetmə prinsipinə istinad edərək onu Dağlıq Qarabağın erməni əhalisinin birtərəfli qaydada ayrılmasına da şamil etməyə cəhd göstərir. Yuxarıda qeyd olunduğu kimi, 20 fevral 1988-ci il tarixində DQMV Xalq Deputatları Sovetinin iclasında erməni icmasının nümayəndələri Azərbaycan SSR və Ermənistan SSR Ali Sovetlərinə DQMV-nin Azərbaycan SSR-dən ayrılaraq Ermənistan SSR-ə birləşdirilməsi haqda tələb ünvanladılar. Bununla əlaqədar olaraq qeyd etmək lazımdır ki, müttəfiq respublikaların sərhədlərinin dəyişdirilmə qaydaları SSRİ və müttəfiq respublikaların konstitusiyalarında təsbit edilmişdir. Belə ki, SSRİ Konstitusiyasının 78-ci maddəsinə əsasən, müttəfiq respublikanın ərazisi onun razılığı olmadan dəyişdirilə bilməz. Müttəfiq respublikalar arasında sərhədlər müvafiq respublikaların qarşılıqlı razılığı və SSRİ-nin təsdiqi nəticəsində mümkün ola bilər. Bu müddəa Ermənistan SSR və Azərbaycan SSR Konstitusiyalarında da öz əksini tapmışdı. DQMV Xalq Deputatları Sovetinin 20 fevral 1988-ci il tarixli tələbinə cavab olaraq, 15 iyun 1988-ci il tarixində Ermənistan SSR Ali Soveti DQMV-nin Ermənistan SSR-ə birləşdirilməsi qərarına razılığını ifadə edən və SSRİ Ali Sovetindən vilayətin Azərbaycan SSR-dən alınaraq Ermənistan SSR-ə birləşdirilməsi məsələsini nəzərdən keçirməyi və təsdiq etməyi xahiş edən qərar qəbul etdi. Azərbaycan SSR Ali Soveti və onun Rəyasət Heyəti 13 və 17 iyun 1988-ci il tarixlərində qəbul etdiyi qərarlarda SSRİ Konstitusiyasının 78-ci və Azərbaycan Konstitusiyasının 70-ci maddələrini əsas gətirərək, DQMV-nin Azərbaycan SSR-dən alınaraq Ermənistan SSR-ə birləşdirilməsini qəbuledilməz və qeyri-mümkün elan etdi.
Müttəfiq respublikalar arasında sərhəd dəyişikliyinin mümkünlüyünü müzakirə etmək üçün ciddi bir əsas olmadığını və SSRİ Konstitusiyasının müddəaları və Azərbaycan SSR və Ermənistan SSR-in qüvvədə olan Əsas Qanunlarını nəzərə alaraq hesab etmək olardı ki, bu məsələ artıq bağlanmışdır. Buna baxmayaraq, 12 iyul 1988-ci il tarixində DQMV Xalq Deputatları Soveti bölgənin Azərbaycan SSR-dən birtərəfli qaydada ayrılmasına dair qeyri-qanuni bir qərar qəbul etdi. Buna cavab olaraq, 13 iyul 1988-ci il tarixində Azərbaycan SSR Ali Sovetinin Rəyasət Heyəti SSRİ və Azərbaycan SSR Konstitusiyalarına, eləcə də Azərbaycan SSR-in "Dağlıq Qarabağ Muxtar Vilayəti haqqında" Qanununa əsaslanaraq, DQMV Xalq Deputatları Sovetinin vilayətin Azərbaycan SSR-dən birtərəfli qaydada ayrılmasına dair DQMV Xalq Deputatları Sovetinin 12 iyul 1988-ci il tarixli qərarının qeyri-qanuni və heç bir hüquqi qüvvəsi olmadığını bəyan edən qərar qəbul etdi. 16 avqust 1989-cu il tarixində "Dağlıq Qarabağ Muxtar Vilayəti Əhalisinin Səlahiyyətli Nümayəndələrinin Konqresi" öz iclasında Dağlıq Qarabağın Azərbaycan SSR tərkibində muxtariyyətini tanımaqdan imtina etdiyini birmənalı şəkildə bəyan etdi. Eyni zamanda "Konqres" DQMV-ni Azərbaycan SSR Konstitusiyası və respublikanın digər qanunlarının işləmədiyi "müstəqil ittifaq ərazisi" elan etdi. "Konqres" DQMV-də müstəsna xalq hakimiyyətini bəyan edən "milli şura" yaratdı. Gözlənildiyi kimi, Azərbaycan tərəfinin reaksiyası gecikmədi. 26 avqust 1989-cu il tarixində Azərbaycan SSR Ali Sovetinin Rəyasət Heyəti "Dağlıq Qarabağ Muxtar Vilayəti Əhalisinin Səlahiyyətli Nümayəndələrinin Konqresi"nin qərarını qeyri-qanuni elan edən qərar qəbul etdi. Əlbəttə, Ermənistan SSR də DQMV-nin Azərbaycan SSR-dən alınmasının qanunvericilik vasitəsilə rəsmiləşdirilməsi cəhdlərində fəal iştirak edirdi. Ermənistan SSR Ali Sovetinin 15 iyun 1988-ci il tarixli qərarından başqa bu müttəfiq respublikanın ali qanunverici orqanı konstitusiyaya zidd çoxlu sayda digər qərarlar qəbul etmişdir. Onlardan ən mühümü "Ermənistan SSR-i və Dağlıq Qarabağı birləşdirmək haqqında" 1 dekabr 1989-cu il tarixli qərardır. Ermənistan parlamentinin Dağlıq Qarabağa dair bir müttəfiq respublikanın ərazisinin müəyyən hissəsinin digərinin xeyrinə birtərəfli qaydada ələ keçirilməsini qanuniləşdirməyə və digər dövlətin ərazisində konstitusiyaya zidd qurumun yaradılmasına yönəldilmiş açıq cəhdlərindən xəbər verən bu və bir çox digər qərarları fonunda Ermənistanın Azərbaycan ərazilərinin işğalında iştirak etməməsi ilə bağlı bu gün rəsmi Yerevanın səsləndirdiyi bəyanatlar ən azından təəccüb doğurur. Məlum olduğu kimi, Azərbaycan və Ermənistan müstəqillik əldə etməmişdən və münaqişənin həlli beynəlxalq təşkilatlara həvalə olunmamışdan əvvəl arbitr rolunu SSRİ-nin mərkəzi orqanları oynayırdı. 1980-ci illərin axırlarında DQMV-ni Azərbaycandan ayıraraq Ermənistana birləşdirməyə yönəlmiş qeyri-qanuni qərarların qəbulu ilə əlaqədar olaraq, SSRİ Ali Soveti və onun Rəyasət Heyəti Dağlıq Qarabağdakı böhranla bağlı vəziyyəti dəfələrlə müzakirə etmişdir. Keçmiş SSRİ-nin ali dövlət orqanının bütün qərarları, xüsusilə də 10 yanvar və 3 mart 1990-cı il tarixli qərarları Azərbaycan SSR və Ermənistan SSR arasındakı sərhədlərin və konstitusiya ilə müəyyən edilmiş milli-ərazi bölgüsünün dəyişdirilməsinin yolverilməz olduğunu birmənalı şəkildə bəyan etmişdir.
Beləliklə, Dağlıq Qarabağın Azərbaycan SSRİ-dən Ermənistan SSR xeyrinə 20 fevral 1988-ci il tarixində başlayan ayrılma prosesi SSRİ Konstitusiyasının açıq şəkildə pozulması ilə müşayiət olunurdu və bu səbəbdən heç bir hüquqi nəticə doğurmadı. Erməni tərəfinin Dağlıq Qarabağın Azərbaycandan ayrılmasını qanuniləşdirməyə yönəldilmiş növbəti cəhdi – 2 sentyabr 1991-ci il tarixində "Dağlıq Qarabağ Respublikası"nı elan etməsi bizim şərhimizin doğruluğuna açıq şəkildə şahidlik edir. Ermənilər hesab edir ki, bu addımın hüquqi əsası qismində "Müttəfiq respublikanın SSRİ-dən çıxması ilə əlaqədar məsələlərin həlli qaydası haqqında" 3 aprel 1990-cı il tarixli SSRİ Qanunu çıxış edir. Erməni tərəfi əmindir ki, "Dağlıq Qarabağ Respublikası"nın yaradılması beynəlxalq hüquq standartları baxımından qüsursuzdur. Onların fikrinə görə, Azərbaycan Respublikası müstəqilliyini əldə etdiyi tarixdə "Dağlıq Qarabağ Respublikası" artıq onun tərkib hissəsi deyildi. Lakin bəsit təhlil belə qeyd olunan "qüsursuzluğ"un hüquqi baxımdan ciddi şübhələr doğurduğunu göstərir. İlk növbədə qeyd etmək lazımdır ki, 3 aprel 1990-cı il tarixli Qanunun məqsədi müttəfiq respublikaların SSRİ-dən ayrılacağı təqdirdə riayət etməli olduqları xüsusi qaydalar yaratmaqla, SSRİ daxilində qarşılıqlı əlaqələri tənzimləməkdən ibarət idi.
Müttəfiq respublikanın ayrılma barədə qərarı həmin respublika əhalisinin referendum yolu ilə azad şəkildə ifadə olunmuş iradəsinə əsaslanmalı idi ki, bu qərar da daha sonra müttəfiq respublikanın ali qanunverici orqanı tərəfindən təsdiq olunmalı idi. Eyni zamanda, həmin Qanuna əsasən, muxtar qurumları olan müttəfiq respublikalarda referendum qurumların hər birində ayrı-ayrılıqda keçirilməli idi. Bu qurumların əhalisi SSRİ yaxud ayrılan müttəfiq respublika tərkibində qalıb qalmamaq məsələsi barədə müstəqil qərar vermək, eləcə də özlərinin dövlət-hüquqi statusu məsələsini qaldırmaq hüququna malik idi. 3 aprel 1990-cı il tarixli Qanunda təsbit edilmiş qaydalara riayət olunmalı olduğunu fərz etsək, bir müttəfiq respublikanın SSRİ-dən ayrılma cəhdinin necə nəticələnəcəyini anlamaq çətin deyil. Bu səbəbdən 3 aprel 1990-cı il tarixli Qanunun məhdudlaşdırdığı məhz xalqların öz müqəddəratını təyinetmə kimi hüququn hədsiz istifadəsinin müdafiəçiləri tərəfindən bu Akta istinad edilməsi təəccüb doğurur. Xüsusilə qeyd etmək lazımdır ki, müttəfiq respublikanın SSRİ-dən ayrılması yalnız mürəkkəb və çoxmərhələli prosedurun yerinə yetirilməsi və nəhayət, SSRİ Xalq Deputatları Sovetinin müvafiq qərarının qəbulundan sonra qanuni hesab edilə bilər. Bununla belə, Sovet İttifaqı beynəlxalq hüququn subyekti olaraq mövcudluğunu dayandırana kimi sözügedən Qanunun hüquqi qüvvəsi yox idi, çünki, heç bir müttəfiq respublika, o cümlədən Azərbaycan və Ermənistan SSRİ-dən ayrılmaq üçün orada təsbit olunmuş qaydalardan istifadə etməmişdi. 26 noyabr 1991-ci il tarixinə kimi DQMV-nin əhatə etdiyi ərazi Azərbaycan Respublikası müstəqilliyini tam əldə edənə və beynəlxalq ictimaiyyət tərəfindən tanınana qədər Azərbaycanın tərkib hissəsi idi. SSRİ-nin dağılmasından sonra uti possidetis juris beynəlxalq hüquq doktrinası yeni müstəqil dövlətlərin sərhədlərinin milli, regional və beynəlxalq legitimliyinin əsasını təşkil edir. Sözügedən doktrinaya əsasən, Azərbaycan Respublikası öz müstəqilliyini əldə etdikdən sonra DQMV-nin də daxil olduğu keçmiş Azərbaycan SSR-in inzibati sərhədləri beynəlxalq sərhədlər olaraq tanındı və beynəlxalq hüququn mühafizəsi altına alındı. Bu anlayış Azərbaycan Respublikasının Dağlıq Qarabağ və ətraf ərazilərindəki münaqişə ilə əlaqədar BMT Təhlükəsizlik Şurasının yuxarıda bəhs edilən dörd qətnaməsində də öz əksini tapmışdır. Xalqların öz müqəddəratını təyinetmə hüququna gəldikdə isə, məlumdur ki, müvafiq beynəlxalq sənədlərdə təsbit edildiyi kimi, bu hüququn təcrübədə reallaşdırılması əslində birtərəfli ayrılmanı deyil, dəqiq müəyyən edilmiş məhdudiyyətlər çərçivəsində beynəlxalq və daxili qanunlara uyğun olaraq həyata keçirilən qanuni prosesi nəzərdə tutur. Sözsüz ki, qeyd olunan münaqişədə öz müqəddəratını təyinetmə məsələsinin həyata keçirilməsində əsas amil ondan ibarətdir ki, Azərbaycan ərazisinin bir hissəsinin qoparılmasına yönəldilmiş bütün fəaliyyət konstitusiyaya zidd idi və beynəlxalq hüququn əsas, xüsusilə də güc tətbiq edilməsini və ərazi ələ keçirilməsini qadağan edən qaydalarının pozulması ilə müşayiət olunurdu. Azərbaycanın öz müqəddəratını təyinetmə hüququna yanaşması onun əsl dəyərindən qaynaqlanır və Dağlıq Qarabağ bölgəsinin azərbaycanlı və erməni icmasının dinc birgə yaşayışı və əməkdaşlığının təmin edilməsini və onların ictimai həyatda iştirakı üçün öz hüquqlarının səmərəli şəkildə, o cümlədən bütün səviyyələrdə legitim regional hakimiyyətin formalaşdırılması yolu ilə reallaşdırılması üçün lazımi şəraitin yaradılmasını nəzərdə tutur.



AZƏRBAYCANIN İŞĞAL OLUNMUŞ    ƏRAZİLƏRİNDƏ  VƏZİYYƏT

Ermənistan ya birbaşa öz silahlı qüvvələri, ya da onun hərbi yaxud digər dəstəyi sayəsində mövcud olan separatçı rejim vasitəsilə Dağlıq Qarabağ və digər işğal etdiyi ərazilərə nəzarəti həyata keçirir. Ermənistan hərbi təcavüzün əlverişli nəticələrindən yararlanaraq  hazırkı status quo vəziyyətini qoruyub-saxlamağa və möhkəmləndirməyə və öz doğma yurd-yuvalarından didərgin salınmış azərbaycanlı əhalinin geri qayıtmasının qarşısını almağa yönəlmiş fəaliyyəti ilə fait accompli vəziyyəti yaratmağa çalışır. Belə fəaliyyətə, digərləri ilə yanaşı, işğal olunmuş ərazilərdə qeyri-qanuni məskunlaşma və mülkiyyət hüquqlarının ciddi və sistemli şəkildə pozulması ilə müşayiət olunan iqtisadi fəaliyyətin davam etdirilməsini misal gətirmək olar. Erməni mənbələri də daxil olmaqla, bir çox informasiya mənbəyinə əsasən, Azərbaycanın Dağlıq Qarabağ və digər işğal olunmuş ərazilərinə, o cümlədən Laçın, Kəlbəcər, Zəngilan və Cəbrayıl rayonlarına on minlərlə sakin köçürülmüşdür. Ermənistan işğal olunmuş ərazilərdə erməni əhalisinin sayını 2010-cu ilədək 143000-dən 300000 nəfərədək artırmaq niyyətindədir. Faktlar sübut edir ki, bütün bu fəaliyyət işğal olunmuş ərazilərin ilhaqı məqsədilə mütəşəkkil qaydada həyata keçirilir. İşğal olunmuş ərazilərindəki bu fəaliyyətin uzağı hədəfə alan nəticələrindən ehtiyatlanaraq həyəcan təbili çalan Azərbaycan məsələnin BMT-nin Baş Məclisində müzakirəsini xahiş etdi. Bu təşəbbüs Ermənistan-Azərbaycan münaqişəsinin ədalətli, tam və hərtərəfli nizamlanmasına yalnız beynəlxalq hüququn forma və məzmununa tam və birmənalı hörmət əsasında nail olunmasına güclü inamdan irəli gəlirdi. 29 oktyabr 2004-cü  il tarixində BMT Baş Məclisi "Azərbaycanın işğal olunmuş ərazilərində vəziyyət" adlı bəndi özünün 59-cu sessiyasının gündəliyinə salmağı qərara aldı. 11 noyabr 2004-cü il tarixində Azərbaycanın işğal olunmuş ərazilərinə əhalinin köçürülməsi barədə məruzə (A/59/568) BMT Baş Məclisinə təqdim olundu. Gündəlikdəki bu bəndin BMT Baş Məclisində müzakirə olunması Azərbaycanın işğal olunmuş  ərazilərində qeyri-qanuni məskunlaşma məsələsinə diqqətin cəlb edilməsi, eləcə də bu təhlükəli təcrübəyə son qoyulması üçün təcili tədbirlərin görülməsinə başlanmasında mühüm rol oynadı. ATƏT-in faktaraşdırıcı missiyasının 30 yanvar  5 fevral 2005-ci il tarixlərində işğal olunmuş ərazilərə səfəri Azərbaycanın BMT Baş Məclisinin 59-cu sessiyasının gündəliyinə işğal olunmuş ərazilərdəki vəziyyət barədə məsələ daxil etməsinin məntiqi nəticəsi idi. Missiyanın fəaliyyətinin əsas  nəticəsi Azərbaycan tərəfinin təqdim etdiyi və bölgədə vəziyyətin araşdırılmasından əldə olunan ətraflı faktlara söykənən məruzə oldu. Missiya işğal olunmuş ərazilərdə yeni yaşayış məntəqələri salınması faktını təsdiqləyərək, Azərbaycanın narahatlığına şərik oldu. ATƏT-in Minsk qrupunun həmsədrləri öz növbəsində faktaraşdırıcı missiyanın məruzəsinə əsaslanaraq, bölgənin demoqrafik tərkibində dəyişiklik edilməsinin yolverilməzliyini vurğuladı və müvafiq beynəlxalq təşkilatları işğal olunmuş ərazilərdə yerləşdirilmiş əhalinin köçürülməsi və öz yurd-yuvalarından didərgin salınmış insanların doğma yurdlarına qayıtmaları üçün lazımi tədbirləri görməyə çağırdı. Faktaraşdırıcı missiyanın məruzəsi və ATƏT-in Minsk qrupu həmsədrlərinin ona əsaslanan tövsiyələri problemin sonrakı müzakirəsi və həlli üçün əsas oldu. Azərbaycanın işğal olunmuş ərazilərindəki vəziyyət BMT Baş Məclisinin sonrakı iclaslarında da gündəlikdə olmuşdur. 7 sentyabr 2006-cı il tarixində BMT Baş Məclisi işğal olunmuş ərazilərdə baş vermiş kütləvi yanğın halları ilə əlaqədar Azərbaycanın təklif etdiyi "Azərbaycanın işğal olunmuş ərazilərində vəziyyət" adlı (A/RES/60/285) qətnaməni qəbul etdi. BMT Baş Məclisinin qətnaməsi ətraf mühitlə bağlı təcili əməliyyatların həyata keçirilməsinin zəruriliyini qeyd edərək, yanğınların bölgənin ətraf mühitinə qısa və uzunmüddətli təsirinin qiymətləndirilməsinə və aradan qaldırılmasına çağırdı. Bu məqsədlə, qətnamə tərəflərin əməkdaşlığa hazır olduğunu vurğulayaraq, BMT sisteminin təşkilat və proqramlarını, xüsusilə də BMT-nin Ətraf Mühit Proqramını ATƏT-lə əməkdaşlıq etməyə çağırdı. ATƏT-in 4-12 oktyabr 2006-cı il tarixlərində həyata keçirdiyi faktaraşdırıcı missiyası yanğınların zərər çəkmiş ərazilərin ətraf mühitinə qısa və uzunmüddətli ziyanını dəyərləndirdi və "yanğınların ətraf mühit və iqtisadiyyata zərər verdiyini və insan sağlamlığı və təhlükəsizliyinə təhlükə yaratdığını" təsdiq etdi. 14 mart 2008-ci il tarixində BMT Baş Məclisi özünün 62- ci sessiyasında Azərbaycanın işğal olunmuş ərazilərində vəziyyətə dair A/RES/62/244 saylı qətnamə qəbul etdi. Azərbaycan Respublikasının Dağlıq Qarabağ bölgəsi və ətrafındakı silahlı münaqişənin beynəlxalq sülh və təhlükəsizliyə təhlükə törətdiyindən ciddi narahatlıq keçirən BMT Baş Məclisi Azərbaycan Respublikasının suverenliyini və beynəlxalq səviyyədə tanınmış sərhədlərinin toxunulmazlığına güclü  dəstəyini bir daha təsdiq edərək, bütün erməni qoşunlarının Azərbaycan Respublikasının bütün işğal olunmuş ərazilərindən dərhal, tam və qeyd-şərtsiz çıxarılmasını tələb etdi. Baş Məclis, eyni zamanda, işğal olunmuş ərazilərdən qovulmuş əhalinin öz yurd-yuvalarına qayıtma hüququnu bir daha təsdiq etdi. Qətnamə həmçinin Azərbaycan Respublikasının Dağlıq Qarabağ bölgəsinin erməni və azərbaycanlı icmalarına Azərbaycan Respublikası tərkibində səmərəli demokratik özünüidarə sistemi yaratmağa imkan verəcək normal, təhlükəsiz və bərabər əsaslarda yaşama şəraitinin təmin edilməsinin zəruriliyini dilə gətirdi. Baş Məclis Azərbaycan Respublikasının ərazilərinin işğalı nəticəsində yaranmış vəziyyəti heç bir dövlətin qanuni hesab edə bilməyəcəyini və işğal olunmuş ərazilərə heç bir dövlətin yardım göstərə    bilməyəcəyini də qeyd etdi. Bütün bunlara baxmayaraq, digər hərbi işğal hallarında olduğu kimi, Ermənistan işğal olunmuş ərazilərdə "seçkilər" və "referendumlar" keçirərək işğal etdiyi ərazilərdə baş verənlərlə bağlı öz rolunu ört-basdır etməyə çalışır. Buna misal olaraq 10 dekabr 2006-cı il tarixli "konstitusiya referendumu"nu və 19 iyul 2007-ci il tarixli "prezident seçkiləri"ni göstərmək olar.
Beynəlxalq ictimaiyyət bu kimi qeyri-qanuni hallar və onların sülh prosesinə mənfi təsiri ilə bağlı özünün birmənalı və prinsipial mövqeyini ifadə etmiş, eləcə də Azərbaycanın ərazi bütövlüyünə hörmətini bir daha təsdiq etmişdir.


MÜNAQİŞƏNİN NİZAMLANMA PROSESİ

Ermənistan-Azərbaycan münaqişəsinin həllinə dair vasitəçilik prosesi 1992- ci ilin fevral ayında Avropada Təhlükəsizlik və Əməkdaşlıq Müqaviləsi (ATƏM) çərçivəsində başlamışdır. ATƏM-in Xarici İşlər Nazirləri Şurasının Helsinkidə keçirilən 24 mart 1992-ci il tarixli əlavə iclasında Minskdə ATƏM-in himayəsi altında mümkün qədər tez bir zaman ərzində böhranın ATƏM-in prinsip, öhdəlik və müddəaları əsasında sülh yolu ilə həlli istiqamətində danışıqlar üçün forumu təmin edəcək Dağlıq Qarabağa dair konfransın çağırılması qərara alındı. Ümumiyyətlə, münaqişənin həlli üçün hüquqi və siyasi addımlar beynəlxalq hüququn norma və prinsipləri, BMT Təhlükəsizlik Şurasının 822, 853, 874 və 884 saylı qətnamələri, Avropada Təhlükəsizlik və Əməkdaşlıq Təşkilatı (ATƏT) və digər beynəlxalq təşkilatların müvafiq sənəd və qərarlarına əsaslanır. Yuxarıda qeyd olunduğu kimi, BMT Təhlükəsizlik Şurasının 1993-cü ildə Azərbaycan ərazilərinin işğalına cavab olaraq qəbul olunmuş qətnamələri Azərbaycan Respublikası və regiondakı digər dövlətlərin suverenliyinə, ərazi bütövlüyünə və beynəlxalq sərhədlərinin toxunulmazlığına hörmət olunmasını bir daha təsdiqlədi. BMT Təhlükəsizlik Şurası düşmənçilik aktlarının dərhal dayandırılmasını, işğalçı qoşunların Azərbaycan Respublikasının bütün işğal edilmiş ərazilərindən dərhal, tam və qeyd-şərtsiz çıxarılmasını tələb etdi, qaçqın və məcburi köçkünlərin geri dönmələrini təmin etməklə, regionda iqtisadi, nəqliyyat və enerji əlaqələrinin bərpasına çağırdı. BMT Təhlükəsizlik Şurası ATƏT-in Minsk qrupunun münaqişənin sülh yolu ilə həllinə yönəlmiş səylərini bəyənərək, ATƏT-in Minsk prosesi çərçivəsində münaqişənin həlli yollarının axtarılmasına çağırdı Bu qətnamələrin heç biri Ermənistan tərəfindən yerinə yetirilməmişdir.
12 may 1994-cü il tarixində atəşkəsə dair razılıq əldə olundu. ATƏM-in dövlət və hökumət başçılarının 1994-cü il 5-6 dekabr tarixlərində Budapeştdə keçirilən sammitində ATƏM çərçivəsində bütün vasitəçilik səylərinin əlaqələndirilməsi üçün Minsk konfransı həmsədrlik institutunun yaradılması barədə qərar qəbul olundu. Budapeşt sammiti ATƏM-in fəaliyyətdə olan sədrinə silahlı münaqişənin dayandırılması üçün siyasi razılaşmanın əldə olunması məqsədilə danışıqlar aparmaq tapşırığı verdi. Sözügedən siyasi razılaşma münaqişənin nəticələrini aradan qaldırmalı və Minsk konfransının çağırılmasına imkan verməli idi. Sammit, həmçinin silahlı münaqişənin dayandırılmasına dair tərəflər arasında saziş əldə edildikdən sonra ATƏM-in çoxmillətli sülhməramlı qüvvələrinin yerləşdirilməsi və sülhyaratma əməliyyatlarını hazırlayan Vyana mərkəzli Yüksək Səviyyəli Planlaşdırma Qrupunun (YSPQ) yaradılması ilə bağlı qərar qəbul etdi. YSPQ 1993-cü ilin may ayında yaradılan İlkin Əməliyyat Planlaşdırma Qrupunu (İƏPQ) əvəz etdi.
23 mart 1995-ci il tarixində ATƏT-in fəaliyyətdə olan sədri Minsk prosesinin həmsədrlərinə mandat verdi (DOC.525/95). 2-3 dekabr 1996-cı il tarixlərində keçirilən ATƏT-in Lissabon sammitində ATƏT-in Minsk qrupunun həmsədrləri və ATƏT-in fəaliyyətdə olan sədri Dağlıq Qarabağ münaqişəsinin həllinin əsasını təşkil etməli olan prinsipləri tövsiyə etdi, lakin Ermənistan bu prinsipləri qəbul etmədi və ATƏT-in 54 üzv dövləti arasında bu təklifin əleyhinə səs verən yeganə dövlət oldu. ATƏT-in fəaliyyətdə olan sədri sözügedən prinsipləri ehtiva edən bəyanatla çıxış etdi. Həmin prinsiplər aşağıdakılardır:
- Azərbaycan Respublikası və Ermənistan Respublikasının ərazi bütövlüyü;
- Dağlıq Qarabağın öz müqəddəratını təyinetmə hüququna əsaslanan sazişlə müəyyən olunmuş və ona Azərbaycan daxilində ən yüksək özünüidarəetmə statusu verən hüquqi statusu;
- Dağlıq Qarabağ və onun bütün əhalisinin təhlükəsizliyinə, o cümlədən nizamlamanın müddəalarını bütün tərəflərin yerinə yetirəcəyi ilə bağlı qarşılıqlı öhdəliklərə dair zəmanət.
Lissabon sammitindən sonra 1997-ci ildə Fransa, Rusiya və ABŞ-dan ibarət həmsədrlik institutu yaradıldı (1992-ci ildən Minsk konfransına İtaliya (1992- 1993), İsveç (1994), Rusiya (1995) və Finlandiya (1995-1996) sədrlik etmişlər). 1997-ci ilin aprel ayından etibarən həmsədrlərin bölgəyə səfərləri intensiv xarakter almağa başladı. 1 iyun 1997-ci il tarixində həmsədrlər Dağlıq Qarabağ münaqişəsinin nizamlanmasına dair hərtərəfli saziş layihəsini təqdim etdilər. Həmin layihəyə əsasən, silahlı münaqişə dayandırılmalı və Dağlıq Qarabağın statusuna dair razılaşma əldə edilməli idi. Azərbaycan tərəfinin sözügedən sənədlərin mahiyyəti ilə bağlı konstruktiv məsləhətləşmələrə başlamağa hazır olmasına baxmayaraq, Ermənistan tərəfi təklif olunan yanaşmanı qəti şəkildə rədd etdi.
19-23 sentyabr 1997-ci il tarixlərində həmsədrlər bölgəyə səfərləri zamanı münaqişənin "mərhələli həlli"nə əsaslanan yeni təklif təqdim etdilər. Bu təkliflər ilk mərhələdə 6 rayonun işğaldan azad olunması, ATƏT-in sülhyaratma əməliyyatlarının başlaması, köçkünlərin azad olunmuş ərazilərə qayıtması və münaqişə bölgəsində əsas kommunikasiya vasitələrinin bərpasını nəzərdə tuturdu. İkinci mərhələdə Laçın və Şuşa məsələləri həll olunmalı, Dağlıq Qarabağın statusunun əsas prinsipləri qəbul olunmalı və nəticədə ATƏT-in Minsk konfransı çağırılmalı idi.
10 oktyabr 1997-ci il tarixində Strasburqda Azərbaycan və Ermənistan prezidentləri birgə bəyanatla çıxış edərək, "həmsədrlərin son təkliflərinin Minsk qrupu çərçivəsində danışıqların bərpa edilməsi üçün ümidverici baza" olduğunu bildirdilər. Lakin 1998-ci ilin fevral ayında Levon Ter-Petrosyanın istefası və 1998-ci ilin mart ayında Robert Köçəryanın hakimiyyətə gəlişindən sonra həmsədrlərin bölgəyə növbəti səfəri zamanı Ermənistan rəsmi olaraq, münaqişənin "mərhələli" həlli təklifinə dair razılığını geri götürdü.
9 noyabr 1998-ci il tarixində həmsədrlər "ümumi dövlət" konsepsiyasına əsaslanan yeni təklif irəli sürdülər. Bu konsepsiyaya əsasən, Dağlıq Qarabağ respublika formasında dövlət və ərazi vahidi statusu əldə etməli və Azərbaycanın beynəlxalq səviyyədə tanınmış sərhədləri çərçivəsində Azərbaycanla birlikdə ümumi dövlət təşkil etməli idi. Azərbaycan bu təklifləri onun suverenliyinə və Lissabon prinsiplərinə zidd olması səbəbindən rədd etdi. Bundan sonra heç bir yeni təklif irəli sürülmədi və Minsk prosesi çıxılmaz vəziyyətə düşdü. Danışıqlar prosesinə təkan vermək üçün 1999-cu ilin aprel ayından etibarən Azərbaycan və Ermənistan prezidentləri arasında münaqişənin həllinə nail olunması məqsədilə birbaşa görüşlər başladı.
ATƏT-in Minsk qrupunun həmsədrləri 2002-ci ilin mart ayında bölgəyə səfərləri zamanı danışıqlar prosesinin Azərbaycan və Ermənistan prezidentlərinin xüsusi nümayəndələri səviyyəsində davam etdirilməsi təklifini irəli sürdülər. Bu təklif hər iki dövlət başçısı tərəfindən qəbul olundu. 13-15 mart və 29-30 iyul 2002-ci il tarixlərində Praqa yaxınlığında hər iki dövlət başçısının xüsusi nümayəndələrinin iki görüşü keçirildi. 2004-cü ildən etibarən "Praqa prosesi" çərçivəsində Azərbaycan və Ermənistan Xarici işlər nazirləri arasında birbaşa danışıqlar başladı.
25 yanvar 2005-ci il tarixində Avropa Şurasının Parlament Assambleyası "ATƏT-in Minsk konfransının məşğul olduğu Dağlıq Qarabağ münaqişəsi" adlı 1416 saylı qətnamə qəbul etdi. Parlament Assambleyası qətnamədə Azərbaycan ərazisinin böyük bir hissəsinin işğal olunduğunu bir daha təsdiq edərək, etnik düşmənçilik və onu müşayiət edən hərbi əməliyyatların çoxlu sayda insanın etnik əsasda qovulmasına və monoetnik ərazilərin yaradılmasına gətirib çıxardığına dair narahatlığını ifadə etdi. Assambleya Avropa Şurasının üzvü olan bir dövlətin digər dövlətin ərazisini işğal etməsinin həmin dövlətin üzvlük öhdəliklərini kobud şəkildə pozması demək olduğunu açıq şəkildə bəyan edərək, münaqişə zonasından didərgin düşmüş şəxslərin təhlükəsiz və ləyaqətlə geri qayıtması hüququnu bir daha təsdiq etdi. Assambleya, həmçinin BMT Təhlükəsizlik Şurasının müvafiq qətnamələrini xatırladaraq, münaqişə tərəflərini onları yerinə yetirməyə, xüsusilə də işğal olunmuş ərazilərdən hərbi qüvvələri çıxarmağa çağırmışdır.
2006-cı ilin may ayında ATƏT-in Minsk qrupunun hazırkı həmsədrlik institutu yaradılan vaxtdan etibarən ilk dəfə olaraq, həmsədr ölkələrin Xarici işlər nazirlərinin müavinlərindən ibarət birgə missiya bölgəyə səfər etmişdir. Səfərin məqsədi Dağlıq Qarabağa dair razılıq əldə edilməsi  üçün 2006-cı ilin mühüm "imkan pəncərəsi" yaratdığını hər iki ölkə prezidentlərinin diqqətinə çatdırmaqdan ibarət idi. ATƏT-in Minsk qrupu həmsədrləri 22 iyun 2006-cı il tarixində ATƏT-in Daimi Şurasına məruzə təqdim etdilər. Onlar məsələyə aydınlıq gətirərək bəyan etdilər ki, yanaşmalarının məqsədi münaqişənin bütün aspektlərinin bir mərhələdə həlli deyildi. Həmsədrlərin sözlərinə görə, qeyd olunan prinsiplərlə mümkün ən yüksək tərəqqiyə nail olmaq, lakin bəzi ən çətin məsələləri sonraya saxlayaraq danışıqlar aparmaq nəzərdə tutulurdu. Buna baxmayaraq, həmsədrlər bəyan etdilər ki, prezidentlər razılığa gələ bilmədikləri üçün onlar bu prinsiplərin müəyyənləşdirilməsi, ifadə edilməsi və yekunlaşdırılması işində öz yaradıcılıqlarının zirvə nöqtəsinə çatmışlar. Həmsədrlər bildirdilər ki, əgər tərəflər irəli sürülmüş prinsiplərə dair razılığa gələ bilmirsə, onda onları qane edə biləcək alternativ razılaşmaya nail olunması məqsədilə birlikdə çalışmalıdırlar. Həmsədrlər hazırkı mərhələdə intensiv "məkik diplomatiyası"nın davam etdirilməsinə və prezidentlərin yeni görüşlərinə heç bir zərurət görmədiklərini diqqətə çatdırdılar.
Minsk qrupu həmsədrlərinin bəyanatına və danışıqlar prosesi ilə bağlı reallıqları ənənəvi olaraq təhrif etməyə çalışan Ermənistan tərəfinin qeyd olunan  bəyanata dair şərhlərinə cavab olaraq, Azərbaycan Respublikasının Xarici İşlər Nazirliyi məsələyə aydınlıq gətirərək onu da bildirdi ki, Azərbaycan ərazilərinin davam edən işğalı və etnik təmizləmə şəraitində Azərbaycan Respublikasının Dağlıq Qarabağ regionunun hüquqi statusunun müəyyən edilməsi mümkün deyildir. Bunun üçün Azərbaycan əraziləri işğaldan azad edilməli, münaqişə zonası demilitarizasiya olunmalı, müvafiq beynəlxalq təhlükəsizlik zəmanəti təmin edilməli və zorla didərgin salınmış azərbaycanlı əhali öz evinə qayıtmalıdır. Azərbaycan tərəfi Dağlıq Qarabağa Azərbaycan Respublikasının beynəlxalq səviyyədə tanınmış ərazi bütövlüyü çərçivəsində və Konstitusiyasına uyğun olaraq, ən yüksək səviyyəli özünüidarəetmə statusu verməyə hazır olduğunu bir daha bəyan etdi. Xarici İşlər Nazirliyi bölgənin gələcək inkişafını nəzərə alaraq, beynəlxalq təcrübədə mövcud olan presidentlərə uyğun şəkildə obyektiv şəraitin yaradılması məqsədilə münaqişədən əvvəlki etnik tərkibin bərpasından sonra Dağlıq Qarabağın əhalisi üçün iqtisadi və digər stimulların yaradılmasını nəzərdən keçirməyə hazır olduğunu bildirmişdir. Bununla yanaşı, XİN bölgədə ədalətli və daimi sülhün əldə olunması üçün Azərbaycanın danışıqların davam etdirilməsinin tərəfdarı olduğunu bir daha bəyan etmişdir.
13 iyul 2007-ci il tarixində ATƏT-in Minsk qrupu həmsədrləri 9 iyun 2007- ci il tarixində İlham Əliyev və Robert Köçəryan arasında Sankt-Peterburqda keçirilən görüşdən sonra münaqişənin həlli prosesində yaranmış vəziyyəti qiymətləndirən bəyanat yaydılar. Həmsədrlər bəyan etdilər ki, prezidentlərin görüşü zamanı, əsas etibarilə münaqişənin sülh yolu ilə həllinin "əsas prinsiplər"inə dair razılaşma ilə bağlı məhdud sayda əngəllər müzakirə edilmiş və tərəflər mövqe fərqləri səbəbindən razılığa gələ bilməmişlər. Həmsədrlər bəyanatlarında Azərbaycan və Ermənistanın bir qrup ziyalısının Azərbaycan Respublikasının Dağlıq Qarabağ regionuna, eləcə də Bakı və Yerevana birgə səfər təşəbbüsünə toxunaraq, onu bəyəndiklərini və yüksək qiymətləndirdiklərini qeyd edərək, bu təşəbbüsü ilk etimadyaratma addımı adlandırdılar.
2 noyabr 2008-ci il tarixində Azərbaycan, Ermənistan və Rusiya prezidentləri Moskvada Bəyannamə imzaladılar. Bəyannamədə "münaqişənin nizamlanması beynəlxalq hüququn norma və prinsipləri, eləcə də bu çərçivədə qəbul edilmiş qərar və sənədlərə əsaslanmalı olduğu" vurğulanır. Digər sənədlərlə yanaşı, buraya 1993-cü il BMT Təhlükəsizlik Şurasının, eləcə də 2006 və 2008-ci il BMT Baş Assambleyasının məlum qətnamələri daxildir. Bununla yanaşı, Bəyannamədə vurğulanır ki, münaqişənin beynəlxalq hüququn norma və prinsiplərinə əsaslanan həlli regionda iqtisadi inkişaf və hərtərəfli əməkdaşlıq üçün əlverişli şərait yaradacaqdır. Beləliklə bu sənəd Ermənistanın münaqişənin son həlli və onun əsas nəticələrinin aradan qaldırılmasından öncə regional əməkdaşlığa üstünlük verilməsi ilə bağlı iddialarını heçə endirir.
2009-cu il ərzində Ermənistan-Azərbaycan münaqişəsinin tənzimlənməsi üzrə aparılan danışıqlar daha intensiv xarakter almışdır. Belə ki, ATƏT-in Minsk Qrupunun Həmsədrlərinin iştirakı ilə Ermənistan və Azərbaycan Prezidentləri 6 dəfə, Ermənistan və Azərbaycan xarici işlər nazirləri isə 3 dəfə görüş keçirmişlər.
2009-cu ilin 22 noyabr tarixində Münhendə keçirilmiş Azərbaycan və Ermənistan Prezidentlərinin görüşündə bir neçə məsələ ilə bağlı tərəflərin mövqelərində yaxınlaşma istiqamətində irəliləyiş əldə olunmuşdur.
2009-cu ilin 1-2 dekabr tarixlərində Afinada ATƏT-in Nazirlər Şurasının 17-ci iclası çərçivəsində ATƏT-in Minsk Qrupunun Həmsədr ölkələrinin nümayəndələri -Rusiya və Fransanın xarici işlər nazirləri, eləcə də ABŞ Dövlət Katibinin müavini birgə bəyanatla çıxış etmişlər. Bundan əlavə, ATƏT-in Nazirlər Şurası Ermənistan-Azərbaycan münaqişəsinə dair Bəyanat qəbul etmişdir. Sözügedən bəyanatlarda münaqişənin nizamlanması prosesinin vacib elementi kimi tərəflər arasında imzalanmış Moskva Bəyannaməsi və Helsinki Yekun Aktında təsbit olunmuş əsas prinsiplər göstərilir.



MÜNAQİŞƏNİN HƏLLİNƏ DAİR AZƏRBAYCANIN MÖVQEYİ

ATƏT çərçivəsində uzun sürən vasitəçilik səylərinin heç də həmişə ardıcıl olmamasına və nəticə verməməsinə baxmayaraq, Azərbaycan münaqişənin sülh yolu ilə konstruktiv həllinə tərəfdar olmaqda davam edir. Azərbaycan hökumətinin məqsədi bütün işğal olunmuş ərazilərin azad edilməsi, məcburi köçkünlərin öz evlərinə qayıtması və Azərbaycanın Dağlıq Qarabağ bölgəsi, eləcə də bütün Cənubi Qafqaz regionunda sabitlik və davamlı sülhün bərqərar olmasına nail olmaqdır. Nizamlama prosesinin əsas məqsədi Dağlıq Qarabağın Azərbaycan daxilində statusunu işləyib hazırlamaq, onun modelini və hüquqi çərçivəsini müəyyən etməkdir. Azərbaycan tərəfi inanır ki, hər hansı statusun müəyyən edilməsi prosesi bölgənin bütün əhalisinin, o cümlədən erməni və azərbaycanlı icmalarının birbaşa, tam və bərabər iştirakı ilə normal sülh və onların Azərbaycan hökuməti ilə hüquqi və demokratik proseslər çərçivəsində konstruktiv qarşılıqlı əlaqəsi şəraitində baş tutmalıdır.
Münaqişə tərəflərinin Dağlıq Qarabağın Azərbaycan daxilində özünüidarə statusunun müzakirələrinə başlaması mərhələsinə çatması üçün bir sıra mühüm addımlar atılmalıdır.
Birinci, münaqişənin həlli kontekstindən hərbi işğal amili kənarlaşdırılmalıdır. Tutarlı səbəblər olmadan ərazilərin geri qaytarılmasının gecikdirilməsi onsuz da çətin olan nizamlama prosesini mürəkkəbləşdirə bilər.
İkinci, bölgədə münaqişədən əvvəlki demoqrafik vəziyyət bərpa olunmalıdır. Məlum məsələdir ki, Dağlıq Qarabağın statusu yalnız və yalnız erməni və azərbaycanlı icmalarının yanaşı yaşayışı şəraitində və hər iki icmanın birbaşa iştirakı ilə müəyyən oluna bilər.
Üçüncü, Dağlıq Qarabağın yeni özünüidarə statusu işlənib-hazırlananadək Azərbaycanın mərkəzi hakimiyyət orqanları ilə erməni icmasının yerli hakimiyyət orqanları arasında qarşılıqlı əlaqə yaradılmalıdır.
Dördüncü, bölgə iqtisadi cəhətdən inkişaf etdirilməli və bərpa olunmalıdır. Bu, həyatı normallaşdırma prosesi və iki icmanın dinc yanaşı yaşaması və əməkdaşlığının bərpası üçün mühüm addımdır. Buraya iki icma, eləcə də Azərbaycan və Dağlıq Qarabağın mərkəzi hakimiyyət orqanları arasında iqtisadi əlaqələrin bərpası və inkişafı, hər iki istiqamətdə hər iki tərəfin qarşılıqlı istifadəsi üçün kommunikasiyaların bərpası və açılması da daxildir. Belə olacağı təqdirdə, Dağlıq Qarabağ bölgəsinin erməni əhalisi Ermənistanla, Azərbaycan da Laçın dəhlizi vasitəsilə Naxçıvan Muxtar Respublikası ilə əlaqə qurmaq imkanı əldə edəcəkdir. Beşinci, iki icma arasında humanitar sahədə əməkdaşlıq, təhsil və dözümlülük  kimi xüsusi proqramlar həyata keçirilməlidir. Azərbaycan və Ermənistan arasında imzalanmalı olan sülh sazişinin yerinə yetirilməsinə gəldikdə, o, həmin sazişlə hər iki tərəfin üzərinə götürdüyü öhdəliklər, eləcə də böyük dövlətlər və beynəlxalq təşkilatlar da daxil olmaqla, müvafiq beynəlxalq zəmanətlərlə təmin edilməlidir. Aydındır ki, sülh prosesinin müvəffəqiyyəti həmçinin tərəflərin konstruktiv yanaşmasından, eləcə də beynəlxalq ictimaiyyətin, xüsusilə də ATƏT-in Minsk qrupu həmsədrlərinin fəal yardımından asılıdır.
Bununla belə, Ermənistanın məsələ ilə bağlı tutduğu mövqe üzündən nəzərəçarpan müsbət dəyişikliyə ümid etmək çox çətindir. Əslində münaqişənin lap başlanğıcından Ermənistanın Azərbaycana qarşı hərbi təcavüzünün məqsədi güc yolu ilə ərazi ələ keçirmək və işğal edilən ərazilərin demoqrafik tərkibini dəyişmək olmuşdur. Məhz birtərəfli ayrılmaya nail olmaq məqsədilə Ermənistan Dağlıq Qarabağ ətrafındakı bəzi işğal olunmuş rayonlar üzərində nəzarəti saxlamaq istəyir, azərbaycanlı köçkünlərin öz yurd-yuvalarına qayıtmasının qarşısını alır və beləliklə də hər iki icmanın fikirlərinin bərabər əsasda nəzərdən keçirilməsini əngəlləyir.
Aydındır ki, Ermənistanın məsələyə bu cür yanaşması münaqişənin həlli üçün möhkəm təməl rolunu oynaya bilməz. Vəziyyətin bu cür saxlanılması qanunun aliliyi və insan hüquqlarının pozulmasının nəticələrini qəbul etmək, yaxud başqa sözlə desək, zorakılığın ədalət üzərində qələbə çalması demək olardı. Azərbaycan tərəfi münaqişənin sülh yolu ilə həllinə tərəfdar olsa da, ərazi bütövlüyü məsələsində əsla güzəştə getməyəcək və beləliklə də münaqişənin Ermənistan tərəfinin zorla qəbul etdirməyə çalışdığı "fait accompli.” yəni baş tutmuş fakt anlayışı əsasında həllini qəbul etməyəcək. Münaqişə yalnız Azərbaycanın ərazi bütövlüyü və beynəlxalq səviyyədə tanınmış sərhədlərinin toxunulmazlığına hömət, eləcə də Dağlıq Qarabağın azərbaycanlı və erməni icmalarının demokratiya və inkişafdan tam və bərabər qaydada yararlanaraq dinc yanaşı yaşaması əsasında həll oluna bilər. Münaqişənin tezliklə həlli üçün konkret perspektivin olmaması və "nə sülh, nə də müharibə" vəziyyətinin davam etməsi Azərbaycanın demokratik təhlükəsizliyi, müstəqilliyi və inkişafına daimi və birbaşa təhdiddir. Bu, eyni zamanda bütün Cənubi Qafqaz regionunda qeyri sabitliyin əsas mənbəyidir.

